
ᓄᓇᕗᑦ ᓇᓄᓕᕆᓂᕐᒥᑦ ᐸᕐᓇᐅᑎ 
(ᐃᓇᖏᖅᓯᔪᖅ ᑕᐃᔅᓱᒥᖓ ᐊᖏᕈᑕᐅᒌᖅᓯᒪᔪᒥᑦ) 

ᐃᓗᓕᖏᑦ 

ᐊᐅᓚᑦᑎᓂᖏᑦ ᓇᓄᕐᓂᑦ ᑲᓇᑕᒥ ᑲᒪᒋᔭᐅᓯᒪᔪᑦ ᐅᑭᐅᖅᑕᖅᑑᑉ ᐊᕕᑦᑐᖅᓯᒪᓂᖏᓐᓂ ᑲᓇᑕᐅᓪᓗ 
ᐊᕕᑦᑐᖅᓯᒪᓂᖏᓐᓂ. ᒐᕙᒪᑐᖃᒃᑯᑦ ᓄᓇᖏᑦ, ᓲᕐᓗ ᑎᒻᒥᒻᐊᖃᕐᕖᑦ ᐊᑦᑐᖅᑕᐅᒋᐊᖃᙱᑦᑐᑦ, ᑲᓇᑕᒥ ᓂᕐᔪᑎᖃᕐᕖᑦ 
ᐊᒻᒪᓗ ᑲᓇᑕᒥ ᒥᕐᖑᐃᓯᕐᕖᑦ, ᐊᐅᓚᑕᐅᔪᑦ ᐱᐅᖅᓱᐊᖅᑕᐅᔪᒪᓪᓗᑎᑦ ᐊᒻᒪᓗ ᐱᖃᐅᓯᔾᔨᒍᓐᓇᕆᓪᓗᑎᑦ 
ᐊᐅᓚᑦᑎᒍᓐᓇᕐᓂᖏᓐᓂ ᓇᓄᕐᓂᑦ. ᐊᒻᒪᓗ, ᐃᓕᓴᕆᔭᐅᓪᓗᑎᑦ ᐊᐅᓚᑦᑎᒋᐊᖃᕐᓂᖏᓐᓂ ᑐᑭᒧᐊᖅᑕᐅᓗᑎᑦ ᑲᓇᑕᒥ. 
ᓄᓇᕗᒻᒥ, ᐊᐅᓚᑦᑎᔪᑦ ᓂᕐᔪᑎᓂᑦ ᑲᒪᒋᔭᐅᓪᓗᑎᑦ ᓄᓇᕗᑦ ᓄᓇᑖᕈᑎᐅᑉ ᐊᖏᕈᑎᖓᓐᓄᑦ. ᓄᓇᑖᕈᑎᒃ 
ᐃᒪᐃᒋᐊᖃᖅᑎᑦᑎᕗᑦ ᐃᓄᓐᓂᑦ ᐱᓕᕆᖃᑕᐅᓗᑎᑦ ᖃᓄᐃᑦᑐᑐᐃᓐᓇᖅᑎᒍᑦ ᓂᕐᔪᑎᓕᕆᓂᕐᒥᑦ ᐊᐅᓚᑦᑎᓂᕐᒥᑦ. 
ᐊᐅᓚᑦᑎᓂᖏᓐᓂ ᓇᓄᕐᓂ ᐃᓕᓴᖅᓯᒋᐊᖃᕐᒥᔪᑦ ᐊᑐᐃᓐᓇᒃᑯᑦ ᖃᐅᔨᓴᖅᑕᐅᓂᒥᓂᒃᑯᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᑦᑎᒍᑦ. ᐊᐅᓚᓂᕆᕙᑦᑕᖏᑦ ᐃᓱᒪᓕᐅᑦᑎᐊᕐᓗᑎᑦ ᓇᓗᓇᐃᔭᖅᓯᒪᑦᑎᐊᖅᑐᓂᑦ ᒪᓕᓪᓗᑎᑦ 
ᓄᓇᑖᕈᑎᖏᓐᓂ. 

ᓄᓇᕗᒻᒥ ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ ᐊᒻᒪᓗ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᒪᔨᓪᓗᐊᑕᐅᕗᑦ ᐊᒻᒪᓗ 
ᑲᒪᓪᓗᐊᑕᖅᑐᑎᑦ ᓂᕐᔪᑎᓂᑦ ᐊᐅᓚᑦᑎᓂᕐᒥᑦ, ᐱᓗᐊᖅᑐᒥᑦ, ᐃᓗᐊᓂ ᓄᓇᑖᕈᑎᐅᔪᒥᑦ ᒪᓕᑦᑐᑎᑦ. 
ᐆᒪᔪᓕᕆᔨᕐᔪᐊᒃᑯᑦ ᑲᒪᓪᓗᑎᑦ ᐊᖏᖅᓯᒋᐊᖃᕐᓂᕐᒥᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ (ᒪᓕᒐᖅ 5 ᐃᓗᐊᓂ 5.2.34 
d(i)). ᑖᒃᑯᐊ ᐸᕐᑉᓇᐅᑏᑦ ᓴᓇᔭᐅᓯᒪᔪᑦ ᐱᓕᕆᖃᑎᖃᖅᑐᑎᑦ ᓄᓇᕗᑦ ᑐᓐᖓᕕᒃᑯᓐᓂ ᐊᕙᑎᓕᕆᔨᖏᓐᓂ, 
ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᑦ ᓂᕐᔪᑎᓕᕆᓂᕐᒧᑦ ᑲᑐᔾᔨᖃᑎᒌᓐᓂᒃ, ᐆᒪᔪᕐᓂᐊᖅᑎᒃᑯᓐᓂ, ᐊᒻᒪᓗ ᐃᓄᓐᓄᑦ 
ᓄᓇᓕᓐᓂ ᐃᓚᒋᔭᐅᔪᓂᑦ ᓄᓇᕗᒻᒥ. 

ᐊᐅᓚᑦᑎᓂᕐᒥᑦ ᑲᔪᓯᑦᑎᐊᕐᓂᐊᕐᓗᓂ ᓇᓄᓕᕆᓂᕐᒥᑦ ᒪᓕᑦᑐᑦ ᑲᒪᒋᔭᕆᐊᖃᖅᓯᒪᔭᖏᓐᓂ ᐱᓕᕆᖃᑎᖃᕐᓗᑎᑦ 
ᐊᐅᓚᑦᑎᖃᑕᐅᔪᓂᑦ ᒪᑯᓂᖓ ᐃᓗᓕᖃᖅᑐᑎᑦ ᐊᑐᓕᖅᑎᑦᑎᓂᕐᒥᑦ ᑎᓕᓯᔾᔪᑕᐅᓯᒪᔪᓂᑦ ᐸᕐᓇᐅᑎᒥᑦ. 

ᐊᑐᓕᖅᑎᑦᑎᒋᐊᖃᖅᑐᑦ ᑖᔅᓱᒥᖓ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ ᒪᓕᑦᑐᑎᑦ ᓈᒻᒪᑦᑎᐊᕆᐊᖃᕐᓂᖏᓐᓂ, 
ᓯᕗᓪᓕᖅᐸᐅᑎᒋᐊᓕᖏᓐᓂ, ᑮᓇᐅᔭᑐᕈᑎᐅᔪᓂᑦ ᐊᔅᓱᕉᑕᐅᖃᑦᑕᖅᑐᓂᒃ ᐱᖃᑕᐅᓂᖏᓐᓄ ᓄᓇᐃᑦ ᐃᓗᐊᓂ ᐊᒻᒪᓗ 
ᑲᑐᔾᔨᖃᑎᒌᓐᓂᒃ. 

 
 
 
 
 
 
 
 
 
 
 

 

ᓄᓇᕗᑦ ᓇᓄᕐᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ, ᔪᓚᐃ 2016 ᒪᑉᐱᖅᑐᒐᖓ 1 
 



ᓯᕗᓕᖅᑎᐅᑉ ᐅᓂᒃᑳᖏᑦ ᓇᐃᓈᖅᓯᒪᔪᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑎ ᐋᖅᑭᖅᑕᐅᓯᒪᔪᖅ ᐱᓕᕆᖃᑎᖃᖅᑐᑎᑦ ᐱᓕᕆᖃᑎᒋᔭᕆᐊᓕᖏᓐᓂ ᐱᐅᓯᕚᓪᓕᖁᓪᓗᒍ 
ᒫᓐᓇᐅᔪᖅ ᐊᐅᖅᑕᐅᕙᑦᑐᖅ ᓇᓄᓕᕆᓂᕐᒧᑦ ᐊᐅᓚᑦᑎᓂᕐᒥᑦ ᓄᓇᕗᒻᒥ. ᐃᓇᖐᔪᖅ ᐊᖏᕈᑕᐅᓯᒪᔪᓂᑦ 
ᑎᓕᓯᔾᔪᑕᐅᓯᒪᔪᓂᑦ ᐊᐅᓚᑦᑎᒋᐊᖃᕐᓂᖏᓐᓄᑦ ᐅᓪᓗᒥᒧᑦ. ᑕᒪᒃᑯᐊ ᐊᔅᓱᕉᑕᐅᔪᑦ ᐋᖅᑭᓱᖅᑕᐅᓯᒪᔪᑦ 
ᑐᑭᒧᐊᑦᑎᔾᔪᑕᐅᓂᐊᖅᑐᑎᑦ ᓇᓄᐃᑦ ᐊᒥᓲᓂᖏᑦ ᐊᒥᓱᕈᕆᐊᖁᓯᒪᓪᓗᒋᑦ ᑕᐃᒪᓐᖓᓂ ᐃᓄᐃᓴᓚᐅᖅᓯᒪᒻᒪᑕ 1950-
ᖏᓐᓂ, ᑭᓯᐊᓂ ᓱᓕ ᓇᓐᓄᒍᓐᓇᖅᑐᑎᑦ ᐃᓄᐃᑦ.  

ᐱᔾᔪᑕᐅᔪᑦ ᐸᕐᓇᐅᑎᒧᑦ ᐅᑯᐊ: 1) ᐊᑐᐊᕈᑕᐅᓗᑎᑦ ᐊᐅᓚᔾᔪᑕᐅᓗᑎᓪᓗ ᐱᓕᕆᖃᑕᐅᔪᓄᑦ ᐃᓱᒪᓕᐅᕐᓂᕐᒧᑦ; ᐊᒻᒪᓗ 
2) ᓇᓗᓇᐃᔭᕐᓗᒋᑦ ᑐᕌᒐᔅᓴᖏᑦ ᑲᒪᒋᔭᕆᐊᓕᖏᓪᓗ ᓇᓄᓕᕆᓂᕐᒧᑦ ᐊᐅᓚᑦᑎᓂᕐᒥᑦ. ᐱᐅᓯᕚᓪᓕᖁᓪᓗᒋᓪᓗ 
ᑐᓴᐅᒪᖃᑦᑕᐅᑎᓂᖅ, ᐱᓕᕆᖃᑎᒌᓐᓂᒃ ᐱᖃᑕᐅᖃᑦᑕᕐᓗᑎᑦ, ᐊᒻᒪᓗ ᐱᓕᕆᖃᑎᒌᑦᑎᐊᕐᓗᑎᑦ ᐸᕐᓇᐅᑎᒃ 
ᑲᔪᓯᑦᑎᐊᖁᓪᓗᒍ. 

ᓯᕗᓂᑦᑎᓐᓂ ᐊᐅᓚᑦᑎᓂᐅᔪᖅ ᑐᕌᒐᖃᓚᐅᖅᓯᒪᒻᒪᑦ ᖃᐅᔨᓴᕐᓂᕐᔪᐊᓄᑦ ᖃᐅᔨᓴᐅᑎᒥᓂᕐᓂᑦ ᐊᒻᒪᓗ 
ᐃᓕᖅᑯᓯᖃᖅᑐᑎᑦ ᖃᓄᑎᒋ ᓇᓐᓄᒍᓐᓇᖅᑐᑕᐅᒻᒪᖔᑕ. ᖃᐅᔨᓴᕐᓂᕐᒪᕇᑦ ᐊᑑᑎᖃᑦᑎᐊᖅᓯᒪᔪᑦ 
ᑲᔪᓯᑦᑎᐊᕐᓂᐊᖅᑐᑎᓪᓗ, ᑭᓯᐊᓂᓕ ᒫᓐᓇ ᐱᖃᑕᐅᑎᑦᑎᒋᐊᖃᓪᓚᕆᒻᒪᑕ ᐃᓄᓐᓂᑦ. ᐱᐅᓯᕚᓪᓕᖁᓪᓗᒋᑦ 
ᓄᐊᑦᑎᖃᑦᑕᕐᓂᖏᑦ ᐊᑐᖃᑦᑕᕆᐊᖃᕐᓂᖏᓐᓂᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐊᒥᓲᓂᖅᓴᓂᑦ ᐃᓄᓐᓂᑦ 
ᐱᖃᑕᐅᑎᑦᑎᓗᑎᑦ ᖃᓄᓕᒫᖅ ᐊᐅᓚᑦᑎᓂᖏᓐᓂ ᑕᒪᒃᑯᓂᖓ ᑐᕌᒐᖏᓐᓂ ᒪᓕᑦᑎᓪᓗᒋᑦ ᐸᕐᓇᐅᑎᓂᑦ. 

ᐃᓕᓴᖅᓯᓂᖅ 

ᐊᐅᓚᑦᑎᓂᕐᒧᑦ ᐸᕐᓇᐅᑎᓕᐅᖅᓯᒪᔪᑦ ᐱᓕᕆᖃᑎᖃᖅᑐᑎᑦ ᒪᑯᓂᖓ ᒑᐳᓕᐅ ᓂᕐᓗᖓᔪᖅ ᐊᒻᒪᓗ ᐹᓪ ᐃᕐᖓᐅᑦ 
(ᑐᓐᖓᕕᒃᑯᑦ), ᒫᑲᔅ ᑕᐃᒃ ᐊᒻᒪᓗ ᐹᓪ ᐳᕋᐃᒻ (ᐊᕙᑎᓕᕆᔨᒃᑯᑦ), ᔭᐃᒻᔅ ᕿᓪᓚᖅ (ᕿᑭᖅᑖᓗᒃ ᐆᒪᔪᓕᕆᔨᒃᑯᑦ), ᐋᑕᒥ 
ᐃᑦᓛᕆ (ᕿᑎᕐᒥᐅᑦ ᐆᒪᔪᓕᕆᔨᒃᑯᑦ), ᕌᔅ ᑖᑎ (ᑭᕙᓪᓕᖅ ᐆᒪᔪᓕᕆᔨᒃᑯᑦ), ᐊᒻᒪᓗ ᑯᕆᔅ ᕼᐊᑦᓴᓐ (ᐅᑲᓕᖅ 
ᐱᓕᕆᕕᖏᑦ). ᕿᒥᕐᕈᑕᐅᓪᓗᑎᓪᓗ ᐋᖅᑭᔅᓱᐃᖃᑕᐅᓪᓗᑎᓪᓗ ᓕᓐᑕ ᐅᐊᒪᓐ (ᐊᕙᑎᓕᕆᔨᒃᑯᑦ), ᐋᓐᓄᓘ ᒪᕼᐊ (PC), 
ᐄᑕ ᕼᐃᔪ (ECCC), ᐊᒻᒪᓗ ᑕᐃᕕᑦ ᓖ (ᑐᓐᖓᕕᒃ), ᐃᑲᔪᖅᑎᖃᖅᑐᑎᑦ ᑕᐃᓗ ᕌᔅᒥᑦ (ᐊᕙᑎᓕᕆᔨᒃᑯᑦ). 
ᐃᑲᔪᓪᓚᕆᑦᑐᑎᓪᓗ ᑲᑎᒪᑎᑦᑎᖃᑦᑕᑎᓪᓗᒋᑦ ᑖᒃᑯᐊ ᓖᑎᐊ ᔭᐃᓐ, ᓚᓴᓘᓯ ᐋᕆᐊᖅ, ᒐᐃᓖᓐ ᐱᒐᓚᒃ, ᔮᑭ ᐳᕋᐃᔅ, 
ᐃᒪ ᖃᒡᒍᑕᖅ, ᓕᐊ ᒪᒃᐸ ᐊᒻᒪᓗ ᔭᐃᓴᓐ ᒥᑭ. 

 
 

1.     ᖃᓄᐃᑦᑑᓂᖏᓐᓂ ᓇᓗᓇᐃᖅᓯᓂᖅ  

ᐊᐅᓚᑦᑎᓂᕐᒧᑦ ᓇᓄᕐᓂᑦ ᓄᓇᕗᒻᒥ ᐅᕙᖔᓘᖅᓯᒪᔪᖅ ᓄᓇᕗᑦ ᓄᓇᑖᕈᑎᐅᑉ ᐊᖏᕈᑎᖓᓐᓂ ᐊᕐᕌᒍᓂᑦ 
ᐊᕙᑎᓂᑦ ᐊᒥᓱᐊᖅᑎᖅᑐᓂᑦ. 1960-ᖏᓐᓂ ᐊᒻᒪᓗ 70-ᖏᓐᓂ, ᓇᓐᓄᓗᐊᕆᐊᖃᖃᑦᑕᓚᐅᖅᓯᒪᒍᓐᓃᔪᒻᒪᑕ 
ᐃᓄᐃᑦ ᐅᓂᒃᑲᐅᔾᔭᐅᓯᒪᓇᑎᑦ ᑲᑎᒪᑎᑦᑎᑕᐅᓯᒪᓇᑎᓪᓗ. ᓄᖅᑲᖅᑎᑕᐅᓯᒪᓪᓗᑎᑦ (ᓲᕐᓗ ᐃᓱᖃᖅᑎᑕᐅᓪᓗᑎᑦ 
ᓇᓐᓄᑦᑕᐅᔪᓐᓇᖅᑐᑦ ᐊᒥᓲᓂᖏᑦ ᐊᕐᕌᒍᒧᑦ) ᑕᐃᒫᒃ ᑐᑭᖃᓪᓗᐊᖅᑐᖅ ᐊᒥᓱᕈᕆᐊᖅᑎᑕᐅᒃᑲᓐᓂᖁᓪᓗᒋᑦ 
ᐅᑭᐅᖅᑕᖅᑐᒥ ᓇᓐᓄᑦᑕᐅᓗᐊᖃᑦᑕᖅᑐᒥᓂᐅᓂᖏᓐᓄᑦ ᐊᒥᓲᓗᐊᖃᑦᑕᕈᓐᓃᓚᐅᖅᓯᒪᒻᒪᑕ. ᑕᐃᒪᓐᖓᓂ, 
ᐊᑐᓕᖅᑎᑦᑎᓯᒪᓕᖅᑐᑦ ᓄᓇᑖᕈᑎᒥᑦ, ᐊᒻᒪᓗ ᐱᐅᓯᕚᓪᓕᖅᓯᒪᓪᓗᑎᑦ ᖃᐅᔨᓴᕐᓂᐅᓯᒪᔪᑦ 
ᑐᑭᓯᐅᒪᓂᖅᓴᐅᓕᖅᑐᑎᓪᓗ ᓇᓄᕐᓂᑦ ᖃᐅᔨᓴᖅᑎᖏᓐᓂ ᓴᙱᓂᖅᓴᒥᑦ ᐊᐅᓚᑦᑎᓂᖅᓴᐅᓕᕈᓐᓇᖅᑐᑎᑦ 
ᐃᓄᒋᐊᓂᖅᓴᐃᓪᓗ ᐃᓄᐃᑦ ᐱᖃᑕᐅᔪᓐᓇᖅᓯᓪᓗᑎᑦ. ᐊᕐᕌᒍᐃᑦ 50 ᐅᖓᑖᓂ ᓇᓄᕐᓂᑦ ᐊᐅᓚᑦᑎᓂᖅ 
ᑐᕌᒐᖃᑐᐃᓐᓇᖅᓯᒪᕗᖅ ᐊᒥᓱᕈᕆᐊᒃᑲᓐᓂᕈᒪᓪᓗᒋᑦ, ᑕᒪᓐᓇᓗ ᐊᔅᓱᐊᓗᒃ ᑲᔪᓯᑦᑎᐊᖅᓯᒪᓪᓗᓂ. ᑐᕌᒐᖏᑦ 
ᓇᓄᕐᓂᑦ ᐊᐅᓚᑦᑎᓂᖅ ᐊᓯᔾᔨᖅᓯᒪᓕᖅᑐᑦ ᐊᐅᓚᑦᑎᖔᑦᑎᐊᓕᕐᓗᓂ, ᐅᕝᕙᓘᓐᓃᑦ ᖃᑦᑏᓐᓇᕈᕆᐊᕐᓗᒋᑦ 
ᐊᑦᑕᓇᖅᑐᒦᑦᑐᖃᓕᕐᓂᖅᑲᑦ ᐊᒻᒪᓘᓐᓃᑦ ᐊᑦᑐᐃᓂᖃᓕᕐᓂᖅᑲᑕ ᓄᓇᒥᑦ ᐊᓯᖏᓐᓂ ᓇᓄᐃᑦ ᐱᔾᔪᑕᐅᓗᑎᑦ 
ᐊᑦᑕᓇᖅᑐᒦᑦᑐᖃᓕᕐᓂᖅᑲᑦ. ᑕᒪᓐᓇ ᐸᕐᓇᐅᑎ ᐋᖅᑭᓱᖅᑕᐅᓯᒪᔪᖅ ᐊᑐᐊᕈᑕᐅᓂᐊᖅᑐᓂ ᓇᓄᐃᑦ 
ᐊᐅᓚᑕᐅᓂᖏᓐᓂ ᓄᓇᕗᒻᒥ ᑎᑭᓪᓗᒍ 2026, ᐊᒻᒪᓗ ᐃᓕᓴᕆᔭᐅᓯᒪᓪᓗᑎᑦ ᑕᒪᒃᑯᐊ ᐃᓄᐃᑦ 
ᖃᐅᔨᒪᑎᑕᐅᖃᑦᑕᕆᐊᖃᕐᓂᖏᓐᓂ ᓇᓄᐃᑦ ᐊᐅᓚᑕᐅᓂᖏᑦᑕ ᒥᔅᓵᓄᑦ. 
 
ᐃᓄᐃᑦ ᐊᓯᕙᖅᑏᑦ ᑕᑯᖃᑦᑕᖅᓯᒪᒻᒪᑕ ᓇᓄᕐᓂᑦ ᐊᒥᓱᕈᖅᐸᓪᓕᐊᓯᒪᔪᓂᑦ ᐊᑉᐸᓯᓐᓂᖅᓴᐅᓕᓚᐅᖅᓯᒪᔫᒐᓗᐊᑦ 
1950-ᖏᓐᓂ ᐊᒻᒪᓗ 60−ᖏᓐᓂ. ᑕᒪᓐᓇ ᓇᓗᓇᐃᖅᑕᐅᓯᒪᔪᖅ ᖃᐅᔨᓴᖅᑎᒻᒪᕆᓐᓄᑦ ᓄᓇᕗᒻᒥ 
ᓈᓴᐃᖃᑦᑕᖅᓯᒪᔪᓂᒃ, ᑕᐃᑲᓂᔅᓴᐃᓐᓇᖅ, ᓇᓄᐃᑦ ᐅᓗᕆᐊᓈᕿᓚᐅᖅᓯᒪᙱᑦᑐᑦ ᐃᓄᓐᓄᑦ; ᐃᓄᐃᑦ 
ᐃᓱᒫᓘᑎᖃᓚᐅᖅᓯᒪᙱᑦᑐᑦ ᐊᐅᓪᓚᖅᓯᒪᖃᑦᑕᕆᐊᖓ ᐊᒻᒪᓗ ᐃᓅᓯᕐᒥᓂᒃ 
ᐅᓗᕆᐊᓇᖅᑐᒦᑦᑐᒋᑦᑎᓚᐅᖅᓯᒪᙱᑦᑐᑦ ᐃᓚᒌᑦ ᐊᑦᑕᓇᖅᑐᒦᑦᑐᒋᓐᓇᑎᑦ. ᐅᓪᓗᒥᐅᔪᖅ, ᑭᓯᐊᓂ, ᐊᑦᑕᓇᖅᑐᒥᑦ 
ᐃᓱᒫᓘᑎᖃᓕᖅᑐᑦ, ᐃᓚᖏᑦ, ᐊᒥᓲᓗᐊᓕᕐᓂᖏᓐᓄᑦ ᓇᓄᐃᑦ ᐃᓚᖓᓐᓂ ᓄᓇᕗᒻᒥ. 
ᑕᑯᖃᑦᑕᐅᑎᓂᖅᓴᐅᓕᖅᑐᑎᓪᓗ ᓇᓄᐃᑦ ᐃᓄᐃᓪᓗ ᐱᔾᔪᑎᖃᖅᑐᑎᑦ ᓯᑯᒻᒦᙱᓂᖅᓴᐅᓕᖅᑐᑎᑦ ᐊᑯᓂᐅᓂᖅᓴᓪᓗ 
ᓄᓇᒦᓐᓂᖅᓴᐅᖃᑦᑕᓕᖅᑐᑎᑦ, ᐃᓄᐃᓪᓗ ᐊᓯᕙᕐᓂᖅᓴᐅᖃᑦᑕᓕᖅᑐᑎᑦ ᓄᓇᓕᖏᓐᓂ 
ᕿᒪᐃᓯᒪᓂᖅᓴᐅᓕᕐᓂᖏᓐᓄᑦ.  
 
ᖃᐅᔨᓴᖅᑎᒻᒪᕆᐅᒐᓗᑦ ᐃᓄᐃᓪᓗ ᖃᐅᔨᒪᓂᖏᑦ ᓇᓗᓇᐃᖅᓯᓯᒪᔪᑦ ᓇᓄᐃᑦ ᐊᒥᓱᕈᖅᓯᒪᓕᕐᓂᖏᓐᓂ 

ᑕᐃᒪᓐᖓᓂ 1950-ᖏᓐᓂ, ᓱᓕ ᐊᑲᐅᙱᓕᐅᕈᑎᖃᖃᑦᑕᖅᑐᑦ ᑕᒪᒃᑯᐊ ᐃᓄᐃᑦ ᑕᑯᖃᑦᑕᖅᑕᖏᑦ ᐊᒻᒪᓗ 
ᑭᒃᑯᑐᐃᓐᓇᐃᑦ ᐃᓱᓴᒪᒋᔭᖏᑦ ᓂᕐᔪᑏᑦᒪᓕᑦᑐᒋᑦ. ᐱᐅᖅᓱᐊᖁᔨᖃᑦᑕᖅᑐᓪᓗ ᐸᖅᑭᑦᑎᖁᔨᔪᓪᓗ ᓇᓄᕐᓂᑦ 
ᑲᓇᑕᒦᓐᖔᖅᓯᒪᔪᓂᑦ ᓯᓚᕐᔪᐊᒥᓗ ᐊᕙᑎᓕᕆᓂᕐᒥᑦ ᐊᒻᒪᓗ ᒐᕙᒪᒃᑰᖏᑦᑐᓂᑦ ᑲᑐᔾᔨᖃᑎᒌᓐᓂᒃ, ᓯᓚ 
ᐊᓯᔾᔨᐸᓪᓕᐊᓂᖓᓐᓂ ᓂᓪᓕᐊᔪᓂᒃ, ᑭᒃᑯᑐᐃᓐᓇᓂᓪᓗ ᓂᓪᓕᐊᔾᔪᑏᓐᓇᖃᐃᓐᓇᓲᖑᒻᒪᑕ ᑕᒪᒃᑯᓂᖓ ᓇᓄᐃᑦ 
ᐊᒥᓲᓂᖏᓐᓂ. ᐃᓄᐃᑦ ᐃᓄᐃᑦ ᐅᑉᐱᕆᔭᖃᕐᖓᑕ ᒫᓐᓇ ᐊᒥᓲᓗᐊᓕᕐᓂᖏᓐᓂ ᓇᕗᐃᑦ ᑭᒃᑯᑐᐃᓐᓇᕐᓄᑦ 
ᐅᓗᕆᐊᓇᓕᖅᑐᑎᑦ ᐃᓱᒫᓗᒋᔭᐅᓪᓗᑎᓪᓗ. ᑭᒃᑯᑐᐃᓐᓇᐃᑦ ᐃᓱᒫᓘᑎᖃᓕᕐᖓᑕ, ᐊᒻᒪᓗ ᐊᓯᖏᑦ ᓂᕐᔪᑏᑦ 
ᐃᓄᓐᓄᑦ ᖃᐅᔨᓴᖅᑎᒻᒪᕆᓐᓄᓪᓗ ᑕᑯᓯᒪᔭᖏᓐᓄᑦ (ᓲᕐᓗ ᓇᑦᑏᑦ, ᐃᒪᕐᒥᐅᑐᐃᓪᓗ) ᐊᒥᓱᓄᑦ ᓄᓇᕗᒻᒥᐅᑕᕐᓄᑦ 
ᓄᓇᓕᓐᓂᑦ, ᓇᓄᐃᑦ ᐱᑕᖃᓗᐊᕐᓂᕋᖅᑕᐅᓕᖅᑐᑎᑦ ᓄᓇᕗᒻᒥᐅᑕᓕᒫᓄᑦ.  

 
“…ᐃᓅᓯᓕᒫᓐᓂ ᑕᑯᖃᑦᑕᐅᑎᕙᔪᙱᑦᑐᒍᑦ ᓇᓄᐃᓪᓗ ᐊᓯᐊᓃᓐᖔᖅᑎᓪᓗᒋᑦ ᐅᕙᒍᑦ ᐊᓯᐊᓃᑦᑎᓪᓗᑕ 

ᓱᕈᓯᐅᓪᓗᖓᓕ ᑕᑯᖃᑦᑕᓚᐅᖅᓯᒪᙱᑦᑐᒍᑦ ᓇᓄᕐᓂᑦ ᐊᒻᒪᓗ ᒫᓐᓇᐅᓕᖅᑐᖅ 40-ᓂᒃ ᓇᓄᖅᓯᖃᑦᑕᓕᖅᑐᒍᑦ 
ᐊᕐᕌᒎᑉ ᐃᓗᐊᓂ ᓄᓇᓕᓐᓂᑦ” ᓵᓐᑎ ᐋᑭᕚᒃ, ᐃᓐᓇᖅ, ᑭᒻᒥᕈᑦ 

 
ᑲᓇᑕᒥ, ᓇᓄᐃᑦ ᐊᐅᓚᑕᐅᖃᑦᑕᖅᓯᒪᔪᑦ ᐊᒥᓱᕈᕆᐊᖁᔭᐅᓪᓗᑎᒃ ᑕᐃᒪᓐᖓᓂ 1970-ᖏᓐᓂ, 
ᑲᒪᒋᔭᐅᑦᑎᐊᖅᑐᑎᑦ ᓇᓐᓄᖅᑕᐅᓗᐊᖅᑕᐃᓕᒪᑎᑕᐅᓪᓗᑎᑦ ᐃᓄᐃᑦ. ᓯᕗᓂᖓᓐᓂ ᑕᐅᖅᓰᖃᑦᑕᓚᐅᖅᓯᒪᔪᑦ 
ᒥᖅᑯᓕᓐᓂᑦ ᐊᕐᕙᕐᓂᐊᖅᑏᑦ, ᓇᓄᐃᓪᓗ ᓇᓐᓄᖅᑕᐅᖃᑦᑕᐃᓐᓇᖅᑐᑎᑦ ᐃᓄᓐᓄᑦ. ᐊᒥᓲᓂᖅᓴᓂᓪᓗ 
ᓇᑦᑎᖃᑦᑕᖅᑐᑎᑦ, ᒥᖅᑯᓕᓐᓂᑦ ᑕᐅᖅᓰᖃᑦᑕᖅᑐᑎᑦ ᐅᑭᐅᖅᑕᖅᑐᒧᓪᓗ ᕿᒥᕐᕈᔭᖅᑐᖃᑦᑕᖅᓯᒪᓪᓗᑎᑦ 
ᐃᓱᐸᓗᖏᓐᓂ 1800 ᐊᒻᒪᓗ 1900 ᐅᑭᐅᖅᑕᖅᑐᓕᒫᒥ ᓇᓐᓄᒐᓱᖃᑦᑕᖅᑐᑎᓪᓗ ᓄᓇᖃᖅᑳᖅᓯᒪᙱᑦᑐᑦ. 
ᑕᓪᓕᒪᐅᓕᖅᑲᖓᔪᑦ ᓇᓄᓖᑦ ᒪᑯᓂᖓ ᐅᓛᓵᓂᑦ, ᑲᓇᑕᒥ, ᒥᐊᓕᒐᐃᑦ ᓄᓇᖏᓐᓂ, ᓄᐊᕙᐃ ᐊᒻᒪᓗ ᐊᑯᑭᑦᑐᐃᑦ 
ᕗᓴᖏᓐᓂ, ᐊᖏᖃᑎᒌᓚᐅᖅᓯᒪᔪᑦ ᓇᓄᕐᓂᑦ ᐸᖅᑭᑦᑎᒋᐊᖃᓕᕐᓂᖏᓐᓂ ᓄᖑᓴᕋᐃᖁᓇᒋᑦ, ᐊᒻᒪᓗ 
ᐊᖏᕈᑎᖃᖅᑐᑎᑦ ᐱᐅᖅᓱᐊᕐᓂᕐᒥᑦ ᓇᓄᕐᓂᑦ ᐊᑎᓕᐅᓚᐅᖅᓯᒪᓪᓗᑎᓪᓗ 1973-ᒥ. ᐊᐅᓚᑦᑎᓂᕐᒥᑦ ᓇᓄᕐᓂ 
ᐊᒥᓱᕈᕆᐊᖅᓯᓴᒪᓕᖅᑐᖅ ᑕᐃᒪᓐᖓᓂ ᓇᓐᓄᑦᑕᐅᔪᓐᓇᖅᑐᑦ ᐊᒥᓲᓂᖏᑦ ᐋᖅᑭᑦᑕᐅᒻᒪᑕ, ᓇᓐᓄᑦᑕᐅᔪᓐᓇᖅᑐᑎᑦ 
ᖃᓄᐃᑦᑑᓂᖏᓐᓂᓪᓗ ᐊᕐᓇᓪᓗᐃᑦ ᐊᖑᓴᓪᓗᐃᓘᓐᓃᑦ, ᐅᓂᒃᑳᓕᐅᖃᑦᑕᖅᑐᑎᑦ ᑐᓂᓪᓗᒋᓪᓗ ᐊᒻᒪᓗ 
ᖃᐅᔨᓵᔅᓴᓂᑦ ᑐᓂᓯᖃᑦᑕᖅᑐᑎᑐᑦ, ᐊᒻᒪᓴᑦᑕᐅᐅ ᑰᑕᖃᙱᑦᑐᓂ ᓇᓐᓄᑦᑕᒥᓂᕐᓂᑦ ᖃᐅᔨᒃᑲᐃᔾᔪᑕᐅᓪᓗᑎᑦ 
ᐸᖅᑭᔭ.ᐅᑦᑎᐊᖅᑐᑎᑦ ᖃᓄᐃᑦᑑᓂᖏᑦ ᓇᓄᐃᑦ. ᐃᓄᓐᓄᑦ ᑕᑯᓐᓇᖅᑕᐅᒐᓗᐊᑦ ᐃᓱᖃᖅᑎᑕᐅᒋᐊᒥᑦ, ᑕᒪᒃᑯᐊ 
ᓇᓐᓄᑦᑕᐅᔪᓐᓇᖅᑐᑦ ᑭᓯᐊᓂ ᐃᑲᔪᖅᑐᖅᑕᐅᔪᑦ ᓄᓇᕗᑦ ᐆᒪᔪᕐᓂᐊᖅᑎᒃᑯᖏᓐᓄᑦ.   
 
ᐃᓄᐃᑦ ᐃᑲᔪᖅᑐᐃᔫᒐᓗᐊᑦ ᓇᓄᕐᓂᑦ ᐊᐅᓚᑦᑎᓂᕐᒥᑦ, ᐊᑦᑐᖅᑕᐅᓯᒪᔪᑦ ᑭᓯᐊᒥᓂ ᐊᑦᑐᖅᑕᐃᓂᖅᐹᖑᓯᒪᔪᑦ 
ᐊᒥᓲᓕᖅᑎᓪᓗᒋᑦ ᐃᒻᒥᓄᑦ ᐊᑦᑕᓇᖅᑐᒦᑦᑕᐃᓕᒪᓇᓱᓐᓂᖏᓐᓂ ᐊᒻᒪᓗ ᐱᖁᑎᖏᑦ ᓱᕋᖅᑎᖅᑕᐅᕙᑦᑐᑎᑦ (ᓲᕐᓗ 
ᐃᓪᓗᕋᓛᖏᑦ ᓂᖀᓪᓗ ᕿᓐᓂᔭᐅᓯᒪᔪᑦ). ᐃᓱᖃᖅᑎᑕᐅᓪᓗᑎᓪᓗ ᐃᒫᒃᒪ ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᐊᑦᑕᓇᖅᑕᐃᓕᒪᒋᐊᖃᕐᓂᖏᓐᓂ ᐱᖁᑎᖏᓪᓗ ᓱᕋᖅᑎᖅᑕᐅᒍᓐᓇᖅᑐᑎᑦ ᐃᓄᐃᑦ ᐃᑲᔪᖅᑐᐃᖃᑦᑕᖅᓯᒪᔪᑦ 
ᑕᒪᒃᑯᓂᖓᓗ ᓇᓄᕐᓂᑦ ᖁᑦᑎᓂᖅᐹᖑᓕᖅᑐᑎᑦ ᐊᒥᓲᓂᖏᑦ.  

2. ᐊᑐᐊᒐᐃᑦ 

ᐅᑯᐊ ᐊᑐᐊᒐᐃᑦ ᐊᑐᐊᕈᑕᐅᓂᐊᖅᑐᑦ ᐱᐅᖅᓱᐊᕐᓂᕐᒧᑦ ᐊᐅᓚᑦᑎᓂᕐᒧᓪᓗ ᐃᓱᒪᓕᐅᕆᐊᖃᓂᖏᓐᓂ 
ᐱᓕᕆᐊᖑᓂᐊᖅᑐᓂᑦ ᐃᓗᐊᓂ ᓄᓇᑖᕈᑎᐅᑉ: 

• ᓄᐊᑕᐅᓗᑎᑦ ᐃᓄᐃᑦ ᐅᑉᐱᕆᔭᖏᑦ ᐊᒻᒪᓗ ᐃᓄᐃᑦ ᖃᐅᔨᒪᓂᑐᖃᓂᖏᑦ, ᓄᐊᑕᐅᓗᑎᓪᓗ ᑕᒪᒃᑯᐊ 
ᐃᓄᐃᑦ ᖃᐅᔨᒪᔭᑐᖃᖏᑦ ᓇᓄᐃᑦ ᒥᔅᓵᓅᖓᔪᓄᑦ ᐊᐅᓚᑦᑎᓂᕐᒧᑦ; 

• ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᖅᑏᑦ ᖃᐅᔨᒪᓂᖏᑦ ᐃᓱᒪᖅᓴᖅᓯᐅᕈᑕᐅᓂᐊᖅᑐᑦ 
ᐃᓱᒪᓕᐅᕐᓂᖏᓐᓂ. ᑕᒪᒃᑮᒃ ᑕᑯᓐᓇᖅᑕᖏᓐᓂ, ᐃᓱᒪᖅᓴᖅᓯᐅᕈᑕᐅᙱᓐᓇᖃᑦᑕᕐᓂᐊᖅᑐᑦ, 
ᐃᓱᒪᓕᐅᖅᓯᒪᑦᑎᐊᕐᓗᑎᓪᓗ ᐃᓱᒪᓕᐅᕈᑕᐅᖃᑦᑕᕐᓗᑎᑦ; 

• ᐃᓱᒪᖅᓴᖅᓯᐅᕐᓗᑎᑦ ᑭᒃᑯᑐᐃᓐᓇᐃᑦ ᐊᑦᑕᓇᖅᑐᒦᒋᐊᖃᙱᓐᓂᖏᑦ ᐊᐅᓚᑦᑎᓂᕐᒨᖓᓗᑎᑦ; 
• ᐃᓱᒪᖅᓴᖅᓯᐅᕐᓗᑎᑦ ᑲᔪᓰᓐᓇᕐᓗᑎᑦ ᐃᓄᓕᕆᓂᕐᒧᑦ, ᐱᖅᑯᓯᓕᕆᓂᕐᒧᑦ, ᒪᑭᒪᔾᔪᑎᔅᓴᓄᓪᓗ ᓇᓄᓕᕆᓂᕐᒧᑦ 

ᐃᓱᒪᓕᐅᕐᓂᐊᖅᑎᓪᓗᒋᑦ; 
• ᐃᓱᒪᖅᓴᖅᓯᐅᕐᓗᑎᓪᓗ ᐊᓯᖏᓐᓂ ᒪᑯᓂᖓ ᓄᓇᒨᖓᔪᓂᑦ ᐃᓱᒪᖅᓴᖅᓯᐅᖅᑎᓪᓗᒋᑦ ᓇᓄᕐᓂᑦ;  
• ᓇᓄᐃᑦ ᐊᐅᓚᑕᐅᒐᔭᖅᑐᑦ ᐊᒥᓲᓂᕆᔭᕆᐊᓕᖏᓐᓂ ᐊᓯᖏᓐᓂ, ᐊᒻᒪᓗ ᖃᓄᐃᑦᑑᓂᖏᓐᓂ 

ᕿᒥᕐᕈᔭᐅᖃᑦᑕᕐᓗᑎᑦ ᑕᐃᒫᒃ ᑐᑭᓯᒋᐊᕈᑏᑦ ᐊᑐᐃᓐᓇᐅᖏᓐᓇᖃᑦᑕᕐᓂᐊᕐᖓᑕ ᐱᐅᖅᓱᐊᕐᓂᕐᒨᖓᔪᓄᑦ, 
ᐊᒻᒪᓗ ᐊᑯᓂᒧᑦ ᑕᒪᒃᑯᐊ ᐱᑕᖃᐃᓐᓇᕈᓐᓇᖁᓪᓗᒋᑦ; 

• ᐅᓗᕆᐊᓇᖅᑐᒦᑦᑐᖃᕐᓂᖅᑲᑦ ᐊᑦᑕᓇᕐᓗᓂᓗ ᐅᕝᕙᓘᓐᓃᑦ ᓱᕋᐃᔪᒥᓂᕐᓂᑦ ᓇᓄᐃᑦ ᐊᒥᓲᓂᖏᓐᓂ 
ᐅᕝᕙᓘᓐᓃᑦ ᐃᓂᖏᓐᓂ, ᖃᐅᔨᒪᑦᑎᐊᙱᓗᐊᕐᓂᖅᑲᑕ ᐱᔾᔪᑕᐅᒋᐊᖃᙱᑦᑐᑦ ᐅᖓᕙᕆᐊᖅᑕᐅᓂᖏᓐᓂ 
ᐅᕝᕙᓘᓐᓃᑦ ᖃᐅᔨᒪᓇᓱᑦᑎᐊᕐᓂᕐᒧᑦ ᐱᐅᖅᓱᐊᕋᓱᓐᓂᕐᒧᑦ. 

3. ᑐᕌᒐᖏᑦ ᓇᓄᕐᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᖏᓐᓄᑦ 

ᑲᒪᑦᑎᐊᕈᓐᓇᕐᓗᑎᑦ ᐊᒥᓲᓂᕆᔭᕆᐊᖃᖅᑕᖏᓐᓂ ᑎᒥᖃᑦᑎᐊᕐᓗᑎᓪᓗ ᓇᓄᐃᑦ ᒫᓐᓇᒧᑦ ᓯᕗᓂᑦᑎᓂᓪᓗ, ᐊᒻᒪᓗ 
ᓇᓄᐃᑦ ᑲᒪᒋᔭᐅᑦᑎᐊᕐᓗᑎᑦ ᐊᐅᓚᑦᑎᐊᕈᓐᓇᕐᓗᑎᓪᓗ ᐊᓯᖏᓐᓄᑦ ᓄᓇᖅᑲᑎᖏᓐᓄᑦ ᖃᐅᔨᓴᖅᑕᐅᓂᖏᓐᓂ 
ᐊᒻᒪᓗ ᓇᓐᓄᖅᑕᐅᔪᓐᓇᕐᓗᑎᑦ ᐊᒥᓲᓂᖏᑦ ᒪᓕᓪᓗᒋᑦ. 

4. ᖃᓄᐃᑦᑑᓂᖏᓐᓂ ᓇᓗᓇᐃᔭᖅᓯᒪᓂᖏᑦ ᓇᓄᐃᑦ 

ᐃᓄᑦᑎᑐᑦ ᑕᐃᒎᓯᖓ – ᓇᓄᖅ, ᓇᓄᒃ 
ᖃᓪᓗᓈᑎᑐᑦ ᑕᐃᒎᓯᖓ – polar bear  
ᐊᐃᕖᑎᑐᑦ ᑕᐃᒎᓯᖓ – Ours blanc 
ᖃᐅᔨᓴᖅᑎᒻᒪᕆᓐᓄᑦ ᑕᐃᒎᓯᖅ – Ursus maritimus (Phipps 1774) 

 

4.1 ᖃᓄᐃᓕᖓᓕᕐᓂᖏᑦ:  

ᑲᓇᑕᒥ: ᐃᓱᒫᓘᑎᒋᔭᐅᔪᖅ (ᐅᓗᕆᐊᓇᖅᑐᒦᒍᓐᓇᕐᓂᕐᒧᑦ ᐱᖁᔭᖅ) 2011 
IUCN: ᐊᑦᑐᖅᑕᐅᔪᓐᓇᕐᓂᖏᑦ (2015) 
ᓄᓇᕗᑦ ᓂᕐᔪᑎᓄᑦ ᐱᖁᔭᖓ: ᖃᐅᔨᓴᖅᑕᐅᓯᒪᙱᑦᑐᑦ 

 
4.2 ᐊᓯᐃᓐᓂ ᓇᓗᓇᐃᔭᐃᓯᒪᓂᖅ 

ᓇᓄᐃᑦ ᐃᓚᒋᔭᐅᔪᑦ ᐊᓯᖏᓐᓄᑦ ᓂᕿᑐᖅᑎᓄᑦ ᐊᒻᒪᓗ ᐊᓯᖏᓐᓄᑦ ᓂᕐᔪᑎᓄᑦ ᖁᑦᑎᓂᖅᐹᒦᑦᑐᖅ 
ᓂᕿᓯᐅᖅᑎᓂᑦ ᐅᑭᐅᖅᑕᖅᑐᒥ ᐃᒪᕐᒥᐅᑕᓄᑦ. ᓇᓄᐃᑦ ᐊᒥᓱᐊᖅᑎᓗᐊᙱᑦᑐᑎᑦ ᐃᕐᓂᓲᑦ, ᐊᑯᓂ 
ᐃᓅᓲᖑᓪᓗᑎᑦ, ᐅᐊᑦᑎᐊᕈᑲᓪᓚᒃ ᑭᓯᐊᓂ ᓄᓕᐊᕈᓐᓇᓕᑕᐃᓐᓇᓲᖑᓪᓗᑎᑦ.  

ᓄᓇᕗᑦ ᓇᓄᕐᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ, ᔪᓚᐃ 2016 ᒪᑉᐱᖅᑐᒐᖓ 8 
 



ᓇᓄᐃᑦ ᐃᓯᒐᖏᑦ ᐃᒪᕐᒥᐅᑕᓄᑦ ᑎᒻᒥᐊᑎᑐᑦ ᐃᓯᒐᖃᖅᑐᑦ ᐊᖏᔪᐊᓘᓪᓗᑎᑦ ᓇᓄᐃᑦ ᑕᐃᒪᒃ ᐳᐃᒥᒃᑲᐅᕗᑦ 
ᐊᒻᒪᓗ ᐃᓯᒐᖏᑦ ᑯᑭᖏᓐᓄᑦ ᓇᑦᑎᕐᓂᑦ ᑎᒍᓯᓲᖑᕗᑦ, ᓂᕿᓪᓗᐊᑕᖏᓐᓂ. ᐊᓯᖏᑦ ᐅᑭᐅᖅᑕᖅᑐᒥ 
ᐃᓕᑦᑐᖅᓯᒪᔪᑦ ᒥᖅᑯᖏᑦ (ᑐᕐᕈᓂᖏᓐᓄᑦ ᕿᐅᔪᓐᓇᖏᑦᑐᑦ) ᐃᓯᒐᖏᑦ, ᕿᓐᓂᖅᑕᖏᓪᓗ ᐊᒥᖏᑦ 
(ᐆᓇᐃᓐᓇᓕᓲᖑᓪᓗᑎᑦ ᓯᕿᓂᕐᒥᑦ). ᓇᓄᐃᑦ ᒥᖅᑯᖏᑦ ᖃᑯᖅᑕᐅᒐᔪᑦᑐᑦ, ᑭᓯᐊᓂᓕ ᖁᖅᓱᐊᖓᕈᔪᒻᒥᔪᑦ 
ᖃᑯᖅᑐᓪᓚᕆᐅᙱᑦᑐᓪᓘᓐᓃᑦ, ᒪᓕᑦᑐᑦ ᐊᕐᕌᒎᑉ ᐃᓗᐊᓂ ᐊᕐᓇᓪᓘᓂᖓᓂᓘᓐᓃᑦ ᐊᖑᓴᓪᓘᓐᓃᖓᓂᓪᓘᓐᓃᑦ. 
ᓇᓄᐃᑦ ᓴᙱᔪᐊᓗᐃᑦ ᓯᑯᒥᑦ ᓯᖁᓪᓗᐃᒍᓐᓇᖅᑐᑎᑦ ᐊᒻᒪᐃᓪᓗᑎᑦ, ᐸᒃᑲᓲᖑᓪᓗᑎᓪᓗ ᐃᕐᓂᐅᕐᕕᒋᓂᐊᖅᑕᖓᓐᓂ 
ᐊᒻᒪᓗ ᓇᑦᑎᕐᓂᑦ ᐊᒥᓯᓱᖑᓪᓗᑎᑦ, ᐊᖏᔫᓯᐊᓗᓐᓂᓪᓗ ᓂᕿᓂᑦ ᑲᓕᒍᓐᓇᖅᑐᑎᑦ ᕿᓐᓂᒥᓂᕐᓂᑦ. ᐊᖑᓴᓪᓗᐃᑦ 
ᐊᖏᔪᐊᓘᒍᓐᓇᖅᑐᑦ (300 ᓴᓐᑎᒦᑕᓂᑦ ᑕᑭᓂᖃᕐᓗᑎᑦ) ᐅᖁᒪᐃᑦᑐᐊᓘᓪᓗᑎᓪᓗ (800-100 ᑭᓗᒍᕌᒻᒥ 
ᐅᖁᒪᐃᓐᓂᖃᕈᓐᓇᖅᑐᑎᑦ) ᐊᕐᓇᓪᓗᐃᓪᓕ, ᐅᖓᑖᓅᕈᓐᓇᖏᑦᑐᑦ 400 ᑭᓗᒍᕌᒻᒥ ᐊᒻᒪᓗ 250 ᓴᓐᑎᒦᑕᓂ 
ᑕᑭᓂᖃᖅᑐᑎᑦ.  

 

4.3 ᖃᓄᐃᑦᑑᓂᖏᑦ 

4.3.1 ᓯᓚᕐᔪᐊᒥ  

ᓇᓄᖅᑕᖃᓲᖅ ᓯᓇᕐᔪᐊᑉ ᐅᑭᐅᖅᑕᖅᑐᖏᓐᓂ ᐊᕕᑦᑐᖅᓯᓴᒪᔪᓂᒃ ᐅᑭᐅᖅᑕᖅᑑᓂᖓᓐᓂ ᓄᓇᕐᔪᐊᑉ. 
ᐃᓱᒪᒋᔭᐅᓚᐅᖅᓯᒪᔫᒐᓗᐊᑦ ᓇᓄᖅᑕᑑᓪᓗᑎᑦ ᐅᑭᐅᖅᑕᖅᑐᒥ ᑕᐃᒪᐃᑦᑐᑦ, ᓂᕐᔪᑎᑦ ᐃᖏᕐᕋᓂᖏᓐᓂ ᒪᓕᑦᑐᑎᑦ 
ᓯᑯᒃᑯᑦ. ᑭᓯᐊᓂᓕ, ᖃᖓᖅᑕᖅᑎᑕᐅᓯᒪᔪᒃᑯᑦ ᖃᐅᔨᓴᖅᑕᐅᒻᒪᑕ ᐊᒻᒪᓗ ᓇᓗᓇᐃᒃᑯᓯᖅᓱᖅᑕᐅᓪᓗᑎᑦ 
ᓇᒦᓐᓂᖏᓐᓂ ᓇᓗᓇᕈᓐᓃᓚᐅᖅᓯᒪᔪᖅ ᐅᑭᐅᖅᑕᖅᑐᒥᑐᐊᖑᙱᑦᑐᖅ, ᐊᓯᖏᓐᓅᖃᑦᑕᕐᒥᔪᖅᑕᐅ. 
ᐃᖏᕐᕋᖃᑦᑕᖅᑐᑎᑦ ᖃᓄᐃᑦᑑᓂᖏᓐᓂᓪᓗ ᓇᓗᓇᐃᖅᑕᐅᕙᑦᑐᑦ ᓯᑯᒦᖃᑦᑕᕐᓂᖏᓐᓂ ᐊᒻᒪᓗ 
ᓂᕆᕕᒋᖃᑦᑕᖅᑕᖏᓐᓂ, ᓄᓕᐊᕐᕕᖏᕙᑦᑕᖏᓐᓂ, ᑎᓯᖃᕐᕕᖏᓐᓂᓪᓗ. ᓯᓚᕐᔪᐊᒥ, ᓇᓄᓕᒫᑦ ᐊᕕᑦᑐᖅᓯᒪᕗᑦ 
19-ᖑᓪᓗᑎᑦ ᐊᕕᑦᑐᖅᓯᒪᓪᓗᑎᑦ, 13 (ᓇᓄᐃᑦ ᐅᑭᐅᖅᑕᖅᑐᒥ) ᑲᓇᑕᒥ (ᐊᔾᔨᓐᖑᐊᖅ 1). ᒥᔅᓴᐅᓴᑦᑕᐅᓯᒪᔪᑦ 
ᓯᓚᕐᔪᐊᓕᒫᒥ 26,000-ᖑᒋᐊᖏᑕ (96% ᐊᓯᐊᓃᖃᓯᐅᑎᓪᓗᑎᑦ ᐃᖏᕐᕋᔪᑦ 22,000 – 31,000) ᓇᓄᐃᑦ. 
ᑕᒫᓂᖃᐃ 14,000-ᖏᓐᓂ ᑎᑭᑦᑐᒍ 16,000 ᓇᓄᐃᑦ ᑲᓇᑕᒦᑦᑐᑦ (ᑕᑯᓗᒍ ᐃᓚᒍᑕᖓ A ᒫᓐᓇ 
ᖃᓄᐃᓕᖓᓕᕐᓂᖏᓐᓂ). ᐊᒥᓲᓂᖅᐹᖏᓪᓗᑎᑦ ᑲᓇᑕᐅᑉ ᐅᑭᐅᖅᑕᖅᑐᖓᓐᓂ ᓄᓇᕗᒻᒥ.  

4.3.2 ᓄᓇᕗᒻᒥ 

2016-ᒥ, 12 ᐃᓕᓴᕆᔭᐅᓚᐅᖅᓯᒪᔪᑦ ᓇᓄᖅᑕᓖᑦ ᓄᓇᕗᒻᒥ (ᓴᓐᓂᕈᑎᐅᑉ ᐃᒪᖓ, ᕿᑭᖅᑖᓘᑉ ᐃᒪᖓ, 
ᓂᒋᖅᐸᓯᐊ ᑲᖏᖅᑐᐊᓘᑉ, ᐅᐊᓐᓇᖅᐸᓯᐊ ᑲᖏᖅᑐᐊᓘᑉ, Foxe Basin, Kane Basin, ᑕᓪᓗᕈᑎᐅᑉ ᐃᒪᖓ, 
Norwegian Bay, ᐃᑭᕋᓴᐅᑉ ᐃᒪᖓ, M'Clintock Channel, Viscount Melville ᐅᐊᓐᓇᖅᐸᓯ, and 
ᐱᖓᓐᓇᖅᐸᓯᐅᑉ ᐅᐊᓕᓂᐅᑉ ᑕᕆᐅᖓ). 8 ᑖᒃᑯᓂᖓ ᐊᕕᑦᑐᖅᓯᒪᔪᓂᑦ ᑲᑐᔾᔭᐅᔪᑦ ᐊᓯᖏᓐᓄᑦ ᓄᓇᓕᐅᔪᓄᑦ 
ᐊᒻᒪᓗ ᐊᒡᒍᖅᓯᒪᓂᖏᓐᓄᑦ ᐊᒻᒪᓗ ᑎᓴᒪᐃᑦ ᓄᓇᕗᑦ ᐃᓗᐊᓃᑦᑐᑎᑦ (ᑎᑎᖅᑐᒐᖅᓯᒪᔪᖅ 1-ᒥ). 
ᓇᓗᓇᐃᔭᖅᓯᒪᒃᑲᓂᖅᑐᓂᑦ ᐱᑕᓕᒃ ᐊᒻᒪᓗ ᓇᓗᓇᐃᔭᖅᓯᒪᑦᑎᐊᖅᑐᓂᑦ ᓄᓇᕗᑦ ᓇᓄᖏᑦ ᐊᕕᑦᑐᖅᓯᒪᔪᑦ 
ᐃᓚᒍᑕᖓᓐᓃᒻᒥᔪᑦ B-ᒥ.  

ᑎᑎᖅᑐᒐᖅᓯᒪᔪᖅ 1. ᑲᓇᑕᒥ ᓄᓇᕗᒻᒥᓪᓗ (ᕿᕐᓂᐅᓂᖅᓴᐃᑦ) ᓇᓄᐃᑦ ᐊᕕᑦᑐᖅᓯᒪᓴᔪᑦ [BB = Baffin Bay; DS = Davis 
Strait; SH = Southern Hudson Bay; WH = Western Hudson Bay; FB = Foxe Basin; GB = Gulf of Boothia; 
MC = M’Clintock Channel; LS = Lancaster Sound; KB = Kane Basin; NW = Norwegian Bay; VM = 
Viscount Melville Sound; NB = Northern Beaufort Sea; SB = Southern Beaufort Sea.  

4.4 ᑎᒥᖏᑦᑕ ᖃᓄᐃᑦᑑᓂᖏᑦ 

4.4.1 ᐃᓅᓯᖏᑦᑕ ᐊᑯᒥᐅᒥᖏᑦ ᕿᑐᕐᖏᐅᕐᒥᖏᓐᓄ 

ᓄᓕᐊᓕᓲᑦ ᑕᒫᓂ ᐱᒋᐊᖅᑐᒍ ᒫᔾᔨᒥ ᔫᓂᒧᑦ. ᐊᖑᓴᓪᓗᑎᒃ ᓄᓕᐊᓕᖅᑲᑦ ᐊᕐᓇᓪᓗᒻᒥᑦ, ᒪᓐᓂᑦᑕᖃᓕᓲᖅ, 
ᑭᓯᐊᓂᓕ ᒪᓐᓂᖃᓕᕋᓗᐊᖅᑎᓪᓗᒋᑦ ᒪᓂᖓ ᑭᓯᐊᓂ ᐃᓂᑖᑕᐃᓐᓇᓲᖅ ᐊᑦᑑᑉᐱᕆᒥ. ᐊᕐᓇᓪᓗᐃᑦ 
ᓇᔾᔨᒍᓐᓇᖅᓯᓲᑦ ᐅᑭᐅᖃᓕᖅᑎᓪᓗᒋᑦ ᑎᓴᒪᓂᑦ 7-ᓄᑦ, ᐊᓯᖏᑦ ᐊᕐᓇᓪᓗᐃᑦ ᐊᑎᖅᑕᖃᓕᓲᑦ ᐅᑭᐅᖃᓕᖅᑎᓪᓗᒋᑦ 
6-ᓂᒥᑦ. ᐅᑭᐅᖃᓕᖅᑎᓪᓗᒋᑦ 6-ᓂᑦ, ᐊᖑᓴᓪᓗᐃᑦ ᐃᓐᓇᐅᓕᓲᑦ, ᑭᓯᐊᓂᓕ ᓄᑲᖅᑏᑦ ᓇᓪᓕᑎᖅᑎᑦᑎᒍᓐᓇᖏᑦᑐᑦ 
ᐃᓐᓇᐅᓂᖅᓴᓂᑦ ᐱᑕᖃᕐᓂᖅᑲᑦ ᐊᖏᒥᓂᖅᓴᐅᓪᓗᑎᓪᓗ. ᓇᓗᓇᖅᑑᔮᕈᓐᓃᖅᑐᖅ ᐊᖑᓴᓪᓗᐃᑦ 
ᓇᔾᔨᓕᖅᑎᑦᑎᒍᓐᓇᖅᑐᑦ ᑕᒫᓂ ᐅᑭᐅᖃᖅᑎᓪᓗᒋᑦ 8-ᓂᑦ ᖁᓕᓄᑦ ᐅᑭᐅᖃᓕᖅᑎᓪᓗᒋᑦ. 

ᓇᔾᔨᔾᔪᑦ ᐊᕐᓇᓪᓗᐃᑦ ᐸᕐᓇᓕᓲᑦ ᑎᓯᓕᐅᓕᖅᑐᑎᑦ ᐅᑭᐊᔅᓵᒃᑯᑦ ᐊᒻᒪᓗ ᐊᑎᖅᑕᑖᖅᑐᑎᑦ, ᐊᑕᐅᓯᕐᒥᖅᑲᐃ 
ᒪᕐᕉᓂᓪᓘᓐᓃᑦ ᐃᓅᓪᓗᑎᑦ ᓅᕖᑉᐱᕆᒥᑦ ᔮᓐᓄᐊᕆᒧᓪᓘᓐᓃᑦ ᑎᑭᑦᑐᒍ. ᐃᓄᐃᑦ ᖃᐅᔨᒪᔭᑐᖃᖏᑦ ᒪᓕᑦᑐᒋᑦ  

ᐃᕐᓂᐅᖃᑦᑕᓲᑦ ᐅᑭᐅᖅᑕᖅᑑᑉ ᖁᑦᑎᓂᖅᓴᖏᓐᓂ. ᕿᑦᑎᓂᖅᓴᐅᔪᓂᑦ ᑎᓯᓕᐅᓲᑦ ᓯᕕᖓᔪᒥᑦ ᐊᐱᔾᔭᐅᓲᒥᑦ 
ᕿᑭᖅᑕᓂᐅᒐᔪᑦᑐᖅ ᐅᕝᕙᓘᓐᓃᑦ ᓄᓇᓂᑦ ᓯᔾᔭᒧᑦ ᖃᓂᑦᑐᒥᑦ ᖁᑦᑎᑦᑐᓂᑦ ᓇᑦᑎᖃᕋᔪᑦᑐᓂᑦ ᐅᐱᕐᖔᒃᑯᑦ. 
ᐊᔾᔨᒋᙱᑕᖏᓐᓃᓲᖑᒻᒥᔪᑦ ᓇᔾᔨᔪᑦ ᑎᓯᖏᑦ ᐅᐊᓐᓇᖅᐸᓯᖓᓐᓂ ᑲᖏᖅᑐᐊᓘᑉ ᐃᒪᖓᓐᓂ ᐊᒻᒪᓗ Southern 
ᑲᖏᖅᑐᐊᓘᑉ ᐃᒪᖓᓐᓂ ᓇᓂᖏᓐᓂ: ᑎᓯᖏᑦ ᖁᕝᕙᓯᓐᓂᖃᓲᑦ ᐅᖓᓯᓐᓂᖃᖅᑐᑎᑦ 120 ᑭᓚᒦᑕᓂᑦ 
ᓄᓇᖅᐸᓯᒻᒥ, ᐸᒃᑲᔅᓯᒪᓪᓗᑎᑦ ᐃᔾᔪᒧᑦ ᓄᓇᐃᓐᓇᕐᒧᑦ.  

ᐃᕐᓂᖓᑦ ᐊᑎᖅᑕᐃᑦ, ᐅᖁᒪᐃᓐᓂᖃᓲᑦ 0.6 ᑭᓚᒍᕌᒻᒥᑦ. ᐊᒫᒪᑦᑎᑕᐅᓪᓗᑎᑦ ᑎᓯᖓᓐᓂ ᑭᓯᐊᓂ 
ᐊᓂᑕᐃᓐᓇᖅᑐᑎᑦ ᓄᓐᖑᐊᓂ ᕖᕝᕗᐊᕆᐅᑉ ᐊᒻᒪᓗ ᕿᑎᐸᓗᐊᓂ ᐊᐃᐳᓘᑉ, ᐊᑎᖅᑕᑦ ᐅᖁᒪᐃᓐᓂᖃᓕᖅᑐᑎᑦ 
10-12 ᑭᓗᒍᕌᒻᒥᑦ.  ᐊᑎᖅᑕᖃᓕᖅᑐᑎᑦ ᐊᕐᕌᒍᓄᑦ ᐱᖓᓱᓄᑦ ᐱᓯᒪᔭᐅᓪᓗᑎᖃᐃ ᑕᒫᓂ ᐊᕐᕌᒍᓄᑦ 
ᐱᖓᓲᓗᐊᖅᑐᓄᑦ. 

4.4.2 ᐃᓅᓂᖏᑦ ᐊᓐᓇᐅᒪᓂᖏᓪᓗ 

ᐃᓄᐃᑦ ᐊᓯᐊᓂ, ᓇᓄᐃᑦ ᑕᑯᓐᓇᖅᑕᐅᖃᑦᑕᖅᑐᑦ ᑎᑎᕋᖅᑕᐅᓪᓗᑎᓪᓗ ᖃᓄᐃᑦᑑᓂᖏᑦ ᐅᓗᕆᐊᓇᕐᒪᖔᑕ 
ᐊᓯᖏᓐᓄᑦ ᓇᓄᕐᓄᑦ. ᐃᓄᐃᑦ ᖃᐅᔨᓴᖅᑎᒻᒪᕇᓪᓗ ᑕᑯᓐᓇᖃᑦᑕᖅᓯᒪᒻᒪᑕ ᐊᒪᕈᕐᓂᑦ ᓂᕿᔅᓴᖅᓯᐅᖅᑐᓂᑦ 
ᓇᓄᕐᓂᑦ ᐊᑎᖅᑕᖏᓐᓂ. ᐊᐃᕖᑦ ᖃᐅᔨᔭᐅᖃᑦᑕᖅᓯᒪᒻᒥᔪᑦ ᓇᓐᓄᖃᑦᑕᓲᖑᓂᖏᓐᓂ ᓴᐳᓐᓂᐊᖅᑐᑎᑦ ᐃᒻᒥᓂᒃ, 
ᑭᓯᐊᓂᓕ ᑕᐃᒪᐃᒐᔪᓗᐊᙱᒻᒥᔪᖅ. ᐃᓅᓯᖏᓐᓂ ᓇᓄᐃᑦ ᐊᔾᔨᒌᙱᑦᑐᓂᑦ ᐊᔅᓱᕉᑎᖃᐃᓐᓇᓲᖑᕗᑦ, ᓲᕐᓗ 
ᓂᕿᔅᓴᖅᓯᐅᕐᓂᖏᓐᓂ ᐊᑐᖃᑦᑕᖅᑕᖏᓐᓂᓪᓗ ᐊᓯᖏᓐᓂ, ᐊᓈᓇᖏᓐᓂ ᐃᓕᔅᓯᒪᔭᖏᓐᓂ; ᐊᔾᔨᒌᖃᑦᑕᖏᑦᑐᑦ 
ᖃᖓᒃᑯᑦ ᐊᓐᓇᐅᒪᓂᖅᓴᐅᔪᓐᓇᕋᔭᕐᒪᖔᑕ. ᑕᐃᒪᐃᒃᑲᓗᐊᖅᑎᓪᓗᒍ, ᐊᓐᓇᐅᒪᒍᓐᓇᕐᓂᖏᑦ ᐊᔾᔨᒌᖃᑦᑕᖏᑦᑐᑦ 
ᓇᓄᐃᑦ ᐊᕕᑦᑐᖅᓯᒪᓂᖏᑦ ᒪᓕᑦᑐᒋᑦ ᓂᕿᔅᓴᖏᓪᓗ ᐊᑐᐃᓐᓇᐅᓂᖏᓐᓂ ᒪᓕᑦᑐᒋᑦ ᓯᑯᑦᑕᖃᕐᓂᖓᓐᓂᓪᓗ.  

ᖃᐅᔨᓴᖅᑎᒻᒪᕇᑦ ᖃᐅᔨᓯᒪᔪᑦ ᐱᒻᒪᕆᐅᓂᖏᓐᓂ ᐅᑭᐅᖏᑕ ᒥᔅᓵᓄᑦ 1) ᐊᑎᖅᑕᖏᑦ; 2) ᐊᑎᖅᑕᐃᑦ 
ᐃᓐᓇᕈᓕᖅᑎᓪᓗᒋᓪᓗ. 3) ᐃᓐᓇᓵᖑᑎᓪᓗᒋᑦ, ᐊᒻᒪᓗ 4) ᐃᓐᓇᓪᓚᕆᐅᓕᖅᑎᓪᓗᒋᒋᒋᓪᓗ. ᑖᒃᑯᐊ ᐊᕕᑦᑐᖅᓯᒪᔪᑦ 
ᐊᕕᑦᑐᖅᓯᒪᔪᓂᑦ ᐊᖑᓴᓪᓗᐃᑦ ᐊᕐᓇᓪᓗᐃᓪᓗ ᕿᓚᒥᐅᓂᖅᓴᖅ ᐃᓅᓲᑦ ᐊᕐᓇᓪᓗᓂᑦ. ᓄᓇᑐᐃᓐᓇᕐᒥ, ᐅᑭᐅᖏᑦ 
ᑎᑭᒍᓐᓇᖅᑐᑦ ᐅᑭᐅᓄᑦ 30-ᓄᑦ.  

ᐃᓄᐃᑦ ᐃᒫᒃ 11-ᓂᒃ ᐊᕕᑦᑐᖅᓯᒪᔪᑦ ᐱᕈᖅᐸᓪᓕᐊᑎᓪᓗᒋᑦ ᑕᐃᓯᓲᖑᕗᑦ ᓇᓄᕐᓂᑦ. ᐅᑯᐊᖑᓪᓗᑎᑦ 1) 
ᐊᑎᖅᑕᖅᑕᖅ – ᐃᓅᕋᑖᖅ, 2) ᐊᑎᖅᑕᖅ – ᐊᑎᖅᑕᐅᓕᖅᑐᓂ, 3) ᐱᐊᕋᖅ – ᐊᓈᓇᖓᓃᑦᑐᖅ ᓱᓕ, 4) 
ᐊᕝᕙᕋᐅᑕᖅ – ᐅᑭᐅᖃᐸᓗᓕᖅᑐᖅ ᐊᑎᖅᑕᖅ, 5) ᓇᓕᖅᑲᐃᕆᓂᖅ – ᐊᑎᖅᑕᖅ ᐊᖏᓂᖅᓵᕐᔫᓪᓗᓂ 
ᐊᕝᕙᕋᐅᑕᕐᒥᑦ (ᕿᒻᒥᒥᑦ ᕿᒧᔅᓯᒥᑦ ᐊᖏᓂᖅᓵᕐᔪᑐᐃᓐᓇᐅᓪᓗᓂ, ᐊᓈᓇᖓᑕ ᓈᖓᓐᓄᑦ ᑎᑭᐅᑎᓯᒪᓕᖅᑎᓪᓗᒍ), 
6) ᓇᒥᐊᖅ – ᑕᐃᒪᐃᓪᓗᐊᕆᓂᖅᑐᓂᐅᒃ ᐊᓈᓇᖓᑕ, 7) ᓄᑲᐅᒐᖅ – ᐊᑎᖅᑕᓛᖅ ᐊᖑᓴᓪᓗᒃ, 8) ᑕᔾᔭᖅ – 
ᐃᓐᓇᖅ ᐊᕐᓇᓪᓗᒃ, 9) ᐊᖑᕈᐊᖅ – ᐃᓐᓇᓪᓚᕆᐅᓕᖅᑐᖅ ᐊᖑᓴᓪᓗᒃ, 10) ᐊᕐᓇᓪᓗᐃᑦ – ᐊᕐᓇᓪᓗᒃ ᓇᔾᔨᔪᖅ, 
11) ᐱᐊᕋᓕᒃ – ᐊᕐᓇᓪᓗᒃ ᐊᑎᖅᑕᓕᒃ. ᐃᓚᖏᑦ ᐊᕕᑦᑐᖅᓯᒪᔪᑦ ᐅᑭᐅᖏᑦ ᑕᐃᒪᐃᑦᑐᑐᐃᓐᓇᐃᑦ ᐊᒻᒪᓗ 
ᓇᓗᓇᐃᔭᖅᓯᒪᒍᓐᓇᖅᑐᑎᑦ ᐊᔾᔨᒌᙱᓐᓂᖏᓐᓂ ᐅᑭᐅᖏᓐᓂ, ᑐᑭᓯᐅᒪᔭᐅᔪᑦ ᑕᒪᒃᑯᐊ ᐃᓄᓐᓄᑦ ᓇᓄᐃᑦ. 

4.4.3 ᓂᕿᖏᑦ 

ᓇᓄᐃᑦ ᓂᕿᑐᖅᑎᐅᕗᑦ. ᓄᓇᕗᑦ ᐃᓗᐊᓂ, ᓇᑦᑏᑦ, ᐅᔾᔪᐃᑦ ᐊᒻᒪᓗ ᖃᐃᕈᓕᓂᒃ ᓂᕆᓲᑦ. ᐊᓯᖏᓐᓂ 
ᓂᕆᓲᖑᒻᒥᔪᑦ ᐊᐃᕕᕐᓂᑦ, ᕿᓚᓗᒐᕐᓂᑦ, ᐊᕐᕕᓐᓂᑦ, ᑎᒻᒥᐊᓂᑦ ᐊᒻᒪᓗ ᓇᑦᑎᕐᓂᑦ ᓯᔾᔭᕐᒥᐅᑕᕐᓂᑦ ᐱᑕᖃᕋᐃᒻᒪᑦ  

ᑕᐃᒪᐃᑦᑐᓂᑦ ᓂᕿᔅᓴᖅᓯᐅᓲᑦ. ᓇᓄᐃᑦ ᓂᕆᓲᖑᒻᒥᔪᑦ ᒪᓐᓂᓐᓂᒃ, ᐸᐅᕐᖓᕐᓂᑦ ᐊᒻᒪᓗ ᑯᐊᓐᓂᓂᑦ.  

ᓇᓄᐃᑦ ᓂᕿᖃᓲᑦ ᐊᔾᔨᒋᙱᑦᑐᓂᑦ ᐅᑭᐅᑉ ᐃᓗᐊᓂ, ᓇᒥᑐᐃᓐᓇᖅ. ᓂᕆᒐᔪᓲᑦ ᓇᑦᑎᐊᕐᓂᑦ ᐅᐱᕐᖔᒃᑯᑦ 
ᐱᑕᖃᕋᔪᓐᓂᖓᓐᓄᑦ, ᑭᓯᐊᓂᓕ, ᓇᓄᐃᑦ ᐊᓯᖏᓐᓂ ᑐᖁᖓᔪᖅᓯᐅᓲᑦ, ᐊᕐᕌᒎᑦ ᐃᓗᐊᓂ, ᐱᕈᖅᑐᓂᑦᑕᐅ ᓄᓇᒥ 
ᓂᕆᓲᖑᒻᒥᔪᑦ, ᐸᐅᕐᖓᓂᑦ, ᐸᓐᓂᓂᑦ ᐃᖃᓗᓐᓂ ᓇᓐᑎᒥᓂᕐᓂᓪᓗ ᓂᕆᓲᑦ ᐊᓯᖏᓐᓂ ᐱᔭᔅᓴᖅᑕᖃᙱᓗᐊᖅᑲᑦ 
ᐅᕝᕙᓘᓐᓃᑦ ᓯᑯᑕᖃᕐᓂᖏᑉᐸᑦ ᐊᐅᔭᒃᑯᑦ  

ᓇᓄᐃᑦ ᐃᓕᑦᑐᔅᓴᕋᐃᑦᑐᑦ ᓂᕿᔅᓴᐃᑦ ᐊᑐᐃᓐᓇᐅᑎᓐᓇᒋᑦ. ᓂᕿᑕᖃᕐᓂᖅᓴᐃᓕᖅᑎᓪᓗᒍ, ᓇᓄᐃᑦ ᑎᒥᖓᓐᓂ 
ᑐᖅᑯᐃᓲᑦ ᐅᖅᓱᖏᓐᓄᑦ. ᓂᕿᔅᓴᖅᑕᖃᐃᓐᓇᙱᓗᐊᖅᑎᓪᓗᒍ ᐊᑐᐃᓐᓇᖅᑕᖃᙱᓗᐊᖅᑎᓪᓗᒍᓗ, ᓇᓄᐃᑦ 
ᐅᖅᓱᖏᓐᓄᑦ ᐱᕐᓕᖅᑕᐅᑎᒋᒐᔭᙱᑦᑐᑦ. 

4.4.4 ᐊᖏᕐᕋᖏᑦ  

ᓇᓄᐃᑦ ᓇᒥᑐᐃᓐᓈᖅᑐᑦ ᓯᔾᔭᓕᓐᓂᑦ ᑲᓇᑕᐅᑉ ᐅᑭᐅᖅᑕᖅᑐᖏᓐᓂ. ᓄᓇᒨᕋᓱᒍᓐᓇᑦᑎᐊᖅᑐᑦ 
ᖃᓄᑐᐃᓐᓇᑦᑎᐊᒃᑯᑦ ᓯᖁᖃᙱᒃᑲᓗᐊᖅᑎᓪᓗᒍ, ᑭᓯᐊᓂᓕ ᐅᑭᐅᒃᑯᑦ ᑎᓯᓕᐅᖃᑦᑕᕆᐊᖃᓲᑦ. 
ᐃᒪᒃᑰᖃᑦᑕᓲᖑᒻᒥᔪᑦ ᐃᒪᕐᒥᐅᑕᓂᓪᓗ ᓂᕿᔅᓴᖅᓯᐅᖅᑐᑎᑦ. ᓇᓄᐃᑦ ᐃᓕᑦᑐᔅᓴᕋᐃᑦᑐᑦ ᓯᑯᒃᑯᑦ 
ᖃᓄᐃᑦᑐᑐᐃᓐᓇᒃᑯᑦ, ᐳᐃᒥᒃᑲᖅᐹᓘᓪᓗᑎᒃ ᐅᖓᓯᑦᑐᐊᓗᒻᒧᑦ ᓯᑯᖃᙱᑦᑐᑦ, ᐃᓄᐃᑦ ᑕᑯᖃᑦᑕᖅᓯᒪᔪᑦ ᓇᓂᕐᓄᑦ 
ᐃᒪᕕᑐᐃᓐᓇᕐᒥ ᐊᒥᓱᓪᓗ ᐃᒪᕐᒥᐅᑕᑐᐃᓐᓇᐅᒍᓐᓇᖅᑐᑦ (ᑕᐃᔭᐅᔪᑦ ᑐᓚᔪᐃᑦᑐᕐᓂᑦ) 

ᓄᓇᕗᒻᒥ, ᓇᓄᐃᑦ ᑎᓯᖏᑦ ᓄᓇᒦᒐᔪᓲᑦ, ᑎᓯᖏᑦ ᐊᐳᒻᒧᑦ ᑕᕐᕆᓯᒪᓲᑦ ᐅᑭᐅᒃᑯᑦ ᑎᓯᓕᐊᕆᓯᒪᓪᓗᓂᒋᑦ, ᑎᓰᑦ 
ᑕᑯᔭᐅᔪᓐᓇᖅᑐᑦ ᐊᕐᕌᕈᒥ ᓯᑯᒧᑦ ᖃᓂᑦᑐᒧᑦ ᓯᔾᔭᒧᓪᓗ, ᑎᓰᑦ ᓇᔾᔨᔪᓄᑦ ᓴᓇ.ᐅ>ᑦᑐᑦ ᐱᒻᒪᕆᐅᕗᑦ ᐅᐱᓐᓇᕋᓂ 
ᐊᖏᕐᕋᕆᔭᐅᔪᑦ ᐊᓈᓇᖓᓐᓄᑦ ᐊᑎᖅᑕᖏᓐᓄᓪᓗ, ᑕᒪᒃᑯᐊ ᓇᔾᔨᔪᓄᑦ ᑎᓯᓕᐊᒥᓃᑦ ᐸᖅᑭᔭᐅᖃᑦᑕᕐᒥᔪᑦ ᓄᓇᕗᑦ 
ᐆᒪᔪᓕᕆᓂᕐᒧᑦ ᐱᖁᔭᖏᓐᓂ. 

5. ᖃᓄᐃᑦᑑᓂᖏᑦ 
5.1 ᐃᓱᒪᓴᒋᔭᐅᔪᑦ ᖃᓄᐃᑦᑑᖃᑦᑕᖅᓯᒪᓂᖏᓐᓂ 

ᓇᓄᓕᕆᓂᕐᒧᑦ ᐊᐅᓚᑦᑎᓂᕐᒥᑦ ᓄᓇᕗᒻᒥ ᐊᕙᓐᖔᓘᖅᓯᒪᔪᑦ ᓄᓇᑦᑎᐊᓕᓴᕐᓂᑦ, ᓄᓇᕗᑦ 
ᓴᙱᓚᐅᙱᓐᓂᖓᓐᓂ. ᑕᒪᓇ ᐃᓕᖅᑯᓯᕆᔭᐅᔪᖅ ᐋᖅᑭᓱᖅᑕᐅᓯᒪᓂᖏᑦ ᑰᑕᐃᑦ (ᐅᓪᓗᒥ ᑕᐃᔭᐅᓕᖅᑐᑦ 
ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᓂ), ᖃᖓᒃᑯᑦ ᐆᒪᔪᕈᓐᓇᕐᒪᖔᑕ ᓇᓗᓇᐃᖅᓯᒪᔪᑦ, ᐅᓂᒃᑳᓕᐅᕆᐊᖃᕐᓂᖏᑦ 
ᐊᒻᒪᓗ ᖃᐅᔨᓵᔅᓴᓂᑦ ᑐᓂᓯᒋᐊᖃᕐᓂᖏᓐᓂ. ᓄᓇᕗᑦ ᓴᖅᑭᕐᖓᑦ, ᐊᖏᕈᑎᓕᐅᓚᐅᖅᓯᒪᔪᑦ ᐊᑐᓂ 
ᐊᕕᑦᑐᖅᓯᒪᔪᓄᑦ ᓇᓄᕐᓄᑦ ᐊᑐᓕᖅᑎᑕᐅᓪᓗᑎᑦ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᐊᑐᓂ ᐊᕕᑦᑐᖅᓯᒪᔪᓄᑦ 
ᐅᑭᐅᖅᑕᖅᑐᒥ ᐆᒪᔪᓕᕆᔨᒃᑯᓐᓄᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᓐᓄ ᐊᑐᐊᒐᐅᓪᓗᑎᑦ ᐆᒪᔪᖅᑕᐅᔪᓐᓇᖅᑐᑦ 
ᐊᐅᓚᑕᐅᓂᖏᓐᓄᓪᓗ. 

5.2 ᓄᓇᕗᑦ ᐃᓱᒪᒋᔭᖏᑦ 

ᐊᐅᓚᑦᑎᓂᖏᑦ ᓄᓇᕗᒻᒥ ᑲᒪᓂᖅᓴᐅᕗᑦ ᐆᒪᔪᖅᑕᐅᔪᓐᓇᖅᑐᑦ ᒥᔅᓴᐅᓴᑦᑕᐅᓯᒪᓗᑎᑦ ᖃᐅᔨᓴᖅᑎᒻᒪᕆᓐᓄᑦ 
ᖃᐅᔨᓴᕈᑎᒥᓃᑦ ᒪᓕᑦᑕᐅᓪᓗᑎᑦ. ᐊᒥᓱᓂᑦ ᓇᓄᖅᑕᖃᕋᓗᐊᖅᑎᓪᓗᒍ ᑭᓯᐊᓂ ᐊᒥᓲᓗᐊᓚᐅᖅᓯᒪᙱᑦᑐᑦ 1970-ᖏᓐᓂ 
(ᐊᖏᕈᑎᒥᑦ ᓴᖅᑮᓚᐅᖅᓯᒪᔪᑦ ᐱᐅᖅᓱᐊᕈᒪᓪᓗᑎᑦ ᓇᓄᕐᓂᑦ), ᐊᒥᓱᖅᐸᓪᓕᐊᓕᓚᐅᖅᓯᒪᔪᑦ ᐃᓚᑦ  

ᑕᐃᔅᓱᒪᓂ. ᐊᒻᒪᓗ 2016−ᒥ, ᒪᓕᒐᐃᑦ ᐊᕕᑦᑐᖅᑕᐅᓯᒪᓪᓗᑎᑦ 12-ᓄᑦ ᓇᓄᑦᑕᓕᓐᓄᑦ ᓄᓇᕗᒻᒥ 
ᐃᒪᐃᑦᑑᓚᐅᖅᓯᒪᔪᑦ: 3 ᓇᓗᓇᐃᖅᑐᖅ, 1 ᖃᑦᑏᓐᓇᕈᑐᐃᓐᓇᕿᐊᓖᑦ, 4 ᖃᓄᐃᓗᐊᙱᑐᐃᓐᓇᕆᐊᓖᑦ, 2 
ᖃᓄᐃᙱᑦᑐᑦ, ᐊᒻᒪᓗ 2 ᐊᒥᓱᕈᕈᓐᓇᑐᐃᓐᓇᕆᐊᓖᑦ (ᑕᑯᓗᒍ ᐃᓚᒍᑕᖅ A) ᓄᓇᕗᒻᒥᐅᑦ ᐅᑉᐱᕆᔭᖃᖅᑐᑦ 
ᓇᓄᐃᑦ ᑲᑉᐱᐊᓱᙱᓂᖅᓴᐅᓱᒋᔭᐅᓕᖅᑐᑎᑦ ᐃᓄᓐᓂᑦ ᐊᒻᒪᓗ ᐱᖁᑎᐅᔪᓂᑦ ᓱᕋᐃᓂᖅᓴᐅᓕᖅᑐᑎᑦ, 
ᑕᐃᒪᐃᓐᓂᖓᓐᓄᑦ ᐊᒥᓲᓂᖅᓴᐅᓕᕐᖓᑕ ᐃᓚᖏᓐᓂ ᓄᓇᓂᑦ ᓇᓄᐃᑦ. ᓄᓇᕗᒻᒥ, ᐃᓄᐃᑦ 
ᐊᑦᑕᓇᖅᑐᒦᒋᐊᖃᙱᓐᓂᖏᑦ ᐊᒻᒪᓗ ᐃᓄᐃᑦ ᓇᓐᓄᒍᓐᓇᕐᓂᖏᑦ ᓯᕗᓪᓕᖅᐸᐅᔾᔭᐅᖏᓐᓇᖅᑯᑦ. 
ᐊᒥᓲᓂᖅᓴᐅᓕᖅᑐᑦ ᓇᓄᖅᓯᖃᑦᑕᖅᑐᑦ ᐃᓄᐃᑦ, ᐊᒻᒪᓗ ᐊᑦᑕᓇᖅᑐᒦᒋᐊᖃᙱᓂᖏᑦ ᐃᓄᐃᑦ ᐱᖁᑎᖏᓪᓗ 
ᓱᕋᖅᑎᑕᐅᓗᐊᖁᓇᒋᑦ ᐸᖅᑭᔭᐅᖔᕆᐊᖃᓕᖅᑐᑦ ᐊᒥᓲᓂᖅᓴᓂᑦ ᓇᓐᓄᖃᑦᑕᓕᖅᑐᑎᑦ. ᓇᓐᓄᑦᑕᐅᔪᓐᓇᖅᑐᑦ 
ᐊᒥᓲᓂᖏᑦ ᐅᖃᖅᓯᒪᒐᓗᐊᖅᑎᓪᓗᒋᑦ ᑭᓯᐊᓂᓕ ᓄᓇᓖᑦ ᓇᓐᓄᒐᐃᒻᒪᑕ, ᐃᓚᓐᖓᖅᑕᐅᖃᑦᑕᖅᑐᑦ 
ᓇᓐᓄᑦᑕᐅᔪᓐᓇᖅᑐᑦ ᐊᕐᕌᒍᒥ.  

5.3 ᒪᓕᒐᓕᐅᕐᕕᒻᒥ ᐱᓕᕆᐊᔅᓴᐃᑦ ᐊᖏᕈᑏᓪᓗ 

ᓄᓇᕗᒻᒥ, ᓂᕐᔪᑎᓕᕆᓂᕐᒥᑦ ᐊᐅᓚᑦᑎᖃᑦᑕᖅᑐᑦ ᒪᓕᒐᖅ 5 ᒪᓕᑦᑐᒍ ᓄᓇᕗᑦ ᓄᓇᑖᕈᑎᐅᑉ ᐊᖏᕈᑎᖓᓐᓂ. 
ᒪᓕᒐᖅ 5 ᒪᓕᑦᑐᒍ ᓴᖅᑭᖅᑕᐅᓯᒪᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ, ᑲᒪᓪᓗᐊᑕᖅᑎᐅᓪᓗᑎᒃ 
ᓂᕐᔪᑎᓕᕆᓂᕐᒥᑦ ᓄᓇᕗᒻᒥ. ᓇᓗᓇᐃᖅᓯᒪᔪᑦ ᐱᓕᕆᐊᕆᔭᕆᐊᓕᖏᓐᓂ ᐆᒪᔪᓕᕆᔨᕐᔪᐊᒃᑯᑦ, ᒐᕙᒪᒃᑯᑦ, 
ᐆᒪᔪᕐᓂᐊᖅᑎᒃᑯᑦ ᐊᒻᒪᓗ ᐊᕕᑦᑐᖅᓯᒪᔪᓂᑦ ᐅᑭᐅᖅᑕᖅᑐᒥ ᓂᕐᔪᑎᓕᕆᔩᑦ. 

ᓄᓇᕗᑦ ᓂᕐᔪᑎᓄᑦ ᐱᖁᔭᐃᑦ ᓇᓗᓇᐃᔭᐃᓯᒪᔪᑦ ᐊᓯᕙᕐᓂᕐᒧᑦ ᐊᐅᓚᑦᑎᓂᕐᒥᑦ, ᓚᐃᓴᔅᓯᓂᒃ, ᐅᓂᒃᑳᓕᐅᕐᓂᖅ 
ᖃᐅᔨᓵᔅᓴᓂᓪᓗ ᑐᓂᓯᒋᐊᖃᖅᑐᑎᑦ. ᐊᓯᖏᓐᓂᓪᓗ ᐊᐅᓚᑦᑎᓂᕐᒨᖓᔪᖃᖅᑐᓂ, ᒪᑯᓂᓂᓂᖓ ᖃᐅᔨᓴᕐᓂᕐᒥᑦ, 
ᐆᒪᔪᖅᑕᐅᒍᓐᓇᖅᑐᓂᑦ, ᐊᒻᒪᓗ ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᑦ ᖃᓄᖅ ᐋᖅᑭᓱᖅᑕᐅᒐᔭᕐᒪᖔᑕ ᒪᑦᑐᒋᑦ 
ᐋᖅᑭᔅᓯᒪᔪᖅ ᐊᖏᕈᑎᒃ ᐊᕕᑦᑐᖅᓯᒪᔪᓕᒫᓄᑦ ᓂᕐᔪᑎᓄᑦ (12) ᑲᑐᔾᔨᓪᓗᑎᑦ ᐊᕕᑦᑐᖅᓯᒪᔪᓂᑦ ᐆᒪᔪᓕᕆᓂᕐᒥᑦ, 
ᐆᒪᔪᕐᓂᐊᖅᑎᒃᑯᑦ ᐊᒻᒪᓗ ᐊᕙᑎᓕᕆᔨᒃᑯᑦ. ᑖᒃᑯᐊ ᐊᖏᕈᑏᑦ ᐃᓇᖏᑦᑕᐅᒐᔭᖅᑐᑦ ᑖᔅᓱᒧᖓ 
ᐊᐅᓚᔾᔪᑎᐅᓂᐊᖅᑐᒧᑦ ᐸᕐᓇᐅᑎᓄᑦ. ᐊᔭᐅᖅᑐᖅᑕᐅᖃᑦᑕᕐᓗᑎᓪᓗ ᑕᒪᒃᑯᐊ ᒪᓕᒐᐃᑦ ᐊᓯᔾᔨᖅᑕᐅᔪᑦ ᒪᓕᓪᓗᒋᑦ 
ᓂᕐᔪᑎᓕᕆᓂᕐᒧᑦ ᐱᖁᔭᕐᒥᑦ. 

ᓄᓇᕗᒻᒥ, ᐊᑐᓂ ᐊᐅᓚᑦᑎᖃᑎᖏᓐᓂ ᑲᔪᓯᑎᑦᑎᒋᐊᖃᖅᑐᑦ ᐱᓕᕆᐊᖏᓐᓂ ᓇᓗᓇᐃᔭᖅᓯᒪᓪᓗᑎᑦ ᓄᓇᕗᑦ 
ᓄᓇᑖᕈᑎᖓᓐᓂ (ᑕᑯᓗᒍ ᑎᑎᖅᑐᒐᖅᓯᒪᔪᖅ 2). ᑖᒃᑯᐊ ᐸᕐᓇᐅᑏᑦ ᒪᓕᑦᑕᒋᐊᖃᖅᑯᑦ ᓄᓇᓄᒻᒥ ᑕᐃᒫᒃ 
ᓇᓗᓇᐃᖅᓯᒪᒻᒪᑕ ᒪᓕᒐᕐᒥ 3.1.1-ᒥ ᓄᓇᑖᕈᑎᓂᑦ. 

2011-ᒥ ᓇᓄᐃᑦ ᓇᓗᓇᐃᖅᑕᐅᓚᐅᖅᓯᒪᒻᒪᑕ ᒪᓕᑦᑐᑎᑦ ᒐᕙᒪᑐᖃᒃᑯᑦ ᓂᕐᔪᑎᓄᑦ ᐅᓗᕆᐊᓇᖅᑐᒦᑦᑐᓄᑦ 
ᐱᖁᔭᖏᓐᓂ ᐃᓱᒫᓗᒋᔭᐅᖁᔭᐅᓕᖅᑐᑎᑦ. ᐊᓯᖏᓐᓂ ᐊᑦᑐᐃᓂᖃᖅᑐᖃᙱᒻᒪᑦ ᑐᕌᖓᔪᓄᑦ ᐃᓄᐃᑦ 
ᐊᓯᕙᕈᓐᓇᕐᓂᖏᓐᓅᖓᔪᓄᑦ ᐅᕝᕙᓘᓐᓃᑦ ᐊᐅᓚᑦᑎᔾᔪᑎᓄᑦ, ᑲᓇᑕᒥ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 
ᐋᖅᑭᓱᖅᑕᐅᓯᒪᔪᑦ ᒪᓕᑦᑐᑎᑦ ᓂᕐᔪᑏᑦ ᐅᓗᕆᐊᓇᖅᑐᒦᓕᕐᓂᖏᓐᓄᑦ ᐱᖁᔭᐃᑦ ᒪᓕᒐᖏᓐᓂ ᑕᐃᒫᒃ ᓂᕐᔪᑏᑦ 
ᐅᓗᕆᐊᓇᖅᑐᒦᓕᖁᓐᓇᒋᑦ ᓄᖑᖁᓇᒋᑦ. ᓄᓇᕗᒻᒥ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᑎᒍᔭᐅᓚᐅᖅᓯᒪᕗᖅ, 
ᐃᓗᐃᑦᑑᓪᓗᓂ ᐃᓚᖏᓪᓘᓐᓃᑦ, ᑲᓇᑕᒥ ᐸᕐᓇᐅᑎᐅᓂᐊᓕᖅᑐᓂ. 

1973-ᒥ, ᑲᓇᑕ ᐃᓚᒋᔭᐅᖃᑕᐅᓚᐅᖅᑐᖅ ᓯᓚᕐᔪᐊᓕᒫᒥ ᐊᖏᕈᑎᐅᔪᓂᑦ ᐱᐅᖅᓱᐊᕐᓂᕐᒧᑦ ᓇᓄᕐᓂᑦ. ᐊᖏᕈᑎ 
ᒪᓕᒐᖃᖅᑐᖅ ᐱᒋᐊᕈᑎᔅᓴᐅᔪᓄᓪᓗ ᐸᖅᑭᑦᑎᔾᔪᑕᐅᓪᓗᓂ ᐱᕈᖅᑐᓂᑦ ᐊᕙᑎᖏᓐᓂ ᓇᓄᐃᑦ, ᑕᒪᒃᑯᐊᓗ ᓇᓄᐃᑦ 
ᓇᔪᖅᑕᖏᑦ ᑎᓯᖏᓪᓗ, ᓂᕿᖏᓪᓗ, ᐃᖏᕐᕋᕕᒋᕙᑦᑕᖏᓪᓗ ᐸᖅᑭᔭᐅᖁᓪᓗᒋᑦ. ᑕᒪᒃᑯᐊ ᐅᖃᖅᓯᒪᔪᑦ 
ᐊᐅᓚᑦᑎᔾᔪᑕᐅᒋᖃᖅᑐᑦ ᓇᓄᖅᑕᓖᑦ ᐸᖅᑭᑦᑎᑦᑎᐊᕋᓱᐊᕐᓗᑎᓪᓗ, ᒪᓕᓪᓗᑎᑦ ᖃᐅᔨᓴᐅᑎᒥᓂᕐᓂᑦ ᐱᐅᓂᖅᐹᓂᑦ. 
ᒫᓐᓇᐅᔪᖅ, ᐅᖃᖅᓯᒪᔪᑦ ᐊᖏᕈᑕᐅᓯᒪᔪᓂᑦ ᐃᓚᖃᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑕᒪᓐᓇ  

ᐱᓚᒋᔭᐅᖃᑕᐅᓗᑎᑦ ᓇᓄᐃᑦ ᐸᖅᑭᔭᐅᒋᐊᖃᕐᓂᖏᓐᓂ ᐊᒻᒪᓗ ᐊᐅᓚᑕᐅᒋᐊᖃᕐᓂᖏᓐᓂ. ᐱᑕᖃᕐᓂᔪᑦ 
ᐊᓯᖏᓐᓂ ᓯᓚᑖᒎᖅᑐᑦ ᐊᖏᕈᑕᐅᔪᑦ ᑖᒃᑯᓂᖓ ᑲᓇᑕᒥ ᐊᑯᑭᒃᑐᒥᓪᓗ ᐊᒻᒪᓗ ᕿᑭᖅᑖᓘᑉ ᐃᒪᖓ, ᓴᓐᓂᕈᑎᐅᑉ 
ᐃᒪᖓ ᐊᒻᒪᓗ Kane Basin ᐊᕕᑦᑐᖅᓯᒪᔪᓂᑦ, ᐊᒻᒪᓗ ᑲᓇᑕ ᐊᒻᒪᓗ ᒥᐊᓕᒐᐃᑦ ᓄᓇᖓᓐᓂ 
ᐊᖏᕈᑎᖃᕆᓪᓗᑎᑦ ᓇᓄᐃᑦ ᒥᔅᓵᓄᑦ. 

6. ᓇᓄᕐᓂᑦ ᐱᓕᕆᖃᑕᐅᓂᖏᑦ ᓄᓇᕗᒻᒥ 

ᐅᑯᐊ ᑎᑎᕋᖅᓯᒪᔪᑦ ᐊᐅᓚᑦᑎᑦᑎᒍᑕᐅᖃᑕᐅᔪᑦ ᓇᓄᕐᓂᑦ ᐊᐅᓚᑦᑎᓂᕐᒧᑦ, ᐱᓕᕆᐊᕆᔭᕆᐊᓕᖏᑦ 
ᓇᓗᓇᐃᔭᖅᓯᒪᑦᑎᐊᖅᑐᑦ ᒪᓕᒐᖓᓂ 5-ᒥ ᓄᓇᑖᕈᑎᓂᑦ. ᐊᑖᓂ ᓇᐃᓈᖅᓯᒪᔪᓂᑦ ᐱᑕᖃᖅᑐᖅ, ᑭᓯᐊᓂᓕ 
ᓄᓇᑖᕈᑎᓂᑦ ᐊᑐᐊᕈᑕᐅᓂᐊᖅᑐᑦ. ᑎᑎᕋᖅᓯᒪᔪᑦ 2-ᒥ ᓇᓗᓇᐃᖅᓯᓯᒪᔪᑦ ᐱᓕᕆᖃᑕᐅᔪᑦ ᑭᓯᐊᓂ 
ᐃᓱᒪᓕᐅᖃᑕᐅᔪᓐᓇᕆᓪᓗᑎᑦ. 

6.1 ᓄᓇᕗᑦ ᑐᓐᖓᕕᒃᑯᑦ  

ᓄᓇᕗᑦ ᑐᓐᖓᕕᒃᑯᑦ ᑭᒡᒐᖅᑐᐃᔪᑦ ᐃᓄᓕᒫᓂᑦ ᐊᑎᖃᖃᑕᐅᔪᓂᑦ ᓄᓇᕗᒻᒥ, ᑕᒪᓐᓇ ᓄᓇᑖᕈᑎ 
ᐊᑎᓕᐅᖅᑕᓚᐅᖅᓯᒪᓪᓗᓂ 1993-ᒥ ᐃᓄᓐᓄᑦ ᓄᓇᕗᒻᒥ ᐊᒻᒪᓗ ᒐᕙᒪᒃᑯᑦ ᑲᓇᑕᒥ. ᓄᓇᑖᕈᑎ ᐸᖅᑭᔭᐅᔪᑦ 
ᐱᖁᔭᕐᔪᐊᖅᑎᒍᑦ ᐃᓗᐊᓂ ᑲᓇᑕᐅᑉ ᐱᖁᔭᕐᔪᐊᓂᑦ 1982. 

6.2 ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ   

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᓕᕆᔪᑦ ᒪᓕᑦᑐᑎᑦ ᓄᓇᑖᕈᑎᐅᔪᒥᑦ, ᒪᓕᒐᕐᓂᑦ 5.2.33 ᐊᒻᒪᓗ 
5.2.34-ᒥᑦ. ᐱᓕᕆᐊᕆᔭᕆᐊᓕᖏᑦ ᐃᒪᐃᑦᑑᓪᓗᑎᑦ, ᑭᓯᐊᓂᓕ ᐃᓱᒪᙱᑦᑐᑦ, ᐋᖅᑭᑕᐅᓯᒪᔪᑦ ᑲᑎᑦᑐᒋᑦ 
ᓂᕐᔪᑎᑦᑕᐅᔪᓐᓇᖅᑐᑦ ᐊᒻᒪᓗ ᑰᑕᐅᙱᑦᑐᓂᑦ ᐃᓱᒪᕐᒥᔪᑦ. ᐊᒻᒪᓗ, ᓈᒻᒪᔅᓴᓲᖑᓪᓗᑎᑦ ᐊᐅᓚᑦᑎᒍᑎᔅᓴᓄᑦ 
ᐸᕐᓇᐅᑎᓂᑦ ᐊᓯᖏᓐᓂ ᓂᕐᔪᑎᓂᑦ ᐊᔾᔨᐅᖏᑦᑐᓂᑦ. 

6.3 ᐊᕕᑦᑐᖅᓯᒪᔪᑦ ᐆᒪᔪᓕᕆᔨᒃᑯᑦ 

ᐱᓕᕆᐊᕆᔭᕆᐊᓕᖏᑦ ᐆᒪᔪᓕᕆᔨᒃᑯᑦ ᐅᖃᖅᓯᒪᔪᑦ ᒪᓕᒐᕐᒥᑦ 5.7.6-ᒥ ᓄᓇᑖᕈᑎᓂᑦ. ᐱᓕᕆᐊᕆᔭᕆᐊᓕᖏᑦ 
ᐅᑯᐊᖑᓪᓗᑎᑦ, ᑭᓯᐊᓂᓕ ᐃᓱᖃᙱᒻᒥᔪᑦ, ᐊᑐᐊᒐᓕᐅᕐᓗᑎᑦ ᐊᑐᖅᑕᐅᓂᐊᖅᑐᓂᑦ ᐆᒪᔪᕐᓂᐊᖅᑎᒃᑯᓐᓄᑦ 
ᐊᕕᑦᑐᖅᓯᒪᔪᓂᑦ ᐅᑭᐅᖅᑕᖅᑐᒥ, ᐃᓚᖃᖅᑐᑎᑦ ᑐᓂᓯᓪᓗᑎᑦ ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᓂᑦ ᓄᓇᓕᓐᓂᑦ, 
ᐊᒻᒪᓗ ᐊᑐᐃᓐᓇᐅᑎᑦᑎᓗᑎᑦ ᐆᒪᔪᖅᑕᐅᔪᓐᓇᖅᑐᓂᑦ (ᐊᑕᐅᓯᕐᒥᑦ ᓇᓄᕐᒥᑦ ᐊᑕᐅᓯᕐᒧᑦ ᑕᐅᖅᓰᕐᔪᑎᒧᑦ, 
ᐃᓚᒍᑕᖓ C ᑕᑯᓗᒍ) ᓲᓗ ᐸᕐᓇᒍᑕᐅᓯᒪᙱᑦᑐᓂᑦ ᐆᒪᔪᕐᓂᕐᒧᑦ, ᓇᒻᒥᓂᖅ ᓴᐳᓐᓂᐊᓂᖏᓐᓂ, ᐅᕝᕙᓘᓐᓃᑦ 
ᐆᒪᔪᕆᐊᖃᕐᓇᓂ ᐆᒪᔪᖅᑐᒥᓂᖅ ᐱᖁᔭᕐᓂᑦ ᓯᖁᒥᑦᑎᓪᓗᑎᑦ. ᐊᕕᑦᑐᖅᓯᒪᔪᓂᑦ ᐆᒪᔪᓕᕆᔨᒃᑯᑦ 
ᐅᑎᑦᑎᑦᑎᔪᓐᓇᕐᒥᔪᑦ ᑕᐅᖅᓰᔾᔪᑎᓂᑦ ᐊᕐᕌᒍᑕᒫᑦ ᓄᓇᓕᓐᓄᑦ ᐊᓯᕙᖅᑕᐅᔪᓐᓇᖅᑐᓂᑦ. ᑕᐅᖅᓰᕐᔪᑏᑦ ᐊᓯᖏᓐᓄᑦ 
ᓄᓇᓕᓐᓅᖅᑕᐅᔪᓐᓇᖏᑦᑐᑦ ᑎᑎᖅᑲᑎᒍᑦ ᑭᓯᐊᓂ ᐊᖏᖅᓯᒪᑉᐸᑕ ᑐᓂᓯᔪᖃᕈᓐᓇᖅᑑᒐᓗᐊᖅ ᓄᓇᓕᓐᓂᑦ 
ᓄᓇᓕᓐᓄᑦ. 

6.4 ᐆᒪᔪᕐᓂᐊᖅᑎᒃᑯᑦ   

ᐱᓕᕆᐊᕆᔭᕆᐊᓕᖏᑦ ᐆᒪᔪᕐᓂᐊᖅᑎᒃᑯᑦ ᓇᓗᓇᐃᖅᓯᒪᔪᑦ ᒪᓕᒐᕐᒥ 5.7.2-ᒥᑦ ᐊᒻᒪᓗ 5.7.3-ᒥᑦ ᓄᓇᑖᕈᑎᓂᑦ. 
ᑕᒪᒃᑯᐊ ᐱᓕᕆᐊᖑᔭᕆᐊᓖᑦ, ᑭᓯᐊᓂᑦᑕᐅ ᐃᓱᖃᙱᒻᒥᔪᑦ, ᐊᑐᐊᒐᓕᐅᖃᑦᑕᕐᓗᑎᑦ ᐆᒪᔪᖅᑕᐅᔪᓐᓇᖅᑐᓂᑦ 
ᐃᓚᒋᔭᐅᔪᓄᑦ, ᐱᖃᓯᐅᑎᓪᓗᒋᑦ ᐊᑎᖃᖃᑕᐅᔪᓕᒫᓄᑦ ᓄᓇᓕᓐᓂᑦ. ᑐᓂᓯᖃᑦᑕᖅᑐᑦ ᓂᕕᖓᑖᕐᓂᑦ ᑲᑎᑦᑐᒋᑦ 
ᐆᒪᔪᖅᑕᐅᔪᓐᓇᖅᑐᓂᑦ, ᐊᒻᒪᓗ ᐆᒪᔪᖅᑕᐅᔪᓐᓇᖅᑐᑦ ᓯᓚ ᒪᓕᑦᑐᒋᑦ. ᒪᓕᑦᑐᒋᑦ ᓄᓇᑖᕈᑎᐅᔪᖅ, 
ᐆᒪᔪᕐᓂᐊᖅᑎᒃᑯᑦ ᐋᖅᑭᔅᓱᐃᔪᓐᓇᖅᑐᑦ ᒪᓕᒐᕐᓂᑦ ᑰᑕᖃᙱᑦᑐᓄᑦ ᐃᓱᖃᕐᓂᖏᓐᓄᑦ. ᒪᑐᐃᖅᓯᒧᓐᓇᖅᑐᑦ 

ᒪᑐᓯᔪᓐᓇᖅᑐᑎᓪᓗ ᓇᓐᓄᒐᓱᓐᓂᕐᒥᑦ ᓄᓇᓕᖏᓐᓄᑦ ᐊᒻᒪᓗ ᓇᓗᓇᐃᖅᓯᔪᓐᓇᕆᓪᓗᑎᑦ ᓇᓐᓂᐊᔾᔨᒍᓐᓇᕐᓂᕐᒥᑦ 
ᐊᒥᓲᓂᖏᓐᓂ ᓄᓇᓕᓐᓂᑦ.  

6.5 ᓄᓇᕗᑦ ᒐᕙᒪᒃᑯᖏᑦ  

ᓄᓇᕗᑦ ᒥᓂᔅᑕᖓ ᐊᕙᑎᓕᕆᓂᕐᒧᑦ ᑎᒍᒥᐊᖅᑎᓪᓚᕆᐅᕗᑦ ᐱᔪᓐᓇᓂᕐᒥᑦ ᓇᓄᕐᓂᑦ ᐊᐅᓚᑦᑎᓂᕐᒥᑦ ᓄᓇᕗᒻᒥ 
ᒪᓕᑦᑐᒋᑦ ᓄᓇᑖᕈᑎᐅᔪᖅ. ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᖃᐅᔨᓴᖃᑦᑕᖅᑐᑦ, ᓄᐊᑦᑎᕙᑦᑐᑦ, ᐊᐅᓚᑦᑎᔨᓄᑦ 
ᐊᑐᓕᖁᔭᒥᓂᑦ ᑐᓂᓯᓲᖑᓪᓗᑎᑦ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᕈᑎᒋᓂᐊᖅᑕᖏᓐᓄᑦ. ᓄᓇᕗᑦ ᐆᒪᔪᓕᕆᔨᒃᑯᑦ 
ᐊᔭᐅᖅᑐᐃᓲᑦ ᒪᓕᖁᔨᓪᓗᑎᑦ ᓂᕐᔪᑎᓕᕆᓂᕐᒧᑦ ᐱᖁᔭᕐᓂᑦ ᐊᑐᐊᒐᖏᓐᓂᓪᓗ. ᐊᕙᑎᓕᕆᔨᒃᑯᑦ 
ᐊᑐᓕᖅᑎᑦᑎᕙᑉᐳᑦ ᓄᑖᕐᓂᑦ ᐱᓕᕆᐊᔅᓴᓂᑦ ᐱᒋᐊᖅᑐᒋᑦ 2013-ᒥ ᒥᑭᓪᓕᕚᓪᓕᖁᓪᓗᒋᑦ ᓇᓄᕐᓄᑦ 
ᐅᐹᔭᖅᑕᐅᓗᐊᖃᑦᑕᖁᙱᓪᓗᒋᑦ, ᐊᒻᒪᓗ ᒥᑭᓪᓕᓪᓕᖁᓪᓗᒋᑦ ᐊᑭᓕᖅᑕᐅᔪᓐᓇᕐᓗᑎᓪᓗ ᐱᖁᑎᒋᔭᐅᔪᑦ 
ᓱᕋᑦᑎᑦᑕᐅᓂᖏᑦ ᓇᓄᕐᓄᑦ. 

6.6 ᑲᓇᑕᐅᑉ ᒐᕙᒪᒃᑯᖏᑦ 

ᐃᓗᐊᓂ ᒐᕙᒪᑐᖃᒃᑯᑦ ᓂᕐᔪᑎᓂᑦ ᐅᓗᕆᐊᓴᖅᑐᒦᒍᓐᓇᕐᓂᕐᒧᑦ ᐱᖁᔭᖏᓐᓂ, ᐊᕙᑎ ᐊᒻᒪᓗ ᓯᓚ 
ᐊᓯᔾᔨᐸᓪᓕᐊᓂᖓᓐᓂ ᑲᓇᑕᒥ ᑲᒪᖃᑦᑕᖅᑐᑦ ᑲᓇᑕᒥ ᐊᐅᓚᑦᑎᓂᕐᒧᑦ ᐸᕐᓇᐅᑎᓕᐅᖅᑐᑎᑦ ᓇᓄᕐᓄᑦ, ᐊᒻᒪᓗ 
ᑲᑲᑲᒪᓪᓗᑎᑦ  ᐊᐅᓚᑦᑎᓂᕐᒥᑦ ᑎᑎᕋᕆᐊᖃᖅᑐᑎᑦ ᓂᕐᔪᑎᓂᑦ ᑕᐃᒪᐃᒋᐊᖃᕐᓂᕈᑎᑦ ᒐᕙᒪᑐᖃᒃᑯᑦ ᓄᓇᖏᓐᓂ. 
ᑲᓇᑕᐅᑉ ᒐᕙᒪᒃᑯᖏᓐᓂ ᑲᒪᔪᑦ ᐊᐅᓚᑦᑎᓂᕐᒥᑦ ᓇᓄᕐᓂᑦ ᐊᒻᒪᓗ ᐃᓂᒋᔭᖏᓐᓂ ᒐᕙᒪᑐᖃᒃᑯᑦ ᓄᓇᖓᓐᓃᑦᑐᓂᑦ 
ᑭᓪᓕᖏᑦ ᒪᓕᑦᑐᒋᑦ ᒥᓂᔅᑕᖓ ᐊᕙᑎᓕᕆᓂᕐᒧᑦ ᑲᒪᔨᐅᓪᓗᐊᑕᐅᓪᓗᓂ (ᑲᓇᑕᒥ ᓂᕐᔪᑎᖃᕐᕕᐅᔪᓂᑦ ᐊᒻᒪᓗ 
ᑎᒻᒥᐊᖃᕐᕕᐅᔪᓂᑦ, ᑲᓇᑕᒥ ᒥᕐᖑᐃᓯᕐᕕᓐᓂᑦ, ᑲᓇᑕᐅᑉ ᒥᕐᖑᐃᓯᕐᕕᖏᑦ ᓴᓂᕐᕙᑦᑕᐅᓯᒪᔪᒥᑦ ᐊᒻᒪᓗ ᑲᓇᑕᒥ 
ᓄᓇᖃᕐᕕᒥᓂᑐᖃᐃᑦ). ᑲᓇᑕᐅᑉ ᒐᕙᒪᒃᑯᖏᑦ ᑐᓂᓯᕙᑦᑐᑦ ᖃᐅᔨᓴᕐᓂᕐᒥᑦ ᖃᐅᔨᒪᓂᖏᓐᓂ ᓇᓄᐃᑦ ᒥᔅᓵᓄᑦ 
ᖃᐅᔨᓴᕐᓂᒃᑯᑦ ᐊᒻᒪᓗ ᐃᑲᔪᖃᑦᑕᖅᑐᑎᑦ ᑐᑭᒧᐊᑦᑎᑦᑎᓂᕐᒥᑦ ᓇᓄᕐᓂᑦ ᐊᐅᓚᑦᑎᓂᕐᒥᑦ ᑲᓇᑕᒥ. ᑲᓇᑕ 
ᐊᑎᓕᐅᕆᖃᑦᑕᖅᑐᑦ ᓯᓚᕐᔪᐊᒥ ᐊᖏᕈᑎᐅᔪᓂᑦ ᒪᓕᑦᑐᑎᑦ ᑭᓪᓕᖏᓐᓂ ᐊᒻᒪ ᑲᒪᒋᔭᕆᐊᓕᖏᓐᓂ 
ᑐᑭᒧᐊᑦᑎᑦᑎᓪᓗᑎᑦ ᓯᓚᕐᔪᐊᒥ ᐊᐅᓚᑦᑎᓂᖏᓐᓂ ᐱᒋᐊᕈᑕᐅᒋᐊᓕᓐᓂᑦ ᓇᓄᕐᓄᑦ, ᐅᖃᐅᔾᔨᒋᐊᕆᔪᓐᓇᖅᑐᑎᑦ 
ᐊᓯᖏᓐᓂ ᐊᐅᓚᑦᑎᓂᕐᒥᑦ ᑲᑎᒪᓂᕐᒥᑦ ᑭᓪᓕᖏᓐᓂᓪᓗ ᓄᓇᓂᑦ ᒪᓕᑦᑐᒋᑦ. ᐱᖃᓯᐅᔾᔨᔪᑦ ᓯᓚᕐᔪᐊᒥ 
ᓇᓄᓕᕆᓂᕐᒧᑦ ᐊᐅᓚᑦᑎᓂᕐᒥᑦ ᐱᖃᓯᐅᔾᔨᓪᓗᑎᑦ ᐸᖅᑭᑦᑎᔭᕆᐊᕆᐊᖃᕐᓂᕐᒥᑦ ᓯᓚᕐᔪᐊᒥ ᑕᐃᖅᓲᓂᕐᒥᑦ 
ᐱᐅᖅᓱᐊᕆᐊᓕᓐᓂ ᓂᕐᔪᑎᓂᑦ (CITES) ᐊᒻᒪᓗ 1973-ᒥ ᐊᖏᕈᑎᒥ ᐱᐅᖅᓱᐊᓂᕐᒧᑦ ᓄᓇᕐᓂᑦ. 

ᑎᑎᖅᑐᒐᖅᓯᒪᔪᖅ 2. ᐱᓕᕿᖃᑎᖏᑦ ᑖᒃᑯᐊ ᓄᓇᕗᒻᒥ (ᑭᖑᓂᖓᓐᓂ 2010). 

7. ᐱᐅᖅᓱᐊᕐᓂᖅ ᐅᓗᕆᐊᓇᖅᑐᒦᑦᑐᓂᑦ ᐊᓯᔾᔨᕈᑕᐅᕙᑦᑐᓂᓪᓗ 
ᓄᓇᕗᒻᒥ ᐊᐅᓚᑦᓯᔾᔪᓯᖃᖅᑐᑦ ᐅᓗᕆᐊᓇᖅᑐᖃᖅᑐᒦᓐᓂᐊᖅᑲᑦ ᖃᓄᑐᐃᓐᓇᖅ, ᐃᓚᒋᔭᐅᓪᓗᑎᒃ 
ᐊᑦᑐᖅᑕᐅᓂᖃᑐᐃᓐᓇᕆᐊᓖᑦ ᐅᔭᕋᕐᓂᐊᖅᑐᕈᔪᓐᓄᑦ ᓯᓚᐅᓪᓘᓐᓃᑦ ᐊᓯᔾᔨᖅᐸᓪᓕᐊᓂᖓᓄᑦ, 
ᓇᓗᓇᐃᖅᑕᐅᒍᓐᓇᕐᓗᑎᒃ ᑲᒪᒋᔭᐅᓕᕐᓗᑎᓪᓗ ᕿᓚᒥᐅᔪᒃᑯᑦ. ᓲᕐᓗ, ᒥᑭᓪᓕᕚᓪᓕᑐᖅᐹᓘᒍᓐᓇᕐᖓᑕ ᑎᒥᖏᑦ 
ᖃᓄᐃᓕᓐᓂᖅᑲᑕ, ᐊᒥᓱᕈᕋᓱᓐᓂᖏᑦ, ᐅᕝᕙᓘᓐᓃᑦ ᐊᒥᓱᕈᕐᓂᖅᑲᑕ ᐊᓯᖏᑦ ᓇᓄᐃᑦ ᐊᓯᐊ ᓃᑦᑐᑦ ᐊᒻᒪᓗ 
ᐅᓗᕆᓇᖅᑐᒦᓕᕈᓐᓇᖅᑐᑎᑦ, ᐱᒋᐊᕈᑎᖃᕆᐊᖃᕋᔭᕐᖓᑕ ᐊᑐᓕᖅᑎᑕᐅᒍᓐᓇᖅᑐᓂᑦ ᑕᒪᒃᑯᐊ 
ᓄᖅᑲᖅᑎᑕᐅᖁᓪᓗᒋᑦ ᐊᓯᔾᔨᕈᑕᐅᔪᓐᓇᖅᑐᑦ. ᐅᑯᐊ ᑎᑎᕋᖅᓯᒪᔪᑦ ᐅᓗᕆᐊᓇᖅᑐᒦᓐᓂᕈᑎᑦ, 
ᐅᓗᕆᐊᓇᖅᑐᒦᓕᕈᓐᓇᕈᑎᓪᓘᓐᓃᑦ ᖁᓕᑦ ᐊᕐᕌᒍᐃᑦ ᐃᓗᐊᓂ ᐸᕐᓇᐅᑎᖏᓐᓂ ᓇᓗᓇᐃᔭᖅᓯᒪᔪᑦ. 

7.1 ᓴᓇᔨᒻᒪᕇᑦ ᐊᐅᓚᓂᖏᑦ  

ᐱᑕᖃᑐᐃᓐᓇᕆᐊᖃᓪᓚᕆᒻᒪᑦ ᓄᓇᕗᒻᒥ ᓴᓇᔨᒻᒪᕇᑦ ᐅᓗᕆᐊᓇᖅᑐᒦᑎᑦᑎᔪᓐᓇᕐᖓᑕ ᓇᓄᕐᓂᑦ 
ᓇᔪᖅᑕᖏᓐᓂᓪᓗ. ᒫᓐᓇ ᐊᒥᓱᑲᓪᓚᐅᒻᒪᑕ ᐊᑐᖅᑕᐅᕙᑦᑐᑦ ᐊᒻᒪᓗ ᑐᔅᓯᕋᐅᑕᐅᔪᑦ ᐊᔭᕋᓐᓂᐊᕕᔅᓴᒧᑦ ᐊᒻᒪᓗ 
ᐊᓯᖏᑦ ᓴᓇᔨᒻᒪᕇᑦ ᐱᒋᐊᖅᐸᓪᓕᐊᔪᑦ, ᐊᑦᑐᐃᓂᖃᕈᓐᓇᖅᑐᑎᑦ ᓇᓄᕐᓂ, ᐅᕝᕙ ᓘᓐᓃᑦ ᐊᒥᓱᕈᕐᓂᖅᓴᐅᓗᑎᑦ 
ᐅᒥᐊᕐᔪᐊᑦ ᐃᖏᕐᕋᔪᑦ ᐳᓗᕐᓗᖃᖅᑐᑎᓪᓗ. ᓂᐱᐊᓗᐃᓪᓗ ᐸᕝᕕᓴᑦᑐᓪᓗ ᐃᓄᐃᑦ ᐅᕝᕙᓘᓐᓃᑦ ᖃᐅᔨᓴᖅᑐᑦ 
ᓇᒥᑐᐃᓐᓇᖅ ᓇᓄᐃᑦ ᑎᓯᖏᓐᓂ ᐸᕝᕕᓴᑦᑕᐅᔪᓐᓇᕐᒥᔪᑦ, ᐅᕝᕙᓘᓐᓃᑦ ᕿᒪᐃᓐᓇᖅᑕᐅᓯᒪᔪᑦ ᐊᑎᖅᑕᐃᑦ, 
ᐅᕝᕙᓘᓐᓃᑦ ᑎᓯᖏᑦ ᐊᑦᑐᖅᑕᐅᓯᒪᔪᑦ ᐸᕐᓇᓯᒪᑦᑎᐊᙱᑐᐊᖅᑲᑕ ᐊᐅᓚᑦᑎᑎᐊᙱᑐᐊᖅᑲᑕ 
ᑕᐃᒪᐃᑕᐅᔪᓐᓇᖅᑐᑦ. ᐅᒥᐊᕐᔪᐊᖅᑕᖃᖅᑎᓪᓗᒍ ᓂᕆᕕᐅᖃᑦᑕᖅᑐᓄᑦ ᐸᕝᕕᓴᒍᓐᓇᕐᒥᔪᑦ ᐊᒻᒪᓗ 
ᓂᕿᔅᓴᖅᓯᐅᕕᒋᕙᑦᑕᖏᑦ ᐊᖅᑯᓵᖅᑕᐅᑉᐸᑕ ᑭᓱᑐᐃᓐᓇᕐᓄᑦ ᑕᐃᒪᐃᒍᓐᓇᕐᒥᔪᑦ. ᑕᒪᒃᑯᐊᑦᑕᐅ 

ᐊᒥᓱᕈᒃᑲᓐᓂᕈᓐᓇᕐᒥᔪᑦ ᐊᑦᑐᐃᓂᖃᕐᓗᑎᑦ ᓇᑦᑎᖅᑕᓕᓐᓂᑦ. ᓴᓇᔨᒻᒪᕇᑦ ᐊᐅᓚᓂᖃᖅᑎᓪᓗᒋᑦ (ᓲᕐᓗ 
ᐅᖅᓱᐊᓗᑦᑕᐅᑏᑦ ᒑᓯᓯᐅᖅᑏᑦ ᐊᒻᒪᓗ ᐱᕙᓪᓕᐊᑎᓪᓗᒋᑦ, ᐅᓯᑲᑦᑕᖃᑦᑕᕐᓂᖏᑦ ᐅᒥᐊᕐᔪᐊᒃᑯᑦ, ᐅᔭᕋᓐᓂᐊᖅᑏᑦ 
ᕿᓂᖅᑎᓪᓗᒋᑦ ᐊᒻᒪᓗ ᐊᐅᓚᑎᑦᑎᑎᓪᓗᒋᑦ) ᐅᖅᓱᐊᓗᐃᑦ ᑯᕕᔪᓐᓇᖅᑐᑦ ᐃᒪᕖᑦ ᐆᒪᔪᖃᕐᕕᖏᓐᓄᑦ, ᓇᓄᕐᓄᑦ 
ᓇᑦᑏᓪᓗ ᐊᑦᑐᖅᑕᐅᓪᓚᕆᒍᓐᓇᖅᑐᑦ ᐅᖅᓱᐊᓗᓐᓄᑦ, ᑕᒪᒃᑯᐊ ᐊᔾᔨᒌᙱᒻᒪᑕ ᑯᕕᔪᑦ ᐅᖅᓱᐊᓗᐃᑦ, 
ᒥᖅᑯᐃᕐᔪᑕᐅᔪᓐᓇᖅᑐᑎᑦ, ᑕᖅᑐᓪᓗᓕᕈᓐᓇᖅᑐᑎᑦ, ᐅᕝᕙᓘᓐᓃᑦ ᑐᖁᕋᕐᓗᑎᑦ. ᓴᓇᔨᒻᒪᕇᑦ ᐊᐅᓚᑎᓪᓗᒋᑦ 
ᐊᑦᑐᐃᓂᖃᕈᓐᓇᕐᒥᔪᑦ ᐃᓄᓐᓂᑦ (ᑕᒪᒃᑮᓐᓂᒃ ᓄᓇᖃᖅᑳᖅᑐᒥᓂᕐᓂᑦ ᓄᓇᖃᖅᑳᖅᑐᒥᓂᐅᙱᑦᑐᓂᓪᓗ), 
ᐊᑐᕈᒪᑎᓐᓇᒋᑦ, ᐊᒻᒪᓗ ᐊᓯᖏᑦ ᓂᕐᔪᑎᖃᕐᕕᐅᔪᑦ. ᑕᐃᒪᐃᑦᑎᓪᓗᒋᑦ, ᓇᓄᐃᑦ ᐃᓄᐃᓪᓗ 
ᑕᑯᖃᑦᑕᐃᑏᓐᓇᕐᓂᐊᖅᑐᑦ ᐱᓕᖅᐸᓪᓕᐊᓗᓂᓗ, ᐋᓐᓂᖅᑐᖃᕐᓂᖅᓴᐅᖃᑦᑕᓕᕐᓗᓂ ᐊᒻᒪᓘᓐᓃᑦ 
ᐃᓅᒍᓐᓃᖅᑐᖃᖃᑦᑕᕐᓗᓂ. 

7.2 ᐳᓚᕋᖅᑐᓕᕆᓂᖅ 

ᐅᑭᐅᖅᑕᖅᑐᒨᖅᑐᖃᐃᓐᓇᖃᑦᑕᕈᒪᐃᓐᓇᕐᖓ ᐊᒻᒪᓗ ᐊᑐᐃᓐᓇᐅᓪᓗᑎᑦ ᑕᑯᔭᐅᔪᓐᓇᖅᑐᑦ ᓂᕐᔪᑏᑦ. ᑕᒪᒃᑯᐊ 
ᐱᔪᒪᔪᑦ ᐊᒥᓱᕈᖅᐸᓪᓕᐊᑐᐃᓐᓇᓕᕐᖓᑕ ᐱᔭᕆᐊᑭᓐᓂᖅᓴᐅᓕᖅᑐᓂᓪᓗ ᐃᓯᕈᒪᔭᖏᑦ ᐅᖓᓯᒃᑲᓗᐊᖅᑎᓪᓗᒋᑦ 
ᐅᑭᐅᖅᑕᖅᑐᒥ. ᐊᒥᓱᕈᒃᑲᓂᖅᑎᓪᓗᒋᑦ ᐃᓄᐃᑦ ᖃᓄᐃᓘᕐᓂᖏᑦ (ᓲᕐᓗ ᐅᒥᐊᖅᑐᖅᑐᑦ, ᐱᓲᑎᑦᑐᑦ ᓯᑭᑑᖅᑐᓪᓗ) 
ᐸᕝᕕᓴᓐᓂᖅᓴᐅᓕᓲᖑᒻᒪᑕ ᓇᓄᕐᓂᑦ. ᒫᓐᓇᐅᔪᖅ, ᓄᓇᕗᑦ ᓇᓄᕐᓄᑦ ᕿᒥᕐᕈᕕᑦᑕᖃᙱᑦᑐᖅ ᑕᒪᓐᓇ ᒫᓂᑑᐸᒥᓕ 
ᐊᔾᔨᐅᖏᒻᒪᑦ, ᑭᓯᐊᓂᓕ ᐊᓯᖏᓐᓂ ᓄᓇᓕᓐᓂᑦ ᓄᓇᕗᒻᒥ ᐊᔾᔨᐸᓗᖏᓐᓂ ᐱᕕᔅᓴᖅᑕᖃᕐᒥᔫᒐᓗᐊᖅ ᑕᒪᓐᓇᓗ 
ᕿᒥᕐᕈᕕᒻᒥ ᓇᓄᕐᓂᑦ ᐱᕕᔅᓴᑦᑕᖃᖅᑑᒐᓗᐊᖅ.  ᐃᓚᖏᓐᓄᑦ ᐊᑦᑐᐃᓂᖃᕐᒥᔪᖅ ᐳᓚᕋᕐᕕᓐᓂ 
ᐊᐅᓚᑕᐅᔪᓐᓇᖅᑐᑎᑦ ᐱᖁᔭᕐᓄᑦ ᐊᐅᓚᑦᑎᓂᕐᒧᓪᓗ, ᐊᑦᑐᐃᓂᖃᕈᓐᓇᕆᓪᓗᑎᑦ ᐱᐅᙱᑐᒃᑯᑦ ᐊᔅᓱᕈᓐᓇᑐᒃᑯᑦ 
(ᓲᕐᓗ ᐸᕝᕕᓴᑦᑕᐅᓂᒃᑯᑦ, ᐊᕙᑎ ᐊᓯᔾᔨᐸᓪᓕᐊᓂᖓᓐᓄᑦ, ᓱᕈᓐᓇᖅᑐᓄᓪᓗ) ᑭᓯᐊᓂ ᓇᓗᓇᖅᑐᖅ ᐊᒻᒪᓗ 
ᑕᐃᒪᓐᓂᖓᓐᓄᑦ ᑕᒪᒃᑯᐊ ᐅᔾᔨᓱᖅᑕᐅᑦᑎᐊᕆᐊᖃᖅᑐᑦ. 

7.3 ᐳᔪᕐᓗᕈᔪᐃᑦ/ᓱᕈᓐᓇᖅᑐᐃᑦ 

ᓇᓄᐃᑦ ᖁᑦᑎᓂᖅᐹᒥ ᐅᑭᐅᖅᑕᖅᑐᒥ ᓂᕆᔨᓪᓚᕆᐅᕗᑦ, ᐊᒻᒪᓗ ᖁᑦᑎᓂᖅᐹᓐᓂ ᐊᕙᑎᓃᓐᖔᖅᑐᓂᑦ 
ᓱᕈᓐᓇᖅᑐᖅᑐᖃᑕᐅᕗᑦ ᓂᕿᓃᓐᖔᖅᑐᓂᑦ. ᑕᒪᒃᑯᐊ ᐊᒥᓲᓂᖅᐹᖑᓪᓗᑎᑦ, ᐱᓗᐊᖅᑐᒥᑦ ᐱᕈᖅᑐᓂᑦ, 
ᖁᑦᑎᑦᑐᒨᖅᑲᖅᑐᓂ ᐊᓄᕆᒃᑯᑦ ᐃᒪᒃᑯᓪᓗ ᐃᖏᕐᕋᓂᖓᒍᑦ ᓴᓇᔨᒻᒪᕆᓐᓃᓐᖔᖅᑐᑎᑦ. ᑕᒪᒃᑯᐊ ᓂᕆᔭᐅᕙᑦᑐᑦ 
ᖁᐃᑦᑎᓇᖅᑑᓪᓗᑎᑦ ᐅᖅᓱᖓᓐᓃᖏᓐᓇᓲᑦ, ᑕᐃᒪᐃᑦᑐᑦ ᐊᒥᓱᕈᖅᐸᓪᓕᐊᑐᐃᓐᓇᖅᑐᑎᑦ ᖁᕙᓯᑉᐸᓪᓕᐊᓪᓗᑎᓪᓗ 
ᓂᕿᓃᓐᖔᖅᑐᓂᑦ. ᐊᔾᔨᒌᙱᑦᑐᓃᓐᖔᖅᑐᑦ ᓂᕿᓂᑦ ᐊᓈᓇᒥᑦ ᐱᒋᐊᖅᑐᑎᑦ ᐊᑎᖅᑕᖏᓐᓅᖅᐸᑦᑐᑦ 
ᐃᒻᒧᖓᑎᒍᑦ. 

ᑕᒪᒃᑯᐊ ᓱᕈᓐᓇᖅᑐᐃᑦ ᐳᔪᕐᓗᓂ ᐃᓚᔅᓴᓂᓪᓗ ᐊᑦᑐᐃᓂᖃᖅᑐᑦ ᓇᓄᕐᓂᑦ ᐊᒻᒪᓗ ᑎᒥᖏᓐᓄᑦ ᓴᙱᓂᖏᓐᓄᓪᓗ 
ᐊᑯᓂ ᐊᑦᑐᐃᓂᖃᓪᓚᕆᒻᒪᖔᑕ ᖃᐅᔨᒪᔭᐅᙱᑦᑐᖅ. ᑭᓯᐊᓂᓕ, ᓇᓗᓇᙱᑦᑐᖅ ᐊᓐᓇᐅᒪᒍᓐᓇᕐᓂᖏᓐᓂ ᐊᒻᒪᓗ 
ᑎᒥᖏᑦ ᐃᓕᑦᑐᕈᓐᓇᕐᒪᖔᑕ ᐊᒻᒪᓗ ᕿᑐᕐᖏᐅᕈᓐᓇᕐᓂᖏᓐᓄᑦ ᐊᑦᑐᐃᓂᖃᑲᒻᒪᒍᓐᓇᕆᓪᓗᑎᑦ. ᓄᑖᓂᑦ 
ᐳᔪᕐᓗᖅᑕᖃᖃᑦᑕᓕᖅᑎᓪᓗᒍ ᓇᓗᓇᖅᑐᖅ ᖃᓄᑎᒋ ᐊᑯᓂᐅᑎᒋᔪᖅ ᐊᑦᑐᐃᓂᖃᖃᑦᑕᕐᒪᖔᑕ ᓇᓄᕐᓂᑦ, 
ᑭᓯᐊᓂᓕ ᑲᑎᑦᑐᒋᑦ ᑕᒪᒃᑯᐊ ᐊᔅᓱᕈᓐᓇᕐᓂᖏᑦ ᐃᓱᒪᒋᔭᐅᔪᑦ ᑕᐃᒫᒃ. 

7.4 ᐊᖏᕐᕋᖏᓐᓂ ᐃᓕᑦᑐᕐᓂᖏᑦ 

7.4.1 ᓯᓚ ᐊᓯᔾᔨᕐᓂᖓ 

ᓯᓚ ᐊᓯᔾᔨᐸᓪᓕᐊᓂᖓ ᐊᑦᑐᐃᓂᖃᖅᑐᖅ ᐱᕈᖅᑐᓂᑦ ᐃᒪᕐᒥᐅᑕᓂᓪᓗ ᓄᓇᕗᒻᒥ. ᖃᐅᔨᓴᕐᓂᒃᑯᑦ 
ᖃᐅᔨᔭᐅᕙᓪᓕᐊᓕᕐᒥᔪᑦ ᐊᑦᑐᐃᓂᖃᕐᓂᖏᓐᓂ ᓯᓚ ᐊᓱᔾᔨᐸᓪᓕᐊᓂᖓᓐᓂ ᑎᒥᖏᓐᓂ ᓇᓄᐃᑦ ᐊᒻᒪᓗ  

ᒥᔅᓴᐅᓴᑦᑕᐅᓯᒪᔪᑦ ᖃᑦᑏᓐᓇᕈᖅᐸᓪᓕᐊᒍᓐᓇᕐᓂᖏᓐᓂ ᑕᒪᑐᒥᖓ ᐱᔾᔪᑎᖃᖅᑐᑎᑦ, ᑭᓯᐊᓂᓕ ᒫᓐᓇ 
ᖃᑦᑏᓐᓇᕈᖅᐹᓪᓕᖅᓯᒪᓂᖏᓐᓂ ᖃᐅᔨᔭᐅᓯᒪᙱᑦᑐᖅ ᓯᓚ ᐊᓯᔾᔨᐸᓪᓕᐊᓂᖓᓐᓄᑦ ᐱᔾᔪᑕᐅᓪᓗᓂ. ᐃᓄᐃᑦ 
ᖃᐅᔨᒪᔭᑐᖃᖏᑦ ᓇᓄᐃᑦ ᒥᔅᓵᓄᑦ ᐊᑦᑐᖅᑕᐅᔪᑦ ᓇᓗᒋᔭᐅᙱᑦᑐᑦ ᓯᓚ ᐊᓯᔾᔨᐸᓪᓕᐊᓂᖏᓐᓄᑦ ᐊᒻᒪᓗ 
ᐊᑦᑐᐃᓂᖃᕐᓂᖏᓐᓂ ᓯᓚ ᐊᔾᔨᐸᓪᓕᐊᓂᖓᓐᓄᑦ ᓇᓄᐃᑦ ᓯᑯᒥᐅᑕᐅᖃᑦᑕᑎᓪᓗᒋᑦ. ᐊᐅᓚᑦᑎᓂᕐᒥᑦ ᐊᒻᒪᓗ 
ᖃᐅᔨᓴᐃᓐᓇᖃᑦᑕᕐᓗᒋᑦ ᐊᕕᑦᑐᖅᓯᒪᔪᑦ ᓇᒥᑐᐃᓐᓇᖅ ᓇᓄᐃᑦ ᑕᐃᒫᒃ ᖃᐅᔨᒪᔭᐅᑦᑎᐊᓂᖅᓴᐅᒍᑎᑦ 
ᐃᓱᒪᓕᐅᑦᑎᐊᕈᓐᓇᓂᖅᓴᐅᒐᔭᖅᑐᑦ ᐱᔾᔪᑎᒋᓪᓗᒍ ᓯᓚ ᐊᓯᔾᔨᐸᓪᓕᐊᓂᖓᓐᓄᑦ. ᐊᕐᕌᒍᑕᒫᑦ 
ᓯᑯᖃᕈᓐᓃᐸᓪᓕᐊᓂᖅᓴᐅᖃᑦᑕᑎᓪᓗᒍ  ᓂᒋᕐᒥ ᑭᓯᐊᓂ ᐊᐅᒍᓐᓇᖏᑦᑐᓄᑦ ᓯᑯᓄᑦ ᐊᑲᐅᓈᕈᑎᕙᓪᓚᐃᔫᒐᓗᐊᑦ. 
ᓇᒥᑐᐃᓐᓇᖅ ᐊᕕᑦᑐᖅᓯᒪᔪᓂᑦ ᓇᓄᕐᓂᑦ ᐃᓕᑦᑐᕈᓐᓇᐸᓪᓕᐊᔪᑦ ᐊᓯᔾᔨᐸᓪᓕᐊᓂᖓᓐᓂ ᐊᕙᑎᕗᑦ. 

“..ᐃᓄᐃᑦ (ᓂᒋᐊᓂ) ᐃᓱᒪᖃᑦᑕᓲᖑᒻᒪᑕ ᓯᓚ ᐊᓯᔾᔨᐸᓪᓕᐊᑎᓪᓗᒍ ᐋᓐᓂᕈᑕᐅᒻᒪᑦ ᓇᓄᕐᓄᑦ 
ᑭᓯᐊᓂᓕ ᓇᓄᐃᑦ ᐃᓕᑦᑐᓲᑦ, ᐊᒻᒪᓗ ᐅᑭᐅᖅᑕᖅᑐᑕᖃᐃᓐᓇᓐᖑᓱᑦᑐᖅ ᓯᑯᖃᐃᓐᓇᕐᓗᓂᓗ” 

ᓕᐅᐸ ᐊᑉᐸᓕᐊᓗᒃ, ᐸᓐᓂᖅᑑᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖓ 

7.4.2 ᑎᓯᓕᐅᕐᓂᖏᑦ 

ᐊᓯᖏᑦ ᐱᒻᒪᕆᐅᔪᑦ ᐃᓂᖏᑦ ᑎᓯᖏᑦ ᐊᒻᒪᓗ ᓯᔾᔭᒦᖃᑦᑕᕐᓂᖏᓐᓂ ᐊᐅᔭᒃᑯᑦ ᓯᑯᖃᖅᑎᓐᓇᒍ. ᓄᓇᕗᒻᒥ, 
ᓇᓄᐃᑦ ᑎᓯᖏᑦ ᓄᓇᒦᒐᔪᖃᑦᑕᓲᑦ, ᓯᕕᖓᔪᓂᑦ ᑲᖏᖅᑐᓂᑦ, ᐅᕝᕙᓘᓐᓃᑦ ᐃᒪᕕᒻᒧᑦ ᖃᓂᑦᑐᒧᑦ 
ᕿᑭᖅᑕᓂᓪᓘᓐᓃᑦ. ᓇᔾᔨᔪᓕᒫᑦ ᑎᓯᖏᑦ ᐱᒻᒪᕆᐅᔪᑦ ᐊᖏᕐᕋᕆᔭᐅᒻᒪᑕ ᐊᓈᓇᓄᑦ ᐊᑎᖅᑕᖏᓐᓄᓪᓗ, 
ᐱᕈᖅᓴᕐᕕᐅᓪᓗᑎᑦ ᐊᑎᖅᑕᖏᓐᓄᑦ. 

ᖃᐅᔨᒪᔭᐅᓂᖅᐹᖑᔪᑦ ᐱᒻᒪᕆᐅᓂᖅᐹᖑᓪᓗᑎᑦ ᓇᓄᐃᑦ ᐊᖏᕐᕋᖏᑦ, ᑎᓯᖃᕐᕕᖏᓪᓗ, ᒫᓐᓇᐅᔪᖅ 
ᑭᓪᓕᖏᓐᓃᑦᑐᑦ ᒥᕐᖑᐃᓯᕐᕕᓂᑦ, ᐅᑭᐅᖅᑕᖅᑑᑉ ᒥᕐᖑᐃᖅᓯᕐᕕᖏᓐᓂ, ᐅᕝᕙᓘᓐᓃᑦ ᐊᓯᖏᓐᓂ ᐸᖅᑭᔭᐅᔪᓂᑦ 
ᓄᓇᓂᑦ, ᓲᕐᓗ ᑎᒻᒥᐅᖃᕐᕕᐅᔪᓂᑦ ᐸᖅᑭᔭᐅᔪᓂᑦ ᐊᒻᒪᓗ ᑲᓇᑕᐅᑉ ᓂᕐᔪᑎᖃᕐᕕᖏᓐᓂ. ᐸᖅᑭᔭᐅᔪᑦ 
ᐱᒻᒪᕆᐅᖃᑕᐅᕗᑦ ᐊᓯᖏᓐᓄᑦ ᑕᐃᒫᒃ ᐊᑦᑐᖅᑕᐅᙱᓂᖅᓴᐅᒍᓐᓇᕐᖓᑕ ᐱᕈᖅᐸᓪᓕᐊᑎᓪᓗᒋᑦ ᐅᑭᐅᖅᑕᖅᑐᒥ.   

7.5 ᑭᓪᓕᖃᕐᕕᖏᑦ ᓇᓄᖅᑕᓖᑦ 

ᐊᕕᑦᑐᖅᓯᒪᓂᖏᑦ ᓇᓄᐃᑦ ᐊᕕᑦᑐᖅᑕᐅᓯᒪᓪᓗᑎᑦ ᐃᓱᒪᒋᔭᐅᒻᒪᑕ ᒪᓕᑦᑐᒋᑦ ᐃᖏᕐᕋᖃᑦᑕᕐᓂᖏᓐᓄᑦ 
ᖁᒻᒧᐊᖅᑎᑕᐅᓯᒪᔪᒃᑯᑦ ᖃᐅᔨᒪᔭᐅᓂᖏᓐᓄᑦ, ᐊᒻᒪᓗ ᓂᕕᖓᑖᓕᖅᓯᒪᔪᒃᑯᑦ ᓇᓐᓄᖅᑕᒥᓂᕐᓂᑦ. ᑭᓯᐊᓂᓕ 
ᑭᓪᓕᖃᖅᑎᑕᐅᒐᓗᐊᖅᑎᓪᓗᒋᑦ ᐊᐅᓚᑕᐅᔾᔪᑎᑐᐃᓐᓇᖏᓐᓄᑦ ᐊᑐᕐᖓᑕ, ᑐᑭᓯᐅᒪᔭᐅᔪᑦ ᓇᓄᐃᑦ 
ᐊᓯᐊᓃᖃᑦᑕᓲᖑᓂᖏᓐᓄᑦ ᑭᓪᓕᖃᕐᕕᒋᙱᑕᖏᓐᓄᑦ, ᐃᖏᕐᕋᓪᓗᑎᑦ ᐊᕙᑎᖏᓐᓂ ᒪᓕᑦᑐᑎᑦ ᑭᓪᓕᖑᐊᖓᑕ 
ᓯᓚᑖᓅᑲᐃᓐᓇᖃᑦᑕᖅᑐᑎᑦ. ᐱᒻᒪᕆᐅᕗᖅ ᐃᓕᓴᕆᔭᐅᒋᐊᖃᕐᓂᖏᓐᓂ ᑕᒪᒃᑯᐊ ᑭᓪᓕᖏᑦ ᐋᖅᑭᓱᖅᑕᐅᓯᒪᒻᒪᑕ 
ᐊᐅᓚᑦᑎᔾᔪᑎᔅᓴᓄᑦ ᐱᒋᐊᕈᑕᐅᔪᒫᖅᑐᑎᑦ ᐅᑭᐅᓄᑦ 40-ᓗᐊᖅᑐᓄᑦ ᐊᑐᖅᑕᐅᔪᑦ, ᐊᒻᒪᓗ ᐃᑲᔫᑎᖃᖅᑐᑦ 
ᐊᐅᓚᑦᑎᔾᔪᑕᐅᓪᓗᑎᑦ ᓇᓐᓄᖅᑕᐅᔪᓐᓇᖅᑐᑦ ᒪᓕᑦᑐᒋᑦ ᐊᒻᒪᓗ ᖃᐅᔨᓴᖅᑕᐅᓂᖏᓐᓄᑦ ᐊᒥᓲᓂᖏᑦ 
ᖃᐅᔨᓴᖅᑕᐅᓕᕋᐃᒻᒪᑕ ᐊᑐᖅᑕᐅᕙᑦᑐᑦ. 

ᒪᓕᑦᑐᒋᑦ ᖃᐅᔨᓴᕐᓂᕐᒧᑦ ᑕᑯᓐᓇᖅᑕᐅᔪᑦ ᐊᒡᒍᑐᖅᓯᒪᔪᑦ ᐊᒥᓲᓂᖏᑦ ᖁᓛᓂ ᓇᓗᓇᐃᖅᓯᒪᔪᑦ, ᐃᓄᐃᑦ 
ᐅᑉᐱᕆᔭᖃᖅᑐᑦ ᓇᓄᐃᑦ ᐊᓯᐊᓅᖃᑦᑕᓲᖑᓂᖏᓐᓄᑦ ᓄᓇᕗᒻᒥ ᓇᒧᑐᐃᓐᓇᖅ ᐊᒻᒪᓗ ᖃᑦᑏᓇᐅᓂᖅᓴᐅᒻᒪᑕ 
13-ᓂᑦ ᐊᕕᑦᑐᖅᓯᒪᓐᖑᐊᖅᑐᓂᑦ ᑲᓇᑕᒥ. ᑐᑭᓯᐅᒪᓪᓗᒋᑦ ᐋᖅᑭᔅᓯᒪᓂᖏᑦ ᓇᓄᐃᑦ ᐊᕕᑦᑐᖅᓯᒪᓂᖏᑦ 
ᐱᐅᓯᕚᓪᓕᕈᓐᓇᖅᑐᑦ, ᑕᒪᓐᓇᓗ ᕿᒥᕐᕈᔭᐅᖏᓐᓇᖃᑦᑕᕆᐊᖃᕐᓂᐊᖅᑐᑎᑦ ᐊᕕᑦᑐᖅᓯᒪᓂᖏᓐᓂ. 
ᖃᐅᔨᓴᐃᓐᓇᕐᓗᑎᑦ ᐊᑐᕐᓗᑎᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖁᖓᓯᕈᖏᓐᓂ ᑐᑭᓯᐅᒪᔾᔪᑎᓂᑦ ᑕᐃᒫᒃ ᖃᐅᔨᕙᑦᑐᑦ  

ᓇᒧᓐᖓᖃᑦᑕᕐᓂᖏᓐᓂ ᐊᓯᐊᓅᕋᐃᒻᒪᑕ. ᑕᒪᓐᓇ ᐊᔅᓱᕈᓐᓇᖃᑦᑕᐃᓐᓇᕐᓂᐊᖅᑐᖅ ᐃᓄᐃᑦ ᐃᓱᒪᒋᔭᖏᑦ 
ᐊᒥᓲᓂᖏᑦ ᐱᔾᔪᑎᒋᓪᓗᒋᑦ ᒫᓐᓇᐅᔪᖅ ᐋᖅᑭᓱᖅᑕᐅᓯᒪᔪᑦ ᒪᓕᑦᑐᒋᑦ. ᐃᑲᔪᖅᑐᖅᑕᐅᖏᓐᓇᕆᐊᖃᕋᑦᑕ ᐃᓄᓐᓄᑦ 
ᐊᕕᑦᑐᖅᓯᒪᓂᖏᑦ ᑭᓪᓕᓐᖑᐊᖏᑦ ᒪᓕᑦᑐᒋᑦ ᑕᒪᓐᓇᓗ ᑕᐃᒫᒃ ᑲᔪᓰᓐᓇᖅᑐᓂ ᐊᐅᓚᑦᑎᒐᓱᓐᓂᖏᓐᓂ 
ᐱᓇᓱᐊᖅᑎᓪᓗᒋᑦ ᓄᓇᕗᒻᒥ. ᑕᒪᒃᑯᐊ ᓄᐊᑕᐅᕙᑦᑐᑦ ᐃᓄᐃᑦ ᖃᐅᔨᒪᓂᑐᖃᖏᑦ ᖃᐅᔨᓴᖅᑎᒻᒪᕇᓪᓗ 
ᖃᐅᔨᒪᓂᖏᑦ ᐊᑐᖅᑐᒋᑦ ᐊᔅᓱᕈᐃᓐᓇᐃᓐᓇᖃᑦᑕᕐᓂᐊᖅᑐᖅ ᑕᐃᒪᐃᑦᑑᒐᓗᐊᖅᑎᓪᓗᒋᑦ. 

7.5 ᓇᓄᐃᑦ ᐃᓄᐃᓪᓗ 

ᐃᓄᐃᑦ ᐊᒻᒪᓗ ᓯᕗᓕᖏᓪᓗ ᐃᓅᓇᓱᐊᖃᑦᑕᖅᓯᒪᔪᑦ ᖃᓂᒋᔭᖃᖅᑐᑎᑦ ᓇᓄᕐᓂᑦ 1000-ᖏᓐᓃᑦᑐᐊᓗᓐᓂ 
ᐊᕐᕌᒍᒐᓵᓗᓐᓂᑦ. ᐃᓄᐃᑦ ᓄᓇᕗᒻᒥ ᒫᓐᓇ ᖁᑦᑎᓂᖅᐹᖑᕗᑦ ᓱᓕ ᐃᓄᒋᐊᔅᓯᕙᓪᓕᐊᖏᓐᓇᖅᑐᑦ, ᓄᓇᓕᖃᖅᑐᑎᑦ 
25-ᓂᑦ. ᒫᓐᓇᓗ, ᐃᓕᓴᕆᔭᐅᓯᒪᒻᒥᔪᖅ, ᐊᒥᓱᓂᑦ ᓄᓇᓕᓐᓂᑦ ᓄᓇᕗᒻᒥ, ᐊᒥᓲᓂᖅᐹᖑᓯᒪᔪᑦ ᓇᓄᐃᑦ 
ᑕᐃᒪᓐᖓᓂᓕ ᐊᕐᕌᒍᓂᑦ 40-ᓂᑦ 50-ᓘᓐᓃᑦ ᐊᓂᒍᖅᓯᒪᔪᓂᑦ. ᐃᓄᐃᑦ ᓇᓄᐃᓪᓗ ᑕᑯᖃᑦᑕᐅᑎᓂᖏᑦ 
ᐊᒥᓱᕈᕆᐊᖅᓯᒪᔪᑦ ᑕᐃᒪᓐᓂᖓᓐᓄᑦ ᐊᒥᓲᓂᖅᓴᐃᑦ ᓴᐳᒻᒥᒐᓱᖃᑦᑕᓕᖅᑐᑎ ᐃᒻᒥᓂᒃ ᐊᒻᒪᓗ 
ᓇᓄᕐᓂᖅᓴᐅᕙᓕᖅᑐᑎᑦ.  

ᐊᒥᓲᓂᖅᓴᓂᑦ ᓇᓐᓄᖃᑦᑕᓕᖅᑐᑦ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑐᓂᑦ ᐊᒻᒪᓗ ᖃᑦᑏᓐᓇᐅᓂᖅᓴᐅᓕᖅᑐᑎᑦ 
ᓇᓐᓄᒍᓐᓇᕐᓂᖏᓐᓂ ᓇᒻᒥᓂᖅ. ᓴᐳᒻᒥᓪᓗᑎᑦ ᓇᓐᓄᓂᖅᓴᐅᖃᑦᑕᓕᖅᑐᑦ ᓄᓇᓕᓐᓂᑦ ᐊᒻᒪᓗ ᐊᓯᕙᖅᓯᒪᓪᓗᑎᑦ 
ᐃᖃᓪᓕᐊᖅᓯᒪᓪᓗᑎᓪᓘᓐᓃᑦ. ᐃᓄᐃᑦ ᕿᓐᓂᖃᖃᑦᑕᖅᓯᒪᒻᒪᑕ ᐊᕐᕌᒍᒐᓵᓗᓐᓂᑦ ᐃᓕᖅᑯᓯᕆᒻᒪᔾᔪᒃ, ᑕᒪᒃᑮᓐᓂᒃ 
ᐊᐅᓪᓚᖅᓯᒪᕕᐅᖃᑦᑕᖅᑐᓂᑦ ᓄᓇᓕᓐᓂᓪᓗ ᑕᐃᒪᐃᖃᑦᑕᖅᑐᑦ. ᓂᕿᓂᑦ ᐊᓐᓇᐃᒐᐃᒻᒪᑕ ᓇᓄᕐᓄᑦ ᐃᓄᐃᑦ 
ᐊᑭᑐᒧᐊᓗᑦᑎᒍᑦ ᐊᓐᓇᐃᖃᑦᑕᖅᑐᑦ ᐱᓇᓱᐊᕐᓂᒃᑯᑦ. 

ᐊᓯᕙᙱᓂᖅᓴᐅᖃᑦᑕᓕᖅᑐᑎᑦ ᐊᒻᒪᓗ ᓂᕿᔅᓴᓂᑦ ᔭᒐᐃᓂᖅᓴᐃᖃᑦᑕᓕᖅᑐᑎᓪᓗ ᐊᒥᖏᓐᓂᓪᓗ ᑕᒪᓐᓇ 
ᐊᑦᑐᐃᓂᖃᖅᑐᖅ ᐊᓯᕙᕈᓐᓇᐅᑎᖏᓐᓂᓪᓗ ᓄᖅᑲᖓᑎᑕᐅᓕᖅᑐᑎᑦ.  ᐊᒻᒪᓗ ᐊᑦᑐᐃᓂᖃᕐᒥᔪᑦ ᐃᓄᐃᑦ 
ᖃᐅᔨᒪᓂᖏᓐᓂ ᐱᖅᑯᓯᖏᓐᓂᓪᓗ ᓇᓐᓄᒍᓐᓇᐃᓕᑎᑕᐅᒐᐃᒻᒪᑕ. 

“…ᓲᕐᓗ ᒪᓕᑦᑎᑐᑦ ᑕᓯᕐᒥ, ᔭᒐᐃᖃᑦᑕᖅᑐᒍᑦ ᐊᒥᖏᓐᓂ ᓂᕿᖏᓐᓂᓪᓗ ᐊᓯᕙᕐᓂᒥᓪᓗ, ᑭᓯᐊᓂᓕ 
ᔭᒐᐃᕙᓪᓕᐊᒻᒥᔪᒍᑦ ᐱᖅᑯᓯᑦᑎᓐᓂ ᖃᐅᔨᒪᓂᑦᑎᓂᓪᓗ. ᐊᓯᖏᓐᓄᑦ ᓅᓗᐊᖃᑦᑕᕈᓐᓃᖅᑐᑕ 

ᓇᓐᓂᐊᕐᕕᒋᖃᑦᑕᖅᓯᒪᔭᑦᑎᓐᓄᑦ, ᓲᕐᓗ ᑭᖑᕚᕗᑦ ᖃᐅᔨᒪᓂᖃᙱᑦᑐᑦ ᓄᓇᒥᑦ ᐊᒻᒪᓗ ᓯᓂᑦᑕᕐᕕᑐᖃᒥᓂᕐᓂᓪᓗ 
ᓇᔫᑎᙱᓂᖅᓴᐅᓕᖅᑐᑎᑦ, ᐊᐅᓪᓚᕈᔾᔨᖃᑦᑕᕈᓐᓃᖅᑐᑕᓗ ᕿᒧᔅᓯᖃᕈᓐᓃᖅᑐᑕᓗ ᐊᒻᒪᓗ ᖃᐅᔨᒪᓂᑦᑎᓐᓂ 

ᑭᖑᕚᑦᑎᓐᓅᖅᑲᐃᒍᓐᓃ*ᑐᑕ, ᐊᒥᓕᕆᖃᑦᑕᕈᓐᓃᖅᑐᑕᓗ ᐊᕐᓇᐃᓪᓗ ᐊᒥᓕᕆᔾᔪᓯᕐᒥᓂᑦ ᐃᓕᓐᓂᐊᑎᑦᑎᒍᓐᓃ*ᑐᑦ 
ᖃᓄᕐᓗ ᒥᖅᓱᓂᕐᒥᑦ ᐃᓕᓐᓂᐊᑎᑦᑎᒍᓐᓃᖅᑐᑎᑦ ᑕᒪᒃᑯᓂᖓ.” 

 ᑕᐃᕕᑦ ᐃᖅᑲᐅᑦ, ᐆᒪᔪᕐᓂᐊᖅᑐᒃᑯᓐᓄ ᑲᑎᒪᔨ ᐃᓐᓇᐅᓪᓗᓂᓗ, ᑕᓗᕐᔪᐊᖅ 
 

7.7 ᐊᓯᖏᓐᓂ ᑭᓪᓕᖃᖃᑎᖃᕐᓂᖅ ᐃᓱᒪᒋᔭᐅᒋᐊᓖᑦ  

ᓄᓇᕗᒻᒥ, ᑎᓴᒪᐅᔪᖅᑐᓂᒃ 12-ᓃᑦᑐᓂᑦ ᓇᓄᖅᑕᓕᓐᓂᑦ ᐊᕕᑦᑐᖅᓯᒪᔪᓂᑦ ᑲᑐᔾᔨᖃᑎᖃᕐᖓᑕ ᐊᓯᖏᓐᓂ 
ᑭᓪᓕᖃᖅᑐᓂᑦ. ᑲᑐᔾᔨᔪᑦ ᑭᓪᓕᖃᖅᑐᓂᑦ ᓇᓄᕐᓂᑦ ᐅᑯᐊᖑᓪᓗᑎᑦ ᐅᐊᓐᓇᖓ ᐅᐊᓕᓂᐅᑉ ᑕᕆᐅᖓ ᐊᒻᒪᓗ 
Viscount Melville Sound (ᑲᑐᔾᔨᖃᑎᓖᑦ ᓄᓇᑦᑎᐊᕐᒥᑦ)  ᓴᓂᕋᔭᐅᑉ ᑕᕆᐅᖓ (ᑲᑐᔾᔨᖃᑎᓖᑦ ᑯᐸᒻᒥ*), 
ᓂᒋᖅᐸᓯᐊ ᑲᖏᖅᑐᐊᓘᑉ (ᑲᑐᔾᔨᖃᑎᓖᒃ ᐋᓐᑎᐅᕆᔫᒥᑦ* ᐊᒻᒪᓗ ᑯᐸᐃᒃᒥᑦ*), ᐱᖓᓐᓇᖅᐸᓯᐊ ᑲᖏᖅᑐᐊᓘᑉ 
(ᑲᑐᔾᔨᖃᑎᓕᒃ ᒫᓂᑑᐸᒥ*), ᕿᑭᖅᑖᓘᑉ ᐃᒪᖓ (ᑲᑐᔾᔨᖃᑎᓕᒃ ᓛᐸᑐᐊᒥ*, ᑯᐸᐃᒃᒥᑦ* ᑲᓛᖡᑦ ᓄᓈᓂ*), ᐊᒻᒪᓗ 
ᓴᓐᓂᕈᑎᐅᑉ ᐃᒪᖓ ᐊᒻᒪᓗ Kane Basin (ᑲᑐᔾᔨᖃᑎᓖᒃ ᑲᓛᖡᑦ ᓄᓈᓂ). ᐱᓕᕆᖃᑎᖃᕐᓂᒃᑯᑦ ᖃᐅᔨᓴᖅᑐᑦ 
ᑲᑎᒪᖃᑎᖃᖃᑦᑕᖅᑐᑎᓪᓗ ᑭᓪᓕᖃᖅᑎᐅᔪᓂᑦ ᑕᒪᓐᓇᓗ ᐊᔅᓱᕉᑕᐅᖏᓐᓇᕆᐊᓕᒃ. ᒫᓐᓇᐅᒧᖅ 
ᐊᔅᓱᕉᑎᖃᖃᑦᑕᖅᑐᑦ ᐱᓪᓗᒋᑦ ᑲᑎᑦᑐᑦ ᐆᒪᔪᖅᑕᐅᔪᓐᓇᖅᑐᑦ ᐲᕐᓗᒋᑦ ᑭᓪᓕᖃᖅᑎᐅᔪᓂᑦ ᐱᐅᓂᖅᓴᒃᑯᑦ 

ᐱᓕᕆᖃᑎᒌᑦᑎᐊᓂᖅᓴᐅᖔᕐᓗᑎᑦ ᑭᓯᐊᓂᓕ ᑕᒪᓐᓇ ᐊᔅᓱᕉᑕᐅᖏᓐᓇᖅᑐᑦ ᐱᔭᕆᐊᑐᓂᖏᓐᓄ ᐊᒥᓲᓂᖏᓐᓄᑦ 
ᑭᓪᓕᖃᖅᑎᐅᔪᑦ ᓄᓇᐃᓪᓗ ᓄᓇᑖᕈᑕᐅᓯᒪᔪᑦ ᐱᔾᔪᑎᒋᓪᓗᒋᑦ. 

(*ᑕᒪᓐᓇ ᑐᑭᖃᖅᑐᖅ ᐱᔭᕆᐊᑭᑦᑐᒃᑯᑦ ᐱᓕᕆᖃᑎᒌᒐᓱᓐᓂᖏᓐᓂ ᑭᓪᓕᖃᖅᑐᑦ ᑭᓯᐊᓂᓕ ᐊᑦᑐᐃᓂᖃᙱᑦᑐᖅ 
ᑭᓪᓕᖏᓐᓂ ᐱᔪᓐᓇᕐᓂᖏᓐᓂ ᐊᒻᒪᓗ ᑎᒍᒥᐊᖅᑎᐅᖃᑕᐅᔪᓂᑦ ᑲᑎᒪᔨᐅᔪᓂᓪᓗ). 

7.8 ᑕᐅᖅᓰᓂᖅ 

1973-ᒥ ᑲᑎᒪᑎᓪᓗᒋᑦ ᓯᓚᕐᔪᐊᒥ ᑕᐅᖅᓯᓂᕐᒥᑦ ᐅᓗᕆᐊᓇᖅᑐᒦᒍᓐᓇᖅᑐᑦ ᐱᕈᖅᑐᐃᑦ ᐱᔾᔪᑎᒋᓪᓗᒋᑦ 
ᐊᑐᓕᖅᑎᑕᐅᓚᐅᖅᓯᒪᓪᓗᓂ ᑲᓇᑕᒥ ᔪᓚᐃᒥᓂᑦ 1975-ᒥᓂᑦ. ᓇᓄᐃᑦ ᐱᖃᓯᐅᑎᓪᓗᒋᑦ ᐃᓚᒍᑕᖓᓐᓂ II-ᒥ 
ᑲᑎᒪᓂᐅᔪᒧᑦ ᑐᑭᖃᖅᑐᓂ ᑕᐅᖅᓰᓂᖅ ᐊᔪᖅᑎᑕᐅᔪᑦ ᐱᖃᓯᐅᑎᓪᓗᒋᑦ ᓱᕋᖅᑎᑦᑕᐅᙱᑐᐊᖅᑲᑕ ᐱᕈᖅᑐᑦ 
ᐊᒻᒪᓗ ᐱᕈᖅᑐᓕᕆᔩᑦ ᐱᔪᓐᓇᑎᑦᑎᓪᓗᑎᑦ ᐊᑐᐊᖅᑕᐅᒋᐊᓕᓐᓂᑦ ᒪᓕᓪᓗᑎᑦ. 

ᑕᒪᓐᓇ ᑲᒪᒋᔭᐅᓂᖓᓐᓂ ᐊᑐᓕᖅᑎᑕᐅᓯᒪᔪᓂᑦ ᐱᕈᖅᑐᓕᕆᔨᒃᑯᓐᓂ, ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚ 
ᐊᔾᔨᒐᓪᓕᐊᓂᖓᓐᓂ ᑲᒪᔨᓂᑦ ᑲᓇᑕᒥ ᐃᓱᒪᓕᐅᕆᐊᖃᖅᑐᑦ ᑲᓇᑕᐅᑉ ᓯᓚᑖᓄᑦ ᐃᓗᐊᓄᓪᓘᓐᓃᑦ ᓂᕐᔪᑎᓂᑦ 
ᐃᓱᒪᓕᐅᕆᐊᖃᕐᓂᐊᕐᒪᖔᑕ ᐊᓐᓇᐅᒪᑎᑕᐅᒐᓱᐊᕐᓗᑎᑦ ᐱᕈᖅᑐᐃᑦ. ᓱᕋᖅᑎᑕᐅᒋᐊᖃᙱᓐᓂᖏᑦ ᒪᓕᒋᐊᖃᕐᒥᔪᑦ 
ᐊᖏᕈᑕᐅᔪᒥᑦ. ᓯᓚᕐᔪᐊᒥ ᑲᓇᑕᐅᑉ ᓯᓚᑖᓄᑦ ᓇᓄᐃᑦ ᑲᓇᑕᒦᑦᑐᑦ ᐃᓱᒪᒋᔭᐅᔪᑦ ᓱᕋᖅᑎᕆᓂᐅᖏᑦᑐᒥᑦ (ᑭᓯᐊᓂ 
ᓯᓚᑖᓅᖅᑕᐅᑎᓪᓗᒋᑦ ᓇᓐᓄᑦᑕᐅᔪᓐᓇᖅᑐᑦ ᕿᑭᖅᑖᓘᑉ ᐃᒪᖓᓐᓂ ᓇᓄᐃᑦ).  

ᑕᒪᒃᑯᐊ ᑲᑐᔾᔭᐅᑎᓪᓗᒋᑦ ᓂᕐᔪᑎᑦ ᑭᓪᓕᖏᓐᓂ ᑲᓇᑕᒥ, ᑐᑭᒧᐊᑦᑎᑦᑎᔪᖃᕆᐊᖃᖅᑐᑦ ᑲᓇᑕᐅᑉ ᑭᓪᓕᖏᓐᓂ 
ᐊᒻᒪᓗ ᐅᑭᐅᖅᑕᖅᑑᑉ ᑭᓪᓕᖏᓐᓂ ᑕᐃᒫᒃ ᑲᑎᑦᑐᒋᑦ ᐱᔭᐅᔪᑦ ᑭᓪᓕᖏᑦ ᒪᓕᑦᑐᒋᑦ ᑲᑐᔾᔨᔪᓂᑦ 
ᐅᑎᖅᑕᑦᑎᐊᖁᓪᓗᒋᑦ ᐊᒻᒪᓗ ᑲᓇᑕᒥ ᓯᓚᑖᓂᓗ ᐊᑐᐃᓐᓇᐅᓐᓇᐅᒋᐊᖃᕋᔭᖅᑐᑦ ᑕᐃᒫᒃ. 

ᐊᓯᖏᓐᓂ ᐃᓄᓐᓄᑦ ᓯᓚᑖᓂᓗ ᑲᓇᑕᑉ ᓇᓄᕐᓃᓐᖔᖅᑐᑦ ᑭᓱᑐᐃᓐᓇᐃᑦ, ᓲᕐᓗ ᐊᒥᖏᑦ, ᒪᓕᑦᑐᑦ ᖃᓄᖅ 
ᓇᓐᓄᖅᑕᐅᓂᕐᒪᖔᖅ ᐅᑎᖅᑕᑦᑎᐊᕐᓂᐊᕋᓗᐊᕐᒪᖔᑕᓗ ᓇᓄᖅᑕᐅᔪᑦ. ᓄᓇᓖᑦ ᐊᖏᖃᑎᒌᑦᑐᑎᑦ 
ᐃᑲᔪᖅᑐᐃᓯᒪᔪᑦ ᓯᓚᕐᔪᐊᒥ ᑕᐅᖅᓰᒍᓐᓇᓂᕐᒧᑦ ᓇᓖᕌᕈᑎᓂᑦ ᓇᓄᕐᓄᑦ ᑕᒪᓐᓇᓗ ᐱᒻᒪᕆᐅᒻᒪᑦ ᓄᓇᓕᓐᓂᑦ 
ᒪᑭᒪᔾᔪᑕᐅᖑᓐᓇᕐᓂᖓᓐᓂ. ᑎᑎᕋᖅᓯᒪᔪᑦ ᓇᓄᐃᑦ ᐊᖏᕈᑎᐅᔪᓂᑦ ᐱᕈᖅᑐᓄᑦ ᐃᓚᒍᑕᖓᓐᓂ I-ᒦᑦᑐᒥᑦ 
ᐊᑦᑐᐃᓂᖃᑲᒻᒪᒍᓐᓇᖅᑐᖅ ᐊᖏᕈᑎᓂᑦ ᒪᑭᒪᔾᔪᑕᐅᓇᓱᐊᖅᑐᓂᑦ ᓄᓇᓕᓐᓂᑦ ᒥᑭᓪᓕᕚᓪᓕᓂᖅᑲᑕ ᐊᒻᒪᓗ 
ᐊᐅᓚᑦᑎᒐᓱᐊᕐᓂᕐᒥᑦ ᐊᒥᓲᓂᖅᓴᐅᖁᓪᓗᒋᑦ ᔭᒐᒃᑲᔭᖅᑐᑎᑦ. ᓰᑏᑉᐱᕆᒥ 2016-ᒥ ᓂᕐᔪᑎᓕᕆᓂᕐᒧᑦ 
ᑲᑎᒪᔨᕋᓛᖏᑦ ᐱᕈᖅᑐᓂᑦ ᑲᒪᔨᓂᑦ ᒫᓐᓇᐅᔪᖅ ᑕᐅᖅᓰᓂᕐᒧᑦ ᐊᒥᕋᖏᓐᓂ ᐊᒻᒪᓗ ᑭᓱᑯᑦᑎᒥᓂᖏᓐᓂ 
ᓱᕈᐃᒍᓐᓇᖏᑦᑐᖅ ᐊᓐᓇᐅᒪᔾᔪᑎᖏᓐᓂ ᓂᕐᔪᑎᓂᑦ. 

8. ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᑐᕌᒐᖏᑦ 

ᐅᑯᐊ ᑕᓪᓕᒪᐃᑦ ᐃᓗᐊᓃᑦᑐᑦ ᐃᓱᒪᒋᔭᐅᔪᑦ ᐱᒻᒪᕆᐅᓂᖏᓐᓂ ᐱᓕᕆᖃᑎᖃᕐᓂᖏᓐᓂ ᑲᔪᓯᑦᑎᐊᕈᓐᓇᕋᔭᖅᑐᑦ 
ᑐᕌᒐᖏᓐᓂ ᐊᐅᓚᑦᑎᓂᕐᒧᑦ ᐸᕐᓇᐅᑎᑎᒍᑦ: 

• Harvest management (ᐊᖑᔭᐅᔪᓐᓇᖅᑐᓂᑦ ᐊᐅᓚᑦᑎᓂᖅ) 
• Information and knowledge gathering (ᖃᓄᖅᑑᕐᓂᖅ) 
• Habitat management and environmental stewardship (ᐊᕙᑎᑦᑎᓐᓂ ᑲᒪᑦᑎᐊᕐᓂᖅ) 

• People and bears (ᐃᓄᐃᓪᓗ ᓇᓄᐃᓪᓗ) 
• Working together (ᐱᓕᕆᖃᑎᒌᓐᓂᖅ) 

8.1 ᓇᓐᓄᑦᑕᐅᔪᓐᓇᖅᑐᓂᑦ ᐊᐅᓚᑦᑎᓂᖅ ᑐᕌᒐᖏᓪᓗ (ᐊᖑᔭᐅᔪᓐᓇᖅᑐᓂᒃ ᐊᐅᓚᑦᑎᓂᖅ) 

8.1.1 ᐊᖑᔭᐅᔪᓐᓇᖅᑐᓂᒃ ᐊᐅᓚᑦᑎᓂᖅ  

ᒪᓕᒐᕐᔪᐊᑦ ᓇᓐᓄᑦᑕᐃᓕᒪᑎᑦᑎᓂᕐᒥᑦ ᓯᕗᓪᓕᖅᐹᒥ ᐊᐅᓚᑦᑎᒍᑕᐅᔪᖅ ᐊᑐᖅᑕᐅᓯᒪᓪᓗᓂ ᓇᓄᐃᑦ 
ᐊᒥᓱᕈᒃᑲᓐᓂᖁᔭᐅᓂᖏᓐᓂ ᓄᓇᕗᒻᒥ. ᓄᑖᕐᓂᑦ ᑐᑭᓯᒋᐊᕈᑎᓂᑦ ᐊᑐᐃᓐᓇᖅᑕᖃᓕᖅᑐᖅ, ᐱᓕᕆᖃᑎᒌᑦᑐᓂᑦ 
ᐋᖅᑭᔅᓯᓯᒪᓪᓗᑎᑦ ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᓂᑦ ᓇᓄᕐᓂᑦ. ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᑦ 
ᓇᓐᓄᖅᑕᐅᔪᓐᓇᖅᑐᑦ ᒪᓕᑦᑐᑎᑦ ᐊᐅᓚᑦᑎᒍᑏᑦ ᑐᕌᒐᖏᓐᓂ ᑭᓪᓕᖏᓐᓂ ᒪᓕᑦᑐᑎᑦ. ᑕᒪᒃᑯᐊ ᐊᒥᓲᓂᖏᑦ 
ᓇᓗᓇᐃᔭᖅᓯᒪᔪᑦ ᖃᐅᔨᓴᖅᑎᒻᒪᕇᑦ ᑐᑭᓯᒋᐊᕈᑎᖏᓐᓂ, ᐊᒥᓲᓂᕆᔭᕆᐊᓕᖏᓐᓂ, ᐃᓄᐃᑦ ᖃᐅᔨᒪᔭᑐᖃᖏᓐᓂ, 
ᐊᒻᒪᓗ ᐅᐊᑦᑎᐊᕈ ᑐᑭᓯᒋᐊᕈᑎᓂᑦ ᓄᐊᑕᐅᓚᐅᖅᓯᒪᔪᓂᑦ.  

ᐋᖅᑭᑦᑕᐅᓯᒪᓕᖅᑎᓪᓗᒍ ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᓂᑦ, ᓄᓇᓖᑦ ᓂᕈᐊᖅᑎᑕᐅᔪᓐᓇᖅᑐᖅ 
ᓇᓐᓄᒍᒪᓐᓂᕈᑎᑦ ᐊᒥᓲᓂᖏᓐᓂ ᐱᔭᕆᐊᖃᖅᑕᖏᓐᓂ ᐅᕝᕙᓘᓐᓃᑦ ᑐᓂᔭᐅᓗᑎᑦ ᐃᓚᐃᓐᓇᖏᓐᓂ 
ᐊᒥᓲᓂᖃᕐᓗᑎᑦ ᐊᐅᓪᓚᕈᔾᔨᖃᑦᑕᕐᓂᐊᖅᑎᓪᓗᒋᑦ ᓇᓐᓂᐊᖅᑐᓂᑦ. ᓇᓐᓄᑦᑕᓕᒫᑦ, ᖃᓄᑐᐃᓐᓇᖅ 
ᐱᔾᔪᑎᖃᖅᑎᓪᓗᒋᑦ, ᓇᓐᓂᐊᕈᔾᔨᓂᑦ, ᐅᕝᕙᓘᓐᓃᑦ ᓇᒻᒥᓂᖅ ᓴᐳᒻᒥᑉᐸᑕ ᐱᖁᑎᖏᓐᓂᓪᓘᓐᓃᑦ, ᐊᒥᓲᓂᖏᑦ 
ᐲᔭᖅᑕᓲᑦ ᐊᕐᕌᒎᑉ ᐃᓗᐊᓂ ᓇᓐᓄᖅᑕᐅᔪᓐᓇᖅᑐᓂ ᖃᓂᓛᒧᑦ ᓄᓇᓕᒻᒧᑦ. ᐃᓄᓐᓄᑦ ᓇᓐᓄᑦᑕᒥᓂᕐᓄᑦ 
ᐅᖓᑖᓕᓐᓂᖅᑲᑕ ᐊᕐᕌᒎᑉ ᐃᓗᐊᓂ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑐᓂᑦ ᓄᓇᓕᒻᒥᑦ, ᖄᒃᑲᓐᓂᖓᒍᓪᓗ 
ᓂᕕᖓᑖᓕᑦᑎᒍᑦ ᑐᓂᔭᐅᒐᔭᖅᑐᑦ ᐊᒻᒪᓗ ᓈᓴᖅᑕᐅᖃᓯᐅᑎᓕᕐᓗᑎᑦ ᐊᕐᕌᒍᒋᓛᖅᑕᑎᓐᓄ ᐊᒥᓲᓂᖏᓐᓂ 
ᐆᒪᔪᖅᑕᐅᔪᓐᓇᖅᑐᓂᑦ. ᐃᓚᖏᓐᓂ ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᓂᑦ ᐱᔭᐅᒌᕐᓂᖏᑦᑐᓂᑦ 
ᐃᓚᓕᐅᑎᖔᕋᔭᖅᑐᑦ, ᐊᕐᕌᒍᒋᓛᖅᑕᖏᓐᓄᑦ. ᓈᓴᑦᑕᐅᖃᑦᑕᕐᓂᖏᑦ ᖃᐅᔨᒪᔭᐅᔪᑦ ᐃᓱᒪᖅᓲᑕᐅᔪᓐᓇᖅᑐᓂᑦ 
ᒪᓕᓪᓗᑎᑦ ᑰᑕᖏᓐᓂ − ᑎᑎᕋᖅᓯᒪᔪᑦ ᐃᓚᒍᑕᖓᓐᓃᑦᑐᒥᑦ C-ᒥᑦ ᑐᑭᓯᒋᐊᑦᑎᐊᕈᒪᒍᕕᑦ.  

ᑖᒃᑯᐊ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᓂᑦ ᐊᑐᓂ ᓇᓄᕐᓂᑦ ᐊᕕᑦᑐᖅᓯᒪᔪᓂᑦ ᒪᓕᑦᑐᒋᑦ ᐊᓯᔾᔨᕐᓂᖏᓐᓂ, ᐅᑯᐊ 
ᓇᓐᓄᖅᑕᐅᔪᓐᓇᖏᑦᑐᑦ ᒪᓕᒐᐃᑦ ᒪᓕᑦᑐᒋᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᐃᑦ ᐊᒻᒪᓗ ᐊᔾᔨᖃᑦᑕᖏᑦᑐᑦ 
ᒪᓕᑦᑐᒋᑦ ᐊᒥᓂᖏᑦ ᓇᒦᓐᓂᖏᓪᓗ ᐊᒻᒪᓗ ᐊᕐᕌᒍᒥ ᐱᔭᐅᔪᒥᓃᑦ: 

1. ᑭᓇᑐᓐᐃᓇᖅ ᓇᓐᓄᒍᓐᓇᙱᓚᖅ ᐅᑭᐅᖃᙱᑦᑐᓂᑦ ᓇᓂᕐᓂᑦ ᐱᖓᓱᓂᑦ ᑭᓯᐊᓂ 
a. ᐃᓄᑐᐊᖑᔮᕐᓂᖅᑲᑦ ᐊᓈᓇᓕᔭᙱᑉᐸᑦ; ᐅᕝᕙᓘᓐᓃᑦ 
b. ᐊᓈᓇᐃᖅᑕᐅᕐᓂᖅᑲᑦ ᐅᕝᕙᓘᓐᓃᑦ ᑐᐊᕕᕐᓇᖅᑐᒃᑯᑦ ᓇᓐᓄᑦᑕᐅᓂᖅᑲᑦ ᒪᓕᒐᐃᑦ ᒪᓕᓪᓗᒍ 97 

ᐱᖁᔭᕐᓂᑦ ᐊᒻᒪᓗ ᐊᓐᓇᐅᒪᒍᓐᓇᕐᓂᐊᖅᑑᔮᙱᑉᐸᑦ. 
2. ᑭᓇᑐᐃᓐᓇᖅ ᓇᓐᓄᒍᓐᓇᖅᑐᖅ ᐊᕐᓇᓪᓗᒥᑦ ᐊᑎᖅᑕᓕᔭᖅᑐᒥᑦ ᐅᑭᐅᓕᓐᓂᑦ ᐱᖓᓱᑦ ᐊᑖᓂ (ᓇᓄᖅ 

ᐅᑭᐅᖃᕈᓐᓇᖅᑑᔮᖅᑐᖅ ᐱᖓᓱᓂᑦ ᓯᕗᓪᓕᖅᐹᖓᓐᓂ ᐅᓪᓗᒥ ᔮᓐᓄᐊᕆᒥ ᒪᓕᓪᓗᒍ ᐱᖓᔪᐊᓐᓂ 
ᐊᐅᔭᖅᓯᐅᕐᓂᖅᑲᑦ ᐃᓅᓚᐅᖅᑎᓪᓗᒍ). 

3. ᑭᓇᑐᐃᓐᓇᖅ ᓇᓐᓄᒍᓐᓇᖏᑦᑐᖅ ᐊᕐᓇᓪᓗᒻᒥᑦ ᑎᓯᖓᓐᓃᑦᑐᒥᑦ ᐅᕝᕙᓘᓐᓃᑦ ᑎᓯᓕᐅᖅᐸᓪᓕᐊᔪᒥᑦ. 

ᐊᑐᖅᑕᐅᓂᖏᑦ ᑰᑕᖃᙱᑦᑐᑦ ᐃᓱᖃᖅᑐᑦ, ᐱᖃᓯᐅᑎᓪᓗᒋᑦ ᓇᓐᓄᒋᐊᖃᕐᓇᐅᑎᓐᓇᒍ, ᓂᕈᐊᕈᓐᓇᕐᓂᖏᑦ 
ᐊᕐᓇᓪᓗᒥ ᐊᖑᓴᓪᓗᒥᓪᓘᓐᓃᑦ (ᒪᕐᕉᓐᓂᒃ ᐊᖑᓴᓪᓗᒍᓐᓇᖅᑐᑦ ᐊᑕᐅᓯᕐᒥᑦ ᐊᕐᓇᓪᓗᒥᑦ), ᐸᖅᑭᔭᐅᔪᑦ ᐃᓚᒌᓐᓄᑦ  

ᐱᒻᒪᕆᐅᓂᖅᐹᖑᕗᑦ ᓄᓇᕗᒻᒥ ᓇᓐᓄᑦᑕᐅᔪᓐᓇᓂᕐᒧᑦ ᐊᐅᓚᑦᑎᓂᖏᓐᓂ. 

8.1.2 ᓇᓐᓄᑦᑕᐅᔪᓐᓇᖅᑐᓂᑦ ᓂᕈᐊᕐᓂᖅ 

ᓂᕈᐊᕐᓂᖅ ᓇᓂᕐᓂᑦ ᐊᐅᓚᑦᑎᓂᐅᕗᖅ ᐃᓕᖅᑯᓯᕆᔭᐅᖃᑦᑕᖅᑐᑦ ᐃᓄᓐᓄᑦ ᒪᓕᑦᑐᒋᑦ ᐅᑭᐅᖏᑦ, ᐊᕐᓇᓪᓘᓂᖓ 
ᐊᖑᓴᓪᓘᓂᖓᓘᓐᓃᑦ ᐅᕝᕙᓘᓐᓃᑦ ᑎᒥᖓᑦᑕ ᐊᖏᓂᖓᓐᓂ ᑕᐃᒫᒃ ᐊᐅᓚᑦᑎᓂᕐᒥᑦ 
ᐃᓕᖅᑯᓯᖃᖃᑦᑕᕆᐊᖃᖅᑐᑦ. ᓄᓇᕗᒻᒥ, ᓂᕆᐊᕐᓂᖅ ᐅᑭᐅᖏᑦ ᒪᓕᑦᑐᒋᑦ ᐊᕐᓇᓪᓘᓂᖓ 
ᐊᖑᓴᓪᓘᓂᖓᓂᓘᓐᓃᑦ ᐊᑐᖅᑕᐅᓪᓗᑎᒃ ᓇᓄᐃᑦ ᐊᒥᓱᕈᖅᐸᓪᓕᐊᓕᖅᓯᒪᔪᑦ, ᑭᓯᐊᓂᑦᑕᐅ ᐱᕕᖃᕐᓂᖅᐹᖅᑯᑦ 
ᐃᓄᐃᑦ ᓇᓐᓂᑦᑎᑕᐅᔪᓐᓇᑦᑎᐊᖅᑐᑎᑦ. 

ᐊᕐᓇᓪᓗᓂ ᐊᖑᓴᓪᓗᓂᓪᓘᓐᓃᑦ ᓇᓐᓄᒐᓱᐊᕐᓂᖅ 

ᓇᓄᐃᑦ ᐊᑕᐅᓯᐅᙱᑦᑐᒥᑦ ᓄᓕᐊᖅᑎᐅᕗᑦ, ᑐᑭᖃᖅᑐᖅ ᐊᖑᓴᓪᓗᐃᑦ ᐊᑕᐅᓯᐅᙱᑦᑐᒥᑦ ᓄᓕᐊᓲᖑᔪᑦ 
ᓄᓕᐊᕐᓇᐅᑎᓪᓗᒍ. ᒪᓕᑦᑐᒋᑦ, ᐊᖑᓴᓪᓗᐃᑦ ᐊᒥᓱᓂᑦ ᐊᑎᖅᑕᖅᑖᕈᓐᓇᖅᑐᑦ. ᐊᕐᓇᓪᓗᐃᑦ ᓇᔾᔨᓕᕈᓐᓇᖅᑐᑦ 
ᑭᓯᐊᓂ ᐊᕐᕌᒍᑦ ᒪᕐᕉᒃ ᑎᓴᒪᓪᓘᓐᓃᑦ ᑭᓯᐊᓂ ᐊᓂᒍᖅᑲᑕ ᐃᕐᓂᒋᐊᖃᕐᓂᖏᓐᓄᑦ ᐱᕈᔅᓴᐃᓪᓗᑎᓪᓗ 
ᐊᑎᖅᑕᖏᓐᓂ. ᑕᐃᒪᐃᓐᓂᖓᓐᓄᑦ, ᐊᕐᓇᓪᓗᐃᑦ ᐱᒻᒪᕆᐅᓂᖅᐹᖑᓄᑦ ᐊᒥᓱᕈᖅᑎᑦᑎᒍᓐᓇᕐᓂᖏᓐᓄᑦ 
ᓯᕗᓂᑦᑎᓐᓂ ᐱᕈᖅᐸᓪᓕᐊᑎᑦᑎᒍᓐᓇᕐᓂᖏᓐᓄᑦ ᐊᒥᓲᓂᖏᓐᓂ ᓇᓄᐃᑦ.  

ᖃᐅᔨᓴᖅᑎᒻᒪᕇᑦ ᐃᓕᖅᑯᓯᖏᑦ ᓇᓐᓄᒍᓐᓇᖅᑎᑦᑎᕙᒻᒪᑕ ᒪᕐᕉᓐᓂᒃ ᐊᖑᓴᓪᓗᒻᒥᑦ ᐊᒻᒪᓗ ᐊᑕᐅᓯᕐᒥᑦ ᐊᕐᓇᓪᓗᒥᑦ 
ᑕᐃᒫᒃ ᐊᒥᓱᕈᑦᑎᐊᕈᓐᓇᓂᖅᓴᐅᓂᖏᓐᓄᑦ ᓇᓄᐃᑦ, ᐊᒥᓲᓂᖅᐹᖅᑎᒍᑦ ᓇᓐᓄᒍᓐᓇᖅᑎᑕᐅᓪᓗᑎᓪᓗ ᐃᓄᐃᑦ. 
ᓇᓐᓄᑦᑕᐅᔪᓐᓇᖅᑐᑦ ᐊᑕᐅᓯᕐᒥᑦ ᐊᖑᓴᓪᓗᒻᒥᑦ ᐊᒻᒪᓗ ᐊᑕᐅᓯᕐᒥᑦ ᐊᕐᓇᓪᓗᒥᑦ ᐱᔪᓐᓇᖅᑑᒐᓗᐊᑦ ᑭᓯᐊᓂᓕ 
ᖃᑦᑏᓐᓇᕈᖅᐸᓪᓕᐊᖔᕋᔭᖅᑐᑦ, ᐱᐅᖅᓱᐊᕐᓂᖅᓴᐅᒋᐊᖃᕋᔭᖅᑐᑦ ᓇᓄᕐᓂᑦ ᑕᐃᒫᒃ. 

ᓂᕈᐊᕐᓂᖅ ᐅᑭᐅᖏᑦ ᒪᓕᑦᑐᒋᑦ 

ᑕᐃᒫᒃ ᖁᓛᓂ ᑎᑎᕋᖅᓯᒪᒻᒪᑦ, ᑕᐃᒃᑯᐊ ᑭᓯᐊᓂ ᓇᓄᐃᑦ ᐅᑭᐅᓖᑦ ᐱᖓᓱᓂᑦ ᐅᖓᑖᓄᓪᓘᓐᓃᑦ 
ᓇᓐᓄᑦᑕᐅᔪᓐᓇᖅᑐᑦ. ᑕᐃᒫᒃ ᓇᓄᐃᑦ ᐊᒥᓲᓂᖏᑦ ᓄᖑᓴᕋᐃᖁᓇᒋᑦ ᐊᑎᖅᑕᐃᑦ ᐊᒥᓱᕈᖁᓪᓗᒋᑦ.  

8.1.3 ᓇᓐᓄᑦᑕᐅᔪᓂᑦ ᐅᓂᒃᑳᓕᐅᕐᓂᖅ ᖃᐅᔨᓴᕐᓂᕐᓗ 

ᖃᐅᔨᒃᑲᐃᖏᓐᓇᕆᐊᓕᒃ ᓇᓐᓄᑦᑐᓂ ᐊᒻᒪᓗ ᖃᐅᔨᓵᔅᓴᐃᑦ ᐱᔭᐅᖃᑦᑕᕐᓗᑎᑦ ᑕᐃᒫᒃ ᓂᕐᔪᑎᓂᑦ 
ᐊᐅᓚᑦᑎᒍᑕᐅᖃᑦᑕᕐᖓᑕ. ᑐᑭᓯᒋᐊᕈᑎᓂᑦ ᐃᓪᓗᒥᒧᑦ ᐋᖅᑭᔅᓯᒪᔾᔪᑎᑑᒻᒪᑕ ᖃᓄᐃᑦᑑᓂᖏᓐᓂᓪᓗ ᑎᒥᖏᑦ, 
ᐊᒻᒪᓗ ᑲᓇᑕᐅᑉ ᓯᓚᑖᓅᕈᔾᔨᖃᑦᑕᐃᓐᓇᕈᓐᓇᕐᓂᐊᕋᑦᑕ ᑭᓱᑯᑦᑎᖏᓐᓂ. ᐅᑯᐊ ᓇᓄᐃᑦ ᑭᓱᑯᑦᑎᖏᑦ 
ᓄᐊᑕᐅᔭᕆᐊᖃᓲᑦ ᐊᑐᓂ ᓇᓐᓄᖅᑐᖃᕋᐃᑉᐸᑦ ᓄᓇᕗᒻᒥ:   

(a)    ᐊᓪᓕᕈᖓ          

(b)    ᐅᓱᖓ, ᓇᓗᓇᐃᒃᑯᑎ ᐊᖑᓴᓪᓗᓐᓂᖓᓐᓄᑦ    

(c)    ᓯᐅᑎᖏᑎᒍᑦ ᓂᕕᖓᑖᓖᑦ, ᐱᑕᖃᖅᑲᑦ        

(d)    ᑐᑭᓕᐊᑦᑎᐊᕐᓗᒍ ᐆᑦᑐᕐᓗᒍ ᑎᒥᖓ ᐊᒻᒪᓗ ᓴᕝᕕᖓᑕ ᐊᖏᓂᖓᓐᓂ ᐆᑦᑐᕐᓗᒍ 

(e)    ᐊᓯᖏᑦ ᖃᐅᔨᓴᖅᑕᐅᒋᐊᓖᑦ ᐆᑦᑐᖅᑕᐅᒋᐊᓖᓪᓘᓐᓃᑦ, ᑕᐃᒪᐃᒋᐊᖃᕈᑎᑦ. 

(f) ᐊᓯᖏᓐᓂ ᖃᐅᔨᓴᐅᑎᔅᓴᓂᑦ ᐆᑦᑐᖅᑕᐅᓯᒪᔪᓂᓪᓗ (ᓲᕐᓗ ᑎᒥᖓᑕ ᖃᓄᐃᑦᑑᓂᖓᓐᓂ, ᑎᒥᖓᑕ 
ᐊᖏᓂᖓᓂ ᐊᓯᖏᓐᓂᓪᓗ)  

ᖃᐅᔨᒪᔭᐅᔪᖅ ᑲᑎᒪᑎᑦᑎᒋᐊᖃᕐᓂᕐᒥᑦ ᐃᓕᓐᓂᐊᑎᑦᑎᒋᐊᖃᕐᓂᒥᓪᓗ ᐃᑕᖃᕆᐊᖃᕐᖓᑦ ᐊᓯᖏᓐᓂ ᑐᑭᓯᒋᐊᕈᑎᔅᓴᓂᑦ 
ᓄᐊᑦᑎᓚᐅᙱᓐᓂᖏᓐᓂ. ᐊᓯᕙᖅᑏᑦ ᐊᑭᓕᖅᑕᐅᒐᔭᖅᑐᑦ ᖃᐅᔨᓵᔅᓴᒥᑦ ᓇᓗᓇᐃᖅᑕᐅᒐᔭᖅᑐᑦ ᐊᑭᖏᑦ 
ᐊᕙᑎᓕᕆᔨᒃᑯᓐᓄᑦ. ᓴᐳᒻᒥᓇᓱᐊᕐᓂᕐᒧᑦ ᓇᓐᓄᑦᑐᖃᕐᓂᖅᑲᑦ ᐅᕝᕙᓘᓐᓃᑦ ᐱᖁᑎᖏᑦ ᓱᕋᖅᑎᖅᑕᐅᓂᖅᑲᑕ 
ᐊᖏᔪᖅᑳᖓᓐᓄᑦ ᐆᒪᔪᕐᓂᐊᖅᑐᒃᑯᓐᓄᑦ ᐊᖏᖅᑕᐅᖅᑳᕆᐊᖃᕋᔭᖅᑐᖅ ᐊᑭᓕᖅᑕᐅᓂᐊᖅᑲᑦ ᖃᐅᔨᓵᔅᓴᒥᑦ ᑐᓂᓯᓐᓂᖅᑲᑕ 
ᐆᒪᔪᕐᓂᐊᖅᑐᒃᑯᓐᓄᑦ ᐅᕝᕙᓘᓐᓃᑦ ᓇᒻᒥᓂᖅ ᑐᓂᓯᓐᓂᖅᑲᑦ ᐃᖅᑲᓇᐃᔭᕐᕕᒻᒧᑦ ᐃᓄᖃᙱᑉᐸᑦ ᐆᒪᔪᕐᓂᐊᖅᑎᓕᕆᔨᒃᑯᑦ 
ᓄᓇᖓᓐᓂ. 

ᓇᓄᕐᒦᓐᖔᖅᑐᖅ ᖃᐅᔨᒪᓇᕐᓂᖅᑲᑦ ᐅᑭᐅᖓᓐᓂ, ᐊᕐᓇᓪᓘᓂᖓᓐᓂ ᐊᖑᓴᓪᓘᓂᖅᑲᓪᓘᓐᓃᑦ ᐊᒻᒪᓗ ᐅᑯᐊ 
ᐱᔭᐅᓯᒪᓗᑎᑦ: ᑭᖑᑎᖏᓐᓂ ᐅᑭᐅᖏᑦ ᖃᑦᑎᐅᒻᒪᖔᑕ, ᐊᓪᓕᕈᖓᓂ ᐅᕝᕙᓘᓐᓃᑦ ᓂᐊᖁᖓᓂ, ᐅᓱᖓᓐᓂ, 
ᓂᕿᖓᓐᓂᓪᓗ ᓇᑭᓐᖔᖅᓯᒪᓂᖓᓂ ᖃᐅᔨᔭᐅᒐᔭᕐᖓᑦ ᐊᖑᓴᓪᓘᑉᐸᑦ ᐊᕐᓇᓪᓘᑉᐸᓪᓘᓐᓃᑦ ᐅᓱᖓᓐᓂ ᑐᓂᓯᓐᓂᖏᑉᐸᑦ 
ᖃᐅᔨᒪᔭᐅᒋᐊᖃᕋᔭᕐᖓᑦ. ᐊᐅᖓᓐᓂ ᐱᒋᐊᖃᕋᔭᕐᒥᔪᑦ ᖃᐅᔨᔭᐅᒐᔭᕐᖓᑦ ᐊᖑᓴᓪᓘᑉᐸᑦ ᐊᕐᓇᓪᓘᑉᐸᓪᓘᓐᓃᑦ. 
ᖃᐅᔨᒃᑲᐃᒋᐊᖃᕋᔭᕐᒥᔪᖅ ᐊᖑᓴᓪᓘᑉᐸᑦ ᐊᕐᓇᓪᓘᑉᐸᓪᓘᓐᓃᑦ ᐊᔾᔨᒋᓐᓂᖏᑉᐸᒍ ᖃᐅᔨᓴᖅᑕᐅᔫᑉ, 
ᓇᑭᓐᖔᖅᓯᒪᓂᖓᓐᓂᓪᓗ ᖃᐅᔨᓴᖅᑕᐅᒐᔭᖅᑐᑦ ᐊᖑᓴᓪᓘᑉᐸᑦ ᐊᕐᓇᓪᓘᑉᐸᓪᓘᓐᓃᑦ ᐊᒥᓲᓂᖏᑦ ᓇᓐᓄᑦᑕᐅᔪᓐᓇᖅᑐᓂᑦ 
ᐱᔾᔪᑎᖃᖅᑐᑎᑦ ᐱᒋᐊᖃᕋᔭᕐᒥᔪᑦ. 

ᓯᕗᓂᑦᑎᓐᓂ ᓇᓐᓄᑦᑕᐅᔪᓐᓇᖅᑐᑦ ᐊᐅᓚᑕᐅᓂᖏᓐᓄᑦ ᐱᒋᐊᕈᑕᐅᔪᓐᓇᖅᑐᑦ ᐃᒪᐃᑦᑑᒍᓐᓇᖅᑯᑦ: 

1) ᖃᑦᑏᓐᓇᕈᑦᑐᑦ ᓇᓄᐃᑦ ᖃᐅᔨᔭᐅᑉᐸᑕ ᖃᐅᔨᓴᖅᑎᒻᒪᕆᓐᓄᑦ/ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᒻᒪᓗ ᑐᕌᒐᐃᑦ 
ᐊᒥᓱᕈᕆᐊᖅᑎᑦᑎᒋᐊᖃᕐᓂᖅᑲᑕ ᓇᓄᕐᓂᑦ, ᐃᒫᒃ ᐱᒋᐊᕈᑎᖃᕈᓐᓇᖅᑯᑦ: 

• ᖃᑦᑏᓐᓇᕈᖅᐹᓪᓕᖅᑕᐅᓗᑎᑦ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ, ᐅᕝᕙᓘᓐᓃᑦ ᒪᓕᒐᓕᐅᕐᓗᑎᑦ 
ᐊᒥᓱᕈᕆᐊᖅᑕᐅᒋᐊᖃᓂᕐᓂᖏᓐᓄᑦ ᓯᐊᓂ ᑎᑭᑕᐅᑉᐸᑕ ᐊᒥᓱᕈᕆᐊᖃᕐᓂᖏᑦ ᐃᓱᓕᓪᓗᓂ; 

2) ᐊᒥᓱᕈᕆᐊᕐᓂᖏᓐᓂ ᓇᓄᐃᑦ ᖃᐅᔨᔭᐅᑉᐸᑕ ᖃᐅᔨᓴᖅᑎᒻᒪᕆᓐᓄᑦ/ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᒻᒪᓗ 
ᑐᕌᒐᐃᑦ ᖃᑦᑏᓐᓇᕈᖅᑎᑦᑎᒋᐊᖃᕐᓂᖅᑲᑕ ᐅᕝᕙᓘᓐᓃᑦ ᑕᐃᒪᐃᓪᓗᐊᖅᑎᑕᐅᑐᐃᓐᓇᕋᓱᐊᕐᓗᑎᑦ ᐊᒥᓲᓂᖏᑦ, 
ᐃᒫᒃ ᐱᒋᐊᕈᑎᖃᕈᓐᓇᖅᑯᑦ: 

• ᐊᒥᓱᕈᕆᐊᕐᓗᒋᑦ ᐅᕝᕙᓘᓐᓃᑦ ᑕᐃᒪᐃᓪᓗᐊᖅᑎᑐᐃᓐᓇᕋᓱᐊᕐᓗᒋᑦ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ, 
ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᐊᒥᓱᕈᖅᑎᑕᐅᓂᖅᑲᑕ, ᖃᐅᔨᓴᖅᑕᐅᑦᑎᐊᖏᓐᓇᕆᐊᖃᕋᔭᖅᑐᑦ 
ᖃᐅᔨᒋᐊᖅᑕᐅᖃᑦᑕᕐᓗᑎᓪᓗ ᐊᐅᓚᑦᑎᔾᔪᑕᐅᔪᑦ ᐱᒋᐊᕈᑕᐅᓯᒪᔪᑦ; 

3) ᐊᒥᓲᓂᖏᑦ ᓱᕐᕌᕙᓪᓕᐊᓱᒋᔭᐅᙱᑉᐸᑕ ᖃᐅᔨᓴᖅᑎᒻᒪᕆᓐᓄᑦ/ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᒻᒪᓗ 
ᑐᕌᒐᖏᑦ ᑕᐃᒪᐃᓕᖓᑎᑦᑎᑐᐃᓐᓇᕋᓱᒃᑲᔭᖅᑐᑦ ᒫᓐᓇᐅᔪᕐᓗ ᐱᒋᐊᕈᑎᒃ ᐃᒪᐃᑦᑑᒍᓐᓇᕆᓪᓗᓂ: 

• ᑕᐃᒪᐃᓪᓗᐊᖅᑎᑕᐅᑐᐃᓐᓇᕐᓗᑎᑦ ᐊᒥᓲᓂᖏᑦ ᑭᓯᐊᓂᓕ ᖃᐅᔨᒪᓕᖅᑲᑕ ᖃᑦᑏᓐᓇᕈᖅᐸᓪᓕᐊᓕᕐᓂᖏᓐᓂ 
ᓇᓄᐃᑦ, ᐊᒥᓱᕈᕆᐊᖅᑕᐅᒐᓱᒃᑲᔭᖅᑐᑦ, ᐊᓯᖏᓐᓂᓪᓗ ᒪᓕᓪᓗᑎᑦ.   

ᓯᕗᓂᑦᑎᓐᓂ ᓇᓖᕌᕈᑎᒃ ᒪᓕᒃᑲᔭᖅᑐᑦ ᐃᓱᒫᓘᑎᐅᔪᓂᑦ ᐃᓄᐃᑦ ᐊᑦᑕᓇᖅᑐᒦᓕᕐᓂᖅᑲᑕ ᐅᕝᕙᓘᓐᓃᑦ ᓄᑖᕐᓂᑦ 
ᐊᒥᓲᓂᖏᓐᓂ ᐊᐅᓚᑦᑎᒍᑎᔅᓴᓂᑦ ᓴᖅᑮᓗᑎᑦ ᑐᕌᒐᕐᓂᑦ, ᒪᓕᓪᓗᑎᑦ ᑐᕌᒐᕐᓂᑦ ᓄᑖᑦ ᑐᑭᓯᒋᐊᕈᑏᑦ ᒪᓕᓪᓗᒋᑦ 
(ᐊᒥᓲᓂᖏᑦ ᐋᖅᑭᓱᖅᑕᐅᓇᓱᓪᓗᑎᑦ) ᐊᑐᐃᓐᓇᐅᓕᖅᑲᑕ:  

1) ᒪᓕᒐᖅ, ᐱᕙᓪᓕᐊᓂᖏᑦ, ᐊᒻᒪᓗ ᐊᐅᓚᑦᑎᒍᑎᖏᑕ ᑐᕌᒐᖏᑦ ᐃᑲᔪᖅᑐᐃᔾᔪᑎᖃᕋᔭᖅᑐᑦ ᓇᓄᕐᓄᑦ ᐃᒫᒃ: 

• ᐲᕐᓗᒋᑦ ᓂᕈᐊᕈᓐᓇᕐᓂᖏᑦ ᐊᕐᓇᓪᓗᓐᓂᑦ ᐊᖑᓴᓪᓗᓂᓪᓘᓐᓃᑦ (ᓲᕐᓗ ᓇᓐᓄᒍᓐᓇᕐᓗᑎᑦ ᐊᑕᐅᓯᕐᒥᑦ: 
ᐊᑕᐅᓯᕐᒥᑦ ᐊᖑᓴᓪᓗᒻᒥᑦ: ᐊᕐᓇᓪᓗᒻᒥᑦ). ᑕᐃᒫᒃ ᖁᓛᓂ ᑎᑎᕋᖅᓯᒪᒻᒪᑦ, ᓇᓐᓄᑦᑕᐅᔪᓐᓇᖅᑐᓂᑦ ᒪᕐᕉᓐᓂᒃ 
ᐊᖑᓴᓪᓘᓐᓃᒃ: ᐊᑕᐅᓯᕐᒧᑦ ᐊᕐᓇᓪᓗᒻᒥᑦ ᓇᓐᓄᑦᑕᐅᔪᓐᓇᖅᑐᓪᓗ ᐊᒥᓲᓂᖅᐹᑎᒍᑦ ᐃᓄᓐᓄᑦ: ᒪᓕᓪᓗᒋᑦ, 
ᐊᓯᔾᔨᕐᓗᒋᓪᓗ ᐊᑕᐅᓯᒡᒍᑎᐅᓕᕐᓗᑎᑦ ᓇᓐᓄᑦᑕᐅᔪᓐᓇᖅᑐᑦ ᑕᐃᒫᒃ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ 
ᖃᑦᑏᓴᐅᓂᖅᓴᐅᓕᕐᓗᑎᑦ. ᐊᕙᑎᓕᕆᔨᒃᑯᑦ ᐃᓱᒪᖅᓴᖅᓯᐅᕋᔭᖅᑐᑦ ᐊᔾᔨᒌᙱᑦᑐᓂᑦ ᒪᓕᓪᓗᑎᑦ 
ᐊᑐᓃᖅᑕᕐᓗᒋᑦ, ᓄᑖᕐᓂᑦ ᑭᓯᐊᓂ ᑐᑭᓯᒋᐊᕈᑎᓂᑦ ᐱᓯᒪᓕᖅᑲᑕ ᐊᑐᐃᓐᓇᖅᑕᖃᓕᕐᓂᖅᑲᑦ; 

8.2 ᖃᓄᖅᑑᕐᓂᖅ ᑐᕌᒐᖏᓪᓗ  

8.2.1 ᖃᐅᔨᒪᓂᖅᑖᐸᓪᓕᐊᓂᖅ 

ᐅᓪᓗᒥᒧᑦ ᑎᑭᑦᑐᒍ, ᓇᓄᕐᓂᑦ ᖃᐅᔨᓴᖃᑦᑕᖅᑐᑦ ᒥᔅᓴᐅᓴᔅᓯᓇᓱᐊᖅᑐᑎᑦ ᐊᒥᓲᓂᖏᓐᓂ ᐃᖏᕐᕋᓂᖏᓐᓂᓪᓗ, 
ᐊᒻᒪᓗ ᖃᓄᑦᑑᓂᖏᓐᓂᓪᓗ ᐊᑐᖅᑐᑎᑦ ᓇᓗᓇᐃᒃᑯᓰᖃᑦᑕᖅᑐᑎᑦ ᖁᖓᓯᕈᖅᓯᖃᑦᑕᖅᑐᑎᓪᓗ. ᑭᓯᐊᓂᓕ, ᐃᓄᐃᑦ 
ᑕᐃᒪᐃᑦᑐᓂᑦ ᖃᐅᔨᓴᐅᑎᓂᑦ ᐱᓇᓱᐊᖁᔨᓗᐊᕈᓐᓇᖏᒻᒪᑕ, ᒪᑯᓂᖓ ᐱᔭᐅᑲᐃᓐᓇᓚᐅᕐᓗᑎᑦ ᓇᓄᐃᑦ 
ᖃᐅᔨᓴᖅᑕᐅᓗᑎᑦ ᐊᒻᒪᓗ ᖃᖓᑕᓲᒃᑯᑦ ᖃᐅᔨᓴᖅᑕᐅᓗᑎᑦ. ᑕᒪᒃᑯᐊ ᑭᓯᐊᓂ ᓇᓄᕐᓂᓪᓕ ᐊᑦᑐᐊᓯᖃᑦᑕᖏᒻᒪᑕ, 
ᑭᓯᐊᓂᓕ ᖃᐅᔨᓴᕆᐊᖃᕐᓂᖅᓴᐅᓕᓲᖑᔪᒍᑦ ᐊᔾᔨᒋᙱᑕᖓᒍᑦ ᖃᐅᔨᓴᖅᑐᑕ ᑐᑭᓯᙱᓂᖅᓴᐅᓲᖑᒐᑦᑕ ᓇᓄᕐᓂᑦ 
ᐅᕝᕙᓘᓐᓃᑦ ᐊᒥᓲᓂᖏᓐᓂ.  

ᐊᕙᑎᓕᕆᔨᒃᑯᑦ ᐊᑐᓕᖅᑎᑦᑎᓯᒪᕗᑦ ᐊᔾᔨᒌᙱᑦᑐᓂᑦ ᓄᑖᕐᓂᑦ ᖃᐅᔨᓴᐅᑎᔅᓴᓂᑦ ᖃᐅᔨᓴᕐᓗᑎᑦ ᓄᓇᕗᑦ 
ᓇᓄᖏᓐᓂ ᐊᑦᑐᐊᙱᓂᖅᓴᐅᓪᓗᑎᑦ ᓇᓄᕐᓂᑦ, ᐊᓯᕙᖅᑏᓪᓗ ᐃᓱᒫᓘᑎᒋᔭᖏᓐᓂ ᐱᑕᖃᙱᓂᖅᓴᐅᓕᖅᑐᑎᑦ. 
ᑕᐃᒪᓕ ᐊᔾᔨᒌᙱᑦᑐᓂᑦ ᑐᑭᓯᒋᐊᕈᑎᓂᑦ ᖃᔨᐅᓴᖅᑏᑦ ᐱᖃᑦᑕᓚᐅᖅᑕᖏᓐᓂ ᖃᐅᔨᓴᕐᓂᒃᑯᑦ 
ᐊᑐᐃᓐᓇᖅᑕᖃᕈᓐᓃᖅᑐᑎ. ᑐᑭᓯᖃᑦᑕᓚᐅᖅᓯᒪᔭᖏᑦ ᓯᕗᓪᓕᕐᒥ ᖃᐅᔨᓴᖅᑎᓪᓗᒋᑦ ᐱᕈᖅᐸᓪᓕᐊᓂᖏᓐᓂ, 
ᐱᕙᓪᓕᐊᓂᖏᓐᓂ, ᐊᒻᒪᓗ ᐊᔾᔨᒌᙱᓐᓂᖏᓐᓂ ᓇᓄᐃᑦ ᓄᓇᕗᒻᒥ ᓄᐊᑕᐅᔪᓐᓇᖃᑦᑕᓚᐅᖅᓯᒪᒻᒪᑕ ᑕᒪᒃᑯᐊ 
ᐊᓯᕙᖅᑎᓂᑦ. ᓄᓇᓖᑦ ᐊᓯᕙᖅᑏᓪᓗ ᑕᒪᒃᑯᓂᖓ ᑐᓂᓯᖃᑦᑕᓚᐅᕐᖓᑕ ᐃᓱᒪᖅᓱᖅᑐᑎᑦ ᑐᑭᓯᒋᐊᕈᑎᓂᑦ 
ᑕᐃᒪᐃᑦᑐᓂᑦ ᐱᔪᓐᓇᑎᓐᓇᑕ ᐃᑲᔫᑎᐅᓪᓗᑎᑦ ᖃᐅᔨᓴᐅᑎᒋᕙᑦᑕᑎᓐᓄᑦ. ᑕᐃᒫᒃ ᑐᑭᓯᒋᐊᒃᑲᓐᓂᕈᓐᓇᓚᐅᖅᑐᒍᑦ 
ᓇᓄᕐᓂᑦ ᖃᐅᔨᓴᖅᑎᒻᒪᕆᓐᓂᑦ ᐱᕈᖅᑐᓂᓪᓗ ᖃᓄᐃᑦᑐᑐᐃᓐᓇᕐᓂᑦ. 

ᐊᒻᒪᓗ ᖃᐅᔨᓴᐃᓐᓇᑎᓪᓗᒋᑦ ᖃᐅᔨᓴᖅᑎᒻᒪᕇᑦ ᕿᒥᕐᕈᖃᑦᑕᖅᑐᑎᓪᓗ, ᐱᐅᓯᕚᓪᓕᑎᑦᑎᓇᓱᐊᖅᑐᑦ ᖃᓄᖅ 
ᓄᐊᑦᑎᑲᓐᓂᕈᓐᓇᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐃᓱᒪᓕᐅᕐᓂᐊᖅᑎᓪᓗᒋᑦ. ᐃᓄᐃᑦ ᕿᒥᕐᕈᖃᑦᑕᓲᖑᒻᒪᑕ 
ᓇᓄᕐᓂᑦ ᖃᖓᑐᐃᓐᓇᑦᑎᐊᖅ ᐊᕐᕌᒎᑉ ᐃᓗᐊᓂ ᐊᒻᒪᓗ ᒫᓐᓇᒨᖓᔪᓂᑦ ᑐᓴᕐᕕᒋᕙᑦᑐᑎᒍ ᐊᒻᒪᓗ 
ᖃᐅᔨᒪᔭᑐᖃᖏᓐᓂ ᐃᑲᔫᑎᖃᖅᑐᑎᑦ ᑕᒪᒃᑯᐊ ᐃᓱᒪᓕᐅᕐᓂᕐᒧᑦ. ᐊᓯᕙᖅᑏᑦ ᑕᑯᓐᓇᖃᑦᑕᓲᖑᒻᒪᑕ ᑎᒥᖏᑦᑕ 
ᖃᓄᐃᑦᑑᓂᖏᓐᓂ ᑕᐃᒫᒃ ᐃᑲᔫᑎᖃᖃᑦᑕᖅᑐᑦ ᖃᓄᐃᑦᑑᓂᖏᓐᓂ ᑎᒥᖏᑦ ᑐᑭᓯᓪᓗᑎᒍ, ᖃᖓᒃᑯᓪᓗ 
ᐃᕐᓂᐅᖃᑦᑕᑦᑎᐊᓲᖑᒻᒪᖔᑕ, ᓲᕐᓗ ᓇᓄᐃᑦ ᐊᑎᖅᑕᓖᑦ ᐊᑕᐅᓯᕐᒥᑦ, ᒪᕐᕉᓐᓂᒃ ᐱᖓᓱᓂᓪᓘᓐᓃᑦ. 
ᑕᒪᓐᓇᑑᑎᓪᓗᒍ, ᑐᑭᓯᒋᐊᕈᑏᑦ ᓈᒻᒪᖏᒻᒪᑕ ᐃᓱᒪᓕᐅᖅᑐᖃᕋᓱᐊᖅᑎᓪᓗᒍ, ᑭᓯᐊᓂᓕ ᐊᓯᖏᓐᓂ 
ᖃᐅᔨᒪᓂᐅᔪᓂᑦ ᐊᑐᕈᓐᓇᕐᒥᔪᒍᑦ, ᐃᓱᒪᓕᐅᕋᓱᑦᑎᐊᖅᑎᓪᓗᒋᑦ ᑕᒪᒃᑯᓂᖓ. 

ᐅᑯᐊ ᑎᑎᕋᖅᓯᒪᔪᑦ ᑐᕌᒍᑏᑦ ᑐᕌᖓᔪᑦ ᑐᑭᓯᒋᐊᕈᑎᓂᑦ ᐊᑐᐃᓐᓇᐅᑎᑦᑎᒍᒪᓪᓗᑎᑦ ᐃᑲᔫᑎᐅᒐᔭᖅᑐᓂᑦ 
ᐃᓱᒪᓕᐅᕐᓂᐊᖅᑐᓄᑦ: 

• ᐊᒥᓱᕈᖅᐹᓪᓕᕐᓗᒋᑦ ᓇᓄᐃᑦ ᖃᐅᔨᓴᖅᑕᐅᓂᖏᑦ ᕿᒥᕐᕈᔭᐅᓂᖏᓐᓂᓪᓗ; 

• ᐱᐅᓯᕚᓪᓖᓐᓇᖃᑦᑕᕐᓗᒋᑦ ᐃᓄᐃᑦ ᐱᖃᑕᐅᓂᖏᑦ ᐊᒻᒪᓗ ᖃᐅᔨᓴᖃᑕᐅᓂᖏᓐᓂ; 

• ᐱᐅᓯᕚᓪᓕᕐᓗᒋᑦ ᑲᑎᒪᑎᑦᑎᖃᑦᑕᕐᓂᖅ ᓄᐊᑦᑎᓗᑎᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂ ᓇᓄᐃᑦ ᒥᔅᓵᓄᑦ 
ᐃᓂᖏᓐᓄᓪᓗ; 

• ᐱᐅᓯᕚᓪᓕᕐᓗᒋᑦ ᑲᔪᓰᓐᓇᕐᓗᑎᓪᓗ ᓄᐊᑦᑎᓗᑎᑦ ᑐᑭᓯᒋᐊᕈᑎᓂᑦ ᓇᓐᓄᖅᑕᐅᕙᑦᑐᓂᑦ ᐊᓯᕙᖅᑎᓄᑦ; 

• ᐱᕙᓪᓕᐊᖏᓐᓇᕐᓗᑎᑦ ᐊᖏᓪᓕᕚᓪᓕᖅᑕᐅᓗᑎᓪᓗ ᓄᑖᑦ ᖃᐅᔨᓴᐅᑎᐅᒍᓐᓇᖅᑐᑦ 
ᐊᑦᑐᐃᓂᖃᑲᒻᒪᖏᒍᓐᓇᕐᓗᑎᑦ; 

• ᐃᓱᒪᒋᓪᓗᒋᑦ ᖃᓄᖅ ᐊᑦᑐᖅᑕᐅᕙᒻᒪᖔᑕ ᐱᕈᖅᑐᐃ ᓂᕐᔪᑏᓪᓗ ᐊᓯᔾᔨᐸᓪᓕᐊᑎᓪᓗᒋᑦ ᑕᒪᒃᑯᐊ ᓇᓄᕐᓄᑦ, 
ᑭᓯᐊᓂᓕ ᖃᓄᖅ ᓇᓄᐃᑦ ᐊᑦᑐᖅᑕᐅᕙᒻᒪᖔᑕ ᓂᕐᔪᑎᓄᑦ, ᐱᓗᐊᖅᑐᓂᑦ ᓇᑦᑎᕐᓄᑦ ᒥᑎᕐᓄᓪᓗ; 

• ᑲᔪᓰᓐᓇᕐᓗᑎᑦ ᖃᐅᔨᓴᕐᓂᕐᒥᑦ ᖃᓄᑦᑐᑐᐃᓐᓇᕐᓂᑦ ᐊᒻᒪᓗ ᖁᖓᓯᕈᖅᓯᖃᑦᑕᕐᓗᑎᑦ ᑕᐃᒫᒃ ᓇᒦᓐᓂᖏᓐᓂ 
ᖃᐅᔨᒪᔭᐅᖏᓐᓇᕐᓂᐊᕐᖓᑕ ᑕᐃᒪᐃᒋᐊᖃᕈᑎᑦ ᐃᑲᔪᖅᑐᖅᑕᐅᖃᑦᑕᕐᓗᑎᓪᓗ ᓄᓇᓕᓐᓄᑦ; 

• ᕿᒥᕐᕈᖃᑦᑕᐃᓐᓇᕐᓗᑎᑦ ᖃᐅᔨᒪᕙᓪᓕᐊᓗᑎᑦ ᐃᓱᒪᖅᓴᖅᓯᐅᓕᕋᐃᑉᐸᑕ ᑭᓪᓕᖏᓐᓂ ᐊᓯᔾᔨᖃᑦᑕᖅᑐᓂᑦ 
ᒪᓕᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ; 

• ᐱᐅᓯᕚᓪᓕᑲᓐᓂᕐᓗᒋᑦ ᐅᓂᒃᑳᓕᐅᖃᑦᑕᕐᓂᖏᑦ ᓇᓄᐃᑦ ᒥᔅᓵᓄᑦ ᓇᓄᕐᓄᓪᓗ ᐅᐹᔭᖅᑕᐅᕙᑦᑐᓂᑦ ᐃᓄᓐᓄᑦ 
ᑕᑯᖃᑦᑕᖅᑐᓂᑦ; 

• ᐱᐅᓯᕚᓪᓕᕐᓗᒋᑦ ᖃᐅᔨᓴᕐᓂᖏᑦ ᓇᓄᐃᓪᓗ ᐃᓄᐃᓪᓗ ᑕᑯᖃᑦᑕᐅᑎᓂᖏᓐᓂ ᑭᓱᒥᑦ ᐱᔾᔪᑎᖃᕐᒪᖔᑕ 
ᓇᓄᐃᑦ ᐊᒻᒪᓗ ᒪᓕᒐᓕᐅᕋᓱᐊᕐᓗᑎᑦ ᑕᒪᒃᑯᓄᖓᖓᔪᓂᑦ; 

• ᑲᔪᓰᓐᓇᕐᓗᑎᑦ ᐱᖅᑯᓯᒥᑎᒍᑦ ᓇᓗᓇᐃᒃᑯᓯᖅᓱᐃᓂᖅ ᐊᒻᒪᓗ ᖃᐅᔨᒐᓱᐊᕐᓗᑎᑦ ᖃᓄᐃᓕᕐᓂᖏᓐᓂ ᐊᑐᕐᓗᑎᑦ 
ᖁᖓᓯᕈᕐᓂᑦ ᑕᐃᒪᐃᒋᐊᖃᖅᑲᑕ ᐊᒻᒪᓗ ᓄᓇᓕᓐᓄᑦ ᐃᑲᔪᖅᑐᖅᑕᐅᓗᑎᑦ, ᐅᕝᕙᓘᓐᓃᑦ ᖃᓄᖅᑑᖔᕐᓗᑎᑦ 
ᖃᐅᔨᓴᕐᓗᑎᑦ ᑐᑭᓯᒋᐊᓕᖏᓐᓂ ᐱᑕᖃᕐᓂᖏᑉᐸᑦ ᐱᔾᔪᑎᖃᕐᓗᑎᑦ ᐊᐅᓚᑦᑎᓄᕐᒧᑦ ᐃᓱᒪᓕᐅᕋᓱᐊᕐᓂᕐᒥᑦ. 

8.2.2 ᖃᐅᔨᓴᕐᓂᖅ  

ᐊᕙᑎᓕᕆᔨᒃᑯᑦ ᑲᒪᒍᒫᕐᓂᐊᖅᑐᑦ ᐊᒥᓲᓂᖏᓐᓂ ᓈᓴᐃᓗᑎᑦ ᐊᕕᑦᑐᖅᓯᒪᔪᓂᑦ ᐊᒥᓲᓂᖏᓐᓂ ᓇᓄᐃᑦ ᐊᕐᕌᒍᑦ 
ᖁᓕ ᐊᓂᒍᕐᓂᑕᒫᑦ (ᒪᓕᓪᓗᑎᑦ ᖃᐅᔨᓴᐅᑎᔅᓴᐅᓂᐊᖅᑐᓂᑦ ᐃᓕᖅᑯᓯᕆᔭᕆᐊᓕᖏᓐᓂ). ᓇᓐᓄᑦᑕᐅᕙᑦᑐᑦ 
ᐊᒥᓲᓂᖏᑦ ᑎᑎᕋᕐᓗᒋᑦ ᐊᒻᒪᓗ ᖃᐅᔨᓵᔅᓴᓂᑦ ᓄᐊᑦᑎᖃᑦᑕᐃᓐᓇᕐᓗᑎᑦ ᑕᐃᒫᒃ ᐊᐅᓚᔾᔪᑎᓄᑦ 
ᐃᓱᒪᓕᐅᕈᓐᓇᑦᑎᐊᕈᓐᓇᖁᓪᓗᒋᑦ ᑐᑭᓯᐅᒪᑦᑎᐊᕐᓗᑎᑦ. ᐊᔪᕐᓇᙱᒐᐃᑉᐸᑦ, ᒫᓐᓇᐅᔪᖅ ᐃᓄᐃᑦ 
ᖃᐅᔨᒪᔭᑐᖃᖏᑎᒍᑦ ᖃᐅᔨᓴᕐᒥᓗᑎᑦ ᖃᐅᔨᓴᐅᑏᑦ ᖃᓄᑐᐃᓐᓇᑦᑎᐊᖅᑎᒍᑦ ᓈᒪᖁᓪᓗᒋᑦ. ᐊᕕᑦᑐᖅᓯᒪᔪᓂᑦ 
ᓇᓄᕐᓂᑦ ᓈᓴᐃᒍᒫᖅᑐᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᒥᓗᑎᑦ ᑕᒪᒃᑯᐊ ᑕᑯᔅᓴᐅᒻᒥᔪᑦ ᐃᓚᒍᑕᖓᓐᓂ 
D-ᒥ.  

ᓄᓇᓖᑦ (ᓯᕗᓪᓕᖅᐸᐅᑎᒋᐊᖃᖅᑐᒋᑦ ᐆᒪᔪᕐᓂᐊᖅᑎᒃᑯᑦ) ᐱᕕᖃᖅᑎᑕᐅᔪᑦ ᐱᖃᑕᐅᔪᓐᓇᖅᑐᑎᑦ ᖃᐅᔨᓴᕐᓂᕐᒥᑦ 
ᓇᓄᕐᓂᑦ ᐱᓕᕆᐊᖑᔪᓂᑦ. ᐆᒪᔪᐊᕐᓂᐊᖅᑎᒃᑯᑦ ᓂᓪᓕᕈᓐᓇᖅᑎᑕᐅᒐᔭᖅᑐᑦ ᑐᔅᓯᕋᐅᑕᐅᔪᓂᑦ ᖃᐅᔨᓴᕐᓂᕐᒥᑦ 
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᕋᔭᖅᑐᑦ ᐊᑐᐊᕈᑎᐅᓗᑎᑦ ᖃᐅᔨᓴᕐᓂᕐᒧᑦ. 

ᐊᒻᒪᓗ ᐊᒥᓲᓂᖏᓐᓂ ᖃᐅᔨᓴᕐᓂᖏᓐᓂ ᑲᒪᒋᔭᐅᒐᔭᖅᑐᑎᑦ ᐊᕙᑎᓕᕆᔨᒃᑯᓐᓄᑦ, ᐊᓯᖏᓐᓂ ᑲᑐᔾᔨᖃᑎᒌᓐᓂᒃ 
ᐱᓕᕆᖃᑎᖃᕐᓗᑎᑦ ᐊᒻᒪᓗ ᐃᒻᒥᒃᑰᖅᑐᓂᑦ ᖃᐅᔨᓴᕐᓂᕐᒥᑦ ᓇᓄᕐᓂᑦ ᓄᓇᕗᒻᒥ. ᐃᓚᖏᑦ ᐱᒋᐊᖅᓯᒪᓕᖅᑐᑦ 
ᖃᐅᔨᓴᕐᓂᕐᒥᑦ ᕿᒥᕐᕈᓪᓗᑎᑦ ᖃᓄᖅ ᐊᑦᑐᖅᑕᐅᑎᒋᓯᒪᒻᒪᖔᑕ ᓱᕈᓐᓇᖅᑐᓄᑦ ᓯᓚᓪᓗ ᐊᓯᔾᔨᕐᓂᖓᓐᓄᑦ ᓇᓄᐃᑦ 
ᐊᒥᓲᓂᖏᓐᓂ, ᐱᕈᖅᑐᐃᓪᓗ ᖃᐅᔨᓴᖅᑕᐅᓪᓗᑎᑦ, ᓂᕿᒋᕙᑦᑕᖏᓪᓗ ᐊᒥᖏᓪᓗ ᐊᒥᓱᑦ ᖃᐅᔨᓴᖅᑕᐅᓪᓗᑎᑦ. 
ᑐᑭᓯᒋᐊᕈᑏᑦ ᓄᐊᑕᐅᔪᑦ ᐱᓕᕆᐊᑎᒍᑦ ᐃᓱᒪᖅᓴᖅᓯᐅᕈᑕᐅᒐᔭᖅᑐᑦ ᐊᐅᓚᑦᑎᓂᕐᒧᑦ ᐃᓱᒪᓕᐅᕆᐊᖃᓕᕐᓂᕈᑎᑦ. 

ᓄᓇᕗᑦ ᒐᕙᒪᒃᑯᖏᑦ ᐊᔅᓱᕈᖃᑦᑕᖅᓯᒪᔪᑦ ᑕᒪᒃᑯᓂᖓ ᐊᒻᒪᓗ ᐊᑐᕈᓗᒪᓪᓗᑎᑦ ᐊᑦᑐᐃᓂᖃᓗᐊᙱᑦᑐᒃᑯᑦ 
ᖃᐅᔨᓴᕐᓂᕐᒥᑦ ᓇᓄᕐᓂᑦ,  ᐃᓛᓐᓂᒃᑯᑦ ᖁᖓᓯᕈᓖᖃᑦᑕᕋᔭᖅᑐᑦ ᓇᓗᓇᐃᒃᑯᓯᖅᓱᖅᑕᐅᓗᑎᓪᓗ ᑕᐃᒪᐃᒋᐊᖃᕈᑎᑦ 
ᑐᑭᓯᒋᐊᕈᑎᓂᑦ ᓄᐊᑦᑎᑲᓐᓂᕋᓱᐊᖅᑎᓪᓗᒋᑦ ᐱᓗᐊᖅᑐᒥᑦ ᐊᒥᓲᓂᖏᓐᓂ ᖃᐅᔨᓴᖅᑕᐅᑎᓪᓗᒋᑦ. ᓄᓇᕗᑦ 
ᒐᕙᒪᒃᑯᑦ ᐃᑲᔪᖅᑐᖅᑕᐅᒍᒪᒐᔭᖅᑐᑦ ᐆᒪᔪᕐᓂᐊᖅᑎᒃᑯᓐᓂ ᓯᕗᓂᖓᓂ ᐊᑐᓕᖅᑎᑦᑎᓚᐅᙱᓂᖏᓐᓂ 
ᖃᐅᔨᓴᐅᑎᔅᓴᐅᒐᔭᖅᑐᓂᑦ ᐃᓕᖅᑯᓯᕆᔭᐅᖃᑦᑕᕋᔭᖅᑐᓂᑦ. 

ᓇᓗᓇᐃᒃᑯᓯᖅᓱᐃᓂᖅ ᖁᖓᓯᕈᓕᖅᓱᐃᓂᕐᓗ ᖃᐅᔨᓴᕐᓂᖏᑦ ᖃᐅᔨᓴᖅᑏᑦ ᓯᑎᑦᑎᑦᑎᕈᔪᖃᑦᑕᕋᔭᖅᑐᑦ 
ᐊᑦᑕᓇᖅᑐᒦᖁᓇᒋᑦ ᖃᐅᔨᓴᖅᑐᑦ. ᓇᓄᖅ ᑲᒋᔭᐅᓯᒪᓐᓂᖅᑲᑦ ᐊᕐᕌᒎᑉ ᐃᓗᐊᓂ ᓇᓐᓄᑦᑕᐅᓗᓂᓗ, $1000.00-ᓂᑦ 
ᐊᑭᓖᒐᔭᖅᑐᑦ ᐊᓯᕙᖅᑎᒧᑦ ᓇᓐᓄᑦᑐᒧᑦ. ᐆᒪᔪᕐᓂᐊᖅᑎᒃᑯᑦ ᑲᑎᒪᖃᑎᒋᔭᐅᒐᔭᖅᑐᑦ ᖃᐅᔨᒃᑲᖅᑕᐅᓗᑎᓗ 

ᖃᐅᔨᓴᐅᑎᓕᒫᓂᑦ ᐃᓚᔅᓴᓕᓐᓂᑦ ᓯᓂᑦᑎᑦᑎᔾᔪᑎᓂᑦ; ᐊᓯᕙᖅᑏᑦ ᑲᑎᒪᖃᑎᖃᕐᓗᑎᑦ ᐆᒪᔪᓕᕆᔨᓂᑦ 
ᖃᐅᔨᒐᓱᐊᕐᓗᑎᑦ ᑕᐃᓐᓇ ᓇᓄᖅ ᓯᓂᑦᑎᑕᐅᕋᑖᖅᓯᒪᓐᓂᕐᒪᖔᖅ. ᓱᕋᑦᑕᐅᓂᖅᑲ ᐊᒥᖓ ᖃᐅᔨᓴᖅᑕᐅᓂᕐᒧᑦ 
ᐊᑭᓕᖅᑕᐅᒐᔭᖅᑐᑦ ᒪᓕᓪᓗᑎᑦ ᐊᑭᑭᓪᓕᒋᐊᕐᓗᒍᓗ ᒪᓕᓪᓗᑎᑦ ᐊᒥᖓᑕ ᐊᑭᖓᓐᓂ. ᐊᒻᒪᓗ, ᓇᓐᓄᑦᑕᒥᓃᑦ 
ᐊᕙᑎᓕᕆᔨᒃᑯᑦ ᓇᓄᕐᓂᑦ ᖃᐅᔨᓴᕐᓂᖏᓐᓂ ᓂᕕᖓᑖᓕᓐᓂ ᓄᓇᓕᐅᑉ ᖃᓂᒋᔭᖓᓂ ᐊᒻᒪᓗ ᓄᓇᓕᓐᓂᑦ 
ᐊᑭᓕᖅᑕᐅᒐᔭᖅᑐᑦ $5,000.00-ᓂᑦ ᒐᕙᒪᒃᑯᓐᓃᓐᖔᖅᑐᓂᑦ ᑲᒪᔪᓂᑦ ᑕᐃᒪᐃᑦᑐᓂᑦ. ᐊᑭᓕᐅᑎᔅᓴᐃᑦ 
ᕿᒥᕐᕈᔭᐅᖃᑦᑕᕋᔭᖅᑐᑦ ᐊᕐᕌᒍᓄᑦ ᑕᓪᓕᒪᓄᑦ ᖁᓕᓄᓪᓗ ᐸᕐᓇᐅᑎᓂᑦ. ECCC ᐊᒻᒪᓗᓗ ᑲᓇᑕᐅᑉ 
ᒥᕐᖑᐃᓯᕐᕕᖏᑦ ᐊᑐᐊᒐᖃᕐᒥᔪᑦ ᖃᐅᔨᓴᕐᓂᕐᒨᖓᔪᓂᑦ ᓇᓄᐃᑦ ᑐᖁᖃᑦᑕᖅᑐᓂᑦ. ᐆᒪᔪᕐᓂᐊᖅᑎᒃᑯᑦ 
ᐊᐃᕙᖃᑎᖃᖁᔭᐅᕗᑦ ᐊᑭᔅᓴᖏᓐᓂ ᐋᖅᑭᔅᓱᐃᖃᑎᖃᕐᓗᑎᑦ ᐊᓯᖏᓐᓂ ᖃᐅᔨᓴᖅᑎᓂᑦ ᑲᒻᐸᓂᐅᔪᓂᓪᓘᓐᓃᑦ 
ᓇᓐᓄᑦᑐᖃᕐᓂᖅᑲᑦ ᓴᐳᓐᓂᐊᕐᓂᒃᑯᑦ ᐊᒻᒪᓗ ᐱᖁᑎᓂᑦ ᓱᕋᐃᔭᐃᓯᒪᔪᓂᑦ ᓄᓇᓕᓐᓂ ᕿᒥᕐᕈᔭᐅᓗᑎᑦ 
ᖃᐅᔨᓴᖅᑕᐅᓂᖏᓐᓄᑦ ᐱᕙᓪᓕᐊᑎᑕᐅᓂᖏᓐᓄᓪᓘᓐᓃᑦ ᐱᔪᓐᓇᐅᑏᑦ. 

8.3 ᐊᕙᑎᑦᑎᓐᓂ ᑲᒪᑦᑎᐊᕐᓂᖅ ᑐᕌᒐᖏᓪᓗ 

ᓇᓄᐃᑦ ᑭᓱᑯᑦᑎᖏᑦ ᐊᑐᐃᓐᓇᐃᓐᓇᐅᕙᑦᑐᑦ ᐅᑭᐅᖅᑕᖅᑐᒥ ᐊᒻᒪᓗ ᐊᓯᖏᓐᓂ ᐅᑭᐅᖅᑕᖅᑐᓂᑦ 
ᓂᓪᓚᓱᙱᓂᖅᓴᓂᑦ ᐃᓅᕕᒋᕙᑦᑕᖏᓐᓂ. ᐊᕐᕌᒍᑕᒫᑦ ᓯᑯᐃᑦ ᐊᐅᒍᓐᓇᖏᑦᑐᓂᑦ ᐱᑕᖃᖅᐸᑦᑐᖅ ᓯᑯᐃᒍᑎᕙᑦᑐᓂ 
ᓄᓇᖓᓪᓗ, ᐊᐅᓚᐃᓐᓇᖅᑐᑦ. ᓇᓄᐃᑦ ᐊᖏᕐᕋᖏᑦ ᐊᑐᐃᓐᓇᐅᖏᓐᓇᕆᐊᖃᖅᑐᑎᑦ ᐊᑐᓕᖅᑭᑦᑕᐅᖃᑦᑕᖅᑐᑎᓪᓗ 
ᐅᑭᐅᖅᑕᖅᑐᒦᓐᓂᖏᓐᓂ ᐊᒻᒪᓗ ᐊᒥᓱᑦ ᐅᓗᕆᐊᓇᖅᑐᒦᓕᓲᖑᓪᓗᑎᑦ ᓇᒥᑐᐃᓐᓈᕋᓗᐊᕈᑎᑦ. ᑲᒪᑦᑎᐊᕆᐊᖃᕋᑦᑕ 
ᑲᔪᓯᖁᓪᓗᒋᓪᓗ ᐊᑐᐊᒐᐃᑦ ᓄᓇᕗᑦ ᐃᓗᐊᓃᑦᑐᑦ. ᑭᓯᐊᓂᓕ, ᓱᕈᓐᓇᖅᑐᓂᑦ ᐱᑕᖃᓕᓲᖑᒻᒪᑦ 
ᐅᑭᐅᖅᑕᖅᑐᒨᖅᑲᖅᑐᓂᑦ ᐊᓄᕆᒃᑯᑦ ᐃᒪᐃᑦ ᐃᖏᕐᕋᓂᖏᑎᒍᑦ ᐊᒻᒪᓗ ᓯᓚ ᐊᓯᔾᔨᐸᓪᓕᐊᓂᖓᓐᓂ 
ᓄᓇᕗᒻᒦᓐᖔᙱᑦᑎᐊᖅᑐᓂᑦ. 

ᒫᓐᓇ ᐊᖏᕐᕋᐅᔪᑦ ᓇᓄᕐᓄᑦ ᐃᑲᔪᖅᑐᖅᑕᐅᕗᑦ ᒥᕐᖑᐃᖅᓯᕐᕕᓐᓄᑦ ᐸᖅᑭᔭᐅᔪᓄᓪᓗ ᓄᓇᕗᒻᒥ ᓄᓇᓂᑦ, 
ᒪᑯᓄᖓᓗ ᑲᓇᑕᐅᑉ ᒥᕐᖑᐃᖅᓯᕐᕕᖏᓐᓄᑦ, ᐅᑭᐅᖅᑕᖅᑑᑉ ᒥᕐᖑᐃᖅᓯᕐᕕᖏᓐᓄᑦ, ᑎᒻᒥᐊᖃᕐᕕᓐᓄᑦ 
ᐊᑦᑐᖅᑕᐅᒋᐊᖃᙱᑦᑐᓄᑦ, ᐊᒻᒪᓗ ᑲᓇᑕᒥ ᐆᒪᔪᖃᕐᕕᐅᔪᓄᑦ. 

ᑐᕌᒐᐃᑦ ᐱᑦᑎᐊᕆᐊᖃᕐᓂᕐᒨᖓᔪᑦ ᐊᒻᒪᓗ ᐸᖅᑭᔭᐅᒋᐊᖃᕐᓂᖏᓐᓂ ᐊᖏᕐᕋᐅᔪᑦ ᓄᓇᓕᓐᓄᑦ ᐊᒻᒪᓗ ᐊᓯᖏᓐᓄᑦ 
ᒪᑦᑕᐅᒋᐊᖃᖅᑐᑦ ᑲᒪᑦᑎᐊᕆᐊᖃᕐᓂᖏᓐᓄᑦ. ᑕᒪᒃᑯᐊ ᑐᕌᒐᐃᑦ ᐃᒪᐃᑦᑑᕗᑦ: 

• ᑎᒍᒥᐊᑦᑎᐅᔪᑦ ᐊᑐᐃᓐᓇᖃᑦᑎᐊᕋᓗᐊᕐᒪᖔᑕ ᑐᑭᓯᒋᐊᕈᑎᓂᓪᓗ ᐱᖃᕐᓗᑎᑦ ᐱᖃᑕᐅᑦᑎᐊᖁᓪᓗᒋᑦ 
ᒪᓕᒐᕐᓂᑦ ᕿᒥᕐᕈᖃᑕᐅᖃᑦᑕᕐᓗᑎᑦ, ᓲᕐᓗ ᐊᕙᑎᓕᕆᓂᕐᒧᑦ ᐊᑦᑐᖅᑕᐅᓂᖏᓐᓄᑦ ᕿᒥᕐᕈᓂᖏᓂ;  

• ᐱᐅᓯᕚᓪᓕᖅᑎᑕᐅᓗᑎᑦ ᖃᐅᔨᓴᕐᓂᖏᓐᓂ ᓱᕈᓐᓇᖅᑐᖅᑕᖃᕐᓂᖏᓐᓂ ᐊᑦᑐᐃᓂᖃᕈᓐᓇᕐᓂᖏᓐᓄᑦ ᓇᓄᐃᑦ 
ᑎᒥᖏᓐᓂ ᓂᕆᖃᑦᑕᖅᑕᖏᓐᓂᓪᓗ; 

• ᐃᓱᒪᒋᔭᐅᒋᐊᖃᖅᑐᑦ ᖃᓄᖅ ᐅᒥᐊᕐᔪᐊᖅᑕᖃᕐᓂᖅᓴᐅᓕᖅᑎᓪᓗᒋᑦ ᑭᓱᑐᐃᓐᓇᐃᓪᓗ ᐱᓕᕆᕕᐅᕙᑦᑐᑦ 
ᐊᑦᑐᐃᓂᖃᕈᓐᓇᕐᓂᖏᓐᓂ ᓇᓄᕐᓂᑦ ᐃᒻᒥᒃᑯᑦ ᐊᒥᓱᓂᓪᓗ, ᐃᓛᒃᑰᒐᓗᐊᖅᑲᑦ ᑲᑎᓐᖓᑎᓪᓗᒋᓪᓗ;  

• ᑕᑯᓐᓇᓂᖅᓴᐅᓗᑎᑦ ᖃᐅᔨᓴᕐᓂᖏᓐᓂ ᑐᑭᓯᐅᒪᑦᑎᐊᒃᑲᓐᓂᖁᓪᓗᒋᑦ ᓯᓚ ᐊᓯᔾᔨᕐᓂᖓ 
ᐊᑦᑐᐃᓂᖃᕈᓐᓇᕐᖓᑦ, ᐱᐅᙱᑦᑐᒃᑯᑦ ᐱᐅᔪᒃᑯᓪᓗ, ᐱᕈᖅᑐᐃᓪᓗ ᐱᒻᒪᕆᐅᒻᒪᑕ ᓇᓄᕐᓄᑦ ᐊᒻᒪᓗ 
ᐱᐅᖅᓱᐊᕆᐊᖃᕋᑦᑕ ᐊᐅᓚᑦᑎᑦᑎᐊᕐᓗᑕᓗ; 

• ᓇᓗᓇᐃᔭᕐᓗᒋᑦ ᐱᒻᒪᕆᐅᔪᑦ ᐊᖏᕐᕋᕆᔭᐅᔪᑦ ᓇᓄᕐᓄᑦ ᐊᒻᒪᓗ ᐊᑐᓕᖅᑎᑦᑎᓗᑎᑦ 
ᐸᖅᑭᔭᐅᖃᑦᑕᕆᐊᖃᓂᖏᓐᓂ ᐱᓕᕆᖃᑎᒌᓐᓂᒃᑯᑦ ᐊᓯᖏᓐᓂ ᐃᖅᑲᓇᐃᔭᕐᕕᐅᔪᓂᑦ; 

• ᐃᓱᒪᒋᓗᒋᑦ ᓴᖅᑭᕐᓗᒋᑦ ᐊᐅᓚᑦᑎᑦᑎᐊᕐᓂᕐᒨᖓᔪᑦ ᓄᓇᐃᑦ, ᒥᕐᖑᐃᖅᓯᕐᕖᑦ, ᐊᓯᖏᓪᓗ ᓄᓇᒥᑦ 
ᐊᑐᖅᑕᐅᔭᑦᑐᑦ ᓇᓗᓇᐃᖅᑕᐅᓯᒪᔪᑦ ᐸᖅᑭᔭᑦᑎᐊᖁᓪᓗᒋᑦ ᑲᒪᒋᔭᐅᑦᑎᐊᖁᓪᓗᒋᓪᓗ ᐊᖏᕐᕋᕆᕙᑦᑕᖏᑦ. 

8.4 ᐃᓄᐃᓪᓗ ᓇᓄᐃᓪᓗ ᑐᕌᒐᖏᓪᓗ 

ᓇᓄᐃᑦ ᓱᓕ ᐱᒻᒪᕆᐅᖏᓐᓇᕐᖓᑕ ᐱᖅᑯᓯᖏᑦᑎᒍᑦ ᐃᓄᐃᑦ. ᓇᓐᓄᑦᑕᐅᖃᑦᑕᓲᑦ ᓂᕿᖏᓐᓄᑦ, ᐱᖅᑯᓯᖏᓐᓂ 
ᒪᓕᑦᑐᑎᑦ, ᒪᑭᒪᔾᔪᑕᐅᓇᓱᐊᖅᑐᑎᓪᓗ ᓱᓕ ᑕᒪᓐᓇ ᐱᒻᒪᕆᐊᓘᒻᒪᑦ, ᐊᒻᒪᓗ ᓇᓐᓄᑦᑐᖃᕆᐅᖅᑲᑦ ᐃᓄᒃ 
ᐱᒻᒪᕆᐊᓘᒻᒪᑦ ᐃᓅᓯᖓᓐᓄᑦ. ᑕᒪᒃᑯᓂᖓ ᐊᒥᓲᓗᐊᑦᑕᐃᓕᒪᑎᑦᑎᓪᓗᑎ ᓇᓐᓄᒐᓱᓲᑦ ᓴᐳᒻᒥᓪᓗᑎᑦ ᐃᒻᒥᓂᒃ 
ᐱᖁᑎᖏᓐᓂᓪᓗ ᐊᒻᒪᓗ ᐱᖅᑯᓯᖏᑎᒍᑦ ᐱᒻᒪᕆᐊᓘᒻᒪᑕ ᓇᓄᐃᑦ ᑕᒪᒃᑯᐊ ᓄᓇᓕᓐᓄᑦ. 

ᓇᓐᓄᑦᑐᖃᕐᓂᖅᑲᑦ ᓴᐳᑎᓪᓗᓂ ᐃᒻᒥᓂᒃ ᓱᕋᖅᑎᑦᑕᐅᑉᐸᑕᓘᓐᓃᑦ ᐱᖁᑎᖏᑦ, ᐊᒥᖓ, ᓂᕿᖓ 
ᑭᓱᑯᑦᑎᓕᒫᖏᓪᓗ ᓇᓐᓄᑦᑕᐅᔪᑦ ᑐᓂᔭᐅᖃᑦᑕᖅᑐᑦ ᐆᒪᔪᕐᓂᐊᖅᑎᒃᑯᓐᓄ ᐆᒪᔪᓕᕆᔨ ᖃᐅᔨᓴᓚᐅᖅᑎᓪᓗᒍ 
ᒪᓕᒐᖏᓐᓂ ᑕᐃᒫᒃ ᓇᓐᓄᑦᑐᖃᕐᓂᖅᑲᑦ. ᓇᓐᓄᑦᑐᖃᕐᓂᖅᑲᑦ ᓯᖁᒥᑦᑎᓗᑎᑦ ᐱᖁᔭᕐᓂᑦ, ᐆᒪᔪᓕᕆᔨ ᐱᒐᔭᖅᑐᖅ 
ᓇᓄᐃᑦ ᐃᓚᖏᓐᓂ ᖃᐅᔨᓴᕇᕋᓱᓐᓂᖓᓐᓂ. ᓱᓇᒃᑯᑖᖏᑦ ᓇᓐᓄᖅᑕᒥᓂᕐᒥᑦ ᐱᔭᐅᒋᐊᖃᖅᑐᑦ ᑕᐃᒪᐃᖃᑦᑕᓲᑦ. 
ᖃᐅᔨᔭᐅᑉᐸᑦ ᐱᔮᖅᑯᑕᐅᙱᑦᑐᒥᑦ ᓇᓐᓄᖅᑕᐅᓂᖅᑲᑦ ᐅᕝᕙᓘᓐᓃᑦ ᓴᐳᑎᒐᓱᐊᖅᑐᑎᑦ ᐃᒻᒥᓂᒃ ᐅᕝᕙᓘᓐᓃᑦ 
ᓱᕋᑦᑎᕆᓐᓂᖅᑲᑦ ᐱᖁᑎᖏᓐᓂ, ᐆᒪᕐᓂᐊᖅᑎ ᐱᔭᒥᓂᖏᓐᓂ ᐅᑎᖅᑎᑦᑎᒐᔭᖅᑐᖅ ᐆᒪᔪᕐᓂᐊᖅᑎᒃᑯᓐᓅᕐᓗᓂᒋᑦ. 
ᓴᓗᒻᒪᖅᑕᐅᒋᐊᖃᕐᓂᖏᑦ ᐸᓯᖅᓯᖅᑕᐅᒋᐊᖃᕐᓂᖏᓪᓗ ᐊᒥᖓ ᑲᒪᒋᔭᐅᒐᔭᖅᑐᑦ ᐆᒪᔪᕐᓂᐊᖅᑎᒃᑯᓐᓄᑦ 
ᐅᐱᓐᓇᕋᓂ ᐊᒥᖓ ᐆᒪᔪᕐᓂᐊᖅᑎᒃᑯᓐᓄ ᐱᔭᐅᒐᔭᕐᖓᑦ. ᐊᓯᖏᓐᓂᓕᒫᕐᓂ, ᐊᒥᖏᑦ 
ᑯᖅᑯᖅᑕᐅᓯᒪᑦᑎᐊᕆᐊᖃᕋᔭᖅᑐᑦ ᐊᒻᒪᓗ ᐱᓯᒪᔭᐅᑦᑎᐊᕐᓗᑎᑦ ᐊᒻᒪᓗ ᐅᑎᖅᑎᑕᐅᓕᕋᔭᖅᑐᑦ ᐊᔪᕐᓇᕈᓐᓃᑐᐊᖅᑲ 
ᓱᕋᖁᓇᒍ ᐅᕝᕙᓘᓐᓃᑦ ᔭᒐᐃᒍᒪᓇᑎᑦ ᑮᓇᐅᔭᓕᐅᕈᑎᔅᓴᒥᑦ. 

ᐊᑲᐅᙱᓕᐅᕈᑎᑕᖃᕐᓂᖅᑲᑦ ᐊᒥ ᐱᔾᔪᑎᒋᓪᓗᒍ, ᓂᕿᓪᓗ ᐅᕝᕙᓘᓐᓃᑦ ᓱᓇᒃᑯᑖᖏᑦ ᓇᓄᐃᑦ ᓴᐳᒻᒥᓪᓗᓂ 
ᐃᒻᒥᓂᒃ ᓇᓐᓄᑦᑐᒥᓂᕐᒥᑦ ᐅᕝᕙᓘᓐᓃᑦ ᐱᖁᑎᖏᓐᓂ ᓱᕋᐃᔭᐃᔪᒥᓂᕐᒥᑦ, ᐃᓱᒪᓕᐅᖅᑕᐅᒐᔭᖅᑐᑦ ᓈᒻᒪᓂᖅᐹᒃᑯᑦ 
ᐆᒪᔪᓕᕆᔨᒧᑦ. ᐊᑭᓕᖅᑕᐅᒐᔭᙱᑦᑐᑦ ᐆᒪᔪᕐᓂᐊᖅᑎᒃᑯᑦ ᐅᕝᕙᓘᓐᓃᑦ ᓇᓐᓄᑦᑐᒥᓂᖅ ᓱᓇᒃᑯᑖᖏᓐᓄᑦ ᓇᓄᕐᒧᑦ, 
ᐅᕝᕙᓘᓐᓃᑦ ᓴᓗᒻᒪᖅᑕᐅᔭᙱᑦᑐᖅ ᐸᓂᖅᓯᖅᑕᐅᖏᓪᓗᓂᓗ ᐱᖁᔭᒥ ᓯᖁᒥᑦᑎᓪᓗᓂ ᓇᓐᓄᑦᑐᒥᓂᕐᒧᑦ. ᒪᓕᑦᑐᒋᑦ 
ᓄᓇᕗᑦ ᐆᒪᔪᓕᕆᓂᕐᒧᑦ ᐱᖁᔭᐃᑦ, ᑎᒍᔭᓕᒫᑦ ᓇᓄᒥᓂᖅ ᐱᖁᔭᖅᑎᒍᑦ ᓯᖁᒥᑦᑎᓪᓗᓂ ᐃᒋᑕᐅᒐᔭᖅᑐᑦ ᑕᐃᒪᒃ 
ᑎᓕᔭᐅᑐᐊᖅᑲᑕ ᐃᖅᑲᖅᑐᐃᕕᑎᒍᑦ. 

ᐅᑯᐊ ᑐᕌᒐᐃᑦ ᒪᓕᑦᑐᒋᑦ ᑐᕌᖓᔪᑦ ᒥᑭᓪᓕᕚᓪᓕᑎᑦᑎᓇᓱᐊᕐᓂᕐᒥᑦ ᓇᓄᐃᑦ ᐃᓄᐃᓪᓗ ᑕᑯᖃᑦᑕᐅᑎᓂᖏᓐᓂ 
ᐊᒻᒪᓗ ᐋᓐᓂᖅᑐᖃᖅᑕᐃᓕᒪᑎᑦᑎᓂᕐᒥᑦ/ᑐᖁᑦᑎᑦᑕᐃᓕᒪᓂᕐᒥᓪᓗ: 

• ᐋᖅᑭᔅᓱᐃᖏᓐᓇᕐᓗᑎᑦ ᐊᑐᓕᖅᑎᑦᑎᖃᑦᑕᕐᓗᑎᓪᓗ ᓄᓇᓕᓐᓂᑦ ᓇᓄᕐᓄᑦ ᐸᕐᓇᐅᑎᓂᒃ; 

• ᐃᖅᑲᓇᐃᔭᖅᑎᑦᑎᖃᑦᑕᕐᓗᑎᑦ ᓇᓄᖅᑕᖃᓕᙱᒃᑲᓗᐊᕐᒪᖔᖅ ᐅᐊᑦᑎᔨᓂᑦ ᐃᓕᓐᓂᐊᖅᑎᑕᐅᓯᒪᓗᑎᑦ 
ᓱᓇᒃᑯᑖᖃᑦᑎᐊᕐᓗᑎᓪᓗ; 

• ᐱᕙᓪᓕᐊᖏᓐᓇᕐᓗᑎᑦ ᐱᐅᓯᕚᓪᓕᑎᑦᑎᓗᑎᓪᓗ ᐸᖅᑭᑦᑎᓂᕐᒥᑦ ᐃᓄᓐᓂᑦ, ᐱᖁᑎᓂᑦ, ᓂᕿᓂᓪᓗ ᕿᓐᓂᔭᐅᓯᒪᔪᓂᑦ; 

• ᐊᐅᓚᑦᑎᐊᖅᑏᓐᓇᕋᓱᐊᕐᓗᒋᑦ ᐆᒪᔪᕐᓄᑦ ᓱᕋᑦᑕᐅᓯᒪᔪᑦ ᐊᑭᓕᐅᑎᔅᓴᐃᑦ ᐊᒻᒪᓗ ᐆᒪᔪᓄᑦ 
ᓱᕋᖅᑕᐅᑎᑦᑎᑦᑕᐃᓕᒪᓂᕐᒧᑦ ᐃᑲᔫᑎᔅᓴᐃᑦ ᐊᑐᑦᑎᐊᖃᑦᑕᕐᓗᒋᓪᓗ; 

• ᐱᐅᓯᕚᓪᓕᑎᑦᑏᓐᓇᕋᓱᐊᕐᓗᑎᑦ ᑐᓴᐅᒪᑎᑦᑎᓂᕐᒥᑦ ᑭᒃᑯᓕᒫᕐᓂᑦ ᓇᓄᕐᓄᑦ ᐊᑦᑕᓇᖅᑕᐃᓕᒪᓂᕐᒥᑦ, 
ᐅᓗᕆᐊᓇᖅᑐᒦᑦᑕᐃᓕᒪᓂᕐᒧᓪᓗ ᐃᑲᔫᑎᔅᓴᓂᓪᓗ ᐊᑐᐃᓐᓇᖅᑕᖃᐃᓐᓇᕐᓗᓂ ᑕᐃᒪᐃᑦᑐᓅᖓᔪᓄᑦ; 

• ᐱᓕᕆᖃᑎᖃᖃᑦᑕᕐᓗᑎᑦ ᕼᐊᒻᒪᓚᐅᔪᓂᑦ ᐆᒪᔪᕐᓂᐊᖅᑎᒃᑯᓂᓪᓗ ᓄᓇᓕᓐᓂ ᑐᖅᑯᐃᕕᖃᑦᑎᐊᖁᓪᓗᒋᑦ 
ᓂᕿᓂᑦ ᑐᐱᕐᕕᐅᕙᑦᑐᓂᑦ ᓄᓇᓕᓐᓂᓪᓗ ᓇᓄᖅᑕᖃᕐᓂᖅᑲᑦ ᐃᓄᐃᑦ ᐅᓗᕆᐊᓇᖅᑐᒦᑎᑦᑎᑦᑕᐃᓕᒪᓂᕐᒥᑦ. 

8.5 ᐱᓕᕆᖃᑎᒌᓐᓂᖅ ᑐᕌᒐᖏᓪᓗ 

8.5.1 ᓄᓇᕗᑦ ᐃᓗᐊᓂ 

ᑕᒪᓐᓇ ᐸᕐᓇᐅᑎ ᐋᖅᑭᑦᑕᐅᓯᒪᔪᖅ ᑎᓕᓯᓯᒪᓪᓗᑎᑦ ᐱᓕᕆᖃᑎᒌᑦ ᐊᐅᓚᑦᑎᓂᕐᒧᑦ ᐸᕐᓇᑦᑏᑦ ᐊᒻᒪᓗ 
ᐱᓕᕆᖃᑎᖃᖅᑐᑎᑦ ᓄᓇᓕᓕᒫᓂᑦ ᐆᒪᔪᕐᓂᐊᖅᑎᓕᒫᓂᓪᓗ. ᑕᒪᓐᓇ ᐱᐅᔪᒃᑯᑦ ᐱᐅᓯᕚᓪᓕᕈᑎᑦᑎᐊᕙᐅᔪᖅ 
ᐊᐅᓚᑦᑎᖃᑎᒌᓐᓂᕐᒥᑦ, ᐊᒻᒪᓗ ᑐᕌᒐᐃᑦ ᒪᓕᓪᓗᒋᑦ ᐃᑲᔫᑎᖃᕋᔭᖅᑐᑦ ᐱᓕᕆᖃᑎᒌᑦᑎᐊᒃᑲᓐᓂᓂᕐᒥᑦ ᓄᓇᕗᒻᒥ: 

• ᐱᖃᑕᐅᖃᑦᑕᕐᓗᑎᑦ ᐃᓄᐃᑦ ᖃᐅᔨᓴᕐᓂᕐᒥᑦ, ᐋᖅᑭᔅᓱᐃᓂᕐᒥᑦ, ᓄᓇᓂᑦ ᖃᐅᔨᓴᕐᓂᕐᒥᑦ ᐅᓂᒃᑳᓕᐅᕐᓂᒥᓪᓗ; 

• ᐱᐅᓯᕚᓪᓕᖁᓪᓗᒋᑦ ᓄᐊᑦᑎᓂᕐᒥᑦ ᑐᖅᑯᐃᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᖅᑕᐅᔪᓐᓇᕐᓗᑎᑦ 
ᐸᕐᓇᐅᑎᓂᑦ ᐃᓱᒪᓕᐅᕐᓂᒥᓪᓗ. 

8.5.2 ᑭᓪᓕᖃᖅᑐᑦ ᐃᓗᐊᓂ ᓄᓇᐃᑦ 

ᐱᓕᕆᖃᑎᖃᖃᑦᑕᕐᓗᑎᑦ ᐊᓯᖏᓐᓂ ᓯᓚᑖᓃᑦᑐᓂᑦ ᑭᓪᓕᖏᓐᓂ. ᓇᓄᐃᑦ ᓯᓚᑖᓂ ᑭᓪᓕᖃᖅᑐᓂᑦ ᐊᖏᕈᑎᓂᑦ 
ᓴᖅᑮᒋᐊᖃᖅᑯᑦ ᐊᕕᑦᑐᖅᓯᒪᔪᓕᒫᓄᑦ ᓇᓄᓕᕆᓂᕐᒥᑦ ᑕᒪᒃᑯᐊᓗ ᑲᑐᔾᔨᖃᑦᑕᑦᑎᐊᕐᓗᑎᑦ ᑐᑭᓯᒋᐊᕈᑎᓂᑦ 
ᓄᓇᕗᒻᒥ. ᑭᒃᑯᑐᐃᓐᓇᕐᓄᑦ ᐊᖏᕈᑎᐅᔪᓂᑦ ᐱᑕᖃᓕᖅᐸᓪᓕᐊᔪᖅ ᐃᓚᖏᓐᓂ ᓇᓄᖅᑕᓕᓐᓄᑦ ᐊᕕᑦᑐᖅᓯᒪᔪᓄᑦ 
ᐊᒻᒪᓗ ᐱᑕᖃᕇᖅᑐᓂ ᑲᓇᑕᒥ ᐊᒻᒪᓗ ᒥᐊᓕᒐᐃᑦ ᓄᓇᖓᓐᓂ, ᐊᒻᒪᓗ ᑲᓇᑕ ᐊᒻᒪᓗ ᑲᓛᖡᑦ ᓄᓈᓄᑦ, 
ᐊᑐᖃᑦᑕᖅᑐᓪᓗ ᐊᖏᖃᑎᒌᒍᑎᒥᑦ ᐱᑕᖃᕆᐊᖃᖅᑐᑦ ᑲᑐᔾᔨᔪᓄᑦ ᐊᕕᑦᑐᖅᓯᒪᔪᓄᑦ ᓇᓄᓕᓐᓄᑦ; ᐊᑕᐅᓯᖅ 
ᐊᖏᕈᑎᒃ ᐱᑕᖃᕇᖅᑐᖅ ᐅᐊᓐᓇᖓᓐᓄᑦ ᕿᑭᕐᒥᐅᑦ ᐊᒻᒪᓗ ᐃᓅᕕᐊᓗᐃᑦ ᓄᓇᑦᑎᐊᕐᒥ.  

ᐅᑯᐊ ᑐᕌᒐᐃᑦ ᐃᑲᔫᑎᖃᕈᓐᓇᖅᑐᖅ ᐱᐅᓯᕚᓪᓕᖁᓪᓗᒋᑦ ᐱᓕᕆᖃᑎᒌᓐᓂᕐᒥ ᓄᓇᕗᒻᒥ: 

• ᑎᒍᓯᓗᑎᑦ ᐊᑐᖃᑦᑕᖅᑐᓂ ᐊᖏᕈᑎᓂᑦ ᑖᒃᑯᓂᖓ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ ᐊᓯᖏᓐᓂ 
ᑭᓪᓕᖃᖅᑐᓂᑦ ᑲᒪᖃᑦᑕᖅᑐᓂᑦ; 

• ᐋᖅᑭᔅᓱᐃᓇᓱᓪᓗᑎᑦ ᑕᒪᒃᑮᓐᓄᑦ ᐊᐅᓚᑦᑎᒍᑕᐅᒍᓐᓇᖅᑐᓂᑦ ᑐᕌᒐᕐᓂᑦ ᑲᑐᔾᔨᔪᓄᑦ ᓇᓄᖅᑕᓕᓐᓂᑦ; 

• ᐱᓕᕆᖃᑎᒌᒃᑲᓐᓂᕈᓐᓇᕐᓗᑎᑦ ᖃᐅᔨᓴᕐᓂᕐᒨᖓᔪᓂᑦ ᓲᕐᓗ ᖃᐅᔨᓴᖃᑦᑕᕐᓂᖏᓐᓂ,  ᓱᕈᓐᓇᖅᑐᓂᑦ 
ᖃᐅᔨᓴᕐᓂᕐᒥᑦ, ᐊᒻᒪᓗ ᐃᓄᐃᑦ ᐱᖅᑯᓯᖏᓐᓂ ᖃᐅᔨᓴᕐᓂᕐᒥᑦ; 

• ᐱᐅᓯᕚᓪᓕᑎᑦᑏᓐᓇᕋᓱᐊᕐᓗᑎᑦ ᐊᐅᓚᑦᑎᓂᕐᒥᑦ ᐊᔾᔨᒌᙱᑦᑐᓂᑦ ᒐᕙᒪᐅᔪᓂᑦ ᐊᒻᒪᓗ ᐱᓕᕆᖃᑕᐅᔪᓂᑦ. 
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚ ᐊᓯᔾᔨᐸᓪᓕᐊᓂᖓᓐᓄᑦ ᑲᓇᑕᒥ, ᒥᕐᖑᐃᖅᓯᕐᕖᑦ ᑲᓇᑕᒥ, ᐊᕙᑎᓕᕆᔨᒃᑯᑦ, 
ᐆᒪᔪᓕᕆᔨᒃᑯᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᑦ ᐱᓕᕆᐊᓖᓐᓇᐅᕗᑦ ᐊᒻᒪᓗ ᐊᑐᓕᖅᑎᑦᑎᒍᒪᔪᐃᓐᓇᐅᓪᓗᑎᑦ 
ᑕᒪᑐᒥᖓ ᐸᕐᓇᐅᑎᐅᔪᒥᑦ; 

• ᑲᑐᔾᔨᓗᑎᑦ ᐃᓱᒪᓕᐅᕋᓱᐊᖃᑦᑕᕈᓐᓇᕐᓗᑎᑦ ᐱᖃᑕᐅᔪᐃᓐᓇᐅᓗᑎᑦ ᑲᑎᒪᔨᓕᒫᑦ ᐊᑦᑐᐊᓂᖃᖅᑐᑦ 
ᑲᑐᔾᔨᓂᕐᒥᑦ ᓇᓄᖃᕐᕕᐅᔪᓄᑦ 

8.5.3 ᑲᑐᔾᔨᓂᖅ ᑐᑭᓯᒋᐊᕈᑎᓂᑦ ᖃᐅᔨᒪᓂᕐᓂᓪᓗ 

ᖃᐅᔨᒪᑐᐃᓐᓇᖅᑐᓂ ᓈᒻᒪᓗᐊᙱᒻᒪᑦ ᐊᐅᓚᑦᑎᓇᓱᐊᕐᓗᓂ ᐆᒪᔪᓂᑦ. ᑕᒪᒃᑯᐊ ᖃᐅᔨᒪᓂᐅᔪᑦ ᑐᑭᓯᒋᐊᕈᑏᓪᓗ 
ᑲᑐᔾᔭᐅᖃᑦᑕᕐᓗᑎᑦ ᐃᑲᔪᕐᓂᖃᕈᓐᓇᕐᖓᑦ ᐱᓕᕆᖃᑎᒌᓕᒫᓄᑦ ᐊᐅᓚᑦᑎᓇᓱᐊᕐᓂᕐᒥᑦ 
ᐃᓱᒪᓕᐅᑦᑎᐊᕈᓐᓇᓂᖅᓴᐅᒐᔭᕐᖓᑕ ᑐᑭᓯᐅᒪᑦᑎᐊᖅᑲᑕ. ᒫᓐᓇᐅᔪᖅ, ᑐᑭᓯᒋᐊᕈᑏᑦ 
ᓴᖅᑭᑲᐃᓐᓇᖃᑦᑕᑐᐃᓐᓇᕐᖓᑕ ᐊᒻᒪᓗ ᐱᓕᕆᖃᑎᒌᑦ ᑕᒪᑐᒥᖓ ᐱᐅᓯᕚᓪᓕᑎᑦᑎᒋᐊᖃᖅᑯᑦ. ᐱᐅᓂᖅᐹᖑᕗᖅ 
ᐋᖅᑭᓱᖅᓯᒪᔪᓂᑦ ᑐᑭᓯᒋᐊᕈᑎᓂ ᑲᑐᔾᔨᖃᑦᑕᖁᓗᒋᑦ ᑐᓴᐅᒪᖃᑦᑕᐅᑎᓂᒃᑯᑦ ᐱᓕᕆᖃᑎᒌᓐᓂᒃᑯᓪᓗ: 

• ᐋᖅᑭᓗᑎᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐸᕐᓇᐅᑎᓂᑦ ᑲᑐᔾᔨᖃᑦᑕᓂᕐᒥᑦ ᑐᑭᓯᒋᐊᕈᑎᓂᑦ; 

• ᐋᖅᑮᓗᑎᑦ ᓄᐊᑕᐅᓯᒪᔪᓂᑦ ᐊᖏᕈᑎᖃᕐᓗᑎᑦ ᐊᓯᖏᓐᓂ ᐱᓕᕆᕕᐅᔪᓂᑦ ᑭᓪᓕᖃᖅᑐᓂᓪᓗ ᓯᓚᑖᓂ; 

• ᑕᒪᒃᑯᐊ ᖃᐅᔨᓴᖅᑕᐅᓂᒥᓃᑦ, ᑕᒪᒃᑮᒃ ᖃᐅᔨᓴᖅᑎᒻᒪᕆᓐᓄᑦ ᐃᓄᐃᓪᓗ ᖃᐅᔨᒪᔭᑐᖃᖏᓐᓂ, 
ᑲᑐᔾᔨᖃᑎᒌᖃᑦᑕᕐᓗᑎᑦ ᐊᐅᓚᑦᑎᖃᑎᖏᓐᓂ; 

• ᑐᓂᓯᖃᑦᑕᐃᓐᓇᕐᓗᑎᑦ ᑐᑭᓯᒋᐊᕈᑎᓂᑦ ᓇᓄᐃᓪᓗ ᐃᓄᐃᓪᓗ ᑲᑎᒐᐃᒻᒪᑕ ᐊᐅᓚᑦᑎᒍᑎᔅᓴᓂᑦ, 
ᐱᓕᕆᖃᑎᖃᕐᓗᑎᑦ ᐊᑲᐅᙱᓕᐅᕈᑎᑕᖃᕐᓂᖅᑲᑦ ᑲᑎᒪᔨᕋᓛᖃᕐᓗᑎᑦ ᓇᒥᑐᐃᓐᓇᖅ ᓯᓚᑖᓂᓗ 
ᑲᑐᔾᔨᖃᑎᒌᑦ ᐊᒥᓱᕈᒃᑲᓐᓂᖁᓪᓗᒋᑦ ᑲᔪᓯᑦᑎᐊᖁᓪᓗᒋᑦ ᑕᒪᒃᑯᐊ ᐊᑲᐅᙱᓕᐅᕈᑎᐅᕙᑦᑐᑦ. 

9. ᐊᑐᓕᖅᑎᑕᐅᓂᖏᑦ ᐸᕐᓇᐅᑏᑦ 

ᑲᔪᓯᑎᒐᓱᐊᕐᓗᒋᑦ ᑐᕌᒐᐅᒧᑦ ᓇᓗᓇᐃᖅᓯᒪᒧᑦ ᖁᓛᓂ ᑲᔪᓯᒍᓐᓇᖅᑐᖅ ᑭᓯᐊᓂ ᐱᓕᕆᖃᑎᒌᓪᓗᑎᑦ 
ᑭᒃᑯᑐᐃᓐᓇᐃᑦ, ᑭᓪᓕᖃᖅᑐᑦ ᐊᓯᖏᓐᓂ ᐊᒻᒪᓗ ᑮᓇᐅᔭᖅᑎᒍᑦ ᐃᖅᑲᓇᐃᔭᖅᑎᒍᓪᓗ ᑲᒪᔪᓂᒃ.  
ᐊᓯᔾᔨᕆᐊᑐᙱᑦᑐᖅ ᑖᓐᓇ ᐱᔭᑕᕇᖅᑐᖅ ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᓂᑦ ᑭᓯᐊᓂ ᓄᑖᕐᓂᑦ 
ᑐᑭᓯᒋᐊᕈᑎᓂᑦ ᐊᑐᐃᓐᓇᖅᑕᖃᓕᕐᓂᖅᑲᑦ, ᒫᓐᓇᐅᔪᖅ ᐊᐅᓚᑦᑎᔾᔪᑕᐅᔪᑦ ᑐᕌᖓᖏᑦ ᐱᐅᓂᖅᐹᖑᔪᖅ 
ᐊᑑᑎᖃᐃᓐᓇᕐᓂᐊᖅᑐᓂᓗ. ᓄᑖᕐᓂᑦ ᑐᑭᓯᒋᐊᕈᑎᓂᑦ (ᑕᑯᓗᒍ ᐃᓚᒍᑖ D-ᒦᑦᑐᖅ) ᓴᖅᑭᖅᑕᐅᓛᖅᑐᖅ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (ᐊᑐᐃᓐᓇᐅᓕᖅᑲᑦ) ᐊᒻᒪᓗ ᕿᒥᕐᕈᔭᐅᓗᑎᑦ ᐊᐅᓚᑦᑎᔾᔪᑎᓄᑦ ᑐᕌᒐᐃᑦ 
ᐊᓯᖏᓐᓄᑦ ᓇᓄᖅᑕᓕᓐᓄᑦ ᐊᒻᒪᓗ ᕿᒥᕐᕈᔭᐅᓗᑎᑦ ᓄᑖᑦ ᖃᐅᔨᓴᐅᑎᒥᓃᑦ ᖃᐅᔨᓴᖅᑎᒻᒪᕆᓐᓄᑦ ᐅᕝᕙᓘᓐᓃᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᖃᐅᔨᓴᕐᓂᕐᒥᑦ. ᑕᐃᑲᓂ, ᓄᑖᕐᓂᑦ ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᓂᑦ 
ᐊᑐᓕᖁᔭᒥᓂᑦ ᓴᖅᑮᔪᒫᖅᑐᖅ ᒪᓕᓪᓗᑎᑦ ᓇᓄᖅᑕᓕᓐᓄᑦ ᐊᐅᓚᑦᑎᓂᕐᒧᑦ ᑐᕌᒐᔅᓴᓂᑦ ᐊᒻᒪᓗ ᑐᕌᒐᖏᓐᓂ ᑖᔅᓱᒪ 
ᐸᕐᓇᐅᑎᐅᑉ. 

ᐊᐅᓚᑦᑎᖃᑎᒌᑦ ᐋᖅᑭᔅᓯᒪᓂᖓ ᓄᓇᕗᒻᒥ ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᕆᐊᖃᕐᖓᑕ 
ᐊᓯᔾᔨᖅᑕᐅᓂᐊᖅᑲᑦ ᐊᒥᓲᓂᖏᓐᓂ ᐆᒪᔪᕈᓐᓇᖅᑕᖏᓐᓂ, ᐊᐅᓚᑦᑎᓂᕐᒧᑦ ᑐᕌᒐᐃᑦ, ᐅᕝᕙᓘᓐᓃᑦ NQL-ᑯᓐᓂ. 
ᓇᓗᓇᕐᖓᑦ ᖃᓄᐃᓕᖓᓪᓚᕆᓐᓂᐊᕐᒪᖔᑕ ᐱᒋᐊᕈᑎᖏᑦ, ᐅᕝᕙᓘᓐᓃᑦ ᐱᒋᐊᕈᑕᐅᓂᐊᖅᑐᑦ, ᑲᒪᒋᔭᐅᒐᔭᕐᖓᑕ 
ᐱᓕᕆᖃᑎᒌᓐᓄᑦ ᑭᓯᐊᓂ ᐊᒻᒪᓗ ᐃᓱᒪᓕᐅᓚᐅᖅᑎᓪᓗᒋᑦ ᐆᒪᔪᓕᕆᔨᕐᔪᐊᒃᑯᑦ ᐊᑐᓂ ᐃᓱᒪᒋᔭᐅᔪᓄᑦ 
ᐊᔾᔨᒌᙱᑦᑐᓂᑦ ᓴᖅᑭᖅᑐᖃᕈᓐᓇᕐᖓᑦ, ᐱᖃᓯᐅᑎᓪᓗᒋᑦ ᐊᐅᓚᑦᑎᓂᕐᒧᑦ ᑐᕌᒐᖏᓐᓂ, ᐃᓄᐃᑦ 
ᖃᐅᔨᒪᔭᑐᖃᖏᓐᓂ, ᐊᒥᓲᓂᖏᑦ ᓇᓄᐃᑦ ᐃᖏᕐᕋᓂᖏᓪᓗ, ᐊᒻᒪᓗ ᐊᒥᓲᓂᖏᓐᓂ ᒥᔅᓴᐅᓴᑦᑕᐅᓯᒪᔪᑦ 
ᐊᔾᔨᒌᙱᑦᑐᓂᑦ ᐃᓱᒪᒋᔭᐅᔪᓂᑦ ᐆᒪᔪᖅᑕᐅᔪᓐᓇᖅᑐᓂᑦ. ᐃᓱᒪᓕᐅᖅᑎᐅᑎᓪᓗᒋᑦ ᑎᒥᐅᔪᖅ, ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᐃᓱᒪᓕᐅᕋᔭᕐᖓᑕ, ᐊᒻᒪᓗ ᐸᕐᓇᐅᑎᓂᑦ ᐱᒋᐊᕈᑎᓂᓪᓘᓐᓃᑦ ᖃᓄᐃᓕᖓᒐᔭᕐᒪᖔᑕ 
ᓇᓚᐅᑦᑖᕋᔅᓴᐅᖏᑦᑐᖅ. ᑕᒪᓐᓇᓕ ᑐᑭᖃᕋᓱᐊᙱᑦᑐᖅ ᐱᒋᐊᕈᑎᑕᖃᔾᔮᖏᓐᓂᖓᓐᓂ, ᑐᕌᒐᖓᓪᓕ 
ᐊᐅᓚᑦᑎᓂᕐᒧᑦ ᐸᕐᓇᐅᑎ ᐃᒫᒃ “ᐱᑕᖃᐃᓐᓇᖅᑎᑦᑎᓇᓱᐊᕐᓗᑎᑦ ᖃᓄᐃᙱᑦᑎᐊᖅᑐᓂ ᓇᓄᖅᑕᓕᓐᓂᑦ ᒫᓐᓇᒧᑦ 
ᓯᕗᓂᑦᑎᓄᓪᓗ ᑐᕌᖓᓪᓗᑎᑦ, ᐊᒻᒪᓗ ᓇᓄᐃᑦ ᐱᑕᖃᐃᓐᓇᕐᓗᑎᑦ ᐃᖏᕐᕋᐃᓐᓇᖃᑕᐅᓗᑎᓪᓗ ᐊᓯᖏᓐᓂ 
ᐱᕈᖅᑐᓂᑦ ᖃᐅᔨᓴᐃᓐᓇᕐᓗᒋᑦ ᓈᒻᒪᒐᐃᑉᐸᓪᓗ ᓇᓐᓄᒃᑎᑕᐅᔪᓐᓇᕐᓗᑎᑦ.”, ᒪᓕᑐᐃᓐᓇᖏᓪᓗᑎᑦ ᑐᑭᓯᒋᐊᕈᑎᓂᑦ 
ᐊᑐᐃᓐᓇᖃᑐᐃᓐᓇᕐᓂᖏᓐᓅᖏᑦᑐᖅ. ᑕᐃᒪᐃᓐᓂᖓᓐᓄᑦ, ᐅᑯᐊ ᐆᑦᑑᑎᐅᔪᑦ, ᓇᓗᓴᐃᖅᑕᐅᓯᒪᔪᑦ 
ᐱᓕᕆᖃᑎᒌᓐᓄᑦ, ᖃᓄᖅ ᐱᒋᐊᕈᑎᖃᕋᔭᕐᒪᖔᑕ ᐊᑐᓕᖅᑎᑕᐅᓂᐊᖅᑲᑦ ᑖᓐᓇ ᐸᕐᓇᐅᑎ.  
 
ᓯᕗᓂᖓᓐᓂ ᐱᒋᐊᕈᑎᖃᓚᐅᙱᓐᓂᖏᓐᓂ, ᑲᑎᒪᑎᑦᑎᖅᑳᕋᔭᖅᑐᑦ ᐅᖃᖃᑎᖃᕐᓗᑎᓪᓗ ᐱᓕᕆᖃᑕᐅᔪᓂᑦ 
ᐊᒻᒪᓗ ᖃᓂᒋᔭᖏᓐᓂ ᑭᓪᓕᖃᖅᑐᓂᑦ ᓄᓇᓂᑦ ᑲᔪᓯᑦᑎᐊᖁᓪᓗᒋᑦ ᑕᒪᒃᑯᐊ.  

9.1 ᓇᓐᓂᐊᖃᑦᑕᓂᕐᒥᒃ ᐊᐅᓚᑦᓯᓂᖅ 

ᐊᐅᓚᑦᓯᓂᕐᒧᑦ ᖃᓄᐃᓕᒋᐊᕈᑎ ᓯᕗᓪᓕᐅᔾᔭᐅᒋᐊᖃᕐᓂᖅ ᖃᖓᒃᑯᑦ 
ᕿᒥᕐᕈᔭᐅᒋᐊᖃᑦᑕᕐᓗᑎᒃ ᓄᖑᓗᐊᖅᑕᐅᑦᑕᐃᓕᓗᑎᒃ ᐊᕐᓇᓂᒃ ᓇᓐᓄᖃᑦᑕᕐᓂᖏᑦ 

ᖁᕝᕙᓯᑦᑐᖅ 3 ᐊᕐᕌᒍᐃᑦ 

ᐆᑦᑐᕋᐅᑕᐅᓗᑎᒃ ᐋᖅᑭᒋᐊᕈᑕᐅᔪᑦ ᓴᖑᔭᖅᑕᐅᒍᓐᓇᖅᑐᑦ 
ᓇᓐᓄᑦᑕᐅᒍᓐᓇᖅᑐᓂᒃ ᐱᓕᕆᔾᔪᓯᖅ ᐊᐅᓚᑕᐅᒍᓐᓇᕐᓂᖓ 
ᐊᔪᕐᓇᕋᔭᙱᒻᒪᖔᑦ (ᐋᖅᑭᒋᐊᕈᑏᑦ ᐊᑐᖓᓕᕐᓂᐊᖅᑐᑦ 1:1 
ᖃᑦᓰᓐᓇᕈᕆᐊᖅᓯᖃᑦᑕᓂᕐᒥᒃ ᓇᓐᓄᑦᑕᐅᒍᓐᓇᖅᑐᓂᒃ ᐊᕐᕌᒎᓛᖅᑐᒥ 
ᐅᖓᑖᓄᑦ ᓇᓐᓄᑦᑐᖃᖅᑐᒥᓂᐅᑉᐸᑦ, ᓲᕐᓗ, ᐊᑕᐅᓯᕐᒥᒃ ᐊᕐᓇᓪᓗᒻᒥᒃ 
ᓇᓐᓄᓗᐊᖅᑐᖃᖅᑲᑦ ᖃᑦᓰᓐᓇᕈᕆᐊᖅᑕᐅᒐᔭᖅᑐᑦ ᐊᑕᐅᓯᑐᐊᕐᒥᒃ 
ᐊᕐᓇᓪᓗᒍᓐᓇᕐᓗᑎᒃ ᐊᕐᕌᒎᓛᖅᑐᒥ (ᐊᕐᓇᓪᓗᓐᓂᒃ 
ᓇᓐᓄᓗᐊᖅᑐᒥᓂᐅᑉᐸᑕ ᑭᖑᕝᕕᐅᑎᔪᓐᓇᖏᑉᐸᑕ ᐊᒥᐊᒃᑯᒥᓂᕐᓂᒃ 
ᐊᕐᕌᒎᓛᖅᑐᒥᓘᓐᓃᑦ ᓇᓐᓄᒐᑦᓴᓂᒃ ᐊᑐᖅᑕᐅᒐᔪᑦᑐᑦ 
ᓴᖑᔭᐃᒍᓐᓇᓂᕐᒧᑦ ᓇᓐᓄᑦᑕᐅᒍᓐᓇᖅᑐᓂᒃ 
ᖃᑦᓰᓐᓇᕈᖅᑎᑦᓯᒋᐊᕋᔭᖅᑐᑦ ᐊᖑᓴᓪᓗᒍᓐᓇᐅᑏᑦ ᐊᒥᐊᒃᑯᐃᑦ 
ᓴᓂᕐᕙᖅᑕᐅᖃᑦᑕᕐᓗᑎᒃ ᐊᑐᐃᓐᓇᕈᑦᓴᐅᑎᒋᙱᖔᕐᓗᑎᒃ). 

ᖁᕝᕙᓯᑦᑐᖅ 2 ᐊᕐᕌᒎᒃ 

ᓯᐊᕐᒪᒋᐊᖅᑕᐅᓗᓂ ᐊᖏᓪᓕᒋᐊᖅᑕᐅᓗᓂᓗ ᓇᓐᓄᑦᑕᒥᓂᕐᓂᒃ 
ᑎᒥᖏᒍᑦ ᖃᓄᐃᒍᓯᖏᓐᓂᒃ ᑎᑎᖅᑕᐅᖃᑦᑕᕐᓂᖏᑦ ᐱᓕᕆᖃᑎᒌᑦᑐᑦ 
ᕿᒥᕐᕈᓚᐅᖅᑎᓪᓗᒋᑦ ᖃᐅᔨᓴᕐᓂᕐᒧᑦ ᑐᕌᒐᖏᓐᓂᒃ 

ᖁᕝᕙᓯᑦᑐᖅ 
5 ᐊᕐᕌᒍᐃᑦ 

ᐊᑲᐅᓯᕚᓪᓕᖅᑕᐅᓗᓂ ᑲᒪᒋᔭᐅᖃᑦᑕᕐᓂᖏᑦ ᐊᑦᑕᓇᓕᕈᑕᐅᓪᓗᑎᒃ 
ᐃᓅᓯᕐᒧᑦ ᐱᖁᑎᓄᓪᓘᓐᓃᑦ ᓇᓐᓄᑦᑕᐅᔪᒥᓃᑦ 
ᐊᓐᓇᐃᔭᐅᖃᑦᑕᓂᐊᙱᒻᒪᑕ ᓇᓄᕋᔭᐅᑉ ᐊᑭᖃᕋᔭᕐᓂᖏᓐᓂᒃ 

ᖁᕝᕙᓯᑦᑐᖅ 
ᑲᔪᓯᔪᖅ 

ᓇᓗᓇᐃᖅᑕᐅᓯᒪᓗᓂ ᓇᓐᓄᖃᑦᑕᖅᑐᑦ ᓇᓗᓇᐃᖅᓯᖃᑦᑕᖁᓗᒋᑦ 
ᖃᐅᔨᓴᕋᑦᓴᓂᓪᓗ ᑐᓂᓯᖃᑦᑕᕐᓂᖏᑦ ᓈᒻᒪᓈᕋᓗᐊᕐᒪᖔᑦ 

ᖁᕝᕙᓯᑦᑐᖅ 
ᑲᔪᓯᔪᖅ 

ᐋᖅᑭᑦᓱᐃᓗᑎᒃ ᐱᓕᒻᒪᑦᓴᐃᒍᑎᒥᒃ ᐃᓄᓐᓄᑦ ᓄᓇᓕᓐᓂ 
ᐋᖅᑭᑦᓱᐃᒐᔭᖅᑐᓂᒃ ᐃᓄᓐᓄᑦ ᖃᐅᔨᓴᕋᑦᓴᓂᒃ ᓄᐊᑦᓯᖃᑦᑕᓂᕐᒧᑦ 
ᐱᓕᕆᐊᒥᒃ ᐊᖑᓇᓱᑦᑏᑦ ᖃᓄᐃᓕᐅᕈᓯᖏᓐᓂᒃ ᐊᐱᖅᓱᖃᑦᑕᕐᓗᑎᓪᓗ 
ᓇᓄᐃᑦ ᑎᒥᖏᒍᑦ ᖃᓄᐃᒍᑎᒋᔭᖏᓐᓂᒃ  
 

ᕿᑎᐊᒍᕈᔪᒃ 5 ᐊᕐᕋᒍᐃᑦ 

 

9.2 ᑐᑭᓯᒋᐊᕈᑎᓂᒃ ᖃᐅᔨᒪᓂᐅᔪᓂᓪᓗ ᓄᐊᑦᓯᓂᕐᒧᑦ ᖃᓄᐃᓕᒋᐊᕈᑎᐅᒋᐊᓖᑦ (ᖃᓄᖅᑑᕐᓂᖅ): 

ᓂᕐᔪᑏᑦ ᓇᔪᖅᐸᑦᑕᖏᓐᓂᒃ ᐊᐅᓚᑦᓯᓂᖅ ᐊᕙᑎᑦᑎᓂᓪᓗ ᑲᒪᑦᓯᐊᕐᓂᕐᒧᑦ ᖃᓄᐃᓕᒋᐊᕈᑕᐅᒋᐊᓖᑦ: 

ᐊᐅᓚᑦᓯᓂᕐᒧᑦ ᖃᓄᐃᓕᒋᐊᕈᑎ ᓯᕗᓪᓕᐅᔾᔭᐅᒋᐊᖃᕐᓂᖅ ᖃᖓᒃᑯᑦ 
ᐋᖅᑭᑦᓱᐃᓗᑎᒃ ᖃᐅᔨᒪᔭᐅᔪᓂᒃ ᑐᑭᓯᒋᐊᕈᑎᓂᓪᓗ ᑕᐅᖅᓰᖃᑦᑕᓂᕐᒧᑦ 
ᐸᕐᓇᐅᑎᒥᒃ ᐊᐅᓚᑦᓯᔨᐅᖃᑎᒌᑦ ᑲᑐᔾᔨᖃᑎᒌᖏᓐᓄᑦ 

ᖁᕝᕙᓯᑦᑐᖅ 
2 ᐊᕐᕌᒎᒃ 

ᓄᐊᑦᓯᓗᑎᒃ ᓄᓇᓕᓐᓂ ᐃᓄᐃᓪᓗ ᖃᐅᔨᒪᓂᖏᓐᓂᒃ 
ᐃᓚᒋᓕᐅᑎᓗᒋᓪᓗ ᐸᕐᓇᐅᑎᖏᓐᓄᑦ ᐃᓱᒪᓕᐅᕈᑎᒋᕙᑦᑕᖏᓐᓄᓪᓗ 

ᖁᕝᕙᓯᑦᑐᖅ 
ᑲᔪᓯᔪᖅ 

ᐊᑦᓱᕈᑎᖃᕐᓗᑎᒃ ᐃᓚᐅᖃᑕᐅᓕᖅᐹᓪᓕᖅᑎᑕᐅᓗᑎᒃ ᐃᓄᐃᑦ 
ᖃᐅᔨᓴᖅᑐᓕᕆᓂᕐᒧᑦ, ᐸᕐᓇᐃᓂᕐᒧᑦ, ᐃᓱᒪᓕᐅᕈᑎᖃᖃᑦᑕᓂᕐᒧᓪᓗ 

ᖁᕝᕙᓯᑦᑐᖅ ᑲᔪᓯᔪᖅ 

ᖃᑦᓯᐅᓂᖏᓐᓂᒃ ᖃᐅᔨᓴᕐᓗᑎᒃ ᒪᓕᓪᓗᒋᑦ ᑎᑎᖅᑕᐅᓯᒪᓂᖏᑎᒍᑦ 
ᐅᓪᓗᖅᓯᐅᑎᒃᑯᑦ ᓴᖅᑭᖅᑕᐅᔪᓪᓗ ᑭᒃᑯᑐᐃᓐᓇᕐᓄᑦ 
ᐊᑐᐃᓐᓇᕈᖅᑎᓪᓗᒋᑦ ᕿᓚᒥᐅᔪᒃᑯᑦ 

ᖁᕝᕙᓯᑦᑐᖅ 
ᑲᔪᓯᔪᖅ 

ᓄᓇᕗᑦ ᓇᓄᕐᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ, ᔪᓚᐃ 2016 ᒪᑉᐱᖅᑐᒐᖓ 30 
 



ᑲᔪᓯᒍᑎᖃᕐᓗᑎᒃ ᐋᖅᑭᑦᓱᐃᓂᕐᒧᑦ, ᖃᐅᔨᓴᕈᑎᖃᕐᓂᕐᒧᑦ 
ᐊᑑᑎᖃᕐᓂᒧᓪᓗ ᖃᐅᔨᓴᕐᓂᕐᒧᑦ ᐱᓕᕆᔾᔪᓯᕐᓂᒃ ᐱᒻᒪᕆᐅᔪᓂᒃ 
ᑐᑭᓯᕙᓪᓕᐊᒍᑕᐅᓂᐊᖅᑐᓂᒃ ᑮᑕᕈᓗᒃ ᐅᕝᕙᓘᓐᓃᑦ 
ᐸᕝᕕᓴᓐᓂᖃᙱᑦᓯᐊᖃᑦᑕᕐᓗᑎᒃ ᓇᓄᕐᓂᒃ 

ᕿᑎᐊᒍᑦ 

 
ᑲᔪᓯᔪᖅ 

ᐋᖅᑭᑦᓱᐃᓗᑎᒃ ᐊᕐᕌᒍᓄᑦ 25-ᓄᑦ ᖃᐅᔨᓴᕐᓂᕐᒧᑦ ᖃᓄᖅᑑᕈᑎᒥᒃ 
ᓇᓄᐃᑦ ᓇᔪᖅᐸᑦᑕᓕᒪᖏᓐᓂᒃ ᐊᕙᑎᖏᓐᓂᒃ 
ᖃᐅᔨᓴᖅᐸᓪᓕᐊᖃᑦᑕᓂᕐᒧᑦ ᓯᕗᓪᓕᐅᔾᔭᐅᒋᐊᓕᓐᓂᓪᓗ 
ᓇᓗᓇᐃᔭᐃᓗᑎᒃ ᖃᐅᔨᓴᖅᑕᐅᒋᐊᓕᓐᓂᒃ ᐋᒥᑕᐅᓯᒪᔪᓂᒃ  

ᕿᑎᐊᒍᑦ 2017 

ᑐᙵᕕᓕᐅᕐᓗᑎᒃ ᑲᑐᔾᔨᖃᑎᑦᓴᒥᓂᒃ ᓯᓚᑖᓃᑦᑐᓂᒃ ᖃᐅᔨᓴᖅᑎᓂᒃ 
ᒐᕙᒪᓂᓪᓗ ᐱᕚᓪᓕᖁᓪᓗᒍ ᐊᕙᑎᓕᕆᔨᒃᑯᑦ ᐱᔪᓐᓇᕐᓂᖃᕐᓂᖏᑦ 
ᖃᐅᔨᓴᖅᑐᓕᕆᓂᕐᒧᑦ ᐃᓄᐃᓪᓗ ᖃᐅᔨᒪᔭᑐᖃᖏᓐᓂᒃ, 
ᐊᑐᓕᖅᑎᑦᓯᓗᑎᓪᓗ ᐊᕐᕌᒍᓄᑦ 25-ᓄᑦ ᖃᐅᔨᓴᕐᓂᕐᒧᑦ ᖃᓄᖅᑑᕈᑎᒥᒃ 
ᓯᓚᑖᓃᖔᖅᑐᓄᑦ ᑮᓇᐅᔭᖃᖅᑎᑕᐅᓗᑎᒃ ᑲᑐᔾᔨᖃᑎᖃᕐᓗᑎᓪᓗ 

ᕿᑎᐊᒍᑦ ᑲᔪᓯᔪᖅ 

 

9.3 ᓇᔪᒐᖏᓐᓂᒃ ᐊᐅᓚᑦᓯᓂᖅ ᐊᕙᑎᑦᑎᓂᓪᓗ ᑲᒪᑦᓯᐊᕐᓂᕐᒧᑦ ᖃᓄᐃᓕᒋᐊᕈᑕᐅᒋᐊᓖᑦ 

ᐊᐅᓚᑦᓯᓂᕐᒧᑦ ᖃᓄᐃᓕᒋᐊᕈᑎ ᓯᕗᓪᓕᐅᔾᔭᐅᒋᐊᖃᕐᓂᖅ ᖃᖓᒃᑯᑦ 
ᐊᔭᐅᖅᑐᐃᒍᑎᖃᕐᓗᑎᒃ ᐋᖅᑭᑦᓱᖅᑕᐅᖁᓪᓗᒋᑦ, ᑕᐅᖅᓰᖃᑦᑕᖁᓪᓗᒋᑦ 
ᐊᑐᓕᖅᑎᑦᓯᖃᑦᑕᖁᓪᓗᒋᓪᓗ ᐊᐅᓚᑦᓯᓂᕐᒧᑦ 
ᐱᓕᕆᔾᔪᓯᐅᑦᓯᐊᕐᓂᖅᐹᓂᒃ ᐱᓕᕆᔨᐅᖃᑎᒥᓄᑦ, ᐳᓚᕋᑦᑐᓕᕆᓂᕐᒧᑦ 
ᐊᐅᓚᑦᓯᔨᓄᑦ, ᐃᖅᑲᓇᐃᔭᖅᑎᓄᓪᓗ 

ᕿᑎᐊᒍᕈᔪᒃ ᑲᔪᓯᔪᖅ 

ᑐᙵᕕᓕᐅᕋᓱᐊᕐᓗᑎᒃ ᐱᔪᓐᓇᕐᓂᖅᑖᖅᐸᓪᓕᐊᓂᕐᒧᑦ ᐊᑕᖏᖅᑐᒋᑦ 
ᐊᐅᓚᑦᓯᔨᐅᖃᑎᒌᑦᑐᓕᒫᑦ ᑲᑐᔾᔨᖃᑎᒌᖏᓐᓂ 
ᐃᓚᐅᖃᑕᐅᒍᓐᓇᓕᑦᓯᐊᖁᓪᓗᒋᑦ ᐱᖁᔭᕐᓂᒃ ᐊᐅᓚᑦᓯᔾᔪᑎᓂᒃ 
ᕿᒥᕐᕈᖃᑕᐅᒍᓐᓇᖅᓯᓗᑎᒃ 

ᕿᑎᐊᒍᕈᔪᒃ ᑲᔪᓯᔪᖅ 

ᐃᓚᐅᖃᑕᐅᖏᓐᓇᕐᓗᑎᒃ ᓱᕈᕐᓇᖅᑐᓂᒃ 
ᖃᐅᔨᓴᖅᐸᓪᓕᐊᖏᓐᓇᖃᑦᑕᓂᕐᒧᑦ ᐱᓕᕆᐊᒧᑦ ᓇᓄᕐᓄᑦ 

ᕿᑎᐊᒍᕈᔪᒃ ᑲᔪᓯᔪᖅ 

ᖃᐅᔨᓴᖅᑕᐅᓗᓂ ᐊᑦᑐᐃᓂᖃᕐᓂᖏᑦ ᐃᒪᕕᒃᑯᑦ ᐅᒥᐊᕐᔪᐊᑦ 
ᐋᖅᑭᑦᓱᐃᓂᕐᒧᓪᓗ ᐸᕝᕕᓴᓗᐊᑦᑕᐃᓕᓂᕐᒧᑦ ᒪᓕᑦᑕᐅᒋᐊᓕᓐᓂᒃ 
 

ᕿᑎᐊᒍᕈᔪᒃ 
10 ᐊᕐᕌᒍᐃᑦ 

 
9.4 ᐃᓄᐃᑦ ᓇᓄᐃᓪᓗ ᖃᓄᓕᒋᐊᕈᑕᐅᒋᐊᓖᑦ 

ᐊᐅᓚᑦᓯᓂᕐᒧᑦ ᖃᓄᐃᓕᒋᐊᕈᑎ ᓯᕗᓪᓕᐅᔾᔭᐅᒋᐊᖃᕐᓂᖅ ᖃᖓᒃᑯᑦ 
ᕿᓂᕐᓗᑎᒃ ᐱᓕᕆᐊᓄᑦ ᑮᓇᐅᔭᓂᒃ ᐱᓕᒻᒪᑦᓴᐃᒍᑎᑦᓴᓂᒃ 
ᓱᓇᒃᑯᑖᑖᕈᑎᑦᓴᓂᓪᓗ ᓇᓄᕐᓂᒃ ᐅᐊᑦᓯᔨᓄᑦ 

ᖁᕝᕙᓯᑦᑐᖅ 
ᑲᔪᓯᔪᖅ 

ᐋᖅᑭᑦᓱᐃᓗᑎᒃ ᐃᓕᓐᓂᐊᖅᑎᑦᓯᒍᑎᑦᓴᓂᒃ (ᓲᕐᓗ, ᐊᑭᓐᓇᕐᒥᐅᑕᓂᒃ, 
ᓱᓕᔪᓂᒃ ᓇᓗᓇᐃᕈᑎᓂᒃ, ᖃᕆᓴᐅᔭᒃᑯᑦ ᑐᑭᓯᒋᐊᕈᑎᑦᓴᓂᒃ) 
ᓄᓇᓕᓐᓄᑦ, ᐳᓚᕋᑎᓄᑦ, ᐅᔭᕋᕐᓂᐊᕐᕕᓐᓄᑦ, ᐊᓯᖏᓐᓄᓪᓗ, 
ᐱᓕᕆᔾᔪᓯᐅᑦᓯᐊᕐᓂᖅᐹᓂᒃ ᐃᓄᐃᑦ-ᓇᓄᐃᑦ ᑎᑭᕌᕈᑎᖃᑦᑕᕐᓂᖏᓐᓄᑦ 

ᖁᕝᕙᓯᑦᑐᖅ 

ᐊᕐᕌᒎᒃ 2 ᑐᖔᓂ 

ᐋᖅᑭᑦᓱᐃᓗᑎᒃ, ᐊᖏᖅᓯᓗᑎᒃ ᐊᑐᓕᖅᑎᑦᓯᓗᑎᓪᓗ ᓄᓇᓕᓐᓂ 
ᓇᓄᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᓄᓇᓕᓐᓂᓗ ᐃᓄᐃᑦ-
ᓇᓄᐃᑦ ᑎᑭᕌᖃᑦᑕᕐᓂᖏᓐᓄᑦ ᐊᑐᐊᒐᕐᓂᒃ 

ᕿᑎᐊᒍᕈᔪᒃ ᐊᕐᕌᒎᒃ 3 ᑐᖔᓂ 

ᐋᖅᑭᑦᓱᐃᓗᑎᒃ ᑐᓴᐅᒪᖃᑎᒌᓐᓂᕐᒧᑦ ᐸᕐᓇᐅᒻᒥᒃ 
ᐃᓕᓐᓂᐊᖅᑎᑦᓯᒍᑎᑦᓴᓂᓪᓗ ᓇᓄᓕᕆᓂᕐᒧᑦ ᐊᑦᑕᓇᖅᑐᒦᑦᑕᐃᓕᓂᕐᒧᑦ 

ᕿᑎᐊᒍᕈᔪᒃ ᐊᕐᕌᒎᒃ 3 ᑐᖔᓂ 

ᓄᓇᕗᑦ ᓇᓄᕐᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ, ᔪᓚᐃ 2016 ᒪᑉᐱᖅᑐᒐᖓ 31 
 



ᕿᒥᕐᕈᓗᑎᒃ ᓱᕋᑦᑎᖅᑕᐅᔪᒥᓂᕐᓄᑦ ᐊᑭᓕᖅᑕᐅᖃᑦᑕᓂᕐᒧᑦ 
ᓱᕋᑦᑎᖅᑕᐅᑦᑕᐃᓕᑎᑦᓯᓂᕐᒧᓪᓗ ᐱᓕᕆᐊᓂᒃ 

ᕿᑎᐊᒍᕈᔪᒃ ᐊᕐᕌᒎᒃ 3 ᑐᖔᓂ 

 
9.5 ᐱᓕᕆᖃᑎᒌᓐᓂᒃᑯᑦ ᖃᓄᐃᓕᒋᐊᕈᑕᐅᒋᐊᓖᑦ 

ᐊᐅᓚᑦᓯᓂᕐᒧᑦ ᖃᓄᐃᓕᒋᐊᕈᑎ ᓯᕗᓪᓕᐅᔾᔭᐅᒋᐊᖃᕐᓂᖅ ᖃᖓᒃᑯᑦ 
ᕿᓂᕐᓗᑎᒃ ᖃᐅᔨᓴᕐᓂᕐᒧᑦ ᑲᑐᔾᔨᖃᑎᑦᓴᒥᓂᒃ ᑐᙵᕕᓕᐅᕐᓗᑎᒃ 
ᐱᔪᓐᓇᐅᑎᑦᓴᒃᑲᓐᓂᕐᒥᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᖃᐅᔨᓴᖃᑦᑕᓂᕐᒧᑦ ᖃᐅᔨᓴᖅᑎᓄᓪᓗ ᖃᐅᔨᓴᖃᑎᑦᓴᓂᒃ 

ᖁᕝᕙᓯᑦᑐᖅ 
ᑲᔪᓯᔪᖅ 

ᑐᙵᕕᓕᐅᕐᓗᑎᒃ ᐱᔪᓐᓇᕐᓂᖏᓐᓂᒃ ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ 
ᑲᑐᔾᔨᖃᑎᒌᑦ ᐃᑲᔪᖅᓯᖃᑦᑕᕈᓐᓇᖁᓪᓗᒋᑦ ᐃᓚᐅᖃᑦᑕᕈᓐᓇᖁᓪᓗᒋᓪᓗ 
ᖃᐅᔨᓴᖅᑐᓕᕆᓂᕐᒧᑦ ᐱᓕᕆᐊᓄᑦ 

ᖁᕝᕙᓯᑦᑐᖅ 
ᐊᕐᕌᒎᒃ 3 ᑐᖔᓂ 

ᐋᖅᑭᑦᓱᐃᓗᑎᒃ ᖃᐅᔨᒪᓂᐅᔪᓂᒃ ᑐᑭᓯᒋᐊᕈᑎᓂᓪᓗ ᑕᐅᖅᓰᖃᑦᑕᓂᕐᒧᑦ 
ᐸᕐᓇᐅᑎᓂᒃ ᐊᐅᓚᑦᓯᔨᐅᖃᑎᒥᓄᑦ 

ᖁᕝᕙᓯᑦᑐᖅ 
2 ᐊᕐᕌᒎᒃ 

ᓇᓗᓇᐃᔭᐃᓗᑎᒃ ᐊᓯᖏᓐᓄᑦ ᐊᕕᑦᑐᖅᓯᒪᓂᐅᔪᓄᑦ 
ᐊᖏᖃᑎᒌᒍᑕᐅᓯᒪᔪᓂᒃ ᐱᔭᕇᖅᑕᐅᓂᐅᓴᓕᖅᑐᓂᒃ 
ᓇᓗᓇᐃᖅᓯᓯᒪᓗᑎᓪᓗ ᐱᓕᕆᔾᔪᑎᑦᓴᖃᑦᓯᐊᕐᓂᐊᕐᒪᖔᑕ 
ᐱᔭᕇᖅᑕᐅᖁᓪᓗᒋᑦ 

ᖁᕝᕙᓯᑦᑐᖅ 

ᑲᔪᓯᔪᖅ 

ᓇᓗᓇᐃᔭᐃᓗᑎᒃ ᐊᕕᑦᑐᖅᓯᒪᓂᐅᔪᑦ ᐊᔾᔨᒌᙱᑦᑐᓄᑦ 
ᐊᖏᕈᑎᐅᒍᓐᓇᖅᑐᓂᒃ ᐱᓕᕆᔾᔪᑎᑦᓴᖃᕋᔭᕐᒪᖔᑕᓗ ᐱᒋᐊᕈᑎᑦᓴᓂᒃ 

ᕿᑎᐊᒍᕈᔪᒃ 
3 ᐊᕐᕌᒍᐃᑦ 

ᖃᐅᔨᓴᕐᓗᑎᒃ ᖃᐅᔨᓴᖅᑐᓕᕆᓂᕐᒧᑦ ᐊᖏᕈᑎᖃᕈᓐᓇᕐᒪᖔᑕ 
ᓴᓂᓪᓕᒥᓄᑦ ᐊᕕᑦᑐᖅᓯᒪᓂᐅᔪᓄᑦ ᓇᓐᓄᖃᑎᒋᕙᑦᑕᒥᓄᑦ 
ᑖᒃᑯᓇᖓᑦᓴᐃᓐᓇᖅ 

ᕿᑎᐊᒍᕈᔪᒃ 
5 ᐊᕐᕌᒍᐃᑦ 

ᐊᑲᖅᓯᕚᓪᓕᖅᑕᐅᓗᓂ ᑲᑐᔾᔨᖃᑎᒌᖃᑦᑕᕐᓂᖏᑦ ᒐᕙᒪᑐᖃᒃᑯᑦ 
ᑎᒥᖁᑎᖏᑦ ᓲᕐᓗ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᑲᓇᑕᒥ 
ᐆᒪᔪᓕᕆᓂᕐᒧᑦ ᐱᔨᑦᓯᖅᑎᖏᓪᓗ ᓄᓇᓂᒃ ᐊᐅᓚᑦᓯᔾᔪᓯᖏᑦ 
ᐃᑲᔪᖅᓱᐃᖁᓪᓗᒋᑦ ᑖᒃᑯᓂᖓ ᐸᕐᓇᐅᑎᓂᒃ 

ᕿᑎᐊᒍᕈᔪᒃ 

5 ᐊᕐᕌᒍᐃᑦ 

10. ᐸᕐᓇᐅᑏᑦ ᕿᒥᕐᕈᔭᐅᓂᖏᑦ 

ᑕᒪᒃᑯᐊ ᑐᕌᒐᐅᔪᑦ ᐱᓕᕆᐊᖑᔭᕆᐊᓕᓪᓗ ᑕᕝᕙᓂ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ ᐊᑐᖅᑕᐅᓕᖅᑲᑕ, ᖃᓄᑎᒋ 
ᐊᑑᑎᖃᑦᑎᐊᕋᓗᐊᕐᒪᖔᑕ ᖃᐅᔨᓴᖅᑕᐅᒋᐊᖃᕐᖓᑕ ᐸᕐᓇᐅᑏᑦ ᐊᑐᓕᖅᑎᑕᐅᓯᒪᓕᖅᑎᓪᓗᒍ. ᐊᕐᕌᒍᓄᑦ 
ᑕᓪᓕᒪᓄᑦ ᖁᓕᓄᓪᓗ, ᐱᓕᕆᖃᑎᒌᑦ ᐸᕐᓇᑦᑎᖏᑦ ᕿᒥᕐᕈᖃᑦᑕᕋᔭᖅᑐᑦ ᕿᑎᕈᔪᐊᓂ 
ᐊᑐᓕᖅᑎᑕᐅᓯᒪᓕᖅᑎᓪᓗᒍ ᑐᕌᒐᖅ ᖃᓄᑎᒋ ᐱᕙᓪᓕᐊᓕᕐᒪᖔᖅ. ᑐᕌᒐᐃᑦ ᑲᔪᓯᑎᑕᐅᓯᒪᓕᖅᑎᓪᓗᒋᑦ, 
ᕿᒥᕐᕈᔭᐅᖃᑦᑕᕋᔭᖅᑐᑦ ᕿᒥᕐᕈᔭᐅᒋᐊᖃᓕᕋᐃᑉᐸᑕ. ᑐᕌᒐᐃᑦ ᑲᔪᓯᑎᑕᐅᓯᒪᙱᑦᑐᑦ, ᐊᒻᒪᓗ 
ᐱᒋᐊᕈᑎᖃᒃᑲᓐᓂᕆᐊᖃᕋᔭᖅᑐᑦ ᓄᑖᕐᓂᓪᓗ ᖃᖓᒃᑯᑦ ᑲᐃᒪᒋᔭᕆᐊᖃᕋᔭᕐᒪᖔᑕ ᐋᖅᑮᓗᑎ. 
ᐊᐅᓚᑦᑎᖃᑎᒌᖃᑦᑕᓂᕐᒥᑦ ᑕᒪᓐᓇ ᐊᔅᓱᕉᑕᐅᖏᓐᓇᕐᓂᐊᖅᑐᖅ ᐊᑐᐃᓐᓇᐅᓕᑐᐊᕋᐃᑉᐸᑕ ᓄᑖᑦ ᖃᐅᔨᒪᓂᐅᔪᑦ 
ᑐᑭᓯᒋᐊᕈᑎᐅᔪᓪᓗ. ᕿᒥᕐᕈᒐᔭᖅᑐᑦ ᐊᒥᓲᓂᖏᓐᓂ ᓇᓄᐃᑦ ᐊᑐᓂ ᐊᕕᑦᑐᖅᓯᒪᔪᓂᑦ, ᑎᒥᖏᑦ, ᐃᖏᕐᕋᓂᖏᑦ 
(ᐊᒥᓲᓂᖏᑦ, ᐃᕐᓂᐅᕐᓂᖏᑦ, ᐊᓐᓇᐅᒪᒍᓐᓇᕐᓂᖏᑦ ᐊᓯᖏᓪᓗ), ᐸᖅᑭᑦᑎᓂᕐᒥᓪᓗ ᐊᖏᕐᕋᖏᓐᓂ (ᐱᓗᐊᖅᑐᖅ 
ᓯᑯᐃᑦ, ᑭᓯᐊᓂ ᑎᓯᖏᓪᓗ), ᒥᑭᓪᓕᕚᓪᓕᕐᓗᒋᓪᓗ ᑕᑯᖃᑦᑕᕐᓂᖏᓐᓂ ᐃᓄᓐᓂᑦ ᐊᒻᒪᓗ ᖃᑦᑏᓐᓇᕈᖅᐹᓪᓕᕐᓗᒋᑦ 
ᓴᐳᒻᒥᒐᓱᐊᕐᓂᕐᒧᑦ ᓇᓐᓄᓐᓂᖏᑦ ᐊᒻᒪᓗ ᐱᖁᑎᓂᑦ ᓱᕋᐃᓂᖏᑦ, ᐊᑐᓕᖅᑎᑕᐅᓗᑎᓪᓗ ᐃᓄᐃᑦ 
ᖃᐅᔨᒪᔭᑐᖃᖏᑦ. 

ᐃᓚᒍᑕᖏᑦ 

ᐃᓚᒍᑕᖅ A - 2016 PBTC ᖃᓄᐃᓕᖓᓕᕐᓂᖏᑦ ᑎᑎᕋᖅᓯᒪᒧᑦ 

1. ᐱᔾᔪᑎᖏᑦ 

ᐃᓗᐊᓂ ᐊᑐᐊᒐᕐᓂᑦ, ᓇᓄᓕᕆᓂᕐᒧᑦ ᐱᓕᕆᔩᑦ ᑲᑎᒪᔨᕋᓛᖏᑦ (PBTC) ᑐᓂᓯᖃᑦᑕᕆᐊᖃᖅᑐᑦ 
ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᕐᓂᑦ ᓇᓂᓕᕆᓂᕐᒧᑦ ᑲᑎᒪᔨᕋᓛᕐᓄ (PBAC) ᖃᓄᐃᓕᖓᓕᕐᓂᖏᓐᓂ ᐊᑐᓂ 
ᑲᓇᑕᒥ 3333−ᓂᑦ ᓇᓄᖅᑕᓕᓐᓂᑦ ᐊᕕᑦᑐᖅᓯᒪᔪᓂᑦ ᖃᐅᔨᓴᕐᓂᒥᓂᖏᓐᓂ ᑐᑭᓯᒋᐊᕈᑎᓂᑦ 
ᐱᖅᑯᓯᐅᔪᓂᓪᓗ ᖃᐅᔨᒪᓂᖏᓐᓂ ᐅᓂᒃᑳᓕᐅᕐᓗᑎᑦ. 

ᑖᒃᑯᐊ ᑎᑎᕋᖅᓯᒪᔪᑦ ᐊᔾᔨᒌᙱᑦᑐᓂᑦ ᐊᑐᐊᒐᓂᑦ ᐊᑐᖅᑕᐅᕙᑦᑐᓂᑦ ᖃᓄᐃᓕᖓᓕᕐᓂᖏᓐᓂ ᐊᒻᒪᓗ ᖃᓄᐃᓕᖓᓕᕐᓂᖏᑦ 
ᐊᑐᓂ ᐊᕕᑦᑐᖅᓯᒪᔪᓂᑦ ᓇᓄᖅᑕᓕᓐᓂ ᕿᒥᕐᕈᔭᐅᓯᒪᔪᓂᑦ ᐅᑯᓄᖓ PB TC ᕖᕝᕗᐊᕆᐅᓚᐅᖅᑐᒥ 2014. 

2. ᑐᑭᖏᑦ 

2.1 ᒥᔅᓴᐅᓴᑦᑕᐅᓯᒪᔪᑦ ᐊᒥᓲᓂᖏᑦ  

ᓄᑖᖑᓂᖅᐹᖑᔪᖅ ᒥᔅᓴᐅᓴᑦᑕᐅᓯᒪᔪᓂᑦ ᕿᒥᕐᕈᓯᒪᔪᑦ ᑎᒍᔭᐅᓯᒪᓪᓗᑎᓪᓗ ᑕᒪᒃᑯᐊ ᐅᑯᓄᖓ PBTC. 

2.2 ᓅᑦᑕᖃᑦᑕᖅᓯᒪᓂᖏᑦ  

ᓅᑦᑕᕐᕕᐅᖃᑦᑕᖅᓯᒪᔪᑦ PBTC’s ᖃᐅᔨᓴᖅᑕᐅᖃᑦᑕᖅᓯᒪᔪᑦ ᐊᓯᔾᔨᕐᓂᖏᑦ ᐊᒥᓲᓂᖏᑦ ᓇᓄᐃᑦ ᐊᕕᑦᑐᖅᓯᒪᔪᓂᑦ 
ᑕᐃᒪᓐᖓᓂ ᐊᑐᓕᐅᖅᑕᐅᓚᐅᖅᓯᒪᒻᒪᑦ ᐊᖏᕈᑎ ᓯᓚᕐᔪᐊᒧᑦ ᐊᖏᕈᑕᐅᔪᖅ ᐱᐅᖅᓱᐊᕐᓂᕐᒧᑦ ᓇᓄᕐᓂᑦ (1973), 
ᒫᓐᓇᒧᑦ ᐊᐅᓚᑦᑎᒍᑕᐅᖃᑦᑕᓕᖅᑐᓂ ᖃᐅᔨᓴᕈᑎᐅᖃᑦᑕᓕᖅᑐᓂᓗ. ᒫᓐᓇᓕᓴᖅ ᐊᒥᓲᓂᖏᓐᓂ 
ᒥᔅᓴᐅᓴᑦᑕᐅᓯᒪᔪᓂᑦ ᐊᒻᒪᓗ ᓯᕗᓪᓕᖅᐹᒥ ᑎᑎᕋᖅᑕᐅᓯᒪᓪᓗᑎᑦ ᒥᔅᓴᐅᓴᑦᑕᐅᓯᒪᔪᑦ ᕿᒥᕐᕈᔭᐅᓕᖅᑐᑦ. 
ᐊᔾᔨᒌᙱᓐᓂᖏᓐᓂ ᒥᔅᓴᐅᓴᑦᑕᐅᓯᒪᔪᑦ ᖃᐅᔨᔭᐅᒍᓐᓇᖏᑉᐸᑕ ᐅᕝᕙᓘᓐᓃᑦ ᐊᑕᐅᓯᕐᒥᑦ ᒥᔅᓴᐅᓴᔅᓯᒪᔭᖓᓂ 
ᐊᑐᕐᓗᑎᑦ, ᐊᓯᖏᓐᓂ ᑎᑎᕋᕋᔭᖅᑐᑦ ᐊᑐᖅᑕᐅᓕᕐᓗᑎᑦ ᖃᐅᔨᓴᖅᑕᐅᓕᖅᑲᑕ. 

2.3 ᒫᓐᓇᐅᔪᖅ ᓄᑦᑕᕐᓂᖏᑦ (15-ᓄᑦ ᐊᕐᕌᒎᓚᐅᖅᑐᓄᑦ ᒫᓐᓇᒧᑦ)  

ᒫᓐᓇᓕᓴᐅᔪᑦ ᓄᑦᑕᕐᓂᖏᓐᓂ PBTC’s ᖃᐅᔨᓴᖅᑕᐅᓯᒪᔪᓂᑦ ᐅᑭᐅᓂᑦ ᐊᕐᕌᒍᓄᑦ 15−ᓂᑦ ᐊᓂᒍᖅᓯᒪᓕᖅᑐᑦ. 
ᑐᕌᒐᖏᑦ ᑖᓐᓇ ᖃᐅᔨᓴᕐᓂᐅᔪᖅ ᑐᓴᖅᑎᑦᑎᓗᑎᑦ P BAC ᑖᒃᑯᐊ ᐊᒥᓲᓂᖏᑦ ᖃᐅᔨᓴᕐᓗᑎᑦ 
ᐊᒥᓱᕈᖅᓯᒪᒻᒪᖔᑕ, ᖃᑦᑏᓐᓇᕈᖅᓯᒪᒻᒪᖔᑕ ᐅᕝᕙᓘᓐᓃᑦ ᑕᐃᒪᐃᑐᐃᓐᓇᕐᒪᖔᑕ. ᒫᓐᓇᓕᓴᐃᑦ ᓄᑦᑕᖃᑦᑕᕐᓂᖏᑦ 
ᖃᐅᔨᓴᖅᑕᐅᓯᒪᔪᑦ ᐊᔾᔨᒌᙱᓐᓂᖏᑦ ᐊᒥᓲᓂᖏᓐᓂ ᒥᔅᓴᐅᓴᑦᑕᐅᓯᒪᔪᓂᑦ ᐅᓪᓗᒥᒧᑦ ᒥᔅᓴᐅᓴᑦᑕᐅᓯᒪᔪᓂᓪᓗ. 
ᐊᔾᔨᒌᙱᓐᓂᖏᓐᓂ ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪᑦ ᖃᐅᔨᔭᐅᒍᓐᓇᖏᑉᐸᑕ ᐅᕝᕙᓘᓐᓃᑦ ᐊᑐᕈᓐᓇᖏᑉᐸᑕ, 
ᐊᓯᖏᓐᓂ ᖃᐅᔨᓴᐅᑎᓂᑦ ᐊᒥᓲᓂᖏᓐᓂ ᕿᒥᕐᕈᒐᔭᖅᑐᑦ, ᕿᑐᕐᖏᐅᕿᓂᖏᓐᓂ, ᐊᒻᒪᓗ ᓇᓐᓄᑦᑕᐅᖃᑦᑕᖅᑐᓂᑦ 
ᐊᑐᕈᓐᓇᕋᔭᖅᑐᑦ ᖃᐅᔨᔭᐅᒐᓱᐊᕐᓗᑎᑦ ᐊᓯᔾᔨᖅᓯᒪᓂᖏᑦ ᐊᒥᓲᓂᖏᑦ. 

2.4 ᓄᓇᓕᓐᓂᑦ ᐊᒻᒪᓘᓐᓃᑦ TEK ᕿᒥᕐᕈᓂᖏᑦ  

ᑎᑎᕋᖅᓯᒪᔪᑦ ᑖᒃᑯᐊ ᐱᖅᑯᓯᕐᓃᓐᖔᖅᑐᑦ ᖃᐅᔨᒪᓂᖏᓐᓂ ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᖃᓄᐃᓕᖓᓕᕐᓂᖏᓐᓂ ᐊᑐᓂ ᓇᓄᐃᑦ ᐊᕕᑦᑐᖅᓯᒪᓂᖏᓐᓂ. 

2.5 ᓯᕗᓂᑦᑎᓐᓂ ᓄᑦᑕᑐᐃᓐᓇᕆᐊᖃᓂᖏᑦ (ᒫᓐᓇᐅᔪᖅ ᐊᕐᕌᒍᓄᑦ ᖁᓕᓄᑦ ᓯᕗᓂᑦᑎᓐᓄᑦ)  
ᓯᕗᓂᑦᑎᓐᓂ ᓅᑦᑕᕐᓂᖏᑦ PBTC’s ᖃᐅᔨᓴᕐᓂᖏᓐᓂ ᐃᓱᒪᒋᔭᐅᔪᖅ ᐊᒥᓱᕈᖅᐸᓪᓕᐊᓂᐊᖅᑐᑦ. ᑐᕌᒐᖏᑦ ᑖᔅᓱᒪ 
ᖃᐅᔨᑎᓪᓗᒋᑦ PBAC-ᑯᑦ ᓇᓄᐃᑦ ᐊᕕᑦᑐᖅᓯᒪᔪᑦ ᐊᒥᓱᕈᕐᓂᐊᕐᒪᖔᑕ, ᖃᑦᑏᓐᓇᕈᓐᓂᐊᕐᒪᖔᑕ, ᐅᕝᕙᓘᓐᓃᑦ 
ᑕᐃᒪᐃᓕᖓᑐᐃᓐᓇᕐᓂᐊᕐᒪᖔᑕ ᐅᑭᐅᓄᑦ ᖁᓕᐅᓂᐊᖅᑐᓄᑦ. ᐊᒥᓱᓂᑦ ᖃᐅᔨᒍᓐᓇᖅᑐᑦ ᑭᓯᐊᓂᓕ ᐃᓱᖃᙱᒻᒥᔪᑦ 
ᐊᒥᓲᓂᖏᓐᓂ ᒥᔅᓴᐅᓴᑦᑕᐅᓯᒪᔪᓂᑦ, ᐊᔾᔨᒌᖃᑦᑕᖏᓐᓂ ᐊᒥᓲᓂᖏᓐᓂ ᖃᐅᔨᓴᖅᑕᐅᓂᖏᓐᓂ, ᕿᑐᕐᖏᐅᕐᓂᖏᓐᓂ, 
ᓇᓐᓄᑦᑕᐅᖃᑦᑕᕐᓂᖏᓐᓂ, ᐊᒻᒪᓗ ᐱᖅᑯᓯᒃᑯᑦ ᖃᐅᔨᒪᓂᖏᓐᓂ ᐱᕈᖅᑐᓂ ᑕᒪᒃᑯᐊᑦᑕᐅ ᕿᒥᕐᕈᔭᐅᔪᓐᓇᕐᒥᔪᑦ. 

2.6 ᐲᖅᑕᐅᑐᐃᓐᓇᕆᐊᖃᕐᓂᖏᑦ  

ᐊᕐᕌᒍᒧᑦ ᑲᑎᑦᑐᒋᑦ ᓇᓐᓄᑦᑕᖃᖃᑦᑕᖅᑐᑦ ᑕᑯᔭᐅᕙᑦᑐᑦ ᐃᓄᓐᓄᑦ ᐅᐹᔭᑦᑕᐅᓪᓗᑎᑦ ᓇᓐᓄᑦᑕᐅᖃᑦᑕᖅᑐᑦ ᒪᓕᑦᑐᒋᑦ 
ᑰᑕᓂᑦ, ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑐᑦ, ᑲᑎᑦᑐᒋᑦ ᐱᔭᐅᒍᓐᓇᖅᑐᑦ, ᐊᒻᒪᓘᓐᓃᑦ ᐊᖏᕈᑎᑎᒍᑦ. ᐊᕐᕌᒍᒥ ᐆᒪᔪᖅᑕᐅᔪᑦ 
ᐅᖃᐅᓯᐅᒐᒻᒪᑕ ᐅᖃᖃᓯᐅᔾᔨᕙᑦᑐᑦ ᐃᓄᓐᓄᑦ ᓇᓐᓄᑦᑕᓂ ᒪᑯᐊᓗ ᐅᐹᔭᖅᑕᒥᓃᑦ ᓱᕋᖅᑎᑦᑕᒥᓃᓪᓗ ᐱᖁᑎᖏᑦ, 
ᐃᓅᒍᓐᓃᖅᑐᒥᓂᑦ ᖃᐅᔨᓴᕐᓂᖅ ᐱᔾᔪᑎᒋᓪᓗᒍ, ᐊᒻᒪᓗ ᐃᓅᒍᓐᓃᖅᑐᒥᓃᑦ ᐃᓄᐃᑦ ᖃᓄᐃᓘᕐᓂᖏᓐᓄᑦ ᓲᕐᓗ 
ᓱᕈᓐᓇᖅᑐᒃᑯᑦ ᐊᑦᑐᐊᓂᖃᖅᑐᓂᑦ ᐱᕙᓪᓕᐊᔪᓂᑦ. 

3. ᐅᐊᑦᑎᐊᕈ ᓅᑦᑕᖃᑦᑕᖅᑐᒥᓂᖏᓐᓄᑦ ᖃᐅᔨᓴᕐᓂᖅ 

3.1 ᐱᒋᐊᕈᑕᐅᔪᓐᓇᖅᑐᑦ ᖃᐅᔨᓴᕐᓂᕐᒧᑦ ᖃᓄᐃᑦᑑᖃᑦᑕᖅᓯᒪᓂᖏᓐᓂ ᓄᑦᑕᖅᑐᑎᑦ  

ᐊᔾᔨᒌᙱᓐᓂᖏᓐᓂ ᒫᓐᓇ ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪᑦ ᓯᕗᓪᓕᖅᐹᒥ ᑎᑎᕋᖅᓯᒪᔪᓂᑦ ᐊᒻᒪᓗ 
ᐊᔾᔨᒌᙱᓐᓂᖏᓐᓂ ᑎᑎᕋᖅᑕᐅᓚᐅᖅᓯᒪᔪᓂᑦ ᒥᔅᓴᐅᓴᑦᑕᐅᓯᒪᔪᑦ. ᒫᓐᓇᐅᔪᖅ ᒥᔅᓴᐅᓴᑦᑕᐅᓯᒪᔪᑦ 
ᐊᔾᔨᒌᖏᓐᓂᖏᓐᓂ ᐱᔭᐅᓪᓗᑎᑦ ᐊᑐᖅᑕᐅᓪᓗᑎᓪᓗ ᐅᐊᑦᑎᐊᕈ ᐊᔾᔨᒌᙱᓐᓂᖏᓐᓂ ᒥᔅᓴᐅᓴᑦᑕᐅᓯᒪᔪᓂᑦ, 
ᑭᓯᐊᓂᓕ ᐱᖃᓯᐅᔾᔨᓯᒪᓇᑎᑦ ᐊᒥᓲᓂᖏᓐᓂ ᐊᓯᖏᓐᓂ (ᓲᕐᓗ ᖃᑦᑏᓐᓇᕈᕐᓂᖏᓐᓂ, ᑕᐃᒪᐃᑐᐃᓐᓇᕐᓂᖏᓐᓂ, 
ᐅᕝᕙᓘᓐᓃᑦ ᐊᒥᓱᕈᕐᓂᖏᓐᓂ) ᑕᒪᒃᑯᐊ ᐊᑐᖅᑕᐅᔪᓐᓇᖅᑐᑎᑦ. 

ᒫᓐᓇᐅᔪᖅ ᒥᔅᓴᐅᓴᑦᑕᐅᓯᒪᔪᑦ ᐊᔾᔨᖐᖏᓐᓂᖏᓐᓂ ᖃᐅᔨᒍᑕᐅᒍᓐᓇᖏᑉᐸᑕ ᐅᐊᑦᑎᐊᕈ ᒥᔅᓴᐅᓴᑦᑕᐅᓯᒪᔪᒥᓂᕐᓂᑦ 
ᐊᔾᔨᒌᙱᓗᐊᕐᓂᖏᓐᓂ ᖃᐅᔨᓴᕐᕕᐅᔪᒥᓂᕐᒥᑦ, ᖃᐅᔨᓴᐅᑎᒋᖃᑦᑕᖅᑕᒥᓂᑦ, ᐊᔾᔨᒌᙱᓐᓂᖏᓐᓂ ᐱᔭᐅᔪᓐᓇᖅᑐᑦ ᑭᓯᐊᓂᓕ 
ᖃᐅᔨᓴᐅᑎᒥᓃᑦ ᐊᓯᔾᔨᕐᓂᖅᑲᑕ ᐊᒥᓲᓂᖏᑦ ᐊᔾᔨᒋᒍᓐᓃᕐᓂᕈᑎᒋᑦ. ᑕᐃᒪᐃᓐᓂᖅᑲᑦ, ᐱᐅᓂᖅᐹᖅᑎᒍᑦ ᐊᑐᕆᐊᖃᕐᓂᕈᑎᑦ 
(ᓲᕐᓗ ᖃᑦᑏᓐᓇᕈᕐᓂᖏᑦ, ᑕᐃᒪᐃᑐᐃᓐᓇᕐᓂᖏᑦ ᐅᕝᕙᓘᓐᓃᑦ ᐊᒥᓱᕈᕐᓂᖏᓐᓂ) ᐊᑐᕈᓐᓇᕋᔭᖅᑐᑦ. 

ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪᑦ ᐊᔾᔨᒌᙱᓐᓂᖏᓐᓂ ᖃᐅᔨᔭᐅᔪᓐᓇᖏᑉᐸᑕ, ᐊᓯᖏᓐᓂ ᖃᐅᔨᒐᓱᐊᕋᔭᖅᑐᑦ ᓲᕐᓗ 
ᒫᓐᓇᓕᓴᕐᓂᑦ ᐊᒥᓲᓂᖏᓐᓂ ᒥᔅᓴᐅᓴᑦᑕᐅᓯᒪᔪᓂᑦ ᐊᕕᑦᑐᖅᓯᒪᔪᓂᑦ ᓇᓄᕐᓂᑦ (ᓲᕐᓗ ᐅᑭᐅᖏᑦ) 
ᐊᑐᖅᑕᐅᔪᓐᓇᖅᑐᑦ ᐊᔾᔨᖅᓯᒪᓐᓂᖅᑲᑕ ᐊᒥᓲᓂᖏᑦ ᓇᓄᖅᑕᓖᑦ ᐊᕕᑦᑐᖅᓯᒪᔪᓂᑦ. ᑭᓯᐊᓂ ᑕᒪᓐᓇ 
ᐱᖃᓯᐅᔾᔨᖏᑦᑐᖅ TEK-ᓂᑦ. ᓱᓕ, ᐱᐅᓂᖅᐹᖅᑎᒍᑦ ᐱᒋᐊᖃᕐᓂᖅᑲᑦ ᐊᑐᕐᓗᑎᑦ (ᓲᕐᓗ 
ᖃᑦᑏᓐᓇᕈᕆᐊᕐᓂᖏᓐᓂ, ᑕᐃᒪᐃᑐᐃᓐᓇᕐᓂᖏᓐᓂ ᐊᒥᓲᓂᖏᑦ ᐅᕝᕙᓘᓐᓃᑦ ᐊᒥᓱᕈᕆᐊᕐᓂᖅᑲᑕ). 

ᑐᑭᓯᒋᐊᕈᑎᓂᑦ ᐱᑕᖃᑦᑎᐊᙱᑉᐸᑦ ᓈᒻᒪᑦᑐᓂᑦ ᐅᕝᕙᓘᓐᓃᑦ ᐅᑉᐱᕆᔭᐅᔪᓂᑦ ᐊᐃᓐᓇᖅᑕᖃᕐᓂᖏᑉᐸᑦ 
ᑐᑭᓯᒋᐊᕈᑏᑦ ᕿᒥᕐᕈᔭᐅᒐᔭᖅᑐᑦ ᐊᓯᔾᔨᖅᑕᐅᓂᐊᖅᑲᑕ ᐊᒥᓲᓂᕆᔭᖏᑦ, ᐊᕕᑦᑐᖅᓯᒪᔪᓂᑦ ᓇᓄᖅᑕᓕᓐᓂ 
ᕿᒥᕐᕈᔭᒥᓃᑦ ᓇᓗᓇᖅᑲᑕ. 

ᐊᓯᖏᓐᓂ ᑎᑎᕋᖅᓯᒪᔪᓂᑦ ᐱᑕᖃᒃᑲᓂᖅᑐᖅ ᐅᖃᐅᓯᕐᓃᑦᑐᓂᑦ ᖃᓄᐃᓕᖓᓕᕐᓂᖏᓐᓂ ᑕᒪᒃᑯᐊ. ᐱᖃᓯᐅᑎᓯᒪᔪᑦ 
ᑎᑎᕋᖅᓯᒪᔪᓂᑦ ᓲᕐᓗ ᐅᓗᕆᐊᓇᖅᑐᒦᓪᓚᕆᑦᑐᓂᑦ ᐊᓯᖏᓐᓂᓪᓗ ᖃᐅᔨᒪᔭᐅᔪᓂᑦ ᐊᑐᖅᑕᐅᔪᓐᓇᖅᑐᓂᑦ. 

3.2 ᖃᓄᐃᓕᖓᓕᕐᓂᖏᑦ 

ᖃᑦᑏᓐᓇᕈᖅᓯᒪᔪᑦ  ᒫᓐᓇᐅᔪᖅ ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪᑦ ᖃᑦᑏᓐᓇᐅᓂᖅᓴᒻᒪᕆᐅᔪᑦ 
ᑕᐃᒪᓐᖓᓂᐅᓚᐅᖅᓯᒪᔪᖅ ᒥᔅᓴᐅᓴᑦᑕᐅᓚᐅᖅᓯᒪᔪᓂᑦ 

ᑕᐃᒪᐃᓕᖓᑐᐃᓐᓇᖅᑐᑦ ᒫᓐᓇᐅᔪᖅ ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪᑦ ᐊᔾᔨᒌᓐᓂᖃᓗᐊᙱᑦᑐᑦ ᐅᐊᑦᑎᐊᕈ ᒥᔅᓴᐅᓴᑦᑕᐅᓚᐅᖅᓯᒪᔪᓂᑦ 
ᐊᒥᓱᕈᖅᓯᒪᔪᑦ  ᒫᓐᓇᐅᔪᖅ ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪ ᖁᑦᑎᓂᖅᓴᒻᒪᕆᐅᔪᖅ ᑕᐃᒪᖓᓂᐅᓚᐅᖅᓯᒪᔪᖅ 

ᒥᔅᓴᐅᓴᑦᑕᐅᓚᐅᖅᓯᒪᔪᓂᑦ 
ᖃᑦᑏᓐᓇᕈᑐᐃᓐᓇᕆᐊᓖᑦ ᒫᓐᓇᐅᔪᖅ ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪᑦ ᖃᑦᑏᓐᓇᐅᓂᖅᓴᒻᒪᕆᐊᔪᖅ 

ᒥᔅᓴᐅᓴᑦᑕᐅᓚᐅᖅᓯᒪᔪᒥᑦ ᐅᕝᕙᓘᓐᓃᑦ ᐅᐊᑦᑎᐊᕈ ᐊᒥᓲᓂᖅᓴᒥᓂᐅᑐᐃᓐᓇᕆᐊᖃᖅᑐᑎᑦ 
ᑕᐃᒪᐃᓕᖓᑐᐃᓐᓇᕆᐊᓖᑦ ᒫᓐᓇᐅᔪᖅ ᐅᕝᕙᓘᓐᓃᑦ ᒫᓐᓇᓕᓴᕐᓂᑦ ᐊᒥᓲᓂᖏᑦ ᐊᔾᔨᒌᓐᓂᖃᓗᐊᙱᑦᑑᒃ ᐅᐊᑦᑐᐊᕈ 

ᒥᔅᓴᐅᓴᑦᑕᐅᓚᐅᖅᓯᒪᔪᒥᑦ ᐅᕝᕙᓘᓐᓃᑦ ᐅᐊᑦᑎᐊᕈ ᐊᒥᓲᓂᖅᓴᒥᓂᐅᑐᐃᓐᓇᕆᐊᖃᖅᑐᑦ 
ᐊᒥᓱᕈᑐᐃᓐᓇᕆᐊᓖᑦ ᒫᓐᓇ ᐅᕝᕙᓘᓐᓃᑦ ᒫᓐᓇᓕᓴᕐᓂᑦ ᐊᒥᓲᓂᖏᑦ ᖁᑦᑎᓂᖅᓴᐅᔪᑦ ᐅᐊᑦᑎᐊᕈ 

ᒥᔅᓴᐅᓴᑦᑕᐅᓚᐅᖅᓯᒪᔪᓂᑦ ᐅᕝᕙᓘᓐᓃᑦ ᐅᐊᑦᑎᐊᕈ ᐊᒥᓲᓂᖅᓴᒥᓂᐅᑐᐃᓐᓇᕆᐊᖃᖅᑐᑦ 
ᓇᓗᓇᐃᖅᑐᖅ ᓈᒻᒪᓗᐊᙱᑦᑐᑦ ᑐᑭᓯᒋᐊᕈᑏᑦ ᓇᓗᓇᐃᕋᓱᐊᕐᓗᓂ ᖃᐅᔨᓴᖅᑕᐅᓯᒪᔪᓂᑦ 

4. ᒫᓐᓇᐅᔪᖅ ᓄᑦᑕᕐᓂᖏᓐᓄᑦ ᕿᒥᕐᕈᓂᖏᑦ 

4.1 ᐱᒋᐊᕈᑕᐅᓯᒪᔪᑦ ᕿᒥᕐᕈᓂᖏᓐᓂ ᓅᑦᑕᖃᑦᑕᓚᐅᕐᓂᖏᓐᓂ  
ᐊᔾᔨᒌᙱᓐᓂᖏᑦ ᒫᓐᓇ ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪᑦ ᑖᒃᑯᐊᓗ ᒥᔅᓴᐅᓴᑦᑕᐅᓯᒪᕋᑖᖅᑐᓂ ᐃᓱᒪᒋᔭᐅᔪᑦ 
ᑕᐃᒪᐃᑐᐃᓐᓇᖅᑐᒋᔭᐅᓪᓗᑎᑦ. ᒫᓐᓇᓕᓴᐅᔪᑦ ᒥᔅᓴᐅᓴᑦᑕᐅᓯᒪᔪᑦ ᐊᔾᔨᒌᙱᓐᓂᖏᓐᓂ ᖃᐅᔨᔭᐅᔪᓐᓇᖅᑐᑦ 
ᒥᔅᓴᐅᓴᑦᑕᐅᓯᒪᔪᒥᓂᕐᓂᑦ, ᓇᓗᓇᐃᖅᑕᐅᔪᓐᓇᓪᓚᕆᙱᑦᑐᑦ ᖃᑦᑎᓪᓚᕆᐅᒻᒪᖔᑕ (ᓲᕐᓗ 
ᖃᑦᑏᓐᓇᐅᓂᖅᓴᐅᓕᕐᒪᖔᑕ, ᑕᐃᒪᐃᓪᓗᐊᑐᐃᓐᓇᕐᒪᖔᑕ ᐅᕝᕙᓘᓐᓃᑦ ᐊᒥᓲᓂᖅᓴᓕᕐᒪᖔᑕ. 
ᒫᓐᓇᐅᔪᖅ ᒥᔅᓴᐅᓴᑦᑕᐅᓯᒪᔪᑦ ᐊᔾᔨᒌᙱᓐᓂᖏᓐᓂ ᓇᓗᓇᐃᖅᑕᐅᔪᓐᓇᖏᑉᐸᑦ ᒥᔅᓴᐅᓴᑦᑕᐅᓯᒪᓚᐅᖅᓯᒪᔪᓂᑦ 
ᐊᔾᔨᒌᙱᓐᓂᖏᓐᓄᑦ ᖃᐅᔨᓴᐅᑎᒥᓂᖏᑦ, ᐃᓕᖅᑯᓯᖏᓪᓗ, ᐅᕝᕙᓘᓐᓃᑦ ᐱᑕᑐᖃᐅᓗᐊᓕᕐᓂᖅᑲᑕ ᐊᒻᒪᓗ 
ᐅᓪᓗᒥᒧᑦ ᐋᖅᑭᑦᑕᐅᓯᒪᙱᑉᐸᑕ PVA, ᐊᔾᔨᒌᙱᓐᓂᖏᓐᓂ ᖃᐅᔨᔭᐅᔪᓐᓇᖅᑐᑦ ᑭᓯᐊᓂ ᖃᐅᔨᓴᐅᑎᒥᓃᑦ 
ᐊᓯᔾᔨᖅᓯᒪᑐᐃᓐᓇᕆᐊᖃᖅᑐᑦ ᐱᔾᔪᑎᖃᕐᓗᑎᑦ ᐊᔾᔨᒋᙱᑕᖓᓐᓂ ᐊᒥᓲᓂᖃᕐᓂᖅᑲᑕ (ᓲᕐᓗ 
ᖃᑦᑏᓐᓇᕈᖅᐹᓪᓕᕐᓂᖅᑲᑕ, ᑕᐃᒪᐃᑐᐃᓐᓇᕐᓂᖅᑲᑕ ᐅᕝᕙᓘᓐᓃᑦ ᐊᒥᓱᕈᖅᓯᒪᓐᓂᖅᑲᑕ). 
ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪᑦ ᐊᔾᔨᒌᙱᓐᓂᖏᓐᓂ ᖃᐅᔨᔭᐅᔪᓐᓇᖏᑉᐸᑕ ᐅᕝᕙᓘᓐᓃᑦ ᓈᒻᒪᖏᑉᐸᑕ 
ᐃᖏᕐᕋᓂᖏᓐᓄᑦ ᑐᑭᓯᔭᐅᔪᓐᓇᖏᑉᐸᑕ ᐊᒥᓲᓂᖏᑦ, ᐊᓯᖏᓐᓂ ᑎᑎᕋᕆᐊᖃᕋᔭᖅᑐᑦ ᐊᕕᑦᑐᖅᓯᒪᔪᓂᑦ 
ᓇᓄᖅᑕᓕᕐᓂᑦ (ᓲᕐᓗ ᐅᑭᐅᖏᑦ ᐊᔾᔨᒌᖏᓐᓂᖏᑦ) ᐊᑐᖅᑕᐅᔪᓐᓇᖅᑐᑦ ᑕᐃᒫᒃ ᐊᓯᔾᔨᕐᓂᖏᓐᓂ ᐊᒥᓲᓂᖏᑦ 
ᐊᕕᑦᑐᖅᓯᒪᔪᓂᑦ ᓇᓄᖅᑕᓕᓐᓂᑦ. ᑕᒪᓐᓇ ᐱᖃᓯᐅᔾᔨᖏᑦᑐᖅ TEK. ᓱᓕ, ᓈᒻᒪᓐᓂᖏᓐᓂ ᒪᓕᒋᐊᖃᕐᒥᔪᖅ (ᓲᕐᓗ 
ᖃᑦᑏᓐᓇᕈᖅᐹᓪᓕᕐᓂᖅᑲᑕ, ᑕᐃᒪᐃᑐᐃᓐᓇᕐᓂᖅᑲᑕ ᐅᕝᕙᓘᓐᓃᑦ ᐊᒥᓱᕈᖅᓯᒪᓐᓂᖅᑲᑕ). 
ᑐᑭᓯᒍᑎᓂᑦ ᐱᑕᖃᙱᓗᐊᖅᑲᑦ ᐅᕝᕙᓘᓐᓃᑦ ᓱᓕᑦᑎᐊᖅᑐᓂᑦ ᐊᑐᐃᓐᓇᖅᑕᖃᕐᓂᖏᑉᐸᑦ ᖃᐅᔨᓴᐅᑎᒥᓂᕐᓂᑦ 
ᐊᓯᔾᔨᖅᓯᒪᓕᕐᓂᖏᓐᓂ ᐊᒥᓲᓂᖏᑦ ᓇᓄᐃᑦ, ᐊᕕᑦᑐᖅᓯᒪᔪᓂᑦ ᓇᓄᖅᑕᓕᓐᓂ ᖃᐅᔨᓴᖅᑕᐅᒐᔭᖅᑯᑦ ᐅᖃᐅᓯᐅᓗᓂ 
ᓇᓗᓇᕐᓂᖓᓐᓂ. 
ᐊᓯᖏᓐᓂ ᑎᑎᕋᖅᓯᒪᔪᓂᑦ ᐱᑕᖃᒃᑲᓂᖅᑐᖅ ᐅᖃᐅᓯᕐᓃᑦᑐᓂᑦ ᖃᓄᐃᓕᖓᓕᕐᓂᖏᓐᓂ ᑕᒪᒃᑯᐊ. ᐱᖃᓯᐅᑎᓯᒪᔪᑦ 
ᑎᑎᕋᖅᓯᒪᔪᓂᑦ ᓲᕐᓗ ᐅᓗᕆᐊᓇᖅᑐᒦᓪᓚᕆᑦᑐᓂᑦ ᐊᓯᖏᓐᓂᓪᓗ ᖃᐅᔨᒪᔭᐅᔪᓂᑦ ᐊᑐᖅᑕᐅᔪᓐᓇᖅᑐᓂᑦ. 

4.2 ᓄᑦᑕᖃᑦᑕᓚᐅᕐᓂᖏᑦ  

ᖃᑦᑏᓐᓇᕈᖅᓯᒪᔪᑦ  ᒫᓐᓇᐅᔪᖅ ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪᑦ ᖃᑦᑏᓐᓇᐅᓂᖅᓴᒻᒪᕆᐅᔪᑦ 
ᑕᐃᒪᓐᖓᓂᐅᓚᐅᖅᓯᒪᔪᖅ ᒥᔅᓴᐅᓴᑦᑕᐅᓚᐅᖅᓯᒪᔪᓂᑦ 

ᑕᐃᒪᐃᓕᖓᑐᐃᓐᓇᖅᑐᑦ ᒫᓐᓇᐅᔪᖅ ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪᑦ ᐊᔾᔨᒌᓐᓂᖃᓗᐊᙱᑦᑐᑦ ᐅᐊᑦᑎᐊᕈ 
ᒥᔅᓴᐅᓴᑦᑕᐅᓚᐅᖅᓯᒪᔪᓂᑦ 

ᐊᒥᓱᕈᖅᓯᒪᔪᑦ  ᒫᓐᓇᐅᔪᖅ ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪ ᖁᑦᑎᓂᖅᓴᒻᒪᕆᐅᔪᖅ ᑕᐃᒪᖓᓂᐅᓚᐅᖅᓯᒪᔪᖅ 
ᒥᔅᓴᐅᓴᑦᑕᐅᓚᐅᖅᓯᒪᔪᓂᑦ 

ᖃᑦᑏᓐᓇᕈᑐᐃᓐᓇᕆᐊᓖᑦ ᒫᓐᓇᐅᔪᖅ ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪᑦ ᖃᑦᑏᓐᓇᐅᓂᖅᓴᒻᒪᕆᐊᔪᖅ 
ᒥᔅᓴᐅᓴᑦᑕᐅᓚᐅᖅᓯᒪᔪᒥᑦ ᐅᕝᕙᓘᓐᓃᑦ ᐅᐊᑦᑎᐊᕈ ᐊᒥᓲᓂᖅᓴᒥᓂᐅᑐᐃᓐᓇᕆᐊᖃᖅᑐᑎᑦ 

ᑕᐃᒪᐃᓕᖓᑐᐃᓐᓇᕆᐊᓖᑦ ᒫᓐᓇᐅᔪᖅ ᐅᕝᕙᓘᓐᓃᑦ ᒫᓐᓇᓕᓴᕐᓂᑦ ᐊᒥᓲᓂᖏᑦ ᐊᔾᔨᒌᓐᓂᖃᓗᐊᙱᑦᑑᒃ ᐅᐊᑦᑐᐊᕈ 
ᒥᔅᓴᐅᓴᑦᑕᐅᓚᐅᖅᓯᒪᔪᒥᑦ ᐅᕝᕙᓘᓐᓃᑦ ᐅᐊᑦᑎᐊᕈ ᐊᒥᓲᓂᖅᓴᒥᓂᐅᑐᐃᓐᓇᕆᐊᖃᖅᑐᑦ 

ᐊᒥᓱᕈᑐᐃᓐᓇᕆᐊᓖᑦ ᒫᓐᓇ ᐅᕝᕙᓘᓐᓃᑦ ᒫᓐᓇᓕᓴᕐᓂᑦ ᐊᒥᓲᓂᖏᑦ ᖁᑦᑎᓂᖅᓴᐅᔪᑦ ᐅᐊᑦᑎᐊᕈ 
ᒥᔅᓴᐅᓴᑦᑕᐅᓚᐅᖅᓯᒪᔪᓂᑦ ᐅᕝᕙᓘᓐᓃᑦ ᐅᐊᑦᑎᐊᕈ ᐊᒥᓲᓂᖅᓴᒥᓂᐅᑐᐃᓐᓇᕆᐊᖃᖅᑐᑦ 

ᓇᓗᓇᐃᖅᑐᖅ  ᓈᒻᒪᓗᐊᙱᑦᑐᑦ ᑐᑭᓯᒋᐊᕈᑏᑦ ᓇᓗᓇᐃᕋᓱᐊᕐᓗᓂ ᖃᐅᔨᓴᖅᑕᐅᓯᒪᔪᓂᑦ 

5. ᓯᕗᓂᑦᑎᓐᓂ ᓅᑦᑕᑐᐃᓐᓇᕆᐊᓕᖏᓐᓄᑦ ᖃᐅᔨᓴᕐᓂᖅ 

5.1 ᐱᒋᐊᕈᑕᐅᔪᑦ ᕿᒥᕐᕈᓂᖏᓐᓂ ᓯᕗᓂᑦᑎᓐᓂ ᓄᑦᑕᕐᓂᖏᓐᓂ  

ᐊᔾᔨᒌᙱᓐᓂᖏᓐᓂ ᒫᓐᓇ ᐊᒥᓲᓂᖏᑦ ᓯᕗᓂᑦᑎᓂᓪᓗ ᐊᒥᓲᓂᖏᑦ ᒥᔅᓴᐅᓴᐃᓂᕐᒥᑦ ᑭᓯᐊᓂ ᐱᖃᓯᐅᑎᑎᓐᓇᒋᑦ 
ᐊᒥᓲᓂᖏᓐᓂ ᖃᐅᔨᓴᖅᑕᐅᓂᖏᓐᓂ. ᐊᒥᓲᓂᖏᓐᓂ ᓈᓴᖅᑕᐅᓯᒪᓂᖏᓐᓂ ᐃᓱᒪᒋᔭᐅᔪᖅ ᕿᒥᕐᕈᔭᐅᒋᐊᖃᖅᑐᑎᑦ 

ᑕᒪᒃᑯᐊ ᓄᐊᑕᐅᒋᐊᖃᕐᓂᖏᓐᓂ ᐊᒥᓲᓂᖏᑦ ᖃᐅᔨᓴᕐᓗᒋᑦ ᐊᒻᒪᓗ ᐅᑭᐅᓂᑦ 15-ᓂᑦ ᐊᑖᓂᓕᓴᐃᑦ. 
ᑕᒪᒃᑯᓇᓐᖓᓕᒫᑦ, ᖃᐅᔨᒋᐊᖃᕐᒥᔪᑦ ᐊᒥᓲᓂᖏᓐᓂ ᐃᒪᐃᑦᑐᓂᑦ (ᓲᕐᓗ ᖃᑦᑏᓐᓇᕈᖅᐹᓪᓕᕐᓂᖅᑲᑕ, 
ᑕᐃᒪᐃᑐᐃᓐᓇᕐᓂᖅᑲᑕ ᐅᕝᕙᓘᓐᓃᑦ ᐊᒥᓱᕈᖅᓯᒪᓐᓂᖅᑲᑕ).  

ᐊᒻᒪᓗ ᐊᒥᓲᓂᖏᓐᓂ ᖃᐅᔨᓴᖅᑕᐅᓯᒪᔪᓂᑦ, ᐊᓯᖏᓐᓂᑦᑕᐅ ᓇᓗᓇᐃᖅᓯᒋᐊᖃᕐᒥᔪᑦ (ᒪᑯᓂᖓ ᑎᒥᖏᑦ 
ᖃᓄᐃᑦᑑᓂᖏᑦ, ᐊᓇᖏᑦᑕ ᐊᖏᓂᖏᓐᓂ, ᓯᑯᐃᓪᓗ ᐃᖏᕐᕋᓂᖏᑦ, TEK) ᐊᑐᖅᑕᐅᔪᓐᓇᖅᑐᑦ ᒥᔅᓴᐅᓴᑦᑕᐅᓗᑎᑦ 
ᓯᕗᓂᑦᑎᓐᓂ ᐃᖏᕐᕋᓂᖏᓐᓂ ᓇᓄᐃᑦ ᐊᕕᑦᑐᖅᓯᒪᓂᖏᓐᓂ. 

ᓇᓗᓇᙱᑦᑐᓂᑦ ᐊᑲᐅᙱᓕᐅᕈᑎᑕᖃᕐᓂᖅᑲᑦ, ᑐᑭᓯᒋᐊᕈᑏᑦ ᓈᒻᒪᙱᓗᐊᖅᑲᑕ ᐅᕝᕙᓘᓐᓃᑦ 
ᐊᑐᐃᓐᓇᐅᙱᓗᐊᖅᑲᑕ ᖃᐅᔨᓴᕐᓂᐊᕐᓗᓂ ᓯᕗᓂᑦᑎᓐᓂ ᐊᔾᔨᕐᒪᖔᑕ ᐊᒥᓲᓂᖏᑦ, ᐊᕕᑦᑐᖅᓯᒪᔪᑦ ᓇᓄᐃᑦ 
ᖃᐅᔨᓴᖅᑕᐅᑦᑎᐊᕆᐊᖃᕐᓂᖏᑦ ᓇᓗᓇᕋᔭᖅᑐᑦ. 

ᐊᓯᖏᓐᓂ ᑎᑎᕋᖅᓯᒪᔪᓂᑦ ᐱᑕᖃᒃᑲᓂᖅᑐᖅ ᐅᖃᐅᓯᕐᓃᑦᑐᓂᑦ ᖃᓄᐃᓕᖓᓕᕐᓂᖏᓐᓂ ᑕᒪᒃᑯᐊ. ᐱᖃᓯᐅᑎᓯᒪᔪᑦ 
ᑎᑎᕋᖅᓯᒪᔪᓂᑦ ᓲᕐᓗ ᐅᓗᕆᐊᓇᖅᑐᒦᓪᓚᕆᑦᑐᓂᑦ ᐊᓯᖏᓐᓂᓪᓗ ᖃᐅᔨᒪᔭᐅᔪᓂᑦ ᐊᑐᖅᑕᐅᔪᓐᓇᖅᑐᓂᑦ. 

5.2 ᓯᕗᓂᑦᑎᓐᓂ ᓄᑦᑕᕐᓂᖏᑦ 

ᖃᑦᑏᓐᓇᕈᑐᐃᓐᓇᕆᐊᓖᑦ ᓯᕗᓂᑦᑎᓐᓂ ᐊᒥᓲᓂᖏᑦ ᐃᓱᒪᒋᔭᐅᔪᑦ ᖃᑦᑏᓐᓇᐅᓂᖅᓴᒻᒪᕆᐅᖓᔭᕐᓂᖏᓐᓂ 

ᑕᐃᒪᐃᓕᖓᑐᐃᓐᓇᕆᐊᓖᑦ ᓯᕗᓂᑦᑎᓐᓂ ᐊᒥᓲᓂᖏᑦ ᐃᓱᒪᒋᔭᐅᔪᑦ ᐊᔾᔨᒌᙱᓐᓂᖃᓗᐊᕐᓂᐊᖅᑐᒋᔭᐅᓇᑎᑦ 
ᒫᓐᓇᐅᔪᖅ ᐊᒥᓲᓂᖏᓐᓂ 

ᐊᒥᓱᕈᑐᐃᓐᓇᕆᐊᓖᑦ ᓯᕗᓂᑦᑎᓐᓂ ᐊᒥᓲᓂᖏᑦ ᐃᓱᒪᒋᔭᐅᔪᑦ ᖁᑦᑎᓂᖅᓴᐅᒐᔭᕆᐊᖏᑕ ᐊᒥᓲᓂᖏᑦ 

ᓇᓗᓇᐃᖅᑐᖅ   ᓈᒻᒪᓗᐊᙱᑦᑐᑦ , ᑐᑭᓯᒋᐊᕈᑏᑦ ᐊᑐᐃᓐᓇᐅᙱᓗᐊᖅᑐᑦ ᖃᐅᔨᓴᕋᓱᑦᑎᐊᕐᓂᐊᕐᓗᒋᑦ. 

ᕐᓂᖏ 

ᑭᖑᓂᑦᑎᓐᓂ 
ᐊᕐᕌᒍᑕᒫᑦ 

ᓇᓐᓄᕝᕕᐅᖃ

ᓇᓐᓄᕝᕕᐅᒍᓐᓇᓚᐅᕐᓂᖏ

ᑦ (ᐊᕐᕌᓂ) 

ᐅᖃᐅᓯᑦᓴᐃᑦ/ᐊᑦᑐᖅᑕᐅᒍᓐᓇᕐᓂᖏᑦ/ᓇᔪᖓᖏᑦ ᐱᔪᓐᓇᐅᑎ
ᖃᕐᕕᓖᑦ 

ᓴᓐᓂᕈᑎᐅᑉ 
ᐃᒪᖓ 2,074 

1542-
2606 1997 1 M\R 

ᖃᑦᓰᓐᓇᕈᖅᓯ
ᒪᑐᐃᓐᓇᕆᐊ

ᓖᑦ 

ᓱᕐᕋᑦᓯᒪᙱᑦᑐᑦ2 
ᖃᑦᓰᓐᓇᕈᖅ
ᓯᒪᑐᐃᓐᓇ
ᕆᐊᓖᑦ3 

ᓇᓗᓇᖅᑐᑦ 
4 146 136 136 

133 
(ᓄᓇᕗᑦ:65+ᐊᑯᑭᑦᑐᖅ:68

) 

ᒫᓐᓇ ᖃᐅᔨᓴᖅᑕᐅᒃᑲᓐᓂᐸᓪᓕᐊᔪᑦ, ᐊᒥᓱᓂᒃ ᓇᓐᓄᕝᕕᐅᓯᒪᔪᑦ, ᓯᑯᐃᖅᐹᓪᓕᖅᓯᒪᔪᖅ, ᐅᒥᐊᕐᔪᐊᑕᖃᕋᓱᑦᓯᔪᖅ; ᓄᓇᕗᑦ, 
ᐊᑯᑭᑦᑐᖅ 

ᕿᑭᖅᑖᓘᑉ 
ᐃᒪᖓ 2,158 

1833-
2542 2007 5 M\R 

ᐊᒥᓱᕐᖑᐹᓪᓕ
ᖅᓯᒪᑐᐃᓐᓇ
ᕆᐊᓖᑦ 

ᐊᒥᓱᕐᖑᕆᐊᖅᓯᒪᔪᑦ6 
ᐊᒥᓱᕐᖑᐹᓪ
ᓕᖅᓯᒪᑐᐃᓐ
ᓇᕆᐊᓖᑦ7 

ᖃᑦᓰᓐᓇᕈᖅᓯ
ᒪᑐᐃᓐᓇᕆᐊ

ᓖᑦ 8 
110 114 95 

ᑯᐸᒃ + 75 
(ᓄᓇᕗᑦ:61+ᓂᐅᕙᓐᓛᓐ:1

2+GL:2) 

ᒪᓕᑦᑐᒋᑦ 2007 ᓈᓴᖅᑕᒥᓯᓃᑦ, ᐊᒥᓱᓂᒃ ᓇᓐᓄᕝᕕᐅᓯᒪᔪᑦ, ᓯᑯᐃᖅᐹᓪᓕᖅᓯᒪᔪᖅ; ᓄᓇᕗᑦ,ᑯᐸᒃ, 
ᓂᐅᕗᓐᓛᓐ 

ᓚᐸᑐᐊ,ᐊᑯᑭᑦ
ᑐᖅ 

ᓴᓐᓂᕈᑎᐅᑉ 
ᑕᕆᐅᖓ 2,580 

2093-
3180 2009-10 9 A 

ᓱᕐᕋᑦᓯᒪᙱᑦ
ᑐᑦ 

ᐊᒥᓱᕐᖑᕆᐊᖅᓯᒪᔪᑦ10 ᓱᕐᕋᑦᓯᒪᙱ
ᑦᑐᑦ11 

ᓱᕐᕋᓯᒪᙱᑐ
ᐃᓐᓇᕆᐊᓖᑦ 106 103 114 ᑯᐸᒃ + 123 

ᐊᑯᓂ ᓯᑯᖃᕈᓐᓃᖅᐸᓪᓕᐊᓂᖓ, ᐅᒥᐊᕐᔪᐊᖃᖃᑦᑕᓕᖅᐸᓪᓕᐊᓂᖓ ᐅᔭᕋᕐᓂᐊᖅᑐᓄᑦ ᓄᓇᕗᑦ, ᑯᐸᒃ 

ᐃᑭᕋᓴᐅᑉ ᐃᒪᖓ 1,592 
870-
2314 2000 13 M\R 

ᓱᕐᕋᓯᒪᙱᑐ
ᐃᓐᓇᕆᐊᓖᑦ 

ᐊᒥᓱᕐᖑᐸᓪᓕᐊᔪᑦ14 
ᓱᕐᕋᓯᒪᙱ
ᑐᐃᓐᓇᕆᐊ

ᓖᑦ15 

ᓱᕐᕋᓯᒪᙱᑐ
ᐃᓐᓇᕆᐊᓖᑦ

16 
60 62 67 74 

ᒫᓐᓇᒃᑯᑦ ᓂᕆᐅᒋᔭᐅᔪᑦ ᓇᔪᖅᐸᑦᑕᖏᑕ ᐊᓯᔾᔨᖅᐸᓪᓕᐊᓂᖏᑦ ᐊᑦᑐᐃᓂᖃᑐᐃᓐᓇᕆᐊᓖᑦ ᐆᒪᔪᓐᓇᖅᑐᓕᒫᑦ 
ᐊᕙᑎᖏᓐᓂᒃ. ᓇᓄᖏᑦ ᖃᓄᐃᙱᒍᑎᑦᓴᓕᑦᓯᐊᑦ ᓇᓐᓄᕝᕕᐅᓗᐊᖃᑦᑕᕋᑎᓪᓗ. 

ᓄᓇᕗᑦ 

Kane Basin 164 94-234 1997 17 M\R ᖃᑦᓰᓐᓇᕈᖅᓯ
ᒪᑐᐃᓐᓇᕆᐊ

 

ᐊᒥᓱᕐᖑᐸᓪᓕᐊᔪᑦ 18 ᓇᓗᓇᖅᑐᑦ 
19 

ᓇᓗᓇᖅᑐᑦ 
20 5 5 3 11 

(ᓄᓇᕗᑦ:5+ᐊᑯᑭᑦᑐᖅ:6) 
ᒫᓐᓇ ᖃᐅᔨᓴᖅᑕᐅᑲᓐᓂᐸᓪᓕᐊᔪᖅ, ᐅᓄᕈᓐᓃᖅᐹᓪᓕᑐᐃᓐᓇᕆᐊᓖᑦ ᑐᕌᖓᓂᖏᓐᓄᑦ ᓴᓐᓂᕈᑎᐅᑉ ᐃᒪᖓᓄᑦ 

ᖃᑦᓰᓐᓇᐃᑦ, ᓯᑯᖃᕈᓐᓃᖅᐸᓪᓕᐊᓂᖓᓄᑦ; 

ᓄᓇᕗᑦ, 
ᐊᑯᑭᑦᑐᖅ 

ᑕᓪᓗᕈᑎᐅᑉ 
ᐃᒪᖓ 

2,541 1759-
3323 

1995-7 21 M\R 

ᖃᑦᓰᓐᓇᕈᖅᓯ
ᒪᑐᐃᓐᓇᕆᐊ
ᓖᑦ ᐊᒥᓱᕐᖑᐸᓪᓕᐊᔪᑦ 22 ᓇᓗᓇᖅᑐᑦ 

23 
ᓇᓗᓇᖅᑐᑦ 

24 87 85 80 84 
ᑭᖑᓂᑦᑎᓐᓂ ᐊᖑᓴᓪᓗᐃᓐᓇᕐᓂᒃ ᐊᕐᓇᓪᓗᐃᓐᓂᓪᓘᓐᓃᑦ ᓇᓐᓄᕝᕕᐅᖃᑦ ᖅᓯᒪᔪᑦ, ᓇᔪᖅᐸᑦ ᖏᑦ ᒥᑭᓪᓕᕙᓪᓕᐊᔪᑦ, 

ᐅᒥᐊᕐᔪᐊᖃᖃᑦᑕᓕᖅᐸᓪᓕᐊᑐᐃᓐᓇᕆᐊᖃᕐᓂᖓ ᐅᔭᕋᕐᓂᐊᖅᑐᓄᑦ 

ᓄᓇᕗᑦ 

M'Clintock 
Channel 

 

284 166-
402 2000 25 M\R 

ᖃᑦᓰᓐᓇᕈᖅᓯ
ᒪᑐᐃᓐᓇᕆᐊ
ᓖᑦ ᓱᕐᕋᑦᓯᒪᙱᑦᑐᑦ 26 

ᓱᕐᕋᓯᒪᙱ
ᑐᐃᓐᓇᕆᐊ

ᓖᑦ27 

ᓇᓗᓇᖅᑐᑦ 
28 3 4 5 5 

ᐱᕙᓪᓕᐊᓂᖓ ᐅᖅᓱᐊᓗᑦᓯᐅᕐᓂᖅ/ᒑᓴᓖᓯᐅᕐᓂᖅ; ᐊᕐᕌᒍᓕᒫᒥ ᓯᑰᖏᓐᓇᖃᑦᑕᖅᑐᒥᓃᑦ ᐱᑕᐃᒍᑎᓕᕐᓂᖏᑦ; 
ᖃᐅᔨᓴᖅᑕᐅᒃᑲᓐᓂᐸᓪᓕᐊᔪᑦ 

ᓄᓇᕗᑦ 

ᐅᐊᓐᓇᖅᐸᓯᐊ 
ᐅᐊᓕᓂᐅᑉ 
ᑕᕆᐅᖓ 

1,291* n/a 2006 29 M\R ᓱᕐᕋᓯᒪᙱᑐ
ᐃᓐᓇᕆᐊᓖᑦ 

ᓱᕐᕋᑦᓯᒪᙱᑦᑐᑦ 30 
ᓱᕐᕋᓯᒪᙱ
ᑐᐃᓐᓇᕆᐊ

ᓖᑦ31 

ᓱᕐᕋᓯᒪᙱᑐ
ᐃᓐᓇᕆᐊᓖᑦ

32 
43 39 35 77 (ᓄᓇᕗᑦ:6+ 

ᓄᓇᑦᓯᐊᖅ:71) 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕈᑎᖃᕇᖅᓯᒪᔪᑦ; ᐱᕙᓪᓕᐊᓂᖓ ᐅᖅᓱᐊᓗᑦᓯᐅᕐᓂᖅ/ᒑᓴᓖᓯᐅᕐᓂᖅ; 
ᓯᑯᐃᖅᐹᓪᓕᖅᓯᒪᔪᖅ, 

ᓄᓇᕗᑦ, 
ᓄᓇᑦᓯᐊᖅ 

Norwegian Bay 203 115-
291 

1997 33 M\R ᓇᓗᓇᖅᑐᖅ ᓱᕐᕋᑦᓯᒪᙱᑦᑐᑦ 34 ᓇᓗᓇᖅᑐᑦ 
35 

ᓇᓗᓇᖅᑐᑦ 
36 2 2 1 4 

ᖃᑦᓰᓐᓇᐃᑦ, ᐅᖓᓯᑦᑐᒦᑦᑐᑎᒃ ᐃᒻᒥᒃᑰᖅᑐᑦ ᓇᓄᐃᑦ ᓄᓇᕗᑦ 

ᓂᒋᖅᐸᓯᐊ 
ᐅᐊᓕᓂᐅᑉ 
ᑕᕆᐅᖓ 

1,215* n/a 2006 37 M\R ᓇᓗᓇᖅᑐᖅ ᓱᕐᕋᑦᓯᒪᙱᑦᑐᑦ 38 
ᖃᑦᓰᓐᓇᕈᖅ
ᓯᒪᑐᐃᓐᓇ
ᕆᐊᓖᑦ 

ᖃᑦᓰᓐᓇᕈᖅᓯ
ᒪᑐᐃᓐᓇᕆᐊ

ᓖᑦ40 
40 32 22 56 (ᒥᐊᓕᒐᐃᑦ:35 

+ᐃᓄᕕᐊᓗᐃᑦ:21) 

ᐳᕈᒪᒋᓐ ᐱᓕᕆᖃᑎᖏᑕᓗ 2015 ᕿᒥᕐᕈᔭᐃᑦ ᓇᓄᓕᕆᓂᕐᒧᑦ ᖃᐅᔨᓴᖅᑏᑦ ᑲᑎᒪᔨᕋᓛᖏᓐᓄᑦ - 
ᐅᖃᖃᑎᒌᒍᑕᐅᒃᑲᓐᓂᕈᑕᐅᓛᖅᑐᑦ 2017; ᐊᕐᕌᒍᑕᒫᑦ ᐊᓯᔾᔨᖅᑕᕐᓂᖏᑦ ᓯᑯᐃᑦ ᐊᓯᔾᔨᖅᑕᕈᑎᐅᕙᑦᑐᑦ 

ᖃᑦᓯᐅᓂᖏᓐᓂᒃ; ᓇᓄᐃᑦ ᓅᑉᐸᓕᐊᓕᖅᑐᑦ NB-ᒧᑦ ᓯᑯᐃᑦ ᐱᔾᔪᑎᒋᓪᓗᒋᑦ; ᐃᓄᐃᑦ ᖃᐅᔨᔭᒪᑐᖃᖏᓐᓂᒃ 
ᖃᐅᔨᓴᕐᓂᖅ ᐱᔭᕇᓯᒪᔪᖅ; ᐱᕙᓪᓕᐊᓂᖃᑐᐃᓐᓇᕆᐊᓕᒃ ᐅᖅᓱᓗᓕᕆᓂᖅ/ ᒑᓴᓖᓕᕆᓂᖅ 

ᒥᐊᓕᒐᐃᑦ, 
ᔪᑳᓐ, 

ᓄᓇᑦᓯᐊᖅ 

ᓄᓇᕗᑦ ᓇᓄᕐᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ, ᔪᓚᐃ 2016 ᒪᑉᐱᖅᑐᒐᖓ 37 
 



 
ᓇᓄᓕᕆᓂᕐᒧᑦ ᖃᐅᔨᒪᔨᑕᐃᑦ ᑲᑎᒪᔨᕋᓛᖏᓐᓂᒃ, 2016 (ᑖᒃᑯᐊ ᑎᑎᕋᖅᓯᒪᔪᑦ ᐋᖅᑭᒋᐊᖅᑕᐅᖃᑦᑕᖅᑐᑦ ᐊᕐᕌᒍᑕᒫᑦ ᑲᑎᒪᔨᕋᓛᓄᑦ, ᓄᑖᖑᓂᖅᐹᖅ ᐊᑐᖅᑕᐅᖏᓐᓇᖃᑦᑕᓂᐊᖅᑐᑦ)  
ᖃᐅᔨᒪᔭᐅᒋᐊᓖᑦ 
M/R - ᓯᓂᑦᑎᑕᐅᓪᓗᑎᒃ ᓇᓗᓇᐃᒃᑯᓯᖅᑕᐅᓪᓗᑎᒃ ᓈᓴᐃᔪᑦ 
A - ᖃᖓᑕᓲᒃᑯᑦ ᓈᓴᐃᔪᑦ 
n/a - ᐊᑐᐃᓐᓇᐅᙱᑦᑐᖅ 
* ᐋᖅᑭᒋᐊᖅᓯᒪᔪᑦ ᒥᔅᓴᐅᓴᑦᑕᐅᓯᒪᔪᑦ ᑕᕝᕙᓂ NB ᐊᒻᒪᓗ SB ᐱᔭᐅᓯᒪᔪᑦ ᐊᓯᔾᔨᖅᑕᐅᓯᒪᔪᓂᑦ. ᒪᓕᑦᑐᒋᑦ USGS ᖃᐅᔨᓴᐅᑎᒥᓃᑦ. 
2016 PBTC Status Table Footnotes 
1. Taylor et al. 2005 
2. Dowsley 2005a; Dowsley 2005b; Dowsley 2007; Dowsley and Taylor 2006; Nunavut Wildlife Management Board (NWMB) Public Hearing minutes and submissions for April 2008, September 2009; 
3. Combined harvested considered unsustainable: Taylor et al. 2005 plus simulations in PBSG 14 and 15 proceedings suggest abundance of 1,546 in 2004 
4. Vital rates for Riskman PVA are 18 years old; TEK indicates population is stable; there is current research and ongoing assessment 
5. Peacock et al. 2013 
6. Kotierk 2010a, 2010b 
7. Peacock et al. 2013; Stirling 1980. 
8. The impact of a TAH increase on the population has not been modeled; predicted trend after survey was completed at harvest levels in 2007  

was considered stable (Peacock et al. 2013); NWMB Davis Strait public hearing submissions May 16-17, 2011 
9. Government of Nunavut (GN) final report 2012 
10. Sahanatien pers. com. 7 Feb 2013; Dyck pers. com. 7 Feb 2013; Canadian Wildlife Service Nunavut consultation report 2009 
11. GN report 2012; Atkinson et al. 2010; Taylor et al. 2006; Taylor and Lee 1995 
12. No signs of deteriorating body condition or litter size (GN report 2012) 

ᓂᒋᖅᐸᓯᐊ 
ᑲᖏᖅᑐᐊᓘᑉ 943 658-

1350 2012 41 A ᓱᕐᕋᓯᒪᙱᑦᑐ
ᑦ 

ᓱᕐᕋᓯᒪᙱᑦᑐᑦ ᔭᐃᒻᔅ 
ᐸᐃᒥ, ᐊᒥᓲᓂᖅᓴᐅᓪᓗᑎᑦ 
ᑲᓇᓐᓇᖓᓂ ᑲᖏᖅᑐᐊᓘᑉ 

42 

ᓱᕐᕋᓯᒪᙱᑦ
ᑐᑦ 43 

ᓇᓗᓇᖅᑐᑦ44 59 46 43 45 (ᓄᓇᕗᑦ:20 + 
ᑯᐸᒃ:24 + ᐋᓐᑎᐅᕆᐅ:1) 

ᓇᓗᓇᖅᑐᖅ ᐊᐳᖅᑕᕐᓂᖃᕐᖓᑕ ᓴᖅᑭᖅᑕᐅᓯᒪᔪᑦ ᓇᓗᓇᐃᕈᑎᑦ: ᐱᐅᒍᓐᓃᐸᓪᓕᐊᓂᖏᑦ ᓇᓄᐃᑦ ᑎᒥᖏᑦ, 
ᐃᓅᓕᓯᒪᒍᓐᓇᖅᑐᑦ ᖃᑦᓰᓐᓇᕈᖅᐹᓪᓕᖅᓯᒪᔪᑦ ᑭᓯᐊᓂ ᓱᕐᕋᑦᓯᒪᙱᑦᑐᑦ ᐊᒥᓲᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑎᒍᑦ 

ᓇᓗᓇᐃᖅᑕᐅᓯᒪᔪᖅ ᐅᑭᐅᒃᑯᑦ ᓇᓄᐃᑦ ᑎᒥᖏᑕ ᖃᓄᐃᖃᑦᑕᕐᓂᖏᑦ ᓱᕐᕋᑦᓯᒪᙱᒋᐊᖏᑦ, ᐃᓄᐃᑦ 
ᖃᐅᔨᒪᔭᑐᖃᖏᑎᒍᑦ ᓇᓗᓇᐃᖅᓯᒪᔪᑦ ᐊᑎᖅᑕᓛᓕᐅᕐᓂᖏᑦ ᐊᒥᓱᕐᖑᐹᓪᓕᖅᓯᒪᔪᑦ, ᐃᓄᐃᑦ ᖃᐅᔨᒪᔭᑐᖃᖏᑦ 

ᖃᐅᔨᓴᖅᑎᕐᔪᐊᕐᓗ TEK ᓇᓗᓇᙱᑦᑐᑦ ᐃᕐᓂᐅᖃᑦᑕᕐᓂᖏᑦ ᐊᒥᓲᓂᖅᓴᐅᓕᖅᑐᑦ, TEK ᖃᐅᔨᓴᖅᑎᒻᒪᕇᓪᓗ ᐊᒻᒪᓗ 
ᐊᓯᔾᔨᕐᓂᖏᑦ ᓯᑯᐃᑦ, ᖁᐊᖃᑦᑕᓂᖏᑦ ᐅᓪᓗᒧᑦ ᐊᒥᓲᓂᖅᓴᐃᑦ ᐅᓪᓗᓄᑦ 30-ᓄᑦ ᑖᒃᑯᓂᖓ 1980-2012. ᒫᓐᓇᐅᔪᖅ 
ᓇᓐᓄᖃᑦᑕᓂᖅᓴᐅᓕᖅᑐᑦ, ᓇᓐᓄᙱᓂᖅᓴᐅᓕᖅᑐᑦ, ᓄᓇᐅᑉ ᐃᑭᐊᖓᓂ ᑎᓯᖏᑦ; ᐊᔾᔨᖅᓯᒪᓂᖏᑦ ᐊᖏᕈᑎᐅᔪᖅ 

45-ᓂᑦ ᐊᑦᑐᖅᑕᐅᓯᒪᔪᓂᑦ ᒫᓐᓇ. 

ᓄᓇᕗᑦ, ᑯᐸᒃ, 
ᐋᓐᑎᐅᕆᐅ 

Viscount 
Melville Sound 161 93-229 1992 45 M\R 

ᖃᑦᓰᓐᓇᕈᖅ
ᐹᓪᓕᑐᐃᓐᓇ

ᕆᐊᓖᑦ 
ᐊᒥᓱᕐᖑᕆᐊᖅᓯᒪᔪᑦ 46 

ᓱᕐᕋᑦᓯᒪᙱ
ᑐᐃᓐᓇᕆᐊ

ᓖᑦ47 

ᓇᓗᓇᖅᑐᑦ 
48 5 5 2 7(ᓄᓇᕗᑦ:3 

+ᓄᓇᑦᓯᐊᖅ:4) 

ᖃᐅᔨᓴᖅᑕᐅᒃᑲᓐᓂᐸᓪᓕᐊᔪᑦ ᓄᓇᕗᑦ, 
ᓄᓇᑦᓯᐊᖅ 

ᐱᖓᓐᓇᖅᐸᓯᐊ 
ᑲᖏᖅᑐᐊᓘᑉ 1,030 754-

1406 2011 49 A 
ᖃᑦᓰᓐᓇᕈᖅ
ᐹᓪᓕᑐᐃᓐᓇ

ᕆᐊᓖᑦ 
ᐊᒥᓱᕐᖑᕆᐊᖅᓯᒪᔪᑦ 50 

ᓱᕐᕋᑦᓯᒪᙱ
ᑐᐃᓐᓇᕆᐊ

ᓖᑦ51 

ᖃᑦᓰᓐᓇᕈᖅᓯ
ᒪᑐᐃᓐᓇᕆᐊ

ᓖᑦ52 
25 28 28 24 (ᓄᓇᕗᑦ) + ᒫᓂᑐᐸ 

ᓯᑯᖃᕈᓐᓃᖅᐸᓪᓕᐊᓂᖓ; ᓇᓐᓄᕝᕕᐅᖃᑦᑕᕐᓂᖏᑦ; ᓇᓄᐃᑦ ᑎᒥᖏᑦ ᖃᓄᐃᒍᑎᖃᓕᖅᐸᓪᓕᐊᓂᖏᑦ 
ᐊᑎᖅᑕᓛᓕᐅᙱᓂᖅᓴᐅᓂᖏᓪᓗ ᑕᑯᓪᓗᒋᑦ ᐊᓯᖏᓐᓃᑦᑐᑦ Foxe Basine ᐊᒻᒪᓗ ᑲᖏᖅᓱᐊᓘᑉ ᓂᒋᐊᓂ ᓇᓄᖏᑦ; 

ᐃᓅᓴᓪᓕᖃᑦᑕᖅᓯᒪᔪᑦ 1980 ᓄᙳᖏᓐᓂ ᐱᒋᐊᖅᑐᓂ 1990 ᓄᙳᐊᓄᑦ ᓯᑯᐃᖅᓯᒪᑯᑖᓗᐊᖃᑦᑕᑎᓪᓗᒍ; 
ᕿᒥᕐᕈᔭᐅᓚᐅᖅᑐᑦ ᖃᐅᔨᓴᖅᑕᒥᓃᑦ ᓱᕐᕋᓗᐊᖅᓯᒪᙱᑦᑐᑦ ᓇᓄᐃᑦ 2001-2010, ᓱᕐᕋᓗᐊᓚᐅᙱᒻᒪᑕ  

ᓯᑯᖃᑦᑕᕐᓂᖏᑦ ᓯᑯᐃᖃᑦᑕᕐᓂᖏᓪᓗ; ᓱᓕ ᑐᕌᖓᔪᑦ ᐊᕐᓇᓪᓗᐃᑦ ᐃᓅᓕᓯᒪᒍᓐᓇᕐᓂᖏᑦ ᓯᑯᐃᑦ 
ᖃᓄᐃᖃᑦᑕᕐᓂᖏᓐᓄᑦ. 

ᒫᓂᑑᐸ, 
ᓄᓇᕗᑦ 

13. Taylor et al. 2009 
14. Keith et al. 2005; Canadian Wildlife Service Nunavut consultation report 2009 
15. For the period 2000–2015, assuming all sources of removals in the population sum to 74 bears/yr, the population can be expected to persist  

at a stable population size (Taylor et al. 2009) 
16. Hunters in area reporting ice conditions have improved productivity, harvest levels remain stable (Dyck pers com. 2013) 
17. Taylor et al. 2008 
18. Canadian Wildlife Service Nunavut consultation report 2009 
19. Population simulations of existing data suggest that only a very small quota (<2) may be sustained for this subpopulation (Taylor et al. 2008). 
20. Vital rates for PVA are 17 years old, current research and ongoing assessment 
21. Schweinsburg et al. 1980; Taylor et al. 2006; Taylor et al. 2008 
22. Canadian Wildlife Service Nunavut consultation report 2009 
23. For the period 1997-2012, the population would be expected to be stable under the historical harvest regimen (1993-97). At the  

current mean harvest rate of 78 bears/yr (2002-2006), we estimate that the population is more likely to decline than to increase (Taylor et al. 2008). 
24. Vital rates for Riskman PVA are 16 years old 
25. Taylor et al. 2006 
26. Inuit report that bears are moving to neighbouring areas throughout the region. (Keith et al. 2005; CWS Nunavut consultation report 2009) 
27. Likely an increase based on quantitative assessment of growth rate (Taylor et al. 2006) 
28. Vital rates for PVA are 14 years old; several research planning consultations has been completed; further consultations ongoing. 
29. Griswold et al., unpublished; Stirling et al. 2011 
30. Pokiak pers. comm. 7 Feb 2013; Carpenter pers. com. 7 Feb 2013 
31. Population size used for management was historically adjusted to 1,200 due to bias in population estimate (Amstrup et al. 2005; Stirling et al. 2011). 
32. Durner et al. 2009, Stirling et al. 2011, and TEK (Joint Secretariat, unpublished) indicate stable population and habitat conditions may improve in short-term 
33. Taylor et al. 2006; Taylor et al. 2008 
34. Canadian Wildlife Service Nunavut consultation report 2009 
35. Vital rates for Riskman PVA are 17 years old and vital rates were substituted from other populations (Taylor et al 2008); no recent work in the area 
36. Vital rates for Riskman PVA are 17 years old and vital rates were substituted from other populations (Taylor et al. 2008) 
37. Griswold et al., unpublished; USGS 2010 
38. Pokiak pers com. 7 Feb 2013; Carpenter pers. com. 7 Feb 2013 
39. Population estimate is lower but not statistically different from previous population estimates (Amstrup et al. 1986, Regehr et al. 2006). 

Quotas were based on the understanding that the total harvest of independent females would not exceed the modeled sustainable maximum of 
1.5% of the population (Taylor et al. 1987) and that a 2:1 ratio of males to females would be maintained in the total quota harvested (Stirling 2002) 

40. Based on sea ice declines (Durner et al 2009), changes in body conditions measured in Alaska (Rode et al. 2010) and modeling (Regehr et al. 2010)  
Estimated risk of future decline is based on vital rates estimated from 2001-2006 data used in demographic models that incorporate sea ice forecasts. 

41. Obbard et al. 2013 
42. NMRWB Public Hearing Inukjuak February 2014 
43. Based on comparison with previous subpopulation estimates (Obbard et al. 2013; Obbard 2008; Kolenosky 1994). 
44. Body condition decline, vital rate declines and changes in ice conditions; Inuit observations show no decline in body condition or abundance (Obbard pers. com. 2014, Obbard et al. 2013, NMRWB,unpublished) 
45. Taylor et al. 2002 
46. Canadian Wildlife Service Nunavut consultation report 2009; community consultations in 2012 and 2013 
47. Harvest managed for population growth since last survey including a 5 year moratorium; comparable litter size in 2012 (GNWT unpublished) 
48. Vital rates for Riskman PVA are 22 years old; population reassessment currently in process 

49. Stapleton et al. 2014 
50. Canadian Wildlife Service Nunavut consultation report 2009, Kotierk 2012, NWMB Public Hearing minutes 2005; Tyrrell 2006 
51. Lunn et al. 2014 Unpublished Report 
52. Based on body condition, abundance estimates, reduced reproductive productivity, and changes in ice conditions (Stirling and Parkinson 2006,  

Stapleton et al. 2014, Lunn pers. com.) 

ᐃᓚᒍᑕᖓ B – ᓇᓄᖅᑕᓖᑦ ᖃᓄᐃᓕᖓᓕᕐᓂᖏᑦ 

 
ᐃᓚᒍᑕᖓ B I – ᓴᓐᓂᕈᑎᐅᑉ ᐃᒪᖓ (BB) ᓇᓄᖅᑕᓖᑦ ᖃᓄᐃᓕᖓᓕᕐᓂᖏᑦ 

ᖃᓄᐃᑦᑑᖃᑦᑕᖅᓯᒪᓂᖏᑦ 
1989 ᓇᓄᖅᑕᓖᑦ ᐊᒥᓲᓂᖏᑦ ᒥᔅᓴᐅᓴᑦᑕᐅᓚᐅᖅᓯᒪᔪᑦ 300-600 ᓇᓄᖅᑕᖃᖅᑐᓂ ᒪᓕᑦᑐᒋᑦ 
ᓇᓗᓇᐃᒃᑯᓯᖅᓱᐃᖃᑦᑕᖅᓯᒪᓂᖏᓐᓂ ᐊᒻᒪᓗ ᓯᔾᔭᓂᓪᓗ ᓯᓈᓃᑦᑐᓂᓪᓗ ᓴᓐᓂᕈᑎᐅᑉ ᐃᒪᖓᓐᓂ. ᑭᓯᐊᓂᓕ, ᐃᓄᐃᑦ 
ᖃᐅᔨᒪᓂᑐᖃᖏᑦ ᐅᖃᖅᓯᒪᔪᑦ ᖃᐅᔨᒪᔭᙱᑦᑐᑦ ᖃᑦᑎᓪᓚᕆᐅᓐᓂᕐᒪᖔᑕ ᓯᔾᔭᒦᑦᑐᑦ ᐅᐱᕐᖓᔅᓵᒃᑯᑦ ᐊᒻᒪᓗ 
ᐱᔭᔅᓴᐅᖃᑦᑕᕐᖓᑕ. ᐊᐃᑉᐸᖓᓂᓗ ᖃᐅᔨᓴᕐᓂᐅᓚᐅᖅᓯᒪᔪᒥᑦ (1993-1997) ᓰᑏᑉᐱᕆᐅᓚᐅᖅᓯᒪᔪᒥ ᐊᑦᑑᑉᐱᕆᒥᓗ, 
ᓇᓄᐃᑦ ᓄᓇᒦᑦᑎᓪᓗᒋᑦ ᒥᔅᓴᐅᓴᐃᓚᐅᖅᓯᒪᔪᑦ ᓴᓐᓂᕈᑎᐅᑉ ᐃᒪᖓᓐᓃᑦᑐᓂᑦ ᑕᒫᓂ 2,074−ᓂᑦ. 2004−ᒥ, 
ᒥᔅᓴᐅᓴᐃᓚᐅᖅᓯᒪᔪᑦ ᐋᖅᑭᒋᐊᖅᑕᐅᓪᓗᑎᑦ ᑎᑎᕋᖅᓯᒪᔪᑦ ᐊᒥᓲᓂᖏᑦ ᐃᒪᓐᓇ 1,600 ᓇᓄᕐᓂ, ᒪᓕᑦᑐᒋᑦ ᐊᒥᓲᓂᖏᑦ 
ᐊᑐᖅᑐᑎᑦ ᐊᒥᓲᓂᖏᓐᓂ ᖃᐅᔨᓴᖅᑕᒥᓂᐅᔪᓂᑦ ᐊᒻᒪᓗ ᓄᑖᕐᓂᑦ ᑐᑭᓯᒋᐊᕈᑎᓂᑦ ᐱᖃᓯᐅᑎᓯᒪᓪᓗᒋᑦ ᑲᓛᖡᑦ ᓄᓈᓂ 
ᓇᓐᓄᖅᑕᒥᓂᕐᓂᑦ ᑎᑎᕋᖅᓯᒪᔪᓂᑦ. ᑖᒃᑯᐊ ᖃᑦᑏᓐᓇᕈᖅᐹᓪᓕᖅᓯᒪᓪᓚᕆᑦᑐᑦ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᓱᓕ 
ᑕᐃᒪᐃᓕᖓᓪᓗᑎᑦ 2016−ᒥ. ᓇᓗᓇᐃᒃᑯᓯᖅᓱᐃᓚᐅᖅᓯᒪᔪᑦ ᐱᔭᕇᖅᑐᑎᓪᓗ 2013−ᒥ ᐊᒻᒪᓗ ᓄᑖᕐᓂᑦ ᐊᒦᓱᖃᖅᑐᑦ 
ᒥᔅᓴᐅᓴᑦᑕᐅᓯᒪᓪᓗᑎᑦ ᐊᑐᐃᓐᓇᐅᓕᖅᑐᑎᑦ ᐃᓱᐸᓗᐊᓂ 2016. 
 
ᒫᓐᓇ ᖃᓄᐃᓕᖓᓂᖏᑦ: 2,074 ᓇᓄᐃᑦ (1997) 
    ᖃᐅᔨᓴᕐᓂᕐᒪᕆ – ᖃᑦᑏᓐᓇᕈᖅᐸᓪᓕᖅᓯᒪᔪᑦ  
    ᐃᓄᐃᑦ ᖃᐅᔨᒪᔭᑐᖃᖏᑦ – ᓱᕐᕋᔅᓯᒪᓗᐊᙱᑦᑐᑦ  
    ᒫᓐᓇ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ – ᓄᓇᕗᑦ 65 
                                                     – ᑲᓛᖡᑦ ᓄᓈ 67 
 
ᓇᓄᖅᑕᓖᑦ ᐊᒥᓲᓂᖏᑦ ᐊᑐᓕᖁᔭᐅᓯᒪᔪᑦ:  

• ᒫᓐᓇ ᐊᒥᓲᓂᖏᑦ ᐊᒻᒪᓗ ᕿᒥᕐᕈᓂᕐᒧᑦ ᐊᐅᓚᑦᑎᓂᕐᒧᑦ ᑐᕌᒐᖏᑦ ᐊᒻᒪᓗ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᓄᑖᕐᓂᑦ 
ᖃᐅᔨᓴᖅᑕᐅᓯᒪᔪᓂᑦ ᐱᔭᕇᖅᓯᒪᓕᖅᑐᑦ. 

• ᓄᓇᓖᑦ ᐅᑉᐱᕆᔭᖃᖅᑐᑦ ᐊᒥᓲᓂᖏᑦ ᓱᕐᕋᔅᓯᒪᓪᓚᕆᒋᐊᖏᑕ ᐊᒻᒪᓗ ᐊᐅᓚᑕᐅᒋᐊᖃᙱᑦᑐᑦ ᐊᒥᓱᕈᖅᑎᑲᓐᓂᕋᓱᐊᕐᓗᒋᑦ. 
ᓄᑖᑦ ᑲᑎᓯᒪᔪᑦ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᓄᓇᕗᒻᒥ ᑲᓛᖡᑦ ᓄᓈᓂᓗ ᒪᓕᒃᑲᔭᖅᑐᑦ ᓄᑖᕐᓂᑦ 
ᒥᔅᓴᐅᓴᑦᑕᐅᓯᒪᔪᓂᑦ ᐊᒻᒪᓗ ᐊᑐᓕᖁᔭᐅᔪᓂᑦ ᖃᐅᔨᓴᖅᑎᒻᒪᕇᑦ ᐱᓕᕆᔨᖏᓐᓂ ᖃᓄᖅ ᐆᒪᔪᖅᑕᐅᒋᐊᖃᕐᒪᖔᑕ 
ᑕᐃᒪᐃᓪᓗᐊᖏᓐᓇᖁᓪᓗᒋᑦ ᐊᒥᓲᓂᖏᑦ. 

• ᐱᔭᐅᓚᐅᖅᑎᓪᓗᒋᑦ ᓄᑖᑦ ᐊᒥᓲᓂᖏᑦ ᖃᐅᔨᓴᖅᑕᐅᓯᒪᔪᑦ ᐊᒻᒪᓗ ᐋᖅᑭᑦᑕᐅᓯᒪᔪᑦ ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᑦ 
ᕿᒥᕐᕈᔭᐅᒋᐊᖃᖅᑐᑦ ᖃᓄᑎᒋᓪᓚᕆᐅᓕᕋᓗᐊᕐᒪᖔᑕ ᑲᓇᑕᐅᓪᓗ ᓯᓚᑖᓅᕈᔾᔨᒍᓐᓇᕐᓂᕐᒥᑦ ᐊᓯᖏᓐᓂᓪᓗ 
ᓇᓄᕐᓃᖔᖅᓯᒪᔪᓂᑦ. 

• ᖃᐅᔨᓴᒃᑲᓂᕐᓗᒋᑦ ᐊᒥᓲᓂᖏᑦ ᑖᒃᑯᓇᓃᑦᑐᓂᑦ BB ᐊᒻᒪᓗ KB 
• ᐱᓕᕆᖃᑎᖃᐃᓐᓇᕐᓗᑎᑦ ᑕᒪᒃᑯᐊᓕᒫᑦ ᑭᓪᓕᖏᓐᓂ ᓄᓇᐃᑦ ᒪᓕᑦᑐᓂᑦ ᑲᒪᒃᑯᐊ ᐊᐅᓚᑦᑎᐊᖁᓪᓗᒋᑦ 

ᓇᓐᓄᑦᑕᐅᖃᑦᑕᕐᓂᖏᑦ 

ᐃᓚᒍᑕᖓ B II – ᕿᑭᖅᑖᓘᑉ ᐃᒪᖓ (DS) ᓇᓄᖅᑕᓖᑦ ᖃᓄᐃᓕᖓᓕᕐᓂᖏᑦ 

ᖃᓄᐃᑦᑑᖃᑦᑕᖅᓯᒪᓂᖏᑦ 
ᓯᕗᓪᓕᕐᒥ ᒥᔅᓴᐅᓴᑦᑕᐅᓯᒪᔪᑦ 900−ᖑᓪᓗᑎᑦ ᓇᓄᐃᑦ ᑕᕝᕙᓂ ᕿᑭᖅᑖᓘᑉ ᐃᒪᖓᓐᓂ DS ᒪᓕᑦᑐᑦ ᓄᐊᑕᐅᓚᐅᖅᓯᒪᔪᓂᑦ 
ᓯᕗᓪᓕᕐᒥ ᓇᓗᓇᐃᒃᑯᓯᖅᑐᐃᓪᓗᑎᑦ ᑲᑎᑦᑐᒋᑦ 726−ᓂᑦ ᓇᓄᕐᓂᑦ, ᖃᑦᑏᓐᓇᐅᓱᒋᔭᐅᓚᐅᖅᓯᒪᔪᑦ. 1993−ᒥ, 
ᒥᔅᓴᐅᓴᑦᑕᐅᓯᒪᔪᑦ ᐊᒥᓲᓂᖅᓴᐅᓕᓚᐅᖅᓯᒪᔪᑦ 1,400−ᓂᑦ ᐊᒻᒪᓗ 1,650−ᐅᓪᓗᑎᒃ 2005−ᒥ. ᑖᒃᑯᐊ ᐊᒥᓱᕈᕆᐊᖅᓯᒪᔪᑦ 

ᒪᓕᑦᑐᒋᑦ ᐅᐱᕐᖓᓵᒃᑯᑦ ᖃᐅᔨᓵᔅᓴᓂᑦ ᓄᐊᑦᑎᓪᓗᑎᑦ, ᓇᓐᓄᑦᑕᐅᕙᑦᑐᑦ ᓱᕐᕋᓗᐊᖅᓯᒪᔫᔮᙱᑦᑑᒐᓗᐊᑦ ᐊᒻᒪᓗ 
ᐊᑦᑐᐃᓂᖃᑲᒻᒪᓐᓇᑎᑦ ᐅᑭᐅᖏᑦ ᒪᓕᑦᑐᒋᑦ, ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᒪᓕᑦᑐᒋᑦ ᓇᓄᖅᑕᖃᕐᓂᖅᓴᐅᓂᕋᐃᓯᒪᔪᑦ 
ᐊᕐᕌᒎᓕᖅᑐᓂᑦ ᐊᕙᑎᓂᑦ ᐊᓂᒍᖅᑐᓂᑦ. ᒫᓐᓇᓕᓴᐅᓂᖅᐹᑦ ᖃᐅᔨᓴᐅᑎᐅᓯᒪᔪᑦ ᐱᔭᕇᖅᓯᒪᔪᑦ 2007−ᒥ; ᓄᑖᕐᓂᑦ 
ᒥᔅᓴᐃᓴᐃᓯᒪᒻᒥᔪᑦ ᐊᕕᑦᑐᖅᓯᒪᔪᓂᑦ 2,158. ᐊᒥᓲᓂᖏᑦ ᐊᑦᑎᑦᑑᒻᒪᑕ ᐱᕈᖅᐸᓪᓕᐊᖏᑦᑐᑦ ᐊᒻᒪᓗ ᐊᒥᓱᓂᑦ 
ᓯᑯᑉᐸᓪᓕᐊᙱᓗᐊᖃᑦᑕᓕᖅᑎᓪᓗᒍ ᐊᔾᔨᒋᙱᑕᖏᓐᓂᓪᓗ ᐱᔾᔪᑎᖃᖅᑐᑎᑦ. ᒪᕐᕉᓐᓂᒃ ᐊᕐᕌᒎᓐᓂᒃ ᐸᕐᓇᒻᒥᔪᑦ 
ᖃᐅᔨᓴᕈᒫᖅᑐᑎᑦ ᐱᒋᐊᕐᓗᑎᑦ 2017−ᒥ. 
 
ᒫᓐᓇ ᖃᓄᐃᓕᖓᓂᖏᑦ: 2,158 ᓇᓄᐃᑦ (2007) 
    ᖃᐅᔨᓴᕐᓂᕐᒪᕆ – ᖃᑦᑏᓐᓇᕈᖅᐹᓪᓕᖅᓯᒪᙱᑦᑐᑦ 
    ᐃᓄᐃᑦ ᖃᐅᔨᒪᔭᑐᖃᖏᑦ  – iᐊᒥᓱᕈᖅᐸᓪᓕᐊᔪᑦ  
    ᒫᓐᓇ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ – ᓄᓇᕗᑦ = 61 
                                           – ᓄᓇᕕᒃ = 32 
                                      – ᓄᓇᑦᓯᐊᕗᑦ = 12 
       – ᑲᓛᖡᑦ ᓄᓈ  = 3 
 
ᓇᓄᖅᑕᓖᑦ ᐊᒥᓲᓂᖏᑦ ᐊᑐᓕᖁᔭᐅᓯᒪᔪᑦ:  

• ᒫᓐᓇ ᐊᒥᓲᓂᖏᑦ ᐊᒻᒪᓗ ᕿᒥᕐᕈᓂᕐᒧᑦ ᐊᐅᓚᑦᑎᓂᕐᒧᑦ ᑐᕌᒐᖏᑦ ᐊᒻᒪᓗ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᓄᑖᕐᓂᑦ 
ᖃᐅᔨᓴᖅᑕᐅᓯᒪᔪᓂᑦ ᐱᔭᕇᖅᓯᒪᓕᖅᑐᑦ. 

• ᖃᐅᔨᓴᒃᑲᓂᕐᓗᒋᑦ ᑖᒃᑯᐊ FB/DS ᑭᓪᓕᖏᑦ ᖃᓂᒋᔮᓂ ᕿᒻᒥᕈᑦ.  
• ᐱᓕᕆᖃᑎᖃᒃᑲᓂᕐᓗᑎᑦ ᐱᔾᔪᙱᖃᕐᓗᑎᑦ ᐊᒥᓲᓂᖏᓐᓂ ᑕᒪᒃᑯᐊ ᑕᐃᒪᐃᓪᓗᐊᖃᑦᑕᐃᓐᓇᖁᓪᓗᒋᑦ ᐊᒥᓲᓂᖏᑦ 
• ᓈᓚᑦᑎᑦᑐᖃᑦᑕᕐᓗᑎᑦ ᑲᑎᒪᔨᓂᑦ ᐊᑦᑐᐊᓂᖃᖅᑐᓄᑦ 
• ᐊᔭᐅᖅᑐᐃᖃᑦᑕᕐᓗᑎᑦ ᐊᓯᖏᓐᓂ ᑭᓪᓕᖃᖅᑎᐅᔪᓂᑦ ᐅᖃᖃᑎᖃᖃᑦᑕᕐᓗᑎᑦ ᑲᑐᔾᔨᔩᑦ ᓇᓗᓇᐃᖁᓪᓗᒋᑦ ᐊᒥᓲᓂᖏᑦ 

ᐊᕕᑦᑐᖅᓯᒪᔪᓂᑦ ᐅᑭᐅᖅᑕᖅᑐᒥ 

ᐃᓚᒍᑕᖓ B III – ᓂᒋᖅᐸᓯᐊ ᑲᖏᖅᑐᐊᓘᑉ (SH) ᓇᓄᖅᑕᓖᑦ ᖃᓄᐃᓕᖓᓕᕐᓂᖏᑦ 

ᖃᓄᐃᑦᑑᖃᑦᑕᖅᓯᒪᓂᖏᑦ 
ᓯᕗᓪᓕᕐᒥ ᒥᔅᓴᐅᓴᑦᑕᐅᓯᒪᔪᑦ ᐊᒥᓂᖏᑦ ᐊᕐᕌᒍᓂᑦ ᐱᖓᓱᓄᑦ ᖃᐅᔨᓴᖅᑕᐅᓚᐅᖅᓯᒪᔪᑦ (1984-1986) 
ᓇᓗᓇᐃᒃᑯᓯᖅᓱᖅᑕᐅᓪᓗᑎᑦ ᖃᐅᔨᓴᖅᑕᐅᓚᐅᖅᓯᒪᔪᑦ, ᑲᒪᒋᔭᐅᓪᓗᑎᑦ ᐋᓐᑎᐅᕆᔫᒥ ᐊᕕᑦᑐᖅᓯᒪᔪᓂᑦ ᓇᓄᕐᓂᑦ. ᑖᒃᑯᐊ 
ᖃᐅᔨᓴᐅᑎᒥᓃᑦ ᐊᒻᒪ ᐊᓯᖏᑦ ᖃᐅᔨᓴᐅᑎᒥᓃᑦ ᑎᑎᕋᖅᓯᒪᔪᑦ ᐊᓐᓂᑎᐅᕆᔫᑉ ᓯᔾᔭᖏᓐᓃᓐᖔᖅᑐᑦ ᓯᑯᖃᖅᑎᓐᓇᒍ, 
ᐊᒻᒪᓗ ᐊᓯᖏᓐᓂ ᐅᐊᓐᓇᖅᐸᓯᖓᓐᓂ ᑲᖏᖅᑐᐊᓘᑉ ᐊᒻᒪᓗ Foxe Basin−ᒥ ᓇᓄᖅᑕᓕᓐᓂ ᐅᑭᐅᒃᑯᑦ. 1988−ᒥ, 
ᐊᒥᓲᓂᖏᓐᓂ ᖃᐅᔨᓴᕐᓂᕐᒥᑦ ᐃᓕᓐᓂᐊᖅᑎᑦᑎᓚᐅᖅᓯᒪᔪᑦ ᖃᐅᔨᒃᑲᓐᓂᕈᒪᓪᓗᑎᑦ ᖃᓄᑎᒋ ᒥᔅᓴᐅᓴᑦᑕᐅᓯᒪᓂᖏᑦ 
900−ᒥᑦ 1,000−ᒧᑦ ᓇᓄᕐᓂᑦ, ᐅᐱᓐᓇᕋᓂ ᐃᓚᓕᐅᔾᔭᐅᓚᐅᖅᓯᒪᙱᑦ ᑲᓇᓐᓇᖅᐸᓯᒦᑦᑐᑦ ᐅᐊᓕᓂᕐᒥᓪᓗ ᓯᕗᓪᓕᕐᒥ 
ᖃᐅᔨᓵᔅᓴᓂᑦ ᓄᐊᑦᑎᒻᒪᑕ. ᐊᒻᒪᑦᑕᐅ, ᓯᔾᔭᐃᑦ ᖃᓂᒋᙱᑕᖓᓐᓂ ᖃᐅᔨᓴᓚᐅᕐᒥᒻᒥᔪᑦ ᑭᓯᐊᓂᓕ ᐱᔭᒋᐊᑐᓚᐅᖅᓯᒪᔪᑦ 
ᓄᓇᖅᐸᓯᒻᒦᓚᐅᖅᓯᒪᒻᒪᑕ ᓇᓄᐃᑦ (ᓲᕐᓗ ᓇᐹᖅᑐᐃᑦ ᑭᓪᓕᖏᓐᓂ). ᑭᓯᐅᓂᓕ, ᐃᓚᖏᑦ ᓇᓄᐃᑦ, ᐱᓗᐊᖅᑐᑦ ᓇᔾᔨᔪᑦ, 
ᖃᐅᔨᓴᖅᑕᐅᖃᓯᐅᔾᔭᐅᓚᐅᖅᓯᒪᙱᒻᒪᑕ. ᓄᑖᕐᓂᑦ ᖃᐅᔨᓴᓕᓚᐅᖅᓯᒪᔪᑦ ᐊᑯᓐᓂᖏᓐᓂ 1984-1986−ᒥ ᐱᔭᐅᓪᓗᑎᑦ 
ᖃᐅᔨᓵᖑᓪᓗᑎᑦ ᒥᔅᓴᐅᓴᑦᑕᐅᓚᐅᖅᓯᒪᔪᑦ ᑕᒫᓂ 634−ᖑᓪᓗᑎᑦ ᐊᒻᒪᓗ, ᑕᕝᕙᓂ 2003-2005−ᒥ, 673−ᖑᓪᓗᑎᑦ. 
ᐊᒻᒪᑦᑕᐅ, ᐱᑕᖃᓚᐅᖅᓯᒪᒻᒥᔪᖅ ᐊᑦᑕᓇᓗᐊᖅᑐᓂᑦ ᓇᓄᕐᓂᑦ ᖃᐅᔨᓴᕋᔅᓴᐅᙱᑦᑐᓂᑦ. ᖃᖓᑕᓲᒃᑯᑦ 
ᖃᐅᔨᓴᖃᑦᑕᓚᐅᖅᓯᒪᒻᒥᔪᑦ 2011 ᐊᒻᒪᓗ 2012 ᐋᓐᑎᐅᕆᔫᒥ ᒥᔅᓴᐃᓴᐃᓪᓗᑎᑦ ᑕᕝᕙᓂ SH ᐊᒥᓲᓂᖃᖅᑐᑎᑦ 951 
ᓇᓄᐃᑦ. ᐊᖏᖃᑎᒌᑦᑖᓚᐅᖅᓯᒪᔪᑦ ᑭᓪᓕᖃᑎᒌᙱᑦᑐᑦ ᐃᓱᓕᕝᕕᔅᓴᖃᖅᑐᓂ 2016−ᒥ. 
 
 
 

ᓄᓇᕗᑦ ᓇᓄᕐᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ, ᔪᓚᐃ 2016 ᒪᑉᐱᖅᑐᒐᖓ 42 
 



ᒫᓐᓇ ᖃᓄᐃᓕᖓᓂᖏᑦ: 943 ᓇᓄᐃᑦ (2016) 
    ᖃᐅᔨᓴᕐᓂᕐᒪᕆ – ᓱᕐᕋᔅᓯᒪᓗᐊᙱᑦᑐᑦ  
    ᐃᓄᐃᑦ ᖃᐅᔨᒪᔭᑐᖃᖏᑦ  – ᐊᒥᓱᕈᖅᐸᓪᓕᐊᔪᑦ 

ᒫᓐᓇ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ – ᓄᓇᕗᑦ = 25 (ᓇᒻᒥᓂᖅ ᐊᖏᕈᑕᐅᓯᒪᔪᑦ  
ᖃᑦᑏᓐᓇᕈᖅᐹᓪᓕᖅᓯᒪᔪᑦ ᐊᕙᑎᓂᑦ 2016) 

                                                 – ᐋᓐᑎᐅᕆᔫ = 3 
                                                  – ᑯᐸᐃᒃ = 22 
 
ᓇᓄᖅᑕᓖᑦ ᐊᒥᓲᓂᖏᑦ ᐊᑐᓕᖁᔭᐅᓯᒪᔪᑦ:  

• ᒫᓐᓇ ᐊᒥᓲᓂᖏᑦ ᐊᒻᒪᓗ ᕿᒥᕐᕈᓂᕐᒧᑦ ᐊᐅᓚᑦᑎᓂᕐᒧᑦ ᑐᕌᒐᖏᑦ ᐊᒻᒪᓗ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᓄᑖᕐᓂᑦ 
ᖃᐅᔨᓴᖅᑕᐅᓯᒪᔪᓂᑦ ᐱᔭᕇᖅᓯᒪᓕᖅᑐᑦ. 

• ᐱᓕᕆᖃᑎᖃᒃᑲᓂᕐᓗᑎᑦ ᐱᔾᔪᙱᖃᕐᓗᑎᑦ ᐊᒥᓲᓂᖏᓐᓂ ᑕᒪᒃᑯᐊ ᑕᐃᒪᐃᓪᓗᐊᖃᑦᑕᐃᓐᓇᖁᓪᓗᒋᑦ ᐊᒥᓲᓂᖏᑦ 
• ᐃᑲᔪᕐᓗᒋᑦ ᑯᐊ ᐋᖅᑭᔅᓱᐃᓗᑎᑦ ᐊᐅᓚᑦᑎᔾᔪᑎᔅᓴᓂᑦ ᐸᕐᓇᐅᑎᓂᑦ ᐃᓕᖅᑯᓯᐅᒐᔭᖅᑐᓂᓪᓗ ᑕᒪᒃᑯᐊ ᐊᒥᓲᓂᖏᓐᓂ 

ᐆᒪᔪᖅᑕᐅᔪᓐᓇᖅᑐᑦ ᒪᓕᑦᑕᐅᑦᑎᐊᖁᓪᓗᒋᑦ ᒪᓕᒐᖏᑦ ᐊᒻᒪᓗ ᐃᓂᒃᑳᓕᐅᖃᑦᑕᕐᓂᖏᑦ ᓇᓐᓄᑦᑕᐅᔪᓂᑦ.  
• ᑲᔪᓰᓐᓇᕐᓗᑎᑦ ᐊᑐᖃᑦᑕᕐᓂᖏᓐᓂ ᐅᖃᐅᓯᐅᕙᑦᑐᓂᑦ ᐊᖏᕈᑎᖏᓐᓂ ᓈᒻᒪᑦᑎᐊᖁᓪᓗᒋᑦ ᓄᐊᑕᐅᕙᑦᑐᑦ ᐊᖏᕈᑎᐅᔪᓂᑦ 

ᐊᒥᓲᓂᖏᓐᓂ ᐆᒪᔪᖅᑕᐅᕙᑦᑐᑦ ᐱᔾᔪᑎᒋᓪᓗᒋᑦ. 

ᐃᓚᒍᑕᖓ B IV – ᐅᐊᓐᓇᖅᐸᓯᐊ ᑲᖏᖅᑐᐊᓘᑦ (WH) ᓇᓄᖅᑕᓖᑦ ᖃᓄᐃᓕᖓᓕᕐᓂᖏᑦ 

ᖃᓄᐃᑦᑑᖃᑦᑕᖅᓯᒪᓂᖏᑦ 
ᓇᓄᖅᑕᓖᑦ ᐊᕕᑦᑐᖅᓯᒪᔪᓂᑦ ᒥᔅᓴᐅᓴᑦᑕᐅᓯᒪᔪᑦ 1,194 1987−ᖑᑎᓪᓗᒍ ᐊᒻᒪᓗ 935 2004−ᒥ. ᓯᕗᓂᖓᓐᓂ 1998, 
ᐊᕕᑦᑐᖅᓯᒪᔪᑦ ᓇᓄᐃᑦ ᐊᒥᓲᓂᖏᑦ ᑕᐃᒪᐃᑦᑐᓴᐃᓐᓇᐅᓚᐅᖅᓯᒪᔪᑦ, ᐅᖃᖅᓯᒪᔪᑦ ᐊᕙᑎᓕᕆᔨᒃᑯᑦ 
ᖃᐅᔨᓴᕐᓂᕆᓚᐅᖅᓯᒪᔭᖏᓐᓂ 2011−ᖑᑎᓪᓗᒍ ᖃᖓᑕᓲᒃᑯᑦ ᒥᔅᓴᐃᓴᐃᓪᓗᑎᑦ ᑕᒫᓂ 1,030−ᓂᑦ ᓇᓄᕐᓂᑦ. ᑭᓯᐊᓂᓕ, 
ᒥᔅᓴᐅᓴᑦᑕᐅᓯᒪᔪᑦ ᐊᒻᒪᓗ ᓯᕗᓂᖓᓐᓂ ᒥᔅᓴᐅᓴᑦᑕᐅᓯᒪᔪᑦ, ᐊᓯᔾᔨᖅᓯᒪᔫᔮᓚᐅᙱᑦᑐᑦ, ᑭᓯᐊᓂᓕ 
ᖃᐅᔨᓴᐅᑎᒋᖃᑦᑕᖅᑕᖏᑦ ᐊᔾᔨᒌᓚᐅᙱᒻᒪᑕ. ᒫᓐᓇᓕᓴᐃᑦ ᓄᑖᑦ ᖃᐅᔨᓴᐅᑎᐅᕙᑦᑐᑦ ᑲᒪᒋᔭᐅᓪᓗᑎᑦ ᐊᕙᑎᓕᕆᓂᕐᒧᑦ 
ᓯᓚᓪᓗ ᐊᓯᔾᔨᕐᓂᖓᓐᓄᑦ ᑲᓇᑕᒥ ᓇᓗᓇᐃᖅᓯᓚᐅᖅᑐᑦ ᐊᒥᓲᓂᖏᑦ ᑕᐃᒪᐃᑦᑐᐃᓐᓇᕐᓂᕋᖅᑕᐅᓪᓗᑎᑦ ᐅᑭᐅᓄᑦ ᖁᓕᓄᑦ. 
 
ᒫᓐᓇ ᖃᓄᐃᓕᖓᓂᖏᑦ: 1,030 ᓇᓄᐃᑦ (2013)  
    ᖃᐅᔨᓴᕐᓂᕐᒪᕆ – ᓱᕐᕋᔅᓯᒪᓗᐊᙱᑦᑐᑦ 
    ᐃᓄᐃᑦ ᖃᐅᔨᒪᔭᑐᖃᖏᑦ  – ᐊᒥᓱᕈᖅᐸᓪᓕᐊᔪᑦ  
    ᒫᓐᓇ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ – ᓄᓇᕗᑦ = 28 
                                                     –  ᒫᓂᑑᐸ = 8 
 
ᓇᓄᖅᑕᓖᑦ ᐊᒥᓲᓂᖏᑦ ᐊᑐᓕᖁᔭᐅᓯᒪᔪᑦ:  

• ᒫᓐᓇ ᐊᒥᓲᓂᖏᑦ ᐊᒻᒪᓗ ᕿᒥᕐᕈᓂᕐᒧᑦ ᐊᐅᓚᑦᑎᓂᕐᒧᑦ ᑐᕌᒐᖏᑦ ᐊᒻᒪᓗ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᓄᑖᕐᓂᑦ 
ᖃᐅᔨᓴᖅᑕᐅᓯᒪᔪᓂᑦ ᐱᔭᕇᖅᓯᒪᓕᖅᑐᑦ. 

• ᐱᓕᕆᖃᑎᖃᐃᓐᓇᕐᓗᑎᑦ ᒫᓐᓂᑑᐸᒥ  

ᐃᓚᒍᑕᖓ B V – Foxe Basin (FB) ᓇᓄᖅᑕᓖᑦ ᖃᓄᐃᓕᖓᓕᕐᓂᖏᑦ 

ᖃᓄᐃᑦᑑᖃᑦᑕᖅᓯᒪᓂᖏᑦ 

ᑲᑎᑦᑐᒋᑦ ᓇᓄᖅᑕᓖᑦ ᐊᕕᑦᑐᖅᓯᒪᔪᓂᑦ ᒥᔅᓴᐅᓴᑦᑕᐅᓯᒪᔪᑦ 2,119 ᑲᒪᒋᔭᐅᓚᐅᖅᓯᒪᔪᑦ 1996 ᐊᑐᖅᑐᑎᑦ 
ᓇᓗᓇᐃᒃᑯᓯᖅᓱᐃᓂᕐᒥᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᐊᒥᓲᓂᕋᖅᑕᖏᑦ ᓇᓄᐃᑦ ᐊᒥᓱᕈᕆᐊᒃᑲᓐᓂᕐᓂᕋᐃᓚᐅᖅᓯᒪᔪᑦ 
(ᓄᓇᕗᑦ ᒐᕙᒪᒃᑯᑦ ᑲᑎᒪᑎᑦᑎᑎᓪᓗᒋᑦ ᑖᒃᑯᓂᖓ FB ᓄᓇᓕᓐᓂᑦ 2004-2009); ᐊᒥᓲᓂᖏᑦ ᓇᓄᖅᑕᓖᑦ 
ᒥᔅᓴᐅᓴᑦᑕᐅᓚᐅᖅᓯᒪᔪᑦ ᐊᒥᓱᕈᕆᐊᒃᑲᓂᖅᑐᑎᑦ 2,300 ᓇᓄᕐᓂᑦ 2005−ᒥ ᒪᓕᑦᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ. 2009-
2010−ᒥ ᖃᖓᑕᓲᒃᑯᑦ ᖃᐅᔨᓴᓚᐅᖅᓯᒪᒻᒥᔪᑦ ᒥᔅᓴᐅᓴᐃᓪᓗᑎᑦ ᑕᒫᓂ 2,580−ᓂᑦ, ᑖᒃᑯᐊᓗᒎᖅ ᐊᒥᓲᓂᖏᑦ 
ᑕᐃᒪᐃᑦᑐᐃᓐᓇᕐᓂᕋᖅᑕᐅᓪᓗᑎᑦ.  
 
ᒫᓐᓇ ᖃᓄᐃᓕᖓᓂᖏᑦ:  2,580 ᓇᓄᐃᑦ  
    ᖃᐅᔨᓴᕐᓂᕐᒪᕆ – ᓱᕐᕋᔅᓯᒪᓗᐊᙱᑦᑐᑦ  
    ᐃᓄᐃᑦ ᖃᐅᔨᒪᔭᑐᖃᖏᑦ  – ᐊᒥᓱᕈᖅᐸᓪᓕᐊᔪᑦ  
    ᒫᓐᓇ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ – ᓄᓇᕗᑦ = 123 
                                        –  ᓄᓇᕕᒃ = 7 
 
ᓇᓄᖅᑕᓖᑦ ᐊᒥᓲᓂᖏᑦ ᐊᑐᓕᖁᔭᐅᓯᒪᔪᑦ:  

• ᒫᓐᓇ ᐊᒥᓲᓂᖏᑦ ᐊᒻᒪᓗ ᕿᒥᕐᕈᓂᕐᒧᑦ ᐊᐅᓚᑦᑎᓂᕐᒧᑦ ᑐᕌᒐᖏᑦ ᐊᒻᒪᓗ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᓄᑖᕐᓂᑦ 
ᖃᐅᔨᓴᖅᑕᐅᓯᒪᔪᓂᑦ ᐱᔭᕇᖅᓯᒪᓕᖅᑐᑦ. 

• ᐱᓕᕆᖃᑎᖃᒃᑲᓂᕐᓗᑎᑦ ᐱᔾᔪᙱᖃᕐᓗᑎᑦ ᐊᒥᓲᓂᖏᓐᓂ ᑕᒪᒃᑯᐊ ᑕᐃᒪᐃᓪᓗᐊᖃᑦᑕᐃᓐᓇᖁᓪᓗᒋᑦ ᐊᒥᓲᓂᖏᑦ 
• ᓈᓚᑦᑎᑦᑎᖃᑦᑕᕐᓗᑎᑦ ᑲᑎᒪᑎᑦᑎᖃᑦᑕᓗᑎᓪᓗ 

ᐃᓚᒍᑕᖓ B VI – ᐃᑭᕋᓴᐅᑉ ᐃᒪᖓ (GB) ᓇᓄᖅᑕᓖᑦ ᖃᓄᐃᓕᖓᓕᕐᓂᖏᑦ 

ᖃᓄᐃᑦᑑᖃᑦᑕᖅᓯᒪᓂᖏᑦ 
 
ᒪᓕᑦᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᐃᓕᓴᕆᔭᐅᓯᒪᔪᑦ ᖃᐅᔨᓴᐅᑎᐅᔪᓂᑦ ᓈᒻᒪᖃᑦᑕᖏᑦᑐᓂᑦ, ᓇᓄᐃᑦ 
ᐊᒥᓲᓂᖅᓴᐅᓲᖑᒻᒪᑕ ᐊᓯᖏᓐᓂ, ᐊᒻᒪ ᐊᕕᑦᑐᖅᓯᒪᔪᓂᑦ ᒥᔅᓴᐅᓴᑦᑕᐅᓯᒪᔪᑦ 900−ᖑᓪᓗᑎᑦ 1990−ᖏᓐᓂ. 
ᓇᓗᓇᐃᒃᑯᓯᖅᓱᖅᑕᐅᓪᓗᑎᑦ ᖃᐅᔨᓴᓚᐅᖅᓯᒪᒻᒥᔪᑦ 1998−ᒥᑦ ᐊᒻᒪᓗ 2000−ᒥ, ᐊᕕᑦᑐᖅᓯᒪᔪᑦ ᒥᔅᓴᐅᓴᑦᑕᐅᓯᒪᔪᑦ 
ᐃᒪᐃᓐᓇᐅᓚᐅᖅᓯᒪᔪᑦ 1,592. ᐊᒥᓲᓂᖏᑦ ᑕᕝᕙᓂ GB ᑕᐃᒪᐃᑐᐃᓐᓇᖅᑐᑦ, ᐅᕝᕙᓘᓐᓃᑦ ᐊᒥᓲᓂᖅᓴᒐᓛᖑᓕᖅᑐᑦ. 
ᓄᑖᕐᓂᑦ ᐊᕐᕌᒍᓄᑦ ᐱᖓᓱᓄᑦ ᖃᐅᔨᓴᕆᐊᓯᓚᐅᖅᓯᒪᔪᑦ 2015−ᖑᑎᓪᓗᒍ. 
 
ᒫᓐᓇ ᖃᓄᐃᓕᖓᓂᖏᑦ: 1,592 ᓇᓄᐃᑦ (2000) 
    ᖃᐅᔨᓴᕐᓂᕐᒪᕆ – ᖃᑦᑏᓐᓇᕈᖅᓯᒪᙱᑦᑐᑦ  
    ᐃᓄᐃᑦ ᖃᐅᔨᒪᔭᑐᖃᖏᑦ  – ᐊᒥᓱᕈᖅᐸᓪᓕᐊᔪᑦ  
    ᒫᓐᓇ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ – ᓗᓚᖢᑦ = 74 
 

ᓇᓄᖅᑕᓖᑦ ᐊᒥᓲᓂᖏᑦ ᐊᑐᓕᖁᔭᐅᓯᒪᔪᑦ:  
• ᒫᓐᓇ ᐊᒥᓲᓂᖏᑦ ᐊᒻᒪᓗ ᕿᒥᕐᕈᓂᕐᒧᑦ ᐊᐅᓚᑦᑎᓂᕐᒧᑦ ᑐᕌᒐᖏᑦ ᐊᒻᒪᓗ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᓄᑖᕐᓂᑦ 

ᖃᐅᔨᓴᖅᑕᐅᓯᒪᔪᓂᑦ ᐱᔭᕇᖅᓯᒪᓕᖅᑐᑦ. 

ᐃᓚᒍᑕᖓ B VII – M’Clintock Channel (MC) ᓇᓄᖅᑕᓖᑦ ᖃᓄᐃᓕᖓᓕᕐᓂᖏᑦ 

ᖃᓄᐃᑦᑑᖃᑦᑕᖅᓯᒪᓂᖏᑦ 
ᒥᔅᓴᐅᓴᑦᑕᐅᓯᒪᔪᑦ 900 ᓇᓄᐃᑦ ᑕᒫᓂ ᐊᕐᕌᒍᓄᑦ ᐱᖓᓲᔪᕐᓄᑦ ᖃᐅᔨᓴᖅᑕᐅᓚᐅᖅᓯᒪᔪᑦ ᐃᓱᐸᓗᖏᓐᓂ 1970. 
ᐱᔭᕇᖅᓯᒪᓕᖅᑎᓪᓗᒋᑦ ᓇᓗᓇᐃᒃᑯᓯᖅᓱᐃᔪᑦ ᐅᐱᕐᖓᔅᓵᖓᓐᓂ 2000, ᐊᕕᑦᑐᖅᓯᒪᔪᓂᑦ ᓇᓄᐃᑦ ᒥᔅᓴᐅᓴᑦᑕᐅᓚᐅᖅᓯᒪᔪᑦ 
284−ᓂᑦ. ᓄᖅᑲᖅᑎᑕᐅᓚᐅᖅᓯᒪᔪᑦ ᑭᖑᓂᖓᓐᓂ, ᖃᑦᑏᓐᓇᕈᖅᐹᓪᓕᖅᓯᒪᓗᐊᕐᓂᖏᓐᓄᑦ ᑎᑭᓪᓗᒍ 2015/16 

ᐊᒥᓱᕈᕆᐊᖅᑐᒋᑦ ᐆᒪᔪᖅᑕᐅᔪᓐᓇᖅᑐᑦ. ᐊᐅᓚᑦᑎᓂᕐᒧᑦ ᑐᕌᒐᖏᑦ ᑕᕝᕙᓂ ᐊᒥᓱᕈᕆᐊᖅᑎᑲᓐᓂᕋᓱᐊᕐᓗᒋᑦ. 
ᓇᓗᓇᐃᒃᑯᓯᖅᓱᐃᓪᓗᑎᑦ ᖃᓄᐃᑦᑐᑐᐃᓐᓇᕐᓂᑦ ᖃᐅᔨᓴᓕᓚᐅᖅᓯᒪᒻᒥᔪᑦ 2014−ᒥ ᐊᒻᒪᓗ ᐱᔭᕇᕐᕕᔅᓴᖃᖅᑐᑎᑦ 2017−ᒥ. 
ᓄᓇᓖᑦ ᐅᖃᖅᓯᒪᔪᑦ ᐊᒥᓱᕈᕆᐊᒃᑲᓂᖅᓯᒪᒻᒪᑕ ᓇᓄᐃᑦ ᑕᐃᒪᓐᖓᓂ ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᑦ 
ᖃᑦᑏᓐᓇᕈᕆᐊᖅᑕᐅᓚᐅᖅᓯᒪᒻᒪᑕ ᐊᒻᒪᓗ ᑕᑯᖃᑦᑕᖅᑐᑎᑦ ᓇᒥᑐᐃᓐᓇᖅ ᑕᑯᕕᐅᖃᑦᑕᓚᐅᖅᓯᒪᙱᑦᑐᑦ ᓄᓇᓂᑦ. 
ᐊᒥᓲᓂᖏᑦ ᓇᓄᐃ ᒫᓐᓇ ᑕᕝᕙᓂ MC ᑕᐃᒪᐃᑐᐃᓐᓇᖅᑐᒋᔭᐅᓚᐅᖅᓯᒪᔪᑦ ᐃᓄᓐᓄᑦ, ᑭᓯᐊᓂᓕ ᐊᓯᖏᑦ ᐅᖃᖅᑐᑎ 
ᐊᒥᓱᕈᖅᓯᒪᓂᖅᓴᐅᓂᕋᖅᑕᐅᓪᓗᑎᑦ ᒫᓐᓇᐅᔪᖅ. ᓄᑖᕐᓂᑦ ᒥᔅᓴᐅᓴᐃᒋᐊᖃᕋᔭᖅᑐᑦ ᐊᑐᐃᓐᓇᐅᓕᕐᓗᑎᑦ 2017−ᒥ. 
 
ᒫᓐᓇ ᖃᓄᐃᓕᖓᓂᖏᑦ: 284 ᓇᓄᐃᑦ (2000) 
    ᖃᐅᔨᓴᕐᓂᕐᒪᕆ – ᖃᑦᑏᓐᓇᕈᖅᐸᓪᓕᖅᓯᒪᔪᑦ, ᑭᓯᐊᓂ ᐊᒥᓱᕈᒃᑲᓐᓂᑐᐃᓐᓇᕆᐊᖃᖅᑐᑦ  
    ᐃᓄᐃᑦ ᖃᐅᔨᒪᔭᑐᖃᖏᑦ  – ᐊᒥᓱᕈᖅᐸᓪᓕᐊᔪᑦ  
    ᒫᓐᓇ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ – ᓄᓇᕗᑦ = 12 
 
ᓇᓄᖅᑕᓖᑦ ᐊᒥᓲᓂᖏᑦ ᐊᑐᓕᖁᔭᐅᓯᒪᔪᑦ:  

• ᒫᓐᓇ ᐊᒥᓲᓂᖏᑦ ᐊᒻᒪᓗ ᕿᒥᕐᕈᓂᕐᒧᑦ ᐊᐅᓚᑦᑎᓂᕐᒧᑦ ᑐᕌᒐᖏᑦ ᐊᒻᒪᓗ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᓄᑖᕐᓂᑦ 
ᖃᐅᔨᓴᖅᑕᐅᓯᒪᔪᓂᑦ ᐱᔭᕇᖅᓯᒪᓕᖅᑐᑦ. 

ᐃᓚᒍᑕᖓ B VIII – ᑕᓪᓗᕈᑎᐅᑉ ᐃᒪᖓ (LS) ᓇᓄᖅᑕᓖᑦ ᖃᓄᐃᓕᖓᓕᕐᓂᖏᑦ 

ᖃᓄᐃᑦᑑᖃᑦᑕᖅᓯᒪᓂᖏᑦ 
ᐊᕕᑦᑐᖅᓯᒪᔪᓂᑦ ᓇᓄᕐᓂᑦ ᒥᔅᓴᐅᓴᑦᑕᐅᓯᒪᔪᑦ 2,541 ᒪᓕᑦᑐᑦ ᖃᐅᔨᓴᐅᑎᒥᓂᕐᓂᑦ ᒫᓐᓇᓕᓴᕐᓂᓪᓗ 
ᓇᓗᓇᐃᒃᑯᓯᖅᓱᐃᓂᐅᓚᐅᖅᓯᒪᔪᑦ 1997−ᒥ. ᑖᒃᑯ ᐊᒥᔅᓴᐅᓴᑦᑕᐅᓯᒪᔫᒃ ᐊᒥᓲᓂᖅᓴᐅᓕᖅᑐᑦ ᒥᔅᓴᐅᓴᑦᑕᐅᓯᒪᔪᓂᑦ 1,675 
ᐱᖃᓯᐅᔾᔨᔪᑦ ᐅᑯᓂᖓ Norwegian Bay. ᒫᓐᓇᐅᔪᖅ, ᑐᑭᓯᒋᐊᕈᑎᓂᑦ ᐱᑕᖃᙱᑦᑐᖅ ᖃᐅᔨᒋᐊᕈᑎᔅᓴᐅᔪᓂᑦ 
ᐊᒥᓲᓕᕐᓂᖏᓐᓂ. 
 
ᒫᓐᓇ ᖃᓄᐃᓕᖓᓂᖏᑦ: 2,541 ᓇᓄᐃᑦ (1998) 
    ᖃᐅᔨᓴᕐᓂᕐᒪᕆ – ᓱᕐᕋᔅᓯᒪᓗᐊᙱᑦᑐᑦ  
    ᐃᓄᐃᑦ ᖃᐅᔨᒪᔭᑐᖃᖏᑦ  – ᐊᑐᙱᑦᑐᖅ 
    ᒫᓐᓇ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ – ᓄᓇᕗᑦ = 85 
 
ᓇᓄᖅᑕᓖᑦ ᐊᒥᓲᓂᖏᑦ ᐊᑐᓕᖁᔭᐅᓯᒪᔪᑦ:  

• ᒫᓐᓇ ᐊᒥᓲᓂᖏᑦ ᐊᒻᒪᓗ ᕿᒥᕐᕈᓂᕐᒧᑦ ᐊᐅᓚᑦᑎᓂᕐᒧᑦ ᑐᕌᒐᖏᑦ ᐊᒻᒪᓗ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᓄᑖᕐᓂᑦ 
ᖃᐅᔨᓴᖅᑕᐅᓯᒪᔪᓂᑦ ᐱᔭᕇᖅᓯᒪᓕᖅᑐᑦ. 

ᐃᓚᒍᑕᖓ B IX – Kane Basin (KB) ᓇᓄᖅᑕᓖᑦ ᖃᓄᐃᓕᖓᓕᕐᓂᖏᑦ 

ᖃᓄᐃᑦᑑᖃᑦᑕᖅᓯᒪᓂᖏᑦ 
ᐊᒥᓲᓂᖏᑦ ᐊᕕᑦᑐᖅᓯᒪᔪᓂ ᓇᓄᕐᓂᑦ ᒥᔅᓴᐅᓴᑦᑕᐅᓯᒪᔪᑦ 164−ᓂᒃ ᓇᓄᕐᓂᑦ, ᒪᓕᑦᑐᒋᑦ ᓇᓗᓇᐃᒃᑯᓯᖅᓱᐃᓯᒪᓂᖏᑦ 
1994−ᒥ ᐊᒻᒪᓗ 1998−ᒥ. ᓇᓄᖅᑕᓖᑦ ᐊᒥᓲᙱᑦᑐᓂᑦ ᖃᑦᑏᓐᓇᕈᕆᐊᖅᑐᒋᔭᐅᓯᒪᔪᑦ ᓇᓐᓄᑦᑕᐅᖃᑦᑕᕐᓂᖏᓐᓄᑦ, 
ᖃᐅᔨᓴᖃᑎᖃᖅᑐᑎᑦ ᑲᓛᖡᑦ ᓄᓈᓂ ᓄᓇᕗᒻᒥᓪᓗ 2011−ᒥ ᖃᐅᔨᒐᓱᐊᖅᑐᑎᑦ ᑭᓪᓕᖏᓐᓂ ᐊᒻᒪᓗ ᐊᒥᓲᓂᖏᓐᓂ. 
ᐊᕐᕌᒍᖓᓐᓂ ᖃᐅᔨᓴᖅᑎᓪᓗᒋᑦ ᓇᓗᓇᐃᒃᑯᓯᖅᓱᐃᑎᓪᓗᒋᑦ ᐱᔭᕇᖅᑕᐅᓚᐅᖅᓯᒪᔪᖅ ᐅᐱᕐᖓᔅᓵᒃᑯᑦ 2014−ᒥ. ᓄᑖᕐᓂᑦ 
ᒥᔅᓴᐅᓴᔅᓯᒪᔪᓂᑦ ᐊᑐᐃᓐᓇᖅᑕᖃᓛᖅᑐᖅ 2016−ᒥ. 
 
ᒫᓐᓇ ᖃᓄᐃᓕᖓᓂᖏᑦ: 164 ᓇᓄᐃᑦ (1997)  

    ᖃᐅᔨᓴᕐᓂᕐᒪᕆ – ᖃᑦᑏᓐᓇᕈᖅᐸᓪᓕᖅᓯᒪᔪᑦ  
    ᐃᓄᐃᑦ ᖃᐅᔨᒪᔭᑐᖃᖏᑦ  – ᓱᕐᕋᔅᓯᒪᓗᐊᙱᑦᑐᑦ  
    ᒫᓐᓇ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ – ᓄᓇᕗᑦ = 5 
                                ᑲᓛᖡᑦ ᓄᓈ = 3  
 
ᓇᓄᖅᑕᓖᑦ ᐊᒥᓲᓂᖏᑦ ᐊᑐᓕᖁᔭᐅᓯᒪᔪᑦ:  

• ᒫᓐᓇ ᐊᒥᓲᓂᖏᑦ ᐊᒻᒪᓗ ᕿᒥᕐᕈᓂᕐᒧᑦ ᐊᐅᓚᑦᑎᓂᕐᒧᑦ ᑐᕌᒐᖏᑦ ᐊᒻᒪᓗ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᓄᑖᕐᓂᑦ 
ᖃᐅᔨᓴᖅᑕᐅᓯᒪᔪᓂᑦ ᐱᔭᕇᖅᓯᒪᓕᖅᑐᑦ. 

• ᖃᐅᔨᓴᒃᑲᓂᕐᓗᒋᑦ ᐊᒥᓲᓂᖏᑦ ᑖᒃᑯᐊ BB ᐊᒻᒪᓗ KB 
• ᐱᓕᕆᖃᑎᒋᑦᑎᐊᕐᓗᒋᑦ ᐊᑯᑭᑦᑐᕐᒥᐅᑕᐃᑦ ᓇᓐᓄᑦᑕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ  

ᐃᓚᒍᑕᖓ B X – Norwegian Bay (NW) ᓇᓄᖅᑕᓖᑦ ᖃᓄᐃᓕᖓᓕᕐᓂᖏᑦ 

ᖃᓄᐃᑦᑑᖃᑦᑕᖅᓯᒪᓂᖏᑦ 
ᒫᓐᓇᓕᓴᐃᑦ (1993-97) ᒥᔅᓴᐅᓴᑦᑕᐅᓯᒪᔪᑦ 203−ᖑᓪᓗᑎᑦ. ᑐᑭᓯᒋᐊᕈᑏᑦ ᓄᐊᑕᐅᓯᒪᔪᑦ ᓇᓗᓇᐃᒃᑯᓯᖅᓱᐃᔪᓂᑦ 
ᖃᐅᔨᓴᐅᑎᒥᓃᑦ ᖃᖓᑦᑕᖅᑎᑕᐅᓯᒪᔪᒃᑯᓪᓗ ᐊᕐᓇᓪᓗᐃᑦ ᓇᓄᐃᑦ, ᓇᓗᓇᙱᑦᑐᑦ ᓇᓄᐃᑦ ᐊᕕᑦᑐᖅᓯᒪᔪᓂᑦ ᓯᔾᔭᒃᑯᑦ 
ᐱᓱᖃᑦᑕᖅᑐᑦ ᐅᐊᓐᓇᕐᒥᑦ, ᑲᓇᓐᓇᕐᒥᑦ ᓂᒋᕐᒥᓪᓗ ᑭᓪᓕᖏᓐᓂ. ᐊᒥᓲᓂᖏᑦ ᐊᔾᔨᒌᖃᑦᑕᖏᒻᒪᑕ ᐊᓯᖏᓐᓂ 
ᓇᓄᖅᑕᓕᓐᓂᑦ. 
 
ᒫᓐᓇ ᖃᓄᐃᓕᖓᓂᖏᑦ: 203 ᓇᓄᐃᑦ (1998) 
   ᖃᐅᔨᓴᕐᓂᕐᒪᕆ – ᑐᑭᓯᒋᐊᕈᑏᑦ ᓈᒻᒪᓗᐊᙱᑦᑐᑦ  
   ᐃᓄᐃᑦ ᖃᐅᔨᒪᔭᑐᖃᖏᑦ  – ᐊᑐᙱᑦᑐᖅ 
   ᒫᓐᓇ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ – ᓄᓇᕗᑦ = 4 
 
ᓇᓄᖅᑕᓖᑦ ᐊᒥᓲᓂᖏᑦ ᐊᑐᓕᖁᔭᐅᓯᒪᔪᑦ:  

• ᒫᓐᓇ ᐊᒥᓲᓂᖏᑦ ᐊᒻᒪᓗ ᕿᒥᕐᕈᓂᕐᒧᑦ ᐊᐅᓚᑦᑎᓂᕐᒧᑦ ᑐᕌᒐᖏᑦ ᐊᒻᒪᓗ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᓄᑖᕐᓂᑦ 
ᖃᐅᔨᓴᖅᑕᐅᓯᒪᔪᓂᑦ ᐱᔭᕇᖅᓯᒪᓕᖅᑐᑦ. 

ᐃᓚᒍᑕᖓ B XI – Viscount Melville Sound (VM) ᓇᓄᖅᑕᓖᑦ ᖃᓄᐃᓕᖓᓕᕐᓂᖏᑦ 

ᖃᓄᐃᑦᑑᖃᑦᑕᖅᓯᒪᓂᖏᑦ 
ᒫᓐᓇᐅᔪᖅ ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪᑦ 161 ᒪᓕᑦᑐᒋᑦ ᓇᓗᓇᐃᒃᑯᓯᖅᓱᖅᑕᐅᓪᓗᑎᑦ ᖃᐅᔨᓴᖅᑕᐅᒌᓚᐅᖅᓯᒪᒻᒪᑕ 
1992−ᒥ. ᓄᓇᑦᑎᐊ ᒐᕙᒪᒃᑯᖏᑦ ᒫᓐᓇ ᐱᔭᕇᖅᓯᓕᕐᒥᔪᑦ ᓇᓗᓇᐃᒃᑯᓯᖅᓱᐃᓂᒃᑯᑦ ᖃᐅᔨᓴᕐᓂᒥᑦ ᒥᔅᓴᐅᓴᔅᓯᒪᔭᖏᑦ 
ᐊᑐᐃᓐᓇᐅᓕᓛᖅᑐᑦ 2017−ᒥ. 
 
ᒫᓐᓇ ᖃᓄᐃᓕᖓᓂᖏᑦ: 161 ᓇᓄᐃᑦ (1992) 
   ᖃᐅᔨᓴᕐᓂᕐᒪᕆ – ᑐᑭᓯᒋᐊᕈᑏᑦ ᓈᒻᒪᓗᐊᙱᑦᑐᑦ 
   ᐃᓄᐃᑦ ᖃᐅᔨᒪᔭᑐᖃᖏᑦ  – ᐊᒥᓱᕈᖅᐸᓪᓕᐊᔪᑦ  
   ᒫᓐᓇ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ – ᓄᓇᕗᑦ = 3 
              – ᓄᓇᑦᓯᐊᖅ = 4 
 

ᓇᓄᖅᑕᓖᑦ ᐊᒥᓲᓂᖏᑦ ᐊᑐᓕᖁᔭᐅᓯᒪᔪᑦ:  
• ᒫᓐᓇ ᐊᒥᓲᓂᖏᑦ ᐊᒻᒪᓗ ᕿᒥᕐᕈᓂᕐᒧᑦ ᐊᐅᓚᑦᑎᓂᕐᒧᑦ ᑐᕌᒐᖏᑦ ᐊᒻᒪᓗ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᓄᑖᕐᓂᑦ 

ᖃᐅᔨᓴᖅᑕᐅᓯᒪᔪᓂᑦ ᐱᔭᕇᖅᓯᒪᓕᖅᑐᑦ. 

• ᐱᓕᕆᖃᑎᖃᒃᑲᓂᕐᓗᑎᑦ ᐱᔾᔪᙱᖃᕐᓗᑎᑦ ᐊᒥᓲᓂᖏᓐᓂ ᑕᒪᒃᑯᐊ ᑕᐃᒪᐃᓪᓗᐊᖃᑦᑕᐃᓐᓇᖁᓪᓗᒋᑦ ᐊᒥᓲᓂᖏᑦ. 

ᐃᓚᒍᑕᖓ B XII – ᐅᐊᓐᓇᖅᐸᓯᐊ ᐅᐊᓕᓂᐅᑉ ᑕᕆᐅᖓ (NB) ᓇᓄᖅᑕᓖᑦ ᖃᓄᐃᓕᖓᓕᕐᓂᖏᑦ 
ᖃᓄᐃᑦᑑᖃᑦᑕᖅᓯᒪᓂᖏᑦ 
1998−ᒥ ᐊᕕᑦᑐᖅᓯᒪᔪᓂᑦ ᓇᓄᕐᓂᑦ ᒥᔅᓴᐅᓴᑦᑕᐅᓯᒪᔪᑦ 1,200. 2006−ᒥ ᓇᓗᓇᐃᒃᑯᓯᖅᓱᐃᓪᓗᑎᑦ ᖃᐅᔨᓴᓚᐅᖅᓯᒪᔪᑦ 
ᑕᒫᓂ NB−ᒥ ᐊᒥᓲᓂᖏᑦ ᑕᐃᒪᐃᓪᓗᐊᖏᓐᓇᖅᑐᑦ ᑕᒫᓂᖃᐃ 980−ᓃᑦᑐᑎᑦ. 
 
ᒫᓐᓇ ᖃᓄᐃᓕᖓᓂᖏᑦ:  980 ᓇᓄᐃᑦ (2006) 
    ᖃᐅᔨᓴᕐᓂᕐᒪᕆᒃ – ᓱᕐᕋᔅᓯᒪᓗᐊᙱᑦᑐᑦ  
    ᐃᓄᐃᑦ ᖃᐅᔨᒪᔭᑐᖃᖏᑦ  – ᐊᒥᓱᕈᖅᐸᓪᓕᐊᔪᑦ  
    ᒫᓐᓇ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ – ᓄᓇᕗᑦ = 6 
             – ᓄᓇᑦᓯᐊᖅ = 71 
 
ᓇᓄᖅᑕᓖᑦ ᐊᒥᓲᓂᖏᑦ ᐊᑐᓕᖁᔭᐅᓯᒪᔪᑦ:  

• ᒫᓐᓇ ᐊᒥᓲᓂᖏᑦ ᐊᒻᒪᓗ ᕿᒥᕐᕈᓂᕐᒧᑦ ᐊᐅᓚᑦᑎᓂᕐᒧᑦ ᑐᕌᒐᖏᑦ ᐊᒻᒪᓗ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᓄᑖᕐᓂᑦ 
ᖃᐅᔨᓴᖅᑕᐅᓯᒪᔪᓂᑦ ᐱᔭᕇᖅᓯᒪᓕᖅᑐᑦ. 

• ᐱᓕᕆᖃᑎᖃᒃᑲᓂᕐᓗᑎᑦ ᐱᔾᔪᙱᖃᕐᓗᑎᑦ ᐊᒥᓲᓂᖏᓐᓂ ᑕᒪᒃᑯᐊ ᑕᐃᒪᐃᓪᓗᐊᖃᑦᑕᐃᓐᓇᖁᓪᓗᒋᑦ ᐊᒥᓲᓂᖏᑦ 

ᐃᓚᒍᑕᖓ C – ᖃᓄᐃᑦᑑᒍᓐᓇᕐᓂᖏᑦ ᑰᑕᐃ ᐊᑐᖅᑕᐅᔪᓐᓇᖅᑐᑦ 

ᐱᔾᔪᑎᖏᑦ ᑲᒪᒋᔭᐅᓂᖏᓪᓗ ᖃᓄᐃᑦᑑᒍᓐᓇᕐᓂᖏᑦ ᑰᑕᐃᑦ ᐊᑐᖅᑕᐅᔪᓐᓇᖅᑐᑦ 
 
ᖃᓄᐃᑦᑑᓂᖓᓐᓂ ᓇᓗᓇᐃᖅᓯᓯᒪᔪᑦ 
ᖃᓄᐃᑦᑑᓂᒍᓐᓇᕐᓂᖏᑦ ᑰᑕᐃᑦ ᓇᓄᕐᓄᑦ ᐃᓱᒪᒋᔭᐅᔪᑦ ᐊᕐᕌᒍᑕᒫᑦ ᖁᑦᑎᓂᖅᐹᖓᓐᓂ ᓇᓐᓄᒍᓐᓇᕐᓗᑎᑦ ᐊᖑᓴᓪᓗᓐᓂ 
ᐊᕐᓇᓪᓗᓂᓪᓗ ᑐᓂᔭᐅᓯᒪᔪᓂᑦ ᐊᕕᑦᑐᖅᓯᒪᓗᒋᑦ ᓄᓇᓖᑦ ᐊᑯᓐᓂᖏᓐᓂ ᑲᑐᔾᔨᓗᑎᑦ. ᐊᑐᓂ ᓄᓇᓖᑦ ᐱᓚᐅᖅᓯᒪᔪᑦ 
ᐊᖏᓂᖅᐹᖏᑎᒍᑦ ᓇᓐᓄᒍᓐᓇᖅᑕᖏᓐᓂ ᐊᕐᓇᓪᓗᓐᓂ ᐊᖑᓴᓪᓗᓂᓪᓗ ᐊᕐᕌᒍᓕᒫᔪᑦ ᐱᔭᐅᔪᓐᓇᖅᑐᓂ. ᓇᓄᕐᓄᑦ, 
ᐊᒥᓲᓂᖅᐹᕐᓂᑦ ᓇᓐᓄᒍᓐᓇᖅᑎᑕᐅᔪᑦ ᒪᕐᕉᓐᓂᒃ ᐊᖑᓴᓪᓘᓐᓂᒃ ᐊᑕᐅᓯᕐᒧᑦ ᐊᕐᓇᓪᓗᒧᑦ. ᑭᓯᐊᓂᓕ, ᓄᓇᓕᓕᒫᑦ ᑕᐃᒫᓪᓗᒃ 
ᓇᓐᓄᖃᑦᑕᖏᒻᒪᑕ ᐊᒪᕐᕉᓐᓂᒃ ᐊᖑᓴᓪᓘᓐᓃᒃ ᐊᑕᐅᓯᕐᒧᑦ ᐊᕐᓇᓪᓘᓐᓂᒃ ᐊᕐᕌᒍᖓᓐᓂ. ᐃᓚᖓᓐᓂ ᐊᕐᕌᒍᓂᑦ, 
ᑐᓂᔭᐅᓯᒪᔪᑦ ᑕᐃᒫᓪᓗᐊᑯᓗᒃ ᐱᔭᐅᖃᑦᑕᖏᑦᑐᑦ. ᐊᓯᖏᓐᓂ ᐊᕐᕌᒍᓂᑦ, ᐅᖓᑖᓅᕈᔾᔨᖃᑦᑕᖅᑐᑦ ᓇᓐᓄᒋᐊᓕᖏᓐᓂ 
ᐊᖑᓴᓪᓗᓂ ᐊᕐᓇᓪᓗᓂᓪᓘᓐᓃᑦ. ᑕᐃᒫᒃ ᖃᓄᐃᑑᓂᖓᓐᓂ ᓇᓗᓇᐃᖅᓯᒪᒻᒪᑕ ᐊᔾᔨᑦᑕᖃᑦᑕᕐᓂᖏᓐᓄᑦ ᐃᓱᒪᒋᔭᐅᓪᓗᑎᑦ: 

1) “ᐊᒥᐊᒃᑯᓂᑦ” ᐊᕐᕌᒎᓚᐅᖅᑐᒥᑦ ᓇᓐᓄᑦᑕᐅᓐᓂᙱᒐᐃᑉᐸᑕ, 

2) ᑲᑎᑦᑐᒋᑦ ᐊᒥᓲᓂᖏ ᐊᖑᓴᓪᓗᐃᑦ ᐅᕝᕙᓘᓐᓃᑦ ᐲᖅᑕᐅᔪᑦ ᐃᓚᖏᓐᓂ, ᐊᒻᒪᓗ; 

3) ᑲᑎᑦᑐᒋᑦ ᐊᒥᓲᓂᖏᑦ ᐊᕐᓇᓪᓗᐃᑦ ᓇᓐᓄᑦᑕᐅᔪᑦ ᐅᕝᕙᓘᓐᓃᑦ ᐲᖅᑕᐅᔪᑦ ᐃᓚᖏᓐᓂ. 

ᐊᓪᓚᕕᓕᕆᓂᖅ/ᑮᓇᐅᔭᓕᕆᔾᔪᓰ 
ᖃᓄᐃᑦᑑᓂᖓᓐᓂ ᑰᑕ ᐋᖅᑭᔅᓯᒪᓂᖓ ᐊᓯᐊᒎᕈᓐᓇᕐᓗᓂ ᑕᒪᓐᓇ ᐊᑐᖅᑕᐅᖃᑦᑕᖅᑐᑦ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑐᑦ 
ᐊᒥᓲᓂᖅᐹᖓᓐᓄᑦ ᐋᖅᑭᔅᓯᒪᓪᓗᑎᑦ. ᓯᕗᓪᓕᖅᐹᒥ, ᐊᒥᓲᓂᖏᑦ ᐊᕐᓇᓪᓗᐃᑦ ᐊᖑᓴᓪᓗᐃᓪᓗ ᑐᓂᔭᐅᔪᑦ 
ᓇᓗᓇᐃᖅᑕᐅᓯᒪᓪᓗᑎᑦ. ᐊᕕᑦᑐᖅᓯᒪᔪᓂ ᓇᓄᖅᑕᓕᓐᓂ ᐊᐅᓚᑦᑎᒍᑎᑦ ᑐᕌᒐᖏᑦ ᒪᓕᓪᓗᑎᑦ ᐊᒥᓲᓂᖏᓐᓂ  

ᐆᒪᔪᖅᑕᐅᔪᓐᓇᖅᑐᓂᑦ ᖁᓛᓂ ᑎᑎᕋᖅᓯᒪᔪᓂᑦ ᓇᓗᓇᐃᖅᓯᒪᔪᑦ ᑐᕌᒐᖏᓐᓂ ᓇᓗᓇᐃᖅᑕᐅᖅᑳᕆᐊᖃᖅᑐᑦ. ᒪᓕᑦᑐᒋᑦ 
ᐊᕐᕌᒍᒥ ᑐᓂᔭᐅᓯᒪᔪᑦ ᐊᑐᓂ ᐊᕕᑦᑐᖅᓯᒪᔪᓂᑦ ᓄᓇᓂᑦ ᐋᖅᑭᑦᑕᐅᓯᒪᔪᓂᑦ ᐊᒻᒪᓗ ᖃᓄᖅᑑᕈᑕᐅᔪᓐᓇᕐᓗᑎᑦ ᑰᑕᖏᓐᓂ 
ᐊᑐᖅᑕᐅᒍᓐᓇᕋᔭᖅᑐᑎᑦ ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᓂᑦ ᐱᓯᒪᔭᐅᖏᓐᓇᕈᓐᓇᕋᔭᖅᑐᑦ ᐊᐅᓚᑦᑎᓂᕐᒧᑦ ᑐᕌᒐᖏᓐᓂ.  

ᐊᔾᔨᑐᐃᓐᓇᖏᓐᓂ ᐃᓕᖅᑯᓯᖏᓐᓂ ᑕᑯᔅᓴᖅᑕᖃᕐᒥᔪᖅ, ᓇᓄᐃᑦ ᐊᒥᓲᓂᖏᓐᓂ, ᒪᕐᕈᐊᖅᑎᓐᖑᐊᖅᑐᒋᑦ ᐊᒥᓱᑦ 
ᐊᖑᓴᓪᓗᐃᑦ ᐊᕐᓇᓄᑦ ᐆᒪᔪᖅᑕᐅᔪᓐᓇᖅᑐᑦ. ᐊᒥᓲᓂᖏᑦ ᐱᔭᐅᔪᓐᓇᖅᑐᑦ ᐊᕐᓇᓪᓗᓐᓂ ᓇᓗᓇᐃᖅᓯᒪᔪᑦ ᐊᒥᓲᓂᖏᑦ 
ᐲᖅᑕᐅᔪᓐᓇᕆᓪᓗᑎᑦ ᖃᑦᑏᓐᓇᕈᖅᐹᓪᓕᖅᑎᑕᐅᖏᓪᓗᑎᑦ ᐊᕐᓇᓪᓗᐃᑦ ᓇᓐᓄᑦᑕᐅᔪᓐᓇᖅᑐᑦ (ᑕᒫᓂ ᐃᓱᒪᒋᓗᒋᑦ 1.5 % 
ᐊᒥᓲᓂᖏᓐᓂ). ᑭᓯᐊᓂᓕ, ᐊᔾᔨᒋᙱᒻᒥᔭᖏᑦ ᐊᖑᓴᓪᓗᐃᑦ. ᐊᖑᓴᓪᓗᐃᑦ ᕿᑐᕐᖏᐅᕈᓐᓇᖏᒻᒪᑕ, ᒪᕐᕈᐊᖅᑎᖅᑐᒋᑦ 
ᐱᔭᐅᕙᒻᒪᑕᓕ. ᒪᕐᕉᒃ ᐊᖑᓴᓪᓗᐃᑦ ᐊᑕᐅᓯᕐᒧᑦ ᐊᕐᓇᓪᓗᒻᒧᑦ ᖃᑦᑏᓐᓇᕈᖅᐹᓪᓕᑎᑦᑎᕙᙱᑦᑐᑦ ᐊᖑᓴᓪᓗᓐᓂ ᑕᒫᓂᖃᐃ 
70%−ᖑᓪᓗᑎᑦ ᐊᒥᓲᓂᖏᑦ ᓂᕈᐊᖅᑕᐅᖃᑦᑕᖏᑉᐸᑕ ᐊᖑᓴᓪᓘᓂᖏᑦ. ᐅᑭᐅᖏᑦ ᐊᖑᓴᓪᓗᐃᑦ ᐊᒥᓲᓂᖏᑦ 
ᖃᑦᑏᓐᓇᕈᖅᐹᓪᓕᓲᑦ ᐊᕐᕌᒎᓐᓄᒃ ᒪᕐᕉᓐᓄᒃ ᑭᖑᕙᓯᑦᑐᑎᑦ. ᑭᓯᐊᓂᓕ, ᐊᑦᑐᐃᓂᖃᕐᒥᔪᑦ ᐃᓱᒪᒋᔭᑦᑎᓐᓂ 
ᓇᓐᓄᑦᑕᐅᔪᓐᓇᖅᑐᓂᑦ ᐃᓐᓇᐅᙱᓂᖅᓴᓂᑦ ᓇᓄᕐᓂᑦ ᐊᒥᓲᓂᖅᓴᐅᓱᒋᓪᓗᑎᒍᓪᓗ. ᐃᓱᒪᔪᒍᑦ ᐊᕐᓇᓪᓗᐃᑦ ᓱᓕ 
ᓄᓕᐊᕈᓐᓇᖅᑐᒋᓪᓗᑎᒍ ᐃᓐᓇᐅᙱᓂᖅᓴᓂᑦ ᐊᖑᓴᓪᓗᓐᓂᑦ ᑕᐃᒫᔅᓴᐃᓐᓇᖅ ᐃᓐᓇᕐᓂᑦ. ᐊᑐᐃᓐᓇᐅᔪᑦ ᑖᒃᑯᐊ 
ᑐᑭᓯᒋᐊᕈᑏᑦ ᑕᐃᒪᐃᓕᖓᔪᑦ. ᐅᖃᖅᓯᒪᔪᖅᑕᖃᙱᑦᑐᖅ ᖃᑦᑏᓐᓇᕈᖅᐸᓪᓕᐊᒻᒪᖔᑕ ᕿᑐᕐᖏᐅᖅᑐᐃᑦ, 
ᓇᓗᓇᖅᑑᔮᙱᒃᑲᓗᐊᖅᑲᑦ ᐊᒥᓲᓗᐊᖅᑐᓂᑦ ᓇᓐᓄᖃᖅᑕᖅᑐᓂᑦ ᐊᖑᓴᓪᓗᐃᑦ ᖃᑦᑏᓐᓇᕈᖅᐸᓪᓕᐊᙱᑦᑐᑦ. ᐊᖑᓴᓪᓗᐃᑦ 
ᐃᓐᓇᖅᑎᑐ ᐱᓲᖑᒻᒪᑕ ᐅᑭᐅᖃᓕᖅᑎᓪᓗᒋᑦ ᑎᓴᒪᓂᑦ ᑕᓪᓕᒪᓂᓪᓗ, ᐊᒻᒪᓗ ᐊᕐᓇᓪᓗᐃᑦ ᐊᑐᐃᓐᓇᐅᕙᑦᑐᑦ ᑭᓯᐊᓂ 
ᓄᓕᐊᓲᑦ ᐊᕐᕌᒍᐃᑦ ᒪᕐᕉᒃ ᐊᓂᒍᕋᐃᒻᒪᑕ ᐊᑎᖅᑕᖏᓐᓂ ᐱᕈᐃᒌᓚᐅᖅᓯᒪᑎᓪᓗᒋᑦ. 

ᐊᕐᕌᒍᒥ ᑐᓂᔭᐅᕙᑦᑐᑦ ᐱᔭᐅᔪᓐᓇᖅᑐᓂᓛᒃ ᐊᓯᔾᔨᖃᑦᑕᖏᑦᑐᑦ. ᑭᓯᐊᓂᓕ, ᓄᓇᓕᓐᓂ ᓇᓐᓄᑦᑐᖃᕐᓂᖅᑲ ᐊᖑᓴᓪᓗᒻᒥᑦ 
ᐊᕐᓇᓪᓗᒥᓪᓘᓐᓃᑦ ᐅᖓᑖᓅᕈᔾᔨᓗᑎᑦ ᓇᓪᓕᐊᓐᓂ ᐊᕐᕌᒍᒥ, ᐲᖅᑕᐅᒋᐊᖃᕋᔭᖅᑐᑦ ᐊᕐᕌᒍᒋᓂᐊᖅᑕᑎᓐᓂ ᑖᒃᑯᐊ 
ᓇᓐᓄᑦᑕᒥᓃᑦ ᑐᓂᔭᐅᓯᒪᔪᓂᑦ.  

ᐊᕐᓇᓪᓗᐃᑦ ᐊᖑᓴᓪᓗᐃᓪᓗ ᐊᒥᓲᓂᖏᑦ ᐃᓱᒪᒋᒋᐊᖃᕐᒥᔭᕗᑦ ᐊᕐᓇᓪᓗᑦᑐᖃᕐᓂᕋᐃᒻᒪᑦ ᐅᖓᑖᓄᑦ ᐊᒥᓲᓂᖏᑦ ᒪᓕᑦᑐᒋᑦ 
(ᓲᕐᓗ ᑐᓂᔭᐅᓯᒪᔪᓂᑦ ᐊᕐᕌᒍᖓᓐᓄᑦ). ᐱᔾᔪᑕᐅᔪᖅ ᓄᖅᑲᖓᑎᑦᑎᒍᒪᙱᓇᑦᑕ ᓄᓇᓕᓐᓂᑦ ᓇᓐᓂᐊᕐᓂᕐᒥᑦ ᐊᕐᓇᓪᓗᒻᒥ 
ᓇᓐᓄᑦᑐᖃᕐᓂᕋᓗᐊᖅᑲᑦ. ᐊᒥᓲᓂᖏᓪᓕ ᓇᓐᓄᑦᑕᐅᕙᑦᑐᑦ ᑕᒪᓐᓇ ᐃᓱᒪᒋᔭᑐᐊᕗᑦ. ᐊᒥᓲᓂᖏ ᐊᕐᓇᓪᓗᐃᑦ 
ᓇᓐᓄᑦᑕᐅᕙᑦᑐᑦ ᓇᓗᓴᐃᕈᑎᑐᐃᓐᓇᖅ ᖃᓄᐃᑦᑐᒥ ᓇᓐᓄᒐᔭᕐᒪᖔᑕ ᐊᕐᕌᒍᒋᓂᐊᖅᑕᖏᓐᓂ. ᓄᓇᓕᒃ 
ᐅᖓᑖᓅᕈᔾᔨᙱᑐᐊᖅᑲ ᓇᓐᓄᒍᓐᓇᖅᑕᖏᓐᓂ ᐊᖑᓴᓪᓗᓐᓂ ᐊᕐᓇᓪᓗᓂᓪᓗ, ᖃᑦᑏᓐᓇᕈᖅᑕᐅᓲᖑᙱᑦᑐᑦ ᐊᒥᓲᓂᖏᑦ 
ᐆᒪᔪᖅᑕᐅᔪᓐᓇᖅᑐᑦ, ᐊᕐᓇᓪᓘᒐᓗᐊᖅᑲᑦ ᐊᖑᓴᓪᓘᒐᓗᐊᖅᑲᑦ ᓇᓐᓄᑦᑕᐅᔪᖅ.  

ᐊᒥᐊᒃᑯᑦ ᑐᓂᔭᐅᓲᑦ ᐱᔭᐅᓐᓂᙱᒐᐃᒻᒪᑕ ᐊᖑᓴᓪᓗᐃᑦ ᐊᕐᓇᓪᓗᐃᓪᓗ ᓇᓐᓄᑦᑕᐅᒋᐊᓖᑦ. ᐊᒥᐊᒃᑯᑦ ᐊᕐᓇᓪᓘᒐᓗᐊᖅᑲᑕ 
ᐊᖑᓴᓪᓘᒐᓗᐊᖅᑲᑕ ᐱᔭᐅᔪᓐᓇᖅᑐᑦ. ᐊᒥᐊᒃᑯᑦ ᓇᓗᓴᐃᖅᓯᒪᔪᑦ ᐊᕕᑦᑐᖅᓯᒪᔪᓂᑦ ᓇᓄᕐᓂᑦ ᐊᒻᒪᓗ ᐊᓯᐊᓐᓄᑦ 
ᐊᑐᖅᑕᐅᔪᓐᓇᖏᑦᑐᑦ ᐊᕕᑦᑐᖅᓯᒪᔪᓃᓐᖔᖅᑐᓂᑦ. ᐊᒥᐊᒃᑯᑦ ᑲᒪᒋᔭᐅᒐᔭᖅᑐᑦ ᐅᒪᔪᓕᕆᔨᒧᑦ ᐊᒻᒪᓗ ᐆᒪᔪᓕᕆᔨ 
ᑐᓂᓯᓕᕋᔭᖅᑐᓂ ᐊᒥᐊᒃᑯᓂᑦ ᒪᓕᒐᕐᓂᑦ ᒪᓕᓪᓗᓂ. ᐊᕐᓇᓪᓗᒥ ᐊᒥᐊᒃᑯᒥ ᑐᔅᓯᕋᖅᑐᖃᕐᓂᑲᑦ, ᐊᖑᓴᓪᓗᒥᑦ ᑭᓯᐊᓂ 
ᐱᔪᓐᓇᖅᑐᖃᕐᓂᖅᑲᑦ ᐊᑭᓖᑎᑕᐅᔪᓐᓇᖅᑐᑦ, ᐅᐱᓐᓇᕋᓂ ᐊᓯᐊᓂ ᐊᑭᓕᔅᓴᖃᕐᓗᑕ ᐊᖑᓴᓪᓗᓐᓂ ᐊᕐᓇᓪᓗᓐᓂ 
ᐊᒥᐊᒃᑯᖃᕆᐊᖃᙱᑦᑐᒍᑦ ᓇᓐᓄᑦᑕᐅᔪᓐᓇᖅᑐᓂᑦ. ᐅᖓᑖᓄᑦ ᐊᖑᓴᓪᓗᒻᒥ ᓇᓐᓄᑦᑐᖃᕈᓐᓇᖅᑐᖅ ᑭᓯᐊᓂᓕ 
ᖃᑦᑏᓐᓇᐅᓂᖅᓴᐅᒋᐊᖃᓂᖏᒻᒥᔪᑦ ᐊᕐᓇᓪᓗᐃᑦ ᓇᓐᓄᑦᑕᐅᔪᓐᓇᖅᑐᓂᑦ. ᑕᐃᒪᐃᓐᓂᖓᓐᓄᑦ ᐊᑕᐅᓯᕐᒥᑦ ᐊᕐᓇᓪᓗᒥ 
ᐊᒥᐊᒃᑯᖃᕈᓐᓇᖅᑐᑦ ᐊᖑᓴᓪᓗᒻᒥᑦ ᐊᑭᓕᔅᓴᖃᕐᓗᑎᑦ, ᖃᑦᑏᓐᓇᕈᖅᑎᑕᐅᕙᙱᑦᑐᑦ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ. 
ᑕᐃᒫᒃ ᑐᑭᖃᖅᑐᖅ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᐅᖓᑖᓅᙱᑐᐊᖅᑲᑕ, ᐊᕐᓇᓪᓗᐃᓪᓗ ᐅᖓᑖᓄᑦ 
ᓇᓐᓄᑦᑕᐅᓯᒪᙱᑐᐊᖅᑲᑕ, ᐊᒥᓲᓂᖏᓐᓂ ᐆᒪᔪᕈᓐᓇᖅᑐᑦ ᐊᕐᕌᒍᒋᓛᖅᑕᑎᓐᓂ ᐊᖏᓂᖅᐹᑎᒍᑦ ᐱᔪᓐᓇᖅᑎᑕᐅᓗᑎᑦ. 

ᐊᒥᐊᒃᑯᑦ ᐊᔾᔨᒌᖃᑦᑕᖏᒻᒪᑕ ᖃᓄᐃᑐᐃᓐᓇᖅ ᐊᔾᔨᒌᙱᑦᑐᓂᑦ ᑲᒪᒋᔭᐅᒋᐊᖃᖅᑐᑎᑦ, ᐃᓚᓕᐅᑎᓯᒪᔫᔮᕐᖓᑕ 
ᖄᒃᑲᓐᓂᖓᒍᑦ ᒥᔅᓴᐅᓴᑦᑕᐅᓯᒪᔪᓂᑦ. ᐊᒥᐊᒃᑯᑦ ᐃᓛᒃᑯᑦ ᑲᒪᒋᔭᐅᕙᑦᑐᑦ. ᐊᒥᐊᒃᑯᑦ ᐊᒥᓱᕈᖅᓯᒪᒍᓐᓇᖅᑐᑦ ᑭᓯᐊᓂ  

ᐊᕐᕌᒍᒋᓂᐊᖅᑕᑎᓐᓄ ᐃᓕᓛᑐᐃᓐᓇᕐᓗᒋᑦ, ᐊᒻᒪᓗ 0−ᓘᑎᑦ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᓄᑖᕐᒥᑦ 
ᓴᖅᑭᖅᑐᖃᓚᐅᙱᓐᓂᖓᓐᓂ ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᓂᑦ ᐃᓱᒪᖅᓴᖅᓯᐅᕈᑕᐅᓚᐅᖅᑎᓪᓗᒋᑦ.  

1. ᐊᑕᖏᕐᓗᑎᑦ ᐃᓄᓄᑦ ᓇᓐᓄᑦᑕᒥᓃᑦ ᐱᔭᐅᒐᔭᖅᑐᑦ ᑲᑎᑦᑐᒋᑦ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᖃᓂᒋᔭᖓᓐᓂ 
ᓄᓇᓕᓐᓂᑦ. ᐃᓄᓐᓄᑦ ᓇᓐᓄᑦᑕᒥᓃᑦ ᐅᖓᑖᓅᕐᓂᖅᑲᑕ ᐊᒥᓲᓂᖏᑦ ᓇᓐᓄᑦᑕᐅᔪᓐᓇᖅᑐᑦ, ᓂᕕᖓᑖᒃᑲᓂᕐᓂᑦ 
ᓴᖅᑮᒐᔭᖅᑐᑦ ᐊᒻᒪᓗ ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᑦ ᐊᕐᕌᒍᒋᓂᐊᖅᑕᖏᓐᓂ ᖃᑦᑏᓐᓇᕈᖅᐹᓪᓕᖅᑕᐅᒐᔭᖅᑐᖅ ᑕᐃᒫᒃ 
ᑰᑕᐃᑦ ᐅᖓᑖᓕᖁᓇᒋᑦ ᓇᓪᓕᐊᓂ ᐊᕐᕌᒍᖏᓐᓂ. 
2. ᕿᒪᑦᑕᐅᑐᐃᓐᓇᕐᓂᑯᒥ ᐊᑎᑦᑕᒥᑦ ᓈᓴᑦᑕᐅᖃᓯᐅᔾᔭᐅᒐᔭᖅᑐᖅ ᓇᓐᓄᑦᑕᐅᑉᐸᑦ ᑭᓯᐊᓂᓕ ᓈᓴᑦᑕᐅᒐᔭᙱᑦᑐᖅ 
ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᓂᑦ. 
3. ᓇᓄᖅᓯᐊᖅᑐᖃᕐᓂᖅᑲᑦ ᑐᖁᓕᖅᑐᒥᑦ ᑐᖁᑕᐅᔪᓐᓇᖅᑐᑦ ᑕᐃᒪᐃᒋᐊᖃᕐᖓᑕ, ᐆᒪᔪᕐᓂᐊᖅᑎ ᖃᐅᔨᒃᑲᖅᑕᐅᑉᐸᑦ 
ᑐᖁᓕᖅᑐᒥᑦ ᓇᓐᓄᑦᑐᖃᕐᓂᖅᑲᑦ, ᑕᐃᒪᐃᑕᐅᓲᖑᒻᒪᑕ ᐆᒪᔪᑦ ᐋᓐᓂᐊᖁᓇᒋᑦ ᓈᓴᖃᓯᐅᔾᔭᐅᒐᔭᙱᑦᑐᖅ ᐊᒥᓲᓂᖏᓐᓂ 
ᓇᓐᓄᑦᑕᐅᔪᓐᓇᖅᑐᓂᑦ. 

ᓇᓄᖏᑦ ᑭᖑᓂᑦᑎᓐᓂ ᓈᓴᖅᑕᒥᓃᑦ 
ᐊᕐᕌᒍᖓᓂ ᖃᓄᕐᓗ 

ᑭᖑᓪᓕᕐᒥ ᓈᓴᖅᑕᐅᓛᖅᑐᑦ 
ᖃᓄᕐᓗ 

ᑭᖑᓂᑦᑎᓐᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ 

ᓄᐊᑦᓯᓚᐅᖅᑐᑦ 

ᑐᑦᓯᕋᖅᓯᒪᔪᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ 

ᓄᐊᑦᓯᓂᕐᒧᑦ 
ᓴᓐᓂᕈᑎᐅᑉ ᐃᒪᖓ 2011-2013 

ᐊᐅᖏᑎᒍᑦ 
ᓇᓗᓇᐃᒃᑯᓰᓂᖅ-

ᓯᓂᓕᖅᑎᑕᐅᖃᑦᑕᕐᓗᑎᒃ 

2021 
ᓱᓕ ᓇᓗᓇᐃᖅᑕᐅᒋᐊᓕᒃ 

2015 2022 

ᕿᑭᖅᑖᓘᑉ ᐃᒪᖓ 2005-2007 
ᓇᓗᓇᐃᒃᑯᓯᖅᑕᐅᓗᑎᒃ- 
ᓯᓂᓕᖅᑎᑕᐅᖃᑦᑕᕐᓗᑎᒃ 

2017-18 
ᐊᐅᖏᑎᒍᑦ ᓇᓗᓇᐃᒃᑯᓰᓂᖅ-

ᓯᓂᓕᖅᑎᑕᐅᖃᑦᑕᕐᓗᑎᒃ 

2007-2008 2018 

ᓴᓐᓂᕈᑎᐅᑉ ᑕᕆᐅᖓ 2010-2011 
ᖃᖓᑕᓲᒃᑯᑦ 

ᓈᓴᖅᑕᐅᓪᓗᑎᒃ 

2017 
ᖃᖓᑕᓲᒃᑯᑦ ᓈᓴᖅᑕᐅᓪᓗᑎᒃ 

2008-2009 2018 

ᐃᑭᕋᔭᐅᑉ ᐃᒪᖓ 1998-2000 
ᓇᓗᓇᐃᒃᑯᓯᖅᑕᐅᓗᑎᒃ- 
ᓯᓂᓕᖅᑎᑕᐅᖃᑦᑕᕐᓗᑎᒃ 

2015-2017 
ᐊᐅᖏᑎᒍᑦ ᓇᓗᓇᐃᒃᑯᓰᓂᖅ-

ᓯᓂᓕᖅᑎᑕᐅᖃᑦᑕᕐᓗᑎᒃ 

ᐱᑕᖃᙱᑦᑐᖅ 2017 

Kane Basin 2012-2014 
ᐊᐅᖏᑎᒍᑦ 

ᓇᓗᓇᐃᒃᑯᓰᓂᖅ-
ᓯᓂᓕᖅᑎᑕᐅᖃᑦᑕᕐᓗᑎᒃ 

ᖃᖓᑕᓲᒃᑯᓪᓗ 
ᓈᓴᖅᑕᐅᓪᓗᑎᒃ 

2021 
 ᓱᓕ ᓇᓗᓇᐃᖅᑕᐅᒋᐊᓕᒃ 

ᐱᑕᖃᙱᑦᑐᖅ 2024 

ᑕᓪᓗᕈᑎᐅᑉ ᐃᒪᖓ 1997 
ᓇᓗᓇᐃᒃᑯᓯᖅᑕᐅᓗᑎᒃ- 
ᓯᓂᓕᖅᑎᑕᐅᖃᑦᑕᕐᓗᑎᒃ 

2018-20 
ᓱᓕ ᓇᓗᓇᐃᖅᑕᐅᒋᐊᓕᒃ 

ᐱᑕᖃᙱᑦᑐᖅ 2019 

M’Clintock Channel 1998-2000 
ᓇᓗᓇᐃᒃᑯᓯᖅᑕᐅᓗᑎᒃ- 
ᓯᓂᓕᖅᑎᑕᐅᖃᑦᑕᕐᓗᑎᒃ 

2014-2017 
ᐊᐅᖏᑎᒍᑦ ᓇᓗᓇᐃᒃᑯᓰᓂᖅ-

ᓯᓂᓕᖅᑎᑕᐅᖃᑦᑕᕐᓗᑎᒃ 

2002-2006 2016 

ᐅᐊᓐᓇᖅᐸᓯᖓ ᐅᐊᓕᓂᐅᑉ 
ᑕᕆᐅᖓ 

2006 
ᓇᓗᓇᐃᒃᑯᓯᖅᑕᐅᓗᑎᒃ- 
ᓯᓂᓕᖅᑎᑕᐅᖃᑦᑕᕐᓗᑎᒃ 

2019 ᐱᑕᖃᙱᑦᑐᖅ TBD 

Norwegian Bay 1998 
ᓇᓗᓇᐃᒃᑯᓯᖅᑕᐅᓗᑎᒃ- 
ᓯᓂᓕᖅᑎᑕᐅᖃᑦᑕᕐᓗᑎᒃ 

2018 
ᓱᓕ ᓇᓗᓇᐃᖅᑕᐅᒋᐊᓕᒃ 

ᐱᑕᖃᙱᑦᑐᖅ 2018 

ᓂᒋᖅᐸᓯᐊ ᑲᖏᖅᑐᐊᓘᑉ  2016 
ᖃᖓᑕᓲᒃᑯᑦ ᓈᓴᖅᑕᐅᓪᓗᑎᒃ 

2013 TBD 

Viscount Melville 2012-2014 
ᓇᓗᓇᐃᒃᑯᓯᖅᑕᐅᓗᑎᒃ- 
ᓯᓂᓕᖅᑎᑕᐅᖃᑦᑕᕐᓗᑎᒃ 

ᓱᓕ ᓇᓗᓇᐃᖅᑕᐅᒋᐊᓕᒃ ᐱᑕᖃᙱᑦᑐᖅ TBD 

ᐱᖓᓐᓇᖅᐸᓯᐊ ᑲᖏᖅᑐᐊᓘᑉ 
ᐊᒻᒪᓗ ᐅᐊᓐᓇᖅᐸᓯᐊ 

ᑲᖏᖅᑐᐊᓗᑉ 

2011 
ᖃᖓᑕᓲᒃᑯᑦ 

ᓈᓴᖅᑕᐅᓪᓗᑎᒃ 

2016 
ᖃᖓᑕᓲᒃᑯᑦ ᓈᓴᖅᑕᐅᓪᓗᑎᒃ 

2011-2012 2021 

ᓄᓇᕗᑦ ᓇᓄᕐᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ, ᔪᓚᐃ 2016 ᒪᑉᐱᖅᑐᒐᖓ 49 
 



4. ᓄᓇᕗᒻᒥ ᐊᑎᖃᖃᑕᐅᔪᑦ ᓇᓐᓄᓂᖅᑲᑦ, ᓂᕕᖓᑖᖓ ᐲᖅᑕᐅᒐᔭᖅᑐᖅ ᓄᓇᓕᖓᓐᓂ ᑕᐃᓐᓇ ᓄᓇᓕᒃ 
ᐊᒥᓲᓂᖏᓐᓂ ᐆᒪᔪᕈᓐᓇᐅᑎᓂᑦ ᐱᑕᖃᕐᓂᖅᑲᑦ ᓇᓐᓄᕝᕕᒥᓂᖓᓐᓂ. ᑭᓯᐊᓂᓕ, ᓄᓇᓕᒻᒥ ᖃᓂᒋᑐᐃᓐᓇᖅᑕᖓᓂ 
ᐲᖅᑕᐅᒐᔭᖅᑐᖅ ᓂᕕᖓᑖᕐᒥ ᑐᓂᓯᒋᐊᖃᕋᔭᖅᑐᑦ. 

5. ᐊᕐᓇᓪᓗᒃ ᐊᑎᖅᑕᓕᒃ, ᐅᑭᐅᖏᑦ ᖃᑦᑎᑐᐃᓐᓇᐅᒐᓗᐊᖅᑲᑕ, ᐊᑎᖅᑕᖏᑦ ᐲᖃᓯᐅᔾᔭᐅᒐᔭᕐᒥᔪᑦ ᓇᓐᓄᖅᑕᒥᓂᕐᓂᑦ 
(ᕿᒪᔅᓯᓐᓂᕋᓗᐊᖅᑲᑕ). ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ ᖃᐅᔨᓇᓱᐊᕐᓗᑎᑦ, ᐊᑎᖅᑕᖏᑦ ᓈᓴᖅᑕᐅᒐᔭᖅᑐᑦ 
ᐊᖑᓴᓪᓘᓪᓘᑎᑦ ᑭᓯᐊᓂ ᓂᕕᖓᑖᖓ ᐊᕝᕙᑐᐃᓐᓇᐅᒐᔭᖅᑐᖅ. ᐊᑎᖅᑕᐃᑦ ᐊᖏᔪᑦᑏᑦ ᐃᓗᐃᑦᑑᒐᔭᖅᑐᖅ ᓂᕕᖓᑖᖅ 
ᐊᖑᓴᓪᓘᑉᐸᑦ ᐊᕐᓇᓪᓘᑉᐸᓪᓘᓐᓃᑦ ᓇᓗᓇᐃᖅᑕᐅᓗᓂ. ᐊᑎᖅᑕᖅ ᕿᒪᔅᓱᓂᖅᑲᑦ ᐊᓈᓇᖓ ᑐᖁᑕᐅᓚᐅᖅᑎᓪᓗᒍ, ᐊᑎᖅᑕ 
ᓈᓴᖅᑕᐅᒐᔭᖅᑐᖅ ᐅᕝᕙᐅᓗᒍ ᓂᕕᖓᑖᕐᒥᑦ ᐊᒻᒪᓗ ᐊᖑᓴᓪᓗᓕᒫᑦ, ᑭᓯᐊᓂᓕ ᐊᑎᖅᑕᓛᖅ ᐊᖏᔪᖅᑎᓪᓗ ᐊᑐᓂ 
ᐃᓗᐃᑦᑑᓗᒋᑦ ᓂᕕᖓᑖᖑᒐᔭᖅᑐᑦ ᐊᒻᒪᓗ ᐊᕐᓇᓪᓘᑉᐸᑦ ᐊᖑᓴᓪᓘᑉᐸᓪᓘᓃᑦ ᓈᓴᖅᑕᐃᓐᓇᐅᒐᔭᖅᑐᑦ ᐊᕝᕙᐃᓐᓇᐅᓪᓗᑎᑦ. 

6. ᐱᔭᔅᓴᓂᑦ ᐊᑐᐃᓐᓇᖅᑕᖃᕐᓂᖅᑲᑦ, ᐊᑐᖅᑕᐅᔪᓐᓇᕋᔭᑦᑐᑦ ᓇᓐᓄᑦᑕᐅᔪᒥᓂᕐᓄᑦ ᖃᓄᐃᑦᑐᑐᐃᓐᓇᕐᓄᑦ, 
ᐱᖃᓯᐅᑎᓪᓗᒋᑦ ᓇᓐᓄᑲᓪᓚᑦᑐᒥᓂᕐᓄᑦ, ᐱᖁᔭᖅᑎᒍᑦ ᓯᖁᒥᑦᑎᔪᒃᑯᑦ ᐊᒻᒪᓗ ᓴᐳᓐᓂᐊᕐᓂᒃᑯᑦ.  

7. ᓄᓇᓕᒃ ᓇᓐᓄᒋᐊᖃᖅᑎᑕᐅᒍᓐᓃᖅᑲᑕ ᐅᖓᑖᓅᕈᑎᓐᓂᖅᑲᑕ ᐊᕐᓇᓗᓐᓂ ᓇᓐᓄᒍᓐᓇᕐᓂᖏᑦ, ᓂᕕᖓᑖᑦ 
ᐊᑐᖅᑕᐅᓯᒪᙱᑦᑐᑦ ᐊᖑᓴᓪᓗᓐᓄᑦ ᐊᑐᖅᑕᐅᔪᓐᓇᖅᑐᑦ ᑭᓯᐊᓂ ᐲᖅᑕᐅᒐᔭᖅᑐᑦ ᐊᓐᓇᓪᓗᓐᓂᑦ ᓄᖅᑲᖅᑎᑕᐅᖁᓐᓇᒋᑦ 
ᓄᓇᓕᒃ ᓇᓐᓄᒍᓐᓇᕐᓂᖏᓐᓂ ᓂᕕᖓᑖᑦ ᓄᖑᓚᐅᙱᓐᓂᖏᓐᓂ. ᓄᓇᓕᒃ ᐅᖓᑖᓅᕈᔾᔨᓯᒪᓐᓂᖏᑉᐸᑦ 
ᓇᓐᓄᑦᑕᐅᔪᓐᓇᖅᑐᓂᑦ ᐊᕐᓇᓪᓗᓐᓂᑦ, ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᓂᑦ ᐲᖅᑕᐅᒐᔭᖅᑐᑦ ᒪᓕᓪᓗᒋᑦ ᐊᖑᓴᓪᓘᓂᖓ 
ᐊᕐᓇᓪᓘᓂᖓᓂᓪᓘᓐᓃᑦ ᐃᒫᒃ 0.33 (ᓲᕐᓗ 2 ᐊᖑᓴᓪᓗᒃ: 1 ᐊᕐᓇᓪᓗᒃ). 

8. ᓇᓄᖅᑕᓖᑦ ᐊᕕᑦᑐᖅᓯᒪᔪᓂᑦ ᓱᓕ ᐱᑕᖃᕐᓂᖅᑲᑦ ᑲᑎᓯᒪᔪᑦ ᑭᓯᐊᓂ ᑭᖑᓪᓕᕐᒥᑦ ᓇᓄᐃᑦ ᐊᒥᓲᓂᖏᑦ 
ᖃᐅᔨᔭᐅᑦᑎᐊᓚᐅᖅᑎᓪᓗᒋᑦ. ᐊᓯᖏᑦ ᐊᒥᐊᒃᑯᑦ ᐱᑕᖃᕈᓐᓃᖅᑎᓪᓗᒋᑦ ᑭᓯᐊᓂ ᓄᑖᕐᓂᑦ ᐊᒥᓲᓂᖏᓐᓂ ᐆᒪᔪᕈᓐᓇᕋᔭᖅᑐᑦ 
ᒪᓕᑦᑐᒋᑦ ᓄᑖᕐᓂᑦ ᑐᑭᓯᒋᐊᕈᑎᓂᑦ, ᐊᒻᒪᓗ ᓄᑖᕐᓄᑦ ᐃᓕᑕᐃᓐᓇᕈᓐᓇᕋᔭᖅᑐᑦ ᐊᒥᓲᖏᓐᓂ ᐆᒪᔪᖅᑕᐅᔪᓐᓇᖅᑐᓂᑦ. 
ᐊᓯᖏᑦ ᐊᒥᐊᒃᑯᑦ ᖃᐅᔨᔭᐅᒍᑎᑦ ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᓂᑦ ᐊᒥᓱᕈᕆᐊᕐᓗᑎᑦ ᑐᑭᓯᒋᐊᕈᑏᑦ ᓇᒻᒪᑉᐸᑕ 
ᐊᒥᐊᒃᑯᓯᒪᑉᐸᑕᓗ ᐊᑐᖅᑕᐅᓯᒪᙱᑦᑐᓂᑦ. ᓄᓇᓕᒃ ᓄᐊᑦᑎᓕᕋᔭᖅᑐᑦ ᐊᒥᐊᒃᑯᓄᑦ ᐊᒻᒪᓗ ᓄᑖᕐᓂᑦ ᐱᒋᐊᕐᓗᑎᑦ, 
ᑕᐃᒪᐃᑉᐸᒻᒪᑕ. 

ᐃᓚᒍᑕᖓ D – ᖃᐅᔨᓴᑦᑕᕐᓂᕆᓂᐊᖅᑕᖏᑦ 

ᑐᔅᓯᕋᐅᑎᐅᔪᖅ ᖃᐅᔨᔭᐅᓇᓱᐊᖅᑐᖅ ᐊᒥᓲᓂᖏᓐᓂ ᓇᓄᖅᑕᓕᓐᓂ ᖃᓄᐃᓕᖓᓕᕐᒪᖔᑕ ᓄᐊᑕᐅᓯᒪᔪᓂᑦ ᐃᓄᐃᑦ 
ᖃᐅᔨᒪᔭᑐᖃᖏᑦᒍᑦ ᖃᐅᔨᓴᕐᓂᒃᑲᕆᒃᑰᕐᓗᑎᑦ, ᐱᒋᐊᕐᓗᑎᑦ 2016-ᒥ 

